
Syn ýazanlar: 

A. Saparmyradow(TDU we AI-niň uly mugallymy, f-m.y.k.) 

H. Hudaýberdiýew(TPI-niň uly mugallymy) 

 

Kitapda Merkezi Aziýanyň VIII – XVI asyrlarda ýaşan beýik 

astronomlarynyň we matematikleriniň (Ahmet al-Merweziniň, 

Muhammet Musa al-Horezminiň, Ahmet al-Ferganynyň, Abu Bekr 

Muhammet Zakiriýa ar-Razynyň, Abu Nasr al-Farabynyň, Abu 

Abdallah al-Horezminiň, Hamid al-Hijendiniň, Abul Wafa al-

Buzjanynyň, Abu Nasr ibn Yragyň, Abu Aly al-Haýsamyň, Abu 

Reýhan al-Birunynyň, Abu Aly ibn Sinanyň, Omar Haýýamyň, 

Nasreddin at-Tusynyň, Abdyrahman al-Hazynyň, Kyýaseddin Jemşit 

al-Kaşynyň, Muhammet Taragaý Ulugbekiň,  Piri Reýsiň ibn 

Hojamuhammediň, Hoja Ahmediň, Guşýar ibn Labbanyň, Ahmet an-

Nesewiniň, Muhammet al-Garajanyň) durmuş ýoly we bitiren ylmy 

işleri dogrusynda gysgaça maglumatlar berilýär. 

Kitap ýokary okuw mekdepleriniň mugallymlary,  talyplary, 

ylmy işgärler, şeýle hem giň okyjylar köpçüligi üçin niýetlenilýär. 

 

Ýörite redaktor:               A. Saparmyradow 

GARAŞSYZ,  BAKY BITARAP  TÜRKMENISTANYŇ 

DÖWLET  SENASY 

 

Janym gurban saňa, erkana ýurdum, 

Mert pederleň ruhy bardyr köňülde. 

Bitarap, garaşsyz topragyň nurdur, 

Baýdagyň belentdir dünýäň öňünde. 

 

Gaýtalama: 

Halkyň guran Baky beýik binasy, 

Berkarar döwletim, jigerim-janym. 

Başlaryň täji sen, diller senasy, 

Dünýä dursun, sen dur, Türkmenistanym! 

 

Gardaşdyr tireler, amandyr iller, 

Owal-ahyr birdir biziň ganymyz. 

Harasatlar almaz, syndyrmaz siller, 

Nesiller döş gerip gorar şanymyz. 

 

Gaýtalama: 

Halkyň guran Baky beýik binasy, 

Berkarar döwletim, jigerim-janym. 

Başlaryň täji sen, diller senasy, 

Dünýä dursun, sen dur, Türkmenistanym! 

Türkmen halkynyň ençeme alymlary, şahyrlary uzak asyrlaryň 

dowamynda öz köptaraply ylmy we ajaýyp çeper eserleri bilen 

türkmeniň adyny şöhratlandyrdy. Olar ylmy we çeper döredijiligi 

bilen dünýä medeniýetiniň ösüşine önjeýli goşant goşdular. 

 

Türkmenistanyň Prezidenti 

Gurbanguly Berdimuhamedow 

 

SÖZBAŞY 

 

Türkmeniň müňýyllyklara uzan taryhynyň dowamynda her 

biri özüniň şan-şöhraty, medeniýeti we dürli üstünlikleri bilen 

adamzat taryhynda möhüm yz galdyran döwletleriň onlarçasyny 

gurupdyr. Şol döwletlerde bolsa beýik hökümdarlar, serkerdeler bilen 

bir hatarda dünýä ylmynyň ösüşüne uly goşant goşup, meşhurlyk 

gazanan we bitiren hyzmatlarynyň saýasynda atlary müdümilik 

ebedileşen alymlaryň hem onlarçasy ösüp ýetişipdir. 

Ahmet al-Merwezi, Muhammet Musa al-Horezmi, Ahmet al-

Fergany, Abu Bekr Muhammet Zakiriýa ar-Razy, Abu Nasr al-

Faraby, Abu Abdallah al-Horezmi, Ahmet an-Nesewi, Abu Reýhan 

al-Biruny, Abu Aly ibn Sina, Omar Haýýam, Muhammet Taragaý 

Ulugbek, Piri Reýis we Hoja Ahmet,  Guşýar ibn Labban, Ahmet an-

Nesewi, Muhammet al-Garajy ýaly Merkezi Aziýanyň VIII-XVI 

asyrlarynda ýaşan beýik tebigatçy alymlary özleriniň täze-täze 

açyşlary bilen dünýä ylmynyň we medeniýetiniň öňe ilerlemegine uly 

ýardam edipdirler. 

Merkezi Aziýanyň ýokarda atlary tutulan beýik 

akyldarlarynyň her biriniň Ýewropada ylmyň we medeniýetiň gülläp 

ösmegine uly goşant goşandygy barada biz soňra giňden gürrüň 

ederis. 

Ýewropaly alym F. Diteriniň aýtmagyna görä, orta asyr 

Ýewropasy gadymy grek filosofiýasyny öňi bilen arap dilli 

filosofiýanyň üsti bilen Abu Nasr al-Farabynyň, Ibn Rüşdäniň, Abu 

Aly ibn Sinanyň, Omar Haýýamyň eserleri arkaly öwrenipdirler. Ol 

Gündogarda Aristotel Abu Nasr al-Farabynyň ylmy işleriniň 

arkasyndan Aristotel bolupdyr diýip belleýär.  

Görnükli gündogarşynas akademik W. W. Bartold 

―Gündogaryň greklere, aýratyn hem olaryň döwlet durmuşyna bolan 

täsiri kämahal grekleriň gündogarlylara eden täsirinden güýçli 

bolupdyr‖ diýip ýazypdyr.  

Grek serkerdesi Aleksandr Makedonskiniň Gündogar 

ýurtlaryna eden ýörişlerinden, ýagny grek medeniýetini dünýä 

ýaýratmaga girişmezden öňräk hem günýä siwilizasiýasynyň başynda 

Müsüriň, Wawilonyň, Siriýanyň, Hindistanyň, Eýranyň, Merkezi 

Aziýanyň we beýleki ýurtlaryň durandygyny inkär etmek bolmaz. Bu 

ýurtlarda aýratyn-da tebigaty öwrenýän we bilýän alymlar köp sanly 

bolupdyr. Seýle-de, bu sebitlerde filosofik pikirler gaty ýokary 

derejede ösüpdir.                   

Bu kitaby ýazmagymyzyň esasy sebäbi Soýuz imperiýasy 

döwründe Merkezi Aziýa ýurtlary sowatsyzlyk we ylmyň ösmändigi 

üçin kemsidilip gelinýärdi. Emma biz bu sebitlerde öz döwrüne 

mynasyp görnükli, beýik alymlaryň bolandygyny, olaryň her biriniň 

amal eden ylmy işleriniň netijeleriniň Dünýä ylymlarynyň köp 

sanlysynyň döremegine we ösmegine öz goşantlaryny 

goşandyklaryny subut etmek isledik.   

Golýazmany okap çykyp, onuň mazmunyny gowulandyrmak 

maksady bilen beren gymmatly maslahatlary we kömekleri üçin 

Magtymguly adyndaky TDU-nyň türkmen dili kafedrasynyň dosenti, 

f.y.k. B. Weýisowa, TDU we AI-niň uly mugallymy, f-m.y.k. A. 

Saparmyradowa, Magtymguly adyndaky TDU-nyň uly mugallymy 

H. Hudaýberdiýewe, dünýä tejribesini öwreniş kafedrasynyň müdiri,  

f-m.y.d. N. Nazarowa, geografiýa kafedrasynyň müdiri, g.y.k.  

B. Çaryýewe, dünýä taryhy kafedrasynyň müdiri, t.y.k.  

J. Annaorazowa öz minnetdarlygymyzy bildirýäris. 

Kitabyň mazmuny, düzülişi, ondaky adalgalar dogrusyndaky 

pikirleriňizi we maslahatlaryňyzy aşakdaky adrese ibermegiňizi 

haýyş edýäris: Aşgabat şäheri, Beýik Saparmyrat Türkmenbaşy 

şaýolunyň 31-nji jaýy. Magtymguly adyndaky Türkmen döwlet 

uniwersiteti, Dünýä tejribesini öwreniş kafedrasy.  

AHMET al-MERWEZI 

 

Ahmet ibn Abdallah al-Merwezi takmynan 770-nji ýyllarda 

Horasanyň Merw (häzirki Mary) şäherinde eneden dogulýar. Onuň 

ýaşlygy we durmuş ýoly barada maglumatlar biziň günlerimize örän 

az mukdarda gelip ýetipdir. Alym Ýewropa ýurtlarynda Almerwanus 

lakamy bilen tanalýar. Ol ýaşlykda başlangyç bilimi öz dogduk 

mekany Merwde alýar we şol ýerde hem ylymlaryň dürli ugurlary 

bilen gyzyklanýar.  

IX asyryň başlarynda Ýakyn we Orta Gündogarda 

matematika we astronomiýa ylymlary gülläp ösýär. Muny Merkezi 

Aziýanyň beýik matematigi Muhammet Musa al-Horezminiň ―Al-

jebr we al-mukabala hasaplamalary barada gysgaça kitap‖ atly işiniň 

ýazylmagy bilen düşündirmek mümkindir. Al-Habaş al-Hasib al-

Merwezi trigonometriýadan birnäçe ylmy işleri ýazýar. Olardan alty 

sany trigonometriki funksiýanyň dördüsiniň, ýagny tangensiň, 

kotangensiň, sekansyň we kosekansyň matematika ylmyna 

ornaşdyrylmagy, özüniň ähmiýeti boýunça has-da wajypdyr. Bu 

funksiýalary ylma ornaşdyrmakdan başga-da, ol olaryň tablisalaryny 

hem kesgitlenen aralykdan (interwaldan) düzýär.
1
 

Trigonometriýada hordany hasaplamak ilki bilen 

aleksandriýaly astronomlaryň işlerinde duş gelýär. Hindi alymlary bu 

pikiri has-da kämilleşdirip sinusyň, kosinusyň we sinus - wersusyň 

çyzyklaryny hasaplap çykarýarlar. Hindileriň ―sidhantlary‖ bilen 

tanyş bolan arap alymlary galan funksiýalary kesgitlemek bilen 

trigonometriýany özbaşdak ylym hökmünde esaslandyrýarlar.  

Trigonometriýanyň ilkinji başlangyçlary astronomiýanyň 

düzüminde, ýörite trigonometriki tablisalar görnüşinde berlipdir. 

Arap alymlary sinusyň çyzygyny ―jaýb(jaýb)‖, ―jiwa(jiwa)‖ – horda, 

emma ol tetiw diýlen hindi sözüniň transliterasiýasy hasaplanylýar. 

Bu söňra öz gezeginde latynça complement sinus sözidir. Ol hem 

―jaýb(jaýb) - tamam‖ – goşulan sinusy bolup, biziň ulanýan 

“kosinus” aňlatmamyzy berýär. “Sinus” sözi diýlende sinusyň 

çyzygyna düşünilýar. Emma araplar tegelegiň radiusyny “uly 

                                                 
1
 Internet ulgamyndan alnan maglumatlar. 

bolmadyk sinus” ýa-da “doly sinus” diýip atlandyrypdyrlar. Soňky 

aňlatma Ýewropada sinus totus, sinus tot diýlip trigonometriýada köp 

ýyllaryň dowamynda belgilenipdir.
1
 

Göni diametriň kesimleriniň bölekleri hökmünde seredilýän 

sekansyň we kosekansyň çyzyklaryna ilki bilen ugrukdyrylan we 

tekiz kölegeler, biraz soňrak bolsa – birinji we ikinji diametrler 

diýlipdir. Soňky iki sany çyzygyň teoretiki täziri uly bolmandyr. 

Olaryň esasynda düzülen tablisalaryň bolsa logarifmler oýlanyp 

tapylýança uly amaly ähmiýetiniň bolandygy bilen tapawutlanypdyr. 

Bu tapawut kosinusy we sinusy bölmegi köpeltmek bilen çalyşmaga 

mümkinçilik beripdir. Arap dünýäsinde iň irki sinuslar tablisasyny 

Merkezi Aziýanyň görnükli alymy Muhammet  al-Horezmi düzýär. 

Emma onuň ildeşi we egindeşi Habaş al-Hasib al-Merwezi(Ahmet al-

Merwezi) bolsa özüniň astronomiki tablisasynda tangensiň, 

kotangensiň, sekansyň we kosekansyň çyzyklarynyň bahalaryny 

getiripdir. 

Tangensiň we kotangensiň çyzyklaryny araplar ilki bilen 

―öwrülen kölege‖ (zill makus) we ―tekiz kölege‖ – diýip 

atlandyrýarlar. Bu funksiýalary aleksandriýaly astronomlar 

gnomonikadan serpikýan kölege ýaly seredipdirler. Olar ilki başda 

tangensiň we kotangensiň çyzyklaryny gnomonyň–gorizontal we 

wertikal kölegeleri ýaly seredipdirler, bu bolsa degişlilikde gorizontal 

we wertikal tekizliklerde alnypdyr. Soňraklar bu çyzyklary 

degişlilikde ―kölege‖ we ―goşulan kölegeler‖diýip atlandyrypdyrlar 

(Ýewropada olary ilki başda umbra – kölege diýip alypdyrlar). 

Sinusyň we kosinusyň çyzyklaryny aleksandriýaly astronomlaryň 

däplerine eýermek bilen radiusyň 60-dan bir ülüşi bilen, tangensiň we 

kotangensiň çyzyklaryny bolsa  - gnomonyň 7-den we 12-den bir ülşi 

ýaly ölçäpdirler.
2
 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 
2
 Internet ulgamyndan alnan maglumat. 

Bu işiň arap dilinden latynça terjime edilmegi, trigonometriýa 

ylmynyň geljekki ösüşine we Ahmet al-Merweziniň adynyň 

Ýewropada uly meşgurlyga eýe bolmagyna sebäp bolýar.       

Ahmet al-Merwezi sanly algebra, amaly arifmetika, 

trigonometriýa we konstruktiw geometriýa boýunça-da birnäçe işleri 

amala aşyrýar. Ahmet al-Merwezi  astronomiki zijleriň birnäçesiniň 

hem awtorydyr, ol 

t =  - m sin ;  θ
0 = t + k·sin t, 

θ
1 = t + k·sin θ

0
 ,   θ

2 = t + k·sin θ
1
, … 

transsendent deňlemeleriň  - bahasyna degişlilikde çözülmegi üçin 

iterasion algoritmleri hödürleýär. Bu bolsa birnäçe asyrlar geçenden 

soňra Iogan Kepler tarapyndan açylýar. 
Abu Reýhan al-Biruny Ahmet al-Merweziniň usullaryny 

giňden öwrenipdir. Onuň ―Synagdan geçen zij‖ diýen işi hakynda öz 

pikirini-de ýazypdyr. Käbir meselelerde alym Habaş Hasapçyny 

goldapdyr. Ýeri gelende tankyt hem edipdir. Emma Gün meselesinde 

akyldaryň öz düşünjesi bolup, ony aýdyň beýan edipdir.        

Ahmet al-Merweziniň ilkinji işi hökmünde ―Üç galtaşýan 

tegelek barada kitap (Kitab ad-dawair as-salas al-mamassa wa 

kaýfiýýa al-iwsal)‖ atly geometriýa ylmyna degişli bolan eserini 

bellemek mümkindir. Onuň soňraky ylmy işleri: ―Kybla tarap ugry 

kesgitlemek üçin analemma‖, ―Damask diýlip atlandyrylýan tablisa 

(iz-Zij al-maruf bi-d-dimaşki)‖, ―Zij (az-Zij)‖ (bu ylmy işinde Günüň 

we Aýyň arasyndaky aralyklar we olaryň hereketleri barada 

maglumatlar berilýär). Olardan: ―Mamunyň ziji (az-Zij al-Mamuni li-

l-mumtahan)‖, ―Globusy duýmak we onuň bilen işlemek barada 

kutap (Kitab fi marifa al-kura wa-l-amal biha)‖, ―Sferiki astrolýabiýa 

bilen işlemek we onuň täsinlikleri (al-Amal bi-l-asturlab al-kura wa 

ajaibuhy)‖, ―Gözegçiligiň gurluşyny duýmak we armillýar sfera bilen 

işlemek (Marifa kaýfiýýa al-arsad wa-l-amal bi zat al-halak)‖, 

―Şanyň ziji (Zij al-şahy)‖, ―Aralyklar we jisimler baradaky kitap 

(kitab al-abad wa-l-ajram)‖, ―Astrolýabiýany gurmak barada kitap 

(kitab amal al-asturlab)‖, ―Gün sagady we gnomonlar barada kutap 

(Kitab ar-ruhami wa-l-makaýis)‖, ―Gorizontal, wertikal, ýapgyt we 

gyşyk tekizlikleri gurmak barada kitap (Kitab amal as-sutuh al-

mabsuta wa-l-kaýma wa-l-maila wa-l-munharyfa)‖ – bu ylmy eser 

dürli görnüşli Gün sagadyny gurmak baradaky maglumatlary özünde 

saklapdyr, ―Tekiz astrolýabiýany gurmak barada kitap (Kitab sana al-

asturlab al-musattah)‖, ―Demirgazyk we Günorta astrolýabiýany 

gurmak (Sana al-asturlab aş-şamali wa-l-januba)‖, ―Görünýän täze 

Aý barada kämil traktat (ar-Risala al-kamila fi-r-ruýa al-hilal)‖, 

―Bagdatdaky gözegçilik barada kitap (Kitab al-arsad fi Bagdat)‖ we  

―Damaskdaky gözegçilikler barada traktat (ar-Risala fi rasad 

Dimask)‖. 

Al-Mamun Merwde Ylymlar Akademiýasyny (Danalar öýüni) 

hem açýar we arap halyfatynyň dürli ýurtlaryndan belli alymlary 

işlemäge çagyrýar. Bu ýerde matematika we astronomiýa ylymlary 

boýunça işleri bilen tanalýan Ahmet al-Merwezi (Habaş Hasapçy), 

Musa al-Horezmi ýaly beýik danalar işläpdirler.  

818-nji ýylda arap halyfatynyň merkezi öňki Bagdat şäherine 

geçirilýär. Arap halyfatynyň hökümdary al-Mamun Ylymlar 

Akademiýanyň işini ýaýbaňlandyrýar. Ol astronomiki gözegçilikleri 

geçirmegi, ylymlaryň beýleki ugurlary boýunça ylmy barlaglary alyp 

barmaklygy alymlardan talap edipdir .  

Musulman ýurtlarynda ilkinji gezek asman ýagtylgyçlaryna 

gözegçilik etmek üçin 827-nji ýylda Bagdadyň eteginde Şammasiýa 

obserwatoriýasy gurulýar. Astronomiki gözegçilikleri geçirmek üçin 

gurlan bu ägirt uly desga Ahmet al-Merwezi baştutan bolýar. 830-njy 

ýylda musulman ýurtlarynda, ikinji  Şammasiýa obserwatoriýasynyň 

filialy açylýar. Bu ylmy merkeze hem ýene-de merwli alym al-

Merwezi ýolbaşçy bellenilýär.
1
  

Ahmet al-Merwezi 825-835-nji ýyllar aralygynda Bagdatda 

we Damaskda alnyp barlan, Ýeriň formasyny we ölçeglerini 

kesgitlemek bilen baglanyşykly astronomiki gözegçiliklere hem 

gatnaşýar.  

Ýeriň formasyny we ölçeglerini kesgitlemek işleri Tigr we 

Ýefrat derýalarynyň arasyndaky Sinjar düzlüginde geçirilýär. 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

Alymlar iki topara bölünip 36-lyk parallelden demirgazyk we 

günorta polýusa tarap meridianyň 1-lyk dugasynyň uzynlygyny 

ölçeýärler we bir wagtyň özünde günortanky deňgünlülikde  Günüň 

ýapgytlyk burçuny hem astrolýabiýanyň kömegi bilen ölçeýärler. 

Ölçegiň netijesi şol döwrüň maglumatlary bilen deňeşdirende has-da 

ýokarydyr. Şu ölçege esaslanmak bilen musulman alymlary ýeriň şar 

sekilledigini doly subut edýärler. Alnan maglumatlary Abu Reýhan 

al-Biruny özüniň ―Geodeziýa‖ atly işinde dolulykda beýan edýär. 

Ahmet al-Merwezi Harun al-Mutasim döwründe hem ylmy 

işler bilen meşgullanýar we takmynan ýüz ýaşap, 870-nji ýylda (käbir 

ylmy çeşmelerde 864-nji ýa-da 874-nji ýyllar diýlip görkezilýär) 

aradan çykýar.  

 

Gadymy Merw  we onuň täsin syrlary  

 

Merw öz döwründe gülläp ösen Margiana sebitiniň şäheri 

bolmak bilen bir wagtyň özünde biziň eramyzyň başlaryna az wagt 

galan döwürde Halkara Beýik kerwen ýüpek ýolunyň sepleşýän 

wajyp merkezi hem hasaplanypdyr. Şäheriň ady barada aýdanda 

käbir gapma-garşylyklar hem bardyr. Zoroastriýleriň mukaddes 

kitaby bolan ―Awestada‖ şäheriň ady Mouru diýlip atlandyrylýar. 

Emma soňraklar Marguş, Margiana, Margaw, Maru we Merw ýaly 

yzygiderlikde şäheriň ady üýtgedilýär. Orta asyrlarda Merw 

―Şahyjan‖ diýlip atlandyrylýar. Bu bolsa, sözüň gönüden-goni 

―Patyşalaryň jany‖ diýlen manyny berýär. Bu bolsa Horasan sebitiniň 

şäherleriniň içinde iň naýbaşysy diýildigi bolýar.                  

Irki orta asyrlarda Merw beýik alym, lukman, filosof we 

syýahatçy Barzuýeniň, aýdymçy we sazanda Barbutyň, şahyrlar 

Enweriniň we Masudynyň, taryhçy Samanynyň, astronom we 

matematik Ahmet al-Merweziniň we filosof we şahyr Omar 

Haýýamyň mekany hasaplanypdyr . 

Ylymlarda Merw şäheriniň gadymy ýadrosy hökmünde Erk-

gala – ―gala-sitadel‖ ýatlanylýar. Orta asyrlar rowaýatlarynda sitadel 

mifiki patyşasy Tahumart tarapyndan galdyrylypdyr diýlip 

bellenilýär. Biziň eramyzdan öňki II we I müňýyllygyň birinji 

ýarymyna çenli bu köp sanly ilatly punktlaryň hatarynda iň irisi ýa-da 

wajyby bolmandyr. Soňraklar bolsa taryhda Merw şäherine esasy 

roly oýnamak düşüpdir.     

Biziň eramyzdan öňki IV asyrda Marguş şäheri we Margian 

sebitleri grek serkerdesi Aleksandr Makedonskiý tarapyndan basylyp 

alynýar. Şäher bolsa onuň şanyna Aleksandr Margianskiý diýilýar. Ol 

aradan çykandan soňra bolsa, bu ýerler selewkidler  döwletiniň 

düzümine giripdir. 

Görnükli grek geograf alymy Strabonyň şaýatlyk etmegine 

görä Antioh I Koter (b.e. öňki 281-261-nji ýyllarda hökümdar bolan) 

patyşasy Margiana döwletiniň ekerançylyk ýerleriniň hasyllygyna 

haýran galypdyr. Ol bu ýerleriň suwarymly ýerleriniň daşyny 

uzynlygy 250 km-e barabar bolan diwar bilen aýlamagy buýrupdyr.
1
 

Antioh I Koter (Coter) bu ýerde şäher gurmagy buýurýar we 

onuň ady bilen baglanyşykly Antiohiýa Margianskiý diýlipdir. 

Biziň eramyzyň II asyrynda we III asyryň birinji ýarymyna 

çenli ýyllar aralygynda Merw şäheri özüniň iň ýokary derejä çenli 

güllap ösmegini gazanýar.  

 

 
 

Mary welaýatynyň territoriýasynda ýerleşýän Goňur depeden gazuw 

– agtaryş işleri döwründe tapylan gadymy ilatly punkt. 

                                                 
1
 Allakow M. Şäherler enesi Merw we Ahmet al-Merwezi. Aşgabat gazeti. 

16.11.2006 ý.  №27(7789). 4 sahypa. 

Taryhdan belli bolşy ýaly gadymy damask poladyndan, orta 

asyrlarda iň güýçli ýaraglar – gylyçlar we naýzalar ýasalypdyr, bu 

bolsa özleriniň berkligi bilen tapawutlanypdyr we olary ýasaýjylara 

görnükli meşhurlyk getiripdir. Bu gylyçlar 90-lyk burça gyşarmaga 
ukyply bolupdyr, yzyna goýberlende ýene-de düzümli deformasiýa 

(üýtgemä) sezewar bolmazdan öňki ýagdaýyna gaýdyp gelipdir. 

Damask poladyndan ýasalan gylyçlar özleriniň ýitiligi bilen 

tapawutlanypdyr. Onuň kömegi bilen howada ýeňiljek galgap barýan 

ýüpek ýaglygyny (eger-de onuň ýolunda gabat gelse) hiç hili 

kynçylyksyz ikä bölmak mümkin bolupdyr.             

 

 
 

Gadymy Merwiň ýadygärlikleri(Kyrk gyz galasy). 

 

Abu Reýhan al-Birunynyň bellemegi boýunça ýokarda 

bellenen meşhur ýaraglary ýasamak üçin, polat erediji bulat (polat) 

peçleri Horasan jülgesinde, şu sebitde hem Merwiň ýerleşýändigi 

belenilýär. Häzirki döwürde bu gadymy türkmen şäheriniň çäklerinde 

alnyp barylan gazuw-agtaryş işleri netijeleri al-Birunynyň 

bellänlerini doly subut edýär. Dünýäniň köp sanly alymlary, poladyň 

ilki başdaky öndürilen ýerini Hindistan diýip hasap edipdirler. Emma 

alnyp barlan arheologik gazuw-agtaryş işleriň netijeleri, poladyň IX 

asyryň ahyrlarynda we X asyryň başlarynda gadymy Merwde 

öndürilendigi ylmy taýdan subut edildi. Elbetde şu ýerden hem ylma 

mälim bolan iň gadymy poladyň öndürilen ussahanasy tapylýar. 

Tejribe ekspertizasynyň görkezmegi boýunça poladyň şu görnüşiniň 

öndürilmegi üçin ýokary tehnologiýaly resirkulýasiýa hadysasynyň 

ulanylmagy zerur bolupdyr, bu bolsa önümi öndürmekde (polady 

eretmekde) şol döwrüň iň gyzgyn pejiniň gerekdigi ylma bellidir. 

 

 
 

Soltan Sanjaryň mawzoleýi (XI asyryň ýadygärligi). 

 

Gadymy Merwiň sebitlerinde alnyp barlan arheologik gazuw-

agtaryş işleriniň netijesinde ussahana we kömekçi jaýlar tapylýar. 

Ussahanada arheologlar dört sany peji we guýmak üçin döwük 

sekillerden doldurylan çukury tapýarlar. Bu ýerde metaly guýmak 

bilen öndürilýär. Guýmak üçin örän ýokary temperaturalara çydamly 

bolan toýun ulanypdyrlar.          

Merwde tapylan polat eretmek üçin niýetlenen peçler örän 

pikirlenip oýlanyşykly ýasalan bolup, onuň kömegi bilen gerek bolan 

temperaturalary gazanmak bolýar eken. Olarda 1400C (käbir 

maglumatlarda 2000C) temperaturany almak mümkin bolupdyr. 

Emma häzirki zaman alymlary, şol döwrüň ýokary temperaturaly 

peçleri Hytaýda bolupdyr diýip pikir ýöredipdirler, Merwdäki tapylan 

polat erediji peçleri gyzgynlygy we berkleşmek ukyby boýunça 

özüniň hytaýly görnüşinden has-da ýokarda durýar.
1
 

Bu döwürlerde Margiana Sasaniler tarapyndan basylyp 

alynýar. Meşhur dinastiýa özüniň gülläp ösmegini biziň eramyzyň 

651-nji ýylyna çenli dowam etdirýär. Merw şäheri soňra araplar 

tarapyndan basylyp alynýar. 

IX asyrda Merw şäheriniň keselhanalarynda öz döwrüniň 

beýik lukmany Ibn Musa işleýär. Ol öz döwrüniň beýik lukmany 

hökmünde musulman älemine tanalypdyr. Ol özünden soňkylara 

iýmitlenmegiň ýagdaýy (režimi), adam organizmine iýmitleriň 

aýratyn görnüşleriniň täsiri, görnükli maşklaryň (proseduralaryň) 

adam organizmine täsiri, gan goýbermegiň düzgünleri ýaly ylmy 

işlerini galdyrypdyr. Ibn Musa ondan daşary ökde botanik hem 

bolupdyr, ol ösümlikleriň içki häsiýetlerine anyk ýazgy beripdir, 

şeýle-de olaryň ösjek ýerlerini görkezipdir. Abu Reýhan al-Biruny 

özüniň ―Formakognoziýa‖ atly eserinde onuň işlerine birnäçe gezek 

salgylanýar.             

Gadymy Merw şäheriniň harabaçylyklary 70 km
2 – dan hem 

gowrak meýdany tutmak bilen birnäçe şäherçelerden ybarat 

bolupdyr. Bu şäherçeler aýratyn hem häzirki Baýramlaly şäheriniň 

(demirgazyk-günbatarynda) ýakynynda-Murgap derýasynyň 

oazisinde ýerleşipdirler. 

Taryhda ―şäherleriň enesi‖ diýlen ada eýe bolan gadymy 

mesgenler, dünýäde şeýle bir köp hem däl. Olaryň biri-de gadymy 

türkmen şäheri Merw hasaplanylýar. Bu barada 985-nji ýylda meşhur 

syýahatçy we alym al-Makdisi Katarda Allanyň sözlerini gaýtalap 

―Hijazda şäherleriň enesi - Mekke, emma Horasanda bolsa - Merw‖ 

                                                 
1
 Allakow M. Şäherler enesi Merw we Ahmet al-Merwezi. Aşgabat gazeti. 

16.11.2006 ý.  №27(7789). 4 sahypa. 

diýip belleýär. Orta asyrlarda Merw şäheri ägirt uly hemme 

taraplaýyn ösen medeni we ylmy merkez (megapolis) bolupdyr. 

Merkezi Aziýanyň Samarkant, Buhara, Warahşa we Penjikent ýaly 

uly şäherleri hem onuň bilen deňeşdirende kiçijik şäherçeler ýaly 

görnüpdirler.               
 

 
 

Gadymy Merw şäheriniň 2500 ýyllygyna çykarylan pul birligi. 

 

Murgap oazisi eýranyň Mukaddes kitaby ―Awestada‖ Mary 

şäheri ―Mouru‖ ady bilen ýatlanylyp – üçünji ―Zyýarat ýeri‖ diýlen 

manyda alnyp, Ormuzd tarapyndan ýaşamak maksady bilen 

döredilýär we güýçli, mukaddes we arassa ýer diýlip atlandyrylypdyr. 

Ahamenidler döwletiniň emlägi (prowinsiýasy) hökimünde Merw 

patyşasy Dariýanyň Behustun barelýefinde daşyň ýüzüne oýulup 

ýazylan ýazgyda (tekstde) ýatlanylýar.  

Biziň eýýamymyzyň başlaryna ýakyn döwürlerde diňe şäher 

galasynyň çäginde 235 gektar meýdany tutupdyr, emma megapolisa 

ondan başga-da şäheriň öz territoriýasyndan birnäçe esse agdyk bolan 

senetçiler şäherçesi we giň oba hojalyk okruglary degişli bolupdyr 

(giripdir). Şonuň üçin hem onuň ajaýyp adynyň üstüne arap 

syýahatçylary ―Şahyjan‖ – ―şalaryň ruhy‖, ―Älemi Tabyn egdiriji‖ 

diýen ýaly atlary beren bolsalar gerek.
1
   

Köp sanly arap syýahatçylary we geograflary Merw şäheriniň 

diýseň owadanlygyna, ajaýyplygyna we şeýle arassalygyna haýran 
galypdyrlar. Arap syýahatçysy we geograf alymy Ibn Hrodadbeh 

                                                 
1
 Allakow M. Şäherler enesi Merw we Ahmet al-Merwezi. Aşgabat gazeti. 

16.11.2006 ý.  №27(7789). 4 sahypa. 

846-njy ýylda özüniň ―Döwletler boýunça ýollaryň kitaby‖ atly 

geografiki eserini ýazýar. Alym özüniň bu işinde Merw barada 

aşakdakylary belleýär: ―Merw şäheri owadanlykda birnäçe asyrlaryň 

dowamynda sebitde öňdeligi elden bermändir, şeýle-de birnäçe 

asyrlaryň dowamynda ýumrulmaga sezewar bolmadyk şäherdir‖ 

diýip belleýär.   

Merwiň gadymy gatlagynyň çäginde alnyp barylan 

arheologiki gazuw-agtaryş işleriniň netijesinde üzüm we ülje 

çigitleri(däneleri), bugdaýyň we arpanyň däneleri, gawunyň çigitleri, 

garpyzyň we hyýaryň çigitleri tapylýar. Bu ýerde alymlar tapylan 

tohumlaryň ululygy, olaryň häzirki zaman görnüşlerinden has-da 

uludyklaryny kesgitleýärler. IX asyryň arap geografy al-Istahry bu 

barada: ―Merw – Horasanyň şäherleriniň içinde iýilýän iýmitler: 

onuň çäginde ýetişdirilen bugdaýyň nany iň arassa we tagamy 

boýunça oňa taý geljek ýok. Emma Merwiň gury miweleri(kaklar)  -  

kişmiş we beýlekiler özleriniň tagamy boýunça sebitiň beýleki 

şäherlerinden has-da ýokarda durýar. Kaklaryň içinde Geratyň 

töwreginde ýetişdirilen miweler hem tapawutlanypdyr. Merwde 

taýýarlanylýan kaklar ýokumlulygy we süýjüligi bilen hem 

beýlekilerden ýokarda durýar‖ diýip belleýär.
1
     

Gadymy Merw şäheriniň çäginde alymlar tarapyndan alnyp 

barlan arheologik gazuw – agtaryş işleriniň netijesinde şu ýerde 

öndürilen ýokary hilli pagtadan dokalan matalaryň galyndylarynyň 

görnüşlerini tapýarlar. Bu babatda IX asyryň görnükli arap geografy 

―Merwde pagtadan iň ýumşak ―merw‖ matasy dokalýar we şu ýerden 

dürli ýurtlara ugradylýar‖ diýip belleýär. Merwiň bu matalaryna 

bolan islegler şeýle bir ýokary bolanlygyndan, bu ýerde bagdatly 

söwdagärler özleriniň ýörite ussahanalaryny açmaga mejbur 

bolupdyrlar. Bagdat şäheriniň halyfy al-Mustakfi aradan çykandan 

soňra, onuň hazynasyndan 65000 kesimli ―merw‖ matasyny, şol 

ýerden altyn we gymmat bahaly daşlar bilen bezelen 13000 sany 

―merw‖ çalmasynyň saklanýandygyny ýüze çykarýarlar. 

 

                                                 
1
 Allakow M. Şäherler enesi Merw we Ahmet al-Merwezi. Aşgabat gazeti. 

MUHAMMET MUSA AL-HOREZMI  

  

Muhammet Musa al-Horezminiň doly ady - Abu Abdallah 

(ýa-da Abu Jafar) Muhammet ibn Musa al-Horezmidir. Käbir 

ýagdaýlarda arapça ýazylmagy netijesinde oňa al-Huwaizmi diýip 

hem ýüzlenýärler. Görnükli alym Günbatar Ýeweropada Algorithmus 

ady bilen bellidir. 

Muhammet al-Horezminiň durmuş ýoly barada hiç hili 

maglumat ýok diýen ýalydyr. Biziň döwrümize beýik alymyň doglan 

güni hakynda hem belli maglumat gelip ýetmändir. Alymyň diňe VIII 

asyryň ahyrlarynda eneden doglandygy barada maglumatlar bar. 

Muhammet  al-Horezminiň doglan ýylyny şertli 783-nji ýyl diýip 

almak kabul edilýär. Onuň aradan çykan ýyly bolsa 850-nji ýyl (käbir 

ylmy maglumatlarda 848-nji ýyl) hasaplanylýar.
1
        

 

 
 

Muhammet Musa al-Horezmi (VIII – IX aa.). 

 

Käbir taryhy ylmy çeşmelerde al-Horezmä - ―al-majusy‖ 

diýýärler. Bu ýerden onuň ata-babalarynyň maglar – zoroastriý dinine 

                                                 
1
 Булгаков П. Г., Резенфельд Б. А., Ахмедов А. А. Мухаммет ал-Хорезми 

(Около 783 - около 850).  Изд-во М.: ―Наука‖ 1983. 

uýýandygy, bu diniň şol döwürlerde Merkezi Aziýanyň 

territoriýasynda has-da meşhur ýaýrandygy mälimdir. 

Alymyň dogduk mekany Horezm bolup ol Merkezi Aziýnyň 

giň ýaýlymly territoriýasyny öz içine alýar. Horezm sebiti şol 

wagtlarda häzirki Özbegistanyň Horezm welaýatynyň bütewi ýeriniň 

çägi, ondan daşary Özbegistanyň Garagalpak awtonom 

respublikasynyň we Türkmenistanyň Daşoguz welaýatynyň 

territoriýalary degişli bolup durýar. Taryhy çeşmelerde Muhammet 

al-Horezminiň doglan şäheri, obasy barada anyk maglumat ýok, 

emma käbir pikirleriň esasynda gadymy Hywa diýmek mümkin. 

Merkezi Aziýanyň beýik akyldary Musa al-Horezminiň iki 

ogly bolupdyr diýlen çaklamalar hem bar. Olaryň birine Japar 

beýlekisine bolsa Abdylla diýipdirler. Ýokarda bellenen 

maglumatlardan daşary Musa al-Horezminiň maşgala durmuşyna 

degişli hiç hili maglumat saklanmandyr. Onuň aýaly kim bolupdyr, 

çagalary nirede doglupdyr, näme bilen meşgullanypdyrlar? Bu 

soraglara jogap tapmak mümkin däl.     

IX asyryň başlaryna Horezm şalygy gadymy döwrüň däp-

dessurlary we özbaşdak medeniýeti bilen tapawutlanypdyr. Bu 

zatlara subutnamany gündogaryň gadymy çeşmelerinde tapmak 

mümkin. Merkezi Aziýanyň beýik alymy Abu Reýhan al-Biruny 

(973-1048 ýý.) horezmlileriň taryhynyň gözbaşyny biziň eramyzdan 

öňki 1292-nji ýyldan alyp gaýdýandygyny belleýär. Şeýle hem ol 

Horezmiň taryhyna gysgaça ýazgy berýär.
1
  

Gadymy taryha degişli has irki maglumatlary, şu sebitlerde 

geçirlen arheologiki gazuw-agtaryş işleriniň netijesi aýan edýär. 

Arheologlaryň has gymmatly tapyndylary, orta asyrlaryň 

alymlarynyň berýän maglumatlaryny, ýagny Horezmde gadymy 

döwürlerde ýokary derejede ösen siwilizasiýasynyň (ýaşaýşynyň) 

bolandygyny subut edýär. 

Horezmiň territoriýasynda gazuw-agtaryş işleriniň 

dowamynda agirt uly suwaryş desgalarynyň yzlary tapyldy. Bu 

desgalar Abu Reýhan al-Birunynyň ýyl hasabyndan has öňräk, ýagny 

                                                 
1
 Булгаков П. Г., Резенфельд Б. А., Ахмедов А. А. Мухаммет ал-Хорезми 

(Около 783 - около 850).  Изд-во М.: ―Наука‖ 1983. 

biziň eramyzdan öňki II müň ýyllyna çenli gurlandygyny ylmy 

çeşmeler subut edýär. Şol döwürlerde Horezm sebitlerinde 

suwarylýan ekerançylygynyň bolmagy, sebitiň ykdysady derejesini 

görkezýär. 

Gadymy kitaplarda uly, oňat berkidilen Horezm berkitmesi 

barada – onuň gadymy merkezi Kät (häzirki Biruny şäheri), Gürgenç 

(häzirki Köneürgenç şäheri) we beýlekiler baradaky maglumatlar 

berilýär. Meselem, Abu Reýhan al-Biruny IV asyryň başlarynda 

Amyderýanyň çep kenarynda, Kät şäheriniň ýakynynda uly Fir 

galasy barada maglumatlary getirýär. Bu galanyň daş töweregi üç 

sany beýik diwar bilen gabalan bolup, ol 10 mil (1973.2 x 10 = 19.7 

km) aralykdan görnüpdir (1 arap mili 1973.3 metre deňdir). 

Horezmiň şäherlerinde dürli hünärdäki senetçiler işläpdirler. 

Olaryň kömegi bilen amaly sungatyň ajaýyp binalary döredilipdir. 

Gazuw – agtaryş işleriniň dowamynda, gadymy suratkeşleriň we 

nakgaşlaryň gowy saklanan eserleri tapylýar. 

Gürgenç söwdagärleri has işeňňir ýagdaýda Hindistan we 

Hytaý, Ýakyn Gündogar, Kawkaz we Gündogar Ýewropa ýurtlary 

bilen söwda aragatnaşyklaryny edipdirler. Olar deri, mal, balyk ýaly 

harytlary özleri bilen alyp gidipdirler. Çölüň üsti bilen uzakdaky 

ýurtlara syýahat etmekde, ýyldyzlar boýunça ugry kesgitlemekde 

astronomiýadan başlangyç bilimiň bolmasa amala aşyrmak mümkin 

däldir.
1
    

Gürgenç şäherinde häzirki wagta çenli saklanyp galan binalar 

öžleriniň owadanlygy, ondaky ulanylan kerpiçleriň berkligi dünýäniň 

alymlaryny haýran galdyrýar. Şu işleri amala aşyrmak üçin ýeriň 

üstüni niwelirlemegi we çylşyrymly hasaplamalary we ölçegleri 

geçirmegi talap edýär.     

Astronomiýanyň ösmegi, ata-babalarymyzyň suwarymly 

ekerançylygy alyp barmagyna goldaw beripdir. Oba hojalyk işlerini 

meýilnamalaşdyrmak, onuň bolsa tebigatyň möwsümleýin 

üýtgemelerine bagly bolmagy kalendaryň gerekligini görkezýär. 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

Kalendary düzmek üçin bolsa asman jisimleriniň görünýän 

hereketleriniň kanunalaýyklaryny bilmeli bolýar. Horezmliler şular 

ýaly özboluşly kalendarlar sistemasyny düzüpdirler. Bu kalendary 

Aby Reýhan al-Biruny öz ―Geçen nesilleriň ýadygärlikleri‖ atly 

işinde doly beýan edýär. 

Gadymy wagtlarda birnäçe gatdan ybarat bolan jaýlary, 

binalary we suwaryş desgalaryny takyk ylymlardan bilimiň bolmasa 

gurmak mümkin bolmandyr. Gurulýan desgalary gorizontal 

tekizlikde ýeriň agyrlyk güýjüniň täsirini hasaba almak bilen gurmak 

zerur bolupdyr. Şular ýaly binalary gurmakda niwelirlemek işlerini 

geçirmek hem gerekdir.
1
     

 

 
 

Asman jisimlerine gözegçilik etmekde ulanylýan gural (astrolýabiýa).  

 

Merkezi Aziýada, orta asyrlaryň alymlary dünýä ylmynyň 

ösmegi üçin özleriniň ägirt uly goşantlaryny goşupdyrlar. Olar 

aýratyn hem matematika, trigonometriýa, astronomiýa, geodeziýa, 

mineralogiýa, geografiýa, kartografiýa, meliorasiýa ýaly ylymlar 

                                                 
1
 Сариджанов С. Х., Матвиевская Г. П. Аль-Хорезми выдающийся математик 

boýunça uly işleri edipdirler. Bu ylymlaryň käbirlerini, meselem, 

astronomiýany, geodeziýany, trigonometriýany, matematiki 

kartografiýany aýratyn ylymlar hökmünde esaslandyrypdyrlar. 

Gadymy Horezmli alymlardan bütin Gündogar, dünýä 

meşhurlygyna ilkinji bolup eýe bolan Muhammet ibn Musa al-

Horezmidir. Onuň beýik alym hökmünde döremeginde, elbet-de 

horezm ylmynyň gadymy däpleri ýeterlik täsirini ýetirýär.     

Orta asyrlarda arap halifatynyň paýtagty Bagdat şäheri, 

musulman ylmynyň ilkinji ojagy hökmünde ýaýbaňlanypdyr. 762-nji 

ýylda şäheriň düýbi tutulandan soňra, onuň ilkinji halyfy al-Mansur 

Merkezi Aziýanyň belli alymlaryny, paýtagta çagyrypdyr we olaryň 

ylym bilen meşgullanmagy üçin ähli şertler döredipdir. VIII asyryň 

merkeze, şol wagtyň iň oňat terjimeçileri ýygnanypdyr. ―Akyldarlar 

öýünde‖ musulman dünýäsini ýunan ylmy bilen tanyşdyrmak döwlet 

tarapyndan goýlan esasy wezipe bolupdyr. Ýunan alymlarynyň 

gadym wagtlarda, ýagny biziň eýýamymyzdan öň ýazyp giden 

işlerini terjime etmek we arap okyjylaryna elýeterli etmek üçin 

onlarça ýyl gerek bolupdyr. Netijede Aristotel, Gerodot, Platon, 

Ýewklid, Arhimed, Appolloniýa, Gipparh, Eratosfen, Meneleýan, 

Gippokrat, Dioskopid, Galen, Ptolomeý ýaly dünýäde meşhurlyk 

gazanan we gymmatly eserleri bilen özüni tanadan ýunan 

alymlarydyr akyldarlarynyň işleri arap diline terjime edilipdir.
1
 

IX asyrda Merkezi Aziýa halklarynyň ylmynyň we 

medeniýetiniň tiz, çalt depginler bilen ösmegi birnäçe ýagdaýlar bilen 

esaslandyrylýar. Olaryň biri hem, şol döwürde arap halyfatynyň 

bütewiligi bozulýar we onuň esasynda aýry-aýry territoriýalarda 

halyfatlar bölünip aýrylyp, täze-täze dinastiýalar, özleriniň 

garaşsyzlygyny üpjün edýän döwletler peýda bolup başlaýar. Bu 

ýagdaý bolsa täze medeniýet we okuw ojaklarynyň döremegini, 

köneleriniň bolsa gaýtadan dikeldilmegini üpjün edipdir. Merwde 

(häzirki Maryda), Kätde, Gürgençde (häzirki Köneürgençde), 

Buharada we Samarkantda şular ýaly ojaklar köp bolupdyr. 

Agzalan şäherleriň arasynda Merwiň ykbaly has-da özüne 

çekiji bolupdyr. Ol Horasanyň paýtagty bolup, ol ýerde hemişe arap 

halyfatynyň wekilleri oturýar eken. Horasanyň halyfatdan bölünip 

aýrylmagynyň öň ýanynda bu ýere Harun Raşidyň ogly Mamun ibn 

Raşyt wekil bolup gelipdir. Ol şäherde işlän mahalynda öz 

töweregine beýik alymlary, şahyrlary we sazandalary ýygnap 

başlaýar. Musa al-Horezmi hem onuň çakylygyna eýerip Mary 

şäherine gelýär.                     

809-nji ýylda Harun ar-Raşid ölenden sönra ―Akyldarlar 

öýünde‖ işler  togtadylypdyr. Oňa halyfyň ogullary Amin bilen 

Mamunyň arasyndaky häkimlik ugrundaky göreşler sebäp bolupdyr. 

Çünki bu göreş ähli işleriň belli bir wagtlap ünsden düşürilmegine 

getiripdir.  

                                                 
1
 Сариджанов С. Х., Матвиевская Г. П. Аль-Хорезми выдающийся математик 

и астроном средневековья. Москва ―Просвещение‖ 1983. 

813-nji ýylda Mamun käbir ýeňişleri gazanypdyr we özüniň 

ynamdar adamlarynyň kömegi bilen doganyny tagtdan agdarypdyr. 

Bagdat şäherinde entek Aminiň tarapdarlarynyň bolanlygy sebäpli, ol 

halifatyň paýtagtyny wagtlaýynça Merw (häzirki Mary) şäherine 

geçiripdir.  

818-nji ýyla çenli Merw şäheri halyfatyň paýtagty bolupdyr. 

Bu ýerde Mamun öz adyndan teňňeleri ýasadypdyr, daşary ýurtlaryň 

ilçilerini kabul edipdir. Mamun Merw şäherinde häkimlik eden 

wagtynda özüniň daşyna, Merkezi Aziýanyň tanymal alymlaryny 

ýygnamak bilen, ylymy ýola goýupdyr. Halyf Mamun, görnükli 

matematik, astronom, Muhammet ibn Musa al-Horezmini, Ahmet al-

Merwezini (Habaş Hasapçyny), Ahmet al-Freganyny we beýleki 

tanymal alymlary Bagdat şäherine ylmy işleri alyp barmaga 

çagyrypdyr1.  
818-nji ýylda Mamun Bagdat şäherine gaýdyp gelipdir we 

dessine ―Akyldarlar öýüni‖ dikeldip, onuň işini ýola goýupdyr.  

 

Astronomiýa we geodeziýa degişli işleri 

 

827-nji ýylda Muhammet al-Horezminiň ýolbaşçylygynda 

―Akyldarlar öýüniň‖ alymlary tarapyndan Ýeriň ölçeglerini 

kesgitlemek üçin Tigr we Ýefrat derýalarynyň aralygynda ýerleşýän 

Sinjar düzligi alynýar. Şu düzlükde 36-lyk parallellden bir 

meridianda ýerleşýän Tadmar we Rakka ilat mesgenleriniň üstünde  

1-lyk duganyň uzynlygyny demirgazyk we günorta ugra ölçeýärler. 
Şeýle-de, bir wagtyň özünde Günüň ýarym günlyk beýikligini hem 

kesgitleýärler. Ýapgytlyk burçunyň ululygyny kesgitlemekde 

astrolýabiýa we beýleki gurallaryň, emma duganyň uzynlygyny bolsa 

ölçeg ýüpiniň kömegi bilen ölçeýärler. 

Toparlaryň birine Halid al-Merwerrud – meşhur astronom, 

Merwerud şäherinde eneden doglan, beýlekisine bolsa Aly ibn Isa al-

Asturlabi baştutanlyk edýär. Şu geçirilen taryhy ölçeglere şol döwrüň 

beýik astronom we matematik alymy Ahmet al-Merwezi (770-870 

ýý.) we öz döwrüniň meşhur astronomy we matematigi Ahmet al-



 27 

Fergany(796-861 ýý.) ýaly Merkezi Aziýanyň alymlary hem 

gatnaşýarlar.
1
 

Alymlar toparynyň geçiren ölçegleri bir-birinden belli bir 

derejede tapawut edýär. Ýagny, birinji toparyň (ekwatora tarap ölçegi 

geçiren toparyň) alan netijesi 56 mile, emma beýleki (demirgazyk 

polýusa tarap ölçeg geçiren toparyň) toparyň alan netijesi 56.67 mile 

deň bolýar (bir arap mili 1973.2 metre deň). 

Şol döwürlerde ýeriň sferoid şekliniň bardygy baradaky 

pikirler entek belli bolmansoň, Harun al-Mamun alnan netijeleriň orta 

arifmetiki bahasyny kesgitlemek bilen işi jemleýär. Bu geçirilen 

ölçegleriň taryhy ähmiýeti hökmünde, ölçegiň ilkinji gezek ýeriň 

üstünde tejribe ýoly bilen alynmagydyr.  

Bu uly tejribeden soňra Harun al-Wasigiň hökümdarlyk edýän 

döwründe,  835-nji ýylda Hazar deňzini geografiki taýdan öwrenmek 

maksady bilen ekspedisiýany hem ýollaýar. Bu topara hem gönüden-

göni Musa al-Horezmi ýolbaşçylyk edýär.                                       

Şondan soň alymlar ―Akyldarlar öýünde‖ al-Mamun 

döwründe kesgitlenen anyk ylmy-barlag işleri bilen meşgullanyp 

başlapdyrlar. Bu ylmy merkeziň baştutany höküminde Mamun beýik 

matematik we astronom, dünýä ylymlarynyň ösmegine görnükli täsir 

eden Muhammet ibn Musa al-Horezmini belläpdir. Ol bolsa öz 

gezeginde gadymy astronomlaryň ylmy-barlag işlerini öwrenmekligi 

ýaýbaňlandyrypdyr. Merkezde geçirilýän işler amaly 

astronomiýanyň, geodeziýanyň, matematiki geografiýnyň we 

kartografiýanyň geljegi üçin zerur bolupdyr. Şeýle hem ―Akyldarlar 

öýünde‖ açylan stasionar obserwatoriýalarda yzygiderli astronomiki 

gözegçilikleri geçirmek zerurlygy ýüze çykypdyr. 

Mamunyň halyflyk eden döwründe ―Akyldarlar öýi‖ özüniň 

çägini giňeldip, ylmyň täze ugurlary bilen meşgullanmaga başlapdyr. 

Eger-de Harun ar-Raşid döwründe, bu merkeziň esasy maksady 

―Ýunan akyldarlarynyň‖ eserlerini terjime etmekden ybarat bolan 

bolsa, al-Mamun döwründe bu merkeziň öňünde, terjime edilen 

pelsepeleri we tebigy ylmy taglymatlary kämilleşdirmek, şeýle hem 

                                                 
1
 Булгаков П. Г., Резенфельд Б. А., Ахмедов А. А. Мухаммет ал-Хорезми 

(Около 783 - около 850).  Изд-во М.: ―Наука‖ 1983. 

döredilen ylmy eserleriň esasynda, ajaýyp ylmy işleri döretmek 

meseleleri goýlupdyr. Mamunyň baştutanlyk eden döwründe, 

özboluşly Bagdat ylmy merkezi döräpdir. Bu merkeziň ajaýyp 

agzalary, gadymy ýunan, hindi we eýran däplerini özleşdirmek bilen 

matematikanyň, astronomiýanyň, geografiýanyň, mineralogyýanyň 

we başga ylymlaryň bölumlerinde özbaşdak ylmy-barlag işlerini 

geçiripdirler.                    

Bu obserwatoriýalaryň ilkinjisi we has meşhurlyga eýe 

bolany, 828-nji ýylda Bagdat şäheriniň Şammasiýa sebitinde 

gurlypdyr, oňa merwli astronom Ýahýa ibn Aby Mansur 

ýolbaşçylyk edipdir. Ýene-de üç ýyl geçenden soňra Damaskyň 

eteginde ikinji obserwatoriýa, ýagny Şammisiýanyň bölümi 

gurlupdyr. Ýahýa ibn Abu Mansur ölenden sönra, iki obserwatoriýa 

hem Murgap derýasynyň kenar ýakasynda önüp ösen Merkezi 

Aziýaly alym Halid ibn Aby al-Mälik ýolbaşçylyk edipdir . 

IX asyryň ikinji ýarymynda Bagdat şäherinde Merkezi 

Aziýanyň alymlarynyň hiç haýsy galmandyr. Takmynan 850 - nji 

ýylda görnükli matematik, astromom, ajaýyp alym Muhammet al-

Horezmi, 870 - nji ýylda görnükli Merwli astronom, matematik 

Ahmet al-Merwezi (Habaş Hasapçy), 961-nji ýylda Merkezi 

Aziýanyň görnükli astronomy Ahmet ibn Muhammet al-Fergani 

(861-nji ýylda) aradan çykypdyr. Ýöne köp wagt geçmänkä Ibn 

Sina, Abu Reýhan Biruny, Omar Haýýam ýaly dünýä ylymlarynyň 

ösmegine görnükli goşant goşan alymlar dünýä inipdir.  

IX asyryň ortalaryndan başlap Merkezi Aziýada bir-biri bilen 

yzygiderlikde döwletler döräp başlapdyr. Olar Bagdat halyfatyndan 

garaşsyz özbaşdak döwletler hökmünde döräpdirler. IX asyryň ikinji 

ýarymynda X asyryň başlarynda Merwde, Nişapurda, Kätde, 

Samarkantda, Buharada özbaşdak ylmy merkezler döräpdirler. Ýerli 

häkimler ähli ýerden görnükli alymlary işlemäge çagyrypdyrlar we 

ylmy-barlag işlerinde bir-birleri bilen bäsleşikler gurapdyrlar1. 
Gündogaryň beýik akyldary Muhammet al-Horezmi has-da 

uly gyzyklanma bilen astronomiýa ylmyny öwrenýär. Ol özüniň 

esasy maksady hökmünde astronomiki we trigonometriki zijlerini 

düzmegi goýýar. Bu zij teoretiki we praktiki astronomiýadan dürli 

görnüşli mysallary çözmek üçin gerek bolupdyr. Astronomiýadan 

ýazan ylmy işleriniň birinde arap dilinde ilkinji gezek sinus we 

tangens trigonometriki funksiýalaryň bahalaryny her 1 aralykdan 
alýar. Alymyň bu tablisasy diňe Gündogarda uly meşhurlyga eýe 

bolman, eýsem Ýewropada hem belli bolýar. Şeýle-de, bu 

tablisalaryň maglumatlaryndan meşhur beýik astronomlary, dürli 

görnüşli amaly meseleleri çözmekde peýdalanýarlar. Bu ylmy eser 

XII asyryň başlarynda latyn diline terjime edilip, soňra bu iş 

Ýewropanyň alymlary üçin hem elýeterli bolýar.
1
 

Eýýäm IX asyrda arap dilindäki ilkinji astronomiki işler 

peýda bolup başlapdyr. Olaryň arasynda ―Zij‖ diýlip atlandyrylan 

astronomiki hem trogonometriki tablisalaryň toplumyny jemleýän 

işler köpelip ugrapdyr. Olar astronomiýanyň gündelik işlerini 

çözmekde uly hyzmat edipdirler. Olaryň üsti bilen Günüň we Aýyň 

tutulmagynyň pursatlary kesgitlenilipdir, wagt ölçenilipdir. 

Horezmli beýik alymyň ―Zijinde‖ dünýäde ilkinji gezek 

sinuslar tablisalary berlip, olar Ptolomeýiň Horda tablisalarynyň 

ýerine ulanylypdyr. Zijde Günüň, Aýyň we planetalaryň hereketlerine 

degişli meselelere seredilipdir, asman ýagtylgyçlarynyň hereketiniň 

derejesini, Günüň we Aýyň ululygyny kesgitlemegiň usullary 

görkezilipdir. 

Nemes alymy G. Zubaryň hem-de rus alymy I. Ýu. 

Kraçkowskiniň adalatly belleýşleri ýaly, ―al-Horezminiň ziji‖ 

Majritiň redaksiýasy bilen, Günbatar Ýewropada soňraklar (XIII-XIV 

asyrlarda) peýda bolan astronomiki işleriň esasy bolup hyzmat 

edipdir. Akyldaryň bu işi hem edil arifmetikadan ýazan traktatlary 

ýaly edil (zerur) wagtynda peýda bolupdyr. Şonuň üçin hem al-

Horezmi tä Muhammet Taragaý Ulugbegiň zamanasyna çenli degişli 

astronomiýany birnäçe asyr öňünden gabatlaşdyrypdyr 

(standartlaşdyrypdyr) diýip, alymlar pikir ýöredýärler. 

IX asyrda al-Battanynyň hem dünýäniň dürli künjeklerine 

giňden ýaýran ―Ziji‖ bolupdyr. Ony Günbatar Ýewropada Hristafor 

Kolumbyň eýýamyna çenli peýdalanandygy barada käbir 

maglumatlar bar. Bu ýerde al-Battanynyň zijiniň düzülmeginde, 

                                                 
1
 Булгаков П. Г., Резенфельд Б. А., Ахмедов А. А. Мухаммет ал-Хорезми 

(Около 783 - около 850).  Изд-во М.: ―Наука‖ 1983. 

Musa al-Horezminiň astronomiki işleriniň täsiriň bolmagyny 

bellemek has-da guwandyryjy hadysadyr.  

Alymlaryň käbiriniň pikirine görä, al-Horezminiň ziji, gös-

göni bolmasa-da, geografiki açyşlara hem azda-kände täsir eden 

bolmaly. XIII asyryň ýewropaly alymlary Rojer Bekon, Albert Beýik 

we ş.m. hem al-Horezminiň zijiniň pikirleriniň tarapynda 

durupdyrlar. Bu eser XV-XVI asyrlaryň ýewropaly alymlaryna hem 

täsirini ýetiripdir. Mysal üçin, Amerika kontinentini açan Hristafor 

Kolumb Musa al-Horezminiň pikirleri bilen tanyş eken.
1
                  

Muhammet al-Horezminiň ―Astronomiki ziji‖ 27 sany 

bölümden ybarat. Işiň mazmuny aşakdaky bölümlerden durýar:  

1-5) hronologiýa(arap aý we grek-siriýa gün ýyllary barada, 

―potoplar erasy (Kaliýuga hindi erasy)‖ barada, ―Aleksandr erasy‖, 

―hijri erasy‖, hronologiýa tablisasynda sanlaryň ýazlyşy, arap aýynyň 

başlangyjyny kesgitlemek, Gün kalendarynyň uzyn ýyllygyny 

hasaplamak; 

6) ―Tegelegiň bölünişi barada‖ – Muhammet al-Horezmi 

ekliptikany ―12 sany bellige, bellik bolsa 30 graduslyk 

bölege(käbirleri olara bellik hem diýipdirler), gradus - 60 minuda, 

minut - 60 sekunda, sekundy bolsa - 60 tersiýa‖ bolýär; 

7-22) Günüň, Aýyň we bäş planetanyň hereketleri barada;  

23) ―Duga boýunça sinusy tapmak we tersine‖ – ―tekiz 

sinusyň‖ tablisasyndan peýdalanmak; 

24-27) Zodiakyň belliginiň dürli beýikliklerinde duran ýeriň 

geografiki giňligini, islendik ýerde sagat uzynlygyny kesgitlemek; 

28) ―Günüň beýikligi boýunça islendik jisimiň tekiz 

kölegesiniň kesgitlenişi ‖, ―Kölege boýunça nähili Günüň beýikligi 

kesgitlenilýär‖ we ―Günüň beýikligi boýunça nähili öwrülen kölege 

kesgitlenilýär‖ - ―tekiz kölegäni‖ kesgitlemek üçin sinusy ulanmak 

barada maglumatlary berýär; 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

29-37) Ýagtylygyň tizligini, Günüň we Aýyň ölçeglerini 

kesgitlemek. Aýyň we Günüň tutulmagy, parallaks, ýagtylygyň 

kulminasiýa gradusy barada maglumatlar berilýär.  

Muhammet al-Horezminiň amaly astronomiýa degişli ylmy 

işleri ylmyň soňraky ösmegi üçin uly goldaw berýär. Ol özüniň 

asman ýagtylgyçlaryna gözegçiligi geçirmek üçin esasy gural bolan - 

astrolýabiýanyň gurluşyna we ulanylyşyna degişli ylmy işlerini hem 

ýazýar. Al Horezminiň işlerini tertipleşdiriji, X asyryň taryhçy alymy 

an-Nadim özüniň eserinde, gün sagady baradaky işlerini hem 

belleýär. 

Al-Horezminiň zijine Ýakyn we Orta Gündogar alymlarynyň 

köp sanlysy düşündiriş berýärler. Olaryň içinde Merkezi Aziýanyň 

görnükli alymy Abul Abbas Ahmet al-Fergany (797-861 ýý.) hem 

bardyr. Ahmet al-Fergany özüniň birnäçe matematiki we astronomiki 

ylmy işleri bilen musulman ýurtlarynda we XII asyrda Ýewropada 

uly abraýdan peýdalanýar. Onuň has uly abraýa eýe bolan eserleriniň 

biri-de ―Astronomiýadan başlangyçlar‖ atly eseridir. 

Abul Abbas Ahmet al-Fergany Muhammet al-Horezmi, 

Ahmet al-Merwezi  ýaly görnükli alymlar bilen bilelikde Bagdat 

şäherine ylmy işleri ýerine ýetirmek maksadynda Harun al-Mamunyň 

çagyrmagy esasynda işlemäge gelen alymlaryň biridir. 

Muhammet al-Horezmi özüniň iki işini astronomiki 

gözegçilikleri geçirmek maksady bilen Ýakyn we Orta Gündogarda 

giňden astrolýabiýa guralyna bagyş edýär. Beýik alymyň 

―Astrolýabiýany gurmak barada kitabi (Kitab amal al-astrurlab)‖ 

eseri biziň günlerime gelip ýetmändir. Onuň arap dilinde ýazylan, 

―Astrolýabiýany ulanmak barada kitaby (Kitab al-amal bi-l-asturlab)‖ 

atly başga bir eseriniň göçürmesi biziň günlerimize gelip ýetipdir. 

Nemes alymy Frankyň bellemegi boýunça bu kitap 43 sany mysalyň 

çözlüşini öz içine alýar. 

 

Matematika degişli ylmy işleri 

 

“Hindi hasaby barada” ylmy işi. Musa al-Horezminiň 

matematika degişli ylmy işleri onuň dünýäde uly meşhurlyga eýe 

bolmagyna getirýär. Ol matematikanyň geljekki ösüşinde görnükli rol 

oýnan, arifmetika we algebra boýunça ýazan dünýä meşhur ylmy 

işleri, özüniň taryhy bahalary boýunça has-da wajyp bahalary alýar. 

Al-Horezminiň arifmetika degişli ylmy işi latynça ―De 

numero indorum (Hindi hasaby barada)‖ ady bilen dünýä ylmyna 

bellidir.
1
 

 

 
 

Musa al-Horezminiň algebraik traktatynyň latynça ýazgysynyň  

ilkinji sahypasy.
2
 

 

Muhammet al-Horezminiň bu ylmy işi, arifmetikanyň 

Gündogar we Ýewropa ýurtlarynyň soňraky ösmegi üçin wajyp 

ugrukdyryjy bolupdyr. Ýewropalylar şu ylmy eseri latyn diline 

terjime etmekleri netijesinde, onluk pozisiýaly ulgam bilen 

                                                 
1
 Сариджанов С. Х., Матвиевская Г. П. Аль-Хорезми выдающийся математик 

и астроном средневековья. Москва ―Просвещение‖ 1983. 
2
 Şol ýerden alnan suratlar.  

tanyşýarlar. Ol bolsa Ýewropada algoritmus ady bolup, al-

Horezminiň adynyň latynlaşdyrylan görnüşidir. Şu sözden hem 

―algoritm‖ sözi gelip çykypdyr. 

 

 
 

Sanlaryň arap harplarynyň üsti bilen şekillendirilişi. 

 

―Hindi hasaby barada‖ işinde beýik matematik al-Horezmi 

hindileriň dokuz harpyň üsti bilen özleriniň islän sanyny ýazyp hem 

çykaryp bilýändiklerini gürrüň berýär. Onuň pikiriçe dokuz harp 

arifmetikany öwrenýän adamlar üçin uly ýeňillik döredipdir. Bu 

sanlaryň üsti bilen iň uly hem-de iň kiçi sanlary çykaryp bolýar. 

Goşmak, aýyrmak, köpeltmek we bölmek, şeýle-de beýleki 

amallaryň ählisi al-Horezminiň göwnünden turupdyr, işlemäge bolan 

höwesini artdyrypdyr. Ol hasaplamalary açyp görkezmegi, olary 

öwrenýänleriň işini ýeňilleşdirmegi ýüregine düwýär. Beýik 

akyldaryň özi bu barada: ―Haçan-da hindileriň ýerleşdiriş tertibine 

görä, IX harpdan özleriniň islän sany düzýändiklerini görenimde, 

öwrenýänlere ýeňillik üçin bu harplardan nämeleriň emele 

gelýändigini açmak isledim‖ diýip belleýär. 

Muhammet al-Horezminiň bu ylmy işinde şol döwür üçin 

ýene-de bir uly täzeligi hem bardyr. Akyldar her hili sanlaryň 

birlikden düzülýändigini, birligiň bolsa her bir sanda bardygyny 

ýatlap geçýär. Onuň pikirine görä, birlik her bir sanyň köki bolup, ol 

beýleki sanlardan daşda durýar. Öz-özüni kesgitläp bilýändigi üçin 

birlik beýleki sanlaryň kömegine mätäç daldir. Emma beýleki sanlar 

birliksiz asla oňup bilmeýär. Bu bu bolsa öz döwründe örän ajaýyp 

pikir hasaplanypdyr. 

Matematik alymlary bu ylymda iki sany, ýagny pozision we 

pozision däl hasaplaýyş sistemalarynyň bardygyny belleýärler. 

Pozision sistemada san simwollaryň üsti bilen görkezilýär. Özleriniň 

tutýan orny boýunça, ýazgyda olaryň her biriniň ähmiýeti bellidir. 

Özi hem bir alamat, mysal üçin, a-birligi, onlugy, ýüzlügi, müňlügi 

we ş.m. aňladyp bilýär. Mysal hökmünde biz 6789 diýen sany 

ýazanymyzda, öňde gelýän 6-lyk alty sany müňlügi, yzyndan gelýän 

7-lik ýedi sany ýüzlügi, 8-lik sekiz sany onlugy we 9-lyk dokuz sany 

birligi aňladýar.
1
 

 

 
 

Gündogar we günbatar arap sanlary(sifr



 35 

Horezmde we Merkezi Aziýada arifmetikanyň ýagdaýy nähili 

boldyka? Elbet-de, bu ýerde hem hasaplamalaryň düzgünleri we öz 

beýanlary bolupdyr. Bu ýerde köplenç “el”, “barmak” we 

“taýaklar” bilen sanamak örän ösen bolupdyr. Barmaklar we eller 

bilen sanamaklyk XVI we XVII asyrlaryň Ýewropa okuw 

kitaplarynda hem gabat gelipdir. Ol bolsa öz gezeginde bu usulyň 

uzak asyrlaryň dowamynda ulanylyp gelendigini görkezýär. 

 

 
 

Gadymy hindi Brahma sanlary. 

 

Muhammet al-Horezminiň bu işiniň latyn diline terjime edilen 

görnüşiniň ady bolmandyr. Onuň ýerine diňe “Diksit Algerizmi”, 

ýagny “Algorezmi aýdypdyr” diýen söz bar. Munuň beýle 

bolmagynyň sebäbini, Horezminiň adynyň latynça transkripsiýasynda 

Algerizmi, käwagtlar bolsa Algorizmus bolup eşidilmegidir. Bu bolsa 

eşidilişi ýaly ýazuwa geçirilmegi bilen baglanyşyklydyr. Horezminiň 

has kämil pikirleri hem eserleri Ýewropa ýurtlaryna ýyldyrym 

çaltlygynda ýaýrap başlaýar. Netijede, onuň öz ady hem “algorizm”, 

“algoritm” diýlip tutulup ugraýar. Bu adalgalar ilki bilen ylmy 

dünýäsine, soňraklar bolsa jemgyýete aralaşypdyr. Şonuň üçin hem 

onlyk pozision sistemasynda düzülen “hindi” arifmetikasyna 

ýwropalylar tutuşlugyna “algoritm” diýip atlandyrypdyrlar. Soňra 

bolsa, belli bir güzüm esasynda ýerine ýetirilýän hasaplamalaryň 

ählisini şu hili atlandyrypdyrlar. “Algoritm” adalgasynyň häzirki 

zaman matematikasyna we informatikasyna hem doly girip, onda 

berk orun tutandygyny-da belläsim gelýär (Матвиевская Г. П., 

Учение о числе на среäневековом Ближнем и Среäнем Востоке. 

Ташлент: Фан, 1967, с. 129-131, 163-170.).
1
 

 

 
 

Hindi sanlarynyň ewolýusiýasy. 

 

Kitabyň mazmuny jemi 8 sany bölümden ybarat bolup, onuň 

mazmuny: 1) “Hindi sanlary” 1, 2, 3, 4, 5, 6, 7, 8, 9, 0 kömegi bilen 

sanlary ýazmak; 2) goşmak we aýyrmak; 3) goşalandyrylen we 

ikeldilen; 4) köpeltmek we ony dokuzlygyň üsti bilen barlamak; 5) 

bölmek; 6) droblar; 7) droblary köpeltmek; 8) kwadrat köki 

çykarmak. 

Bu eserde matematikada ilkinji gezek ulanylýan ýene-de bir 

täzelik ornaşdyrylýar. Al-Horezmi nol ýa-da boş razrýady hem 

girizipdir. Sanlaryň ýazuwynda bu usulyň uly ähmiýetiniň bardygyny 

beýik alym belleýär. Onuň bellän nuly soňraky alymlar tarapyndan 

nokada öwrülipdir. Traktatda Muhammet al-Horezmi uly sanlaryň 

nähili ýazylmalydygyny hem-de okalmalydygyny düşündiripdir. Bu 

bolsa arifmetikany öwrenýänler üçin uly kömek bolupdyr.  

XIV asyra çenli Merkezi Aziýanyň matematikleri arifmetiki 

işleri üstüne çäge ýa-da gum(toprak, topur) sepilen hasaplaýjy 

tagtalarynyň üstünde geçiripdirler. Diýmek bu usul Horezminiň 

zamanynda hem ulanylypdyr. Geçirilýän hasaplamalar ujy ýiteldilen 

                                                 
1
 Булгаков П. Г., Резенфельд Б. А., Ахмедов А. А. Мухаммет ал-Хорезми 

(Около 783 - около 850).  Изд-во М.: ―Наука‖ 1983. 

(inçeldilen) taýajyklar arkaly geçirilipdir. Musa al-Horezmi bu 

meselede hem öz okyjylaryna belli derejede maslahatlary beripdir. 

Arifmetik traktatda al-Horezmi goşmagyň we aýyrmagyň 

usullaryny düşündirmäge çalşypdyr. Onuň yzy bilen köpeltmek we 

bölmek meselelerine degişli bolan mysallara seredip geçýär. Beýik 

akyldar olaryň düzgünlerini has giňräk düşündiripdir. “Hindi 

arifmetikasy” esasanda alynýan düzgünler hem düşünjeler ozal 

dowam edip gelen hasaplama usullaryndan has ýeňil bolupdyr.
1
 

Muhammet Musa al-Horezmi özüniň hindi arifmetikasy 

traktatynda goşmagyň - ikeltmegiň (tadif-duplicatio), şeýle-de düpli 

dürli jemleri goşmak, we tersine täsirler - ikeltmek (tansif, mediatio) 

ýaly meselelere hem seredeip geçipdir.    

 

 
 

Günbatar arap sanlarynyň dürli ylmy maglumatlarda berlişi. 

 

Kitabyň ahyrky bölüminde Muhammet al-Horezmi droblary 

düşündirmäge girişýär. Emma traktatyň latynça terjimesinde droblar 

baradaky pikir gutarylman galýar. Çünki ol hem işiň jemleýji bölümi 

ýaly ýitipdir. Elbetde, ýiten bölümleri ispaniýaly alym Ioannyň 

kömegi bilen dikeltmek alymlara başardýar. 

                                                 
1
 Сариджанов С. Х., Матвиевская Г. П. Аль-Хорезми выдающийся математик 

и астроном средневековья. Москва ―Просвещение‖ 1983. 

“Algebradan we almukabalydan hasaplamak boýunça 

gysgaça kitap” atly eseri. Merkezi Aziýanyň beýik akyldary 

Muhammet al-Horezmi dünýä medeniýetine häzirki zaman 

“algebrasyny” beren alymdyr. Şonuň üçin hem “Algebra” adalga-

synyň gelip çykyşy gös - göni alymyň ady bilen baglanyşyklydyr. 

Onuň algebraik traktaty hem ýazylandan sow köp wagt geçmänkä 

dünýäniň dürli dillerine terjime edilýär. Ylmy işiň arap dilinde 

ýazylan göçürmesi Beýik Britaniýanyň Oksford uniwersitetinde şu 

günki düne çenli saklanylýar. Ol 1831-nji ýylda arap we iňlis 

dillerinde çapdan çykýar. Bu eseriň latynça nusgasy hem saklanyp 

galypdyr. Bu işiň göçürmeleri Robert Çesterski (1145-nji ýylda) we 

Gerard Kremonski tarapyndan terjime edilipdir hem-de Ýewropa 

alymlarynyň arasynda ýyldyrym çaltlygynda ýaýrapdyr. 

Muhammet al-Horezminiň algebraik eseriniň häzirki zaman 

algebrasynyň başlangyjy hasap edilmegi guwandyryjy ýagdaýdyr. 

Elbetde, adamlaryň al-Horezminiň zamanasyna, onuň eseriniň peýda 

bolan wagtyna çenli algebra bilen meşgul bolmandyrlar diýmegi 

ýalňyşlyga getirer. Ýönekeýje algebraik meseleri adamlar gadymy 

döwürlerde-de hem çözüpdirler. Emma şol wagtlar, olar belli bir 

düzgüne getirilmändir, ýeke-täk ylmy nazaryýet hökmünde hereket 

etmändir. Soňraklar algebra boýunça ylmy nazaryýet hem 

döredilipdir, emma onuň usullary ep-esli üýtgeşik bolupdyr. Al-

Horezminiň algebra hakyndaky kitabynyň ähmiýeti hakynda gürrüň 

edilende, alymlar bu traktat dünýäde ilkinji gezek san çyzykly we 

kwadrat deňlemäni çözmegiň umumy usullary hakyndaky ylym 

hökmünde algebranyň orta çykmagydyr diýip hasap edýärler. Emma 

bu ýerde bir zady bellemeklik has-da ýerliklidir. Ol hem al-

Horezminiň zamanasynda harp simwollary girizilmänsoň, onuň 

algebrasynyň düzgünleri söz aňlatmalaryň üsti bilen berilýär. Şeýle 

bolsa-da, onuň pikirleri häzirki zaman matematiklerine düşnükli 

hem-de ýakyndyr.
1
 

Özüniň algebra degişli bolan kitabynda al-Horezmi, onda 

ulanyp boljak sanlary hem görkezýär. Bu ýerde arifmetika bilen 

                                                 
1
 Булгаков П. Г., Резенфельд Б. А., Ахмедов А. А. Мухаммет ал-Хорезми 

(Около 783 - около 850).  Изд-во М.: ―Наука‖ 1983. 

algebranyň tapawudyny seljermäge ýardam edýän maslahatlar hem 

berlipdir. Arifmetika adaty sanlara daýanyp, olar hem birliklerden 

ybarat bolsa, algebra aýratyn görnüşli sanlara, ýagny: näbelli ululyk, 

onuň kwadraty(şu günki günde biz olary x we x
2
 diýip alýarys) hem-

de deňlemäniň azat agzasy ýalylara daýanýar. 

 

 
 

Muhammet Musa al-Horezminiň ―Matematiki traktatynyň 

(DA-Dixit Algorizmi)‖ Kembrij (A1,…A5), Ioanna Ispanskiniň (H) 

we beýlekileriň göçürmelerinden alnan arap sanlary. 

 

Muhammet al-Horezmi näbelli ululygy ―kök (jizr)‖ diýip 

belläpdir. Näbelli ululygyň kwadraty bolsa ―mal (emläk)‖ diýip 
belläpdir. Beýik alym deňlemäniň azat(erkin) agzalaryny ―ýönekeý 

san‖, ―dirhem (2.97 gramlyk arassa kümüşden ýasalan teňňe. Ol 

ilkinji gezek 695-nji ýylda pul birligi hökmünde halyfatyň çäginde 

durmuş ýoluna ugrukdyrylýar)‖ diýip görkezipdir.                

Al-Horezminiň ―Algebradan we almukabalydan 

hasaplamak boýunça gysgaça kitaby‖ jemi 27 bölümden ybarat. 

Kitaby awtor aýratyn hem Bagdadyň hökümdary al-Mamuna 

bagyşlaýar1. Kitabyň girişinde al-Horezmi: ―al-Mamunyň ylyma 
bolan söýgüsiniň çäksizdigini, alymlary öz ýanyna çekip bilşini, olara 

howandarlyk edişini, islendik ylmy ösdürmek üçin gerek zatlaryny 

tapmaklaryna ýardam berýandigini belleýär‖. Kitaby 

häsiýetlendirmek bilen onuň mazmunynyň ―adamlaryň miraslaryny 

paýlamakda, baýlygyny bölmekde we kazyýet hadysalarynda, dürli 

görnüşli söwda bilen baglanyşykly işleri amala aşyrmakda gerek 

bolan arifmetikanyň sada we çylşyrymly soraglaryny, şeýle-de, ýeriň 

üstünde dürli görnüşli ölçegler bilen baglanyşykly işlerde, akabalary 

geçirmekde alnyp barylýan geometriýanyň soraglaryny özünde 

jemleýär‖ diýip belleýär. 

Kitapda Musa al-Horezmi deňlemeleriň alty görnüşini 

mysallar arkaly görkezipdir. Deňlemäni haýsy hem bolsa bir görnüşe 

geçirmek üçin, alym aýratyn bir amaly girizýär. Olaryň birinjisine 

―al-jebr‖ ýagny ―doldurmak‖ diýip at beripdir. ―Al-jebr‖ otrisatel 

agzany deňlemäni bir böleginden, beýleki bir bölegine geçirmegi 

aňladypdyr. Häzirki zaman ―algebra‖ sözi hut şu adalgadan gelip 

çykypdyr. Ikinji herekete bolsa al-Horezmi ―al-mukabala‖, ýagny 

―garşy goýmak‖ diýip at beripdir. Bu bolsa deňlemäniň iki 

böleginden hem deň agzalary kemeltmekden ybaratdyr. Bu pikirleri 

çözmek üçin beýik alym köp sanly meseleri çözmeli bolupdyr.
1
 

Al-Horezminiň bu işiniň mazmuny aşakdaky bölümlerden:  

1-6) poližitel koefisiýentli 6 sany görnüşdäki(tipdäki) çyzykly 

kwadrat deňlemeleri çözmegiň düzgünleri:  

1) ―kwadratlary köklerine deňdir‖(cx2 = bx); 

2) ―kwadratlary sanlara deňdir‖ (cx2 = a); 
3) ―kökler sanlara deňdir‖(bx = a); 

4) ―kwadratlar we kökler sanlara deňdir‖(cx2 + bx = a); 

5) ―kwadratlar we sanlar köklere deňdir‖(cx2 + a = bx); 

6) ―kökler we sanlar kwadratlara deňdir‖(bx + a = cx2); 

                                                 
1
 Internet ulgamyndan alnan maglumatlar. 

Muhammet al-Horezminiň algebraik traktatynyň latynça 

golýazmasynyň mysaly. 

 

4-6 bölümlerde c=1 bolanda sanly mysallary çözmek üçin düzgünler 

degişlilikde aşakdaky ýaly berilýär: 

4. 
ba

b
x  









2

2
; 5. a

b
bx  









2

2
;  6. ba

b
x  









2

2

. 

 

Berlen deňlemeleri ýokarda görkezilen deňlemeleriň haýsy 

hem bolsa birine getirmek üçin Musa al-Horezmi iki sany aýratyn 

bölegi çykarýar. Tilsimleriň atlary kitabyň sözbaşysynda berilýär. 

Tilsimleriň birinjisi aljebr (doldurmak), bu bolsa öz gezeginde 

deňlemäniň otrisatel agzalaryny deňlidiň bir böleginden beýlekisine 

geçirmeklikdir. Elbet-de şu adalgadan hem häzirki algebra sözi gelip 

çykýar.
1
      

Ikinji bölegi al-mukabala (garşylykly goýmak) bolup, ol bolsa 

deňlemäniň iki böleginde hem deň agzalary gysgaltmakdan 

ybaratdyr. 

7-9) ―4-6 bölümleriň subutnamasy‖ diýlip atlandyrylýar. 

Onda geometriki gurluşlaryň kömegi bilen, x we b kesimler 

görnüşünde şekillendirilýär. Şu kesimlerde gurlan köpeliji bx – 

gönüburçlyk, a – gönüburçlukdan durýan tekiz şekildir;  

10) ―Köpeltmek barada bölüm‖ – köpagzalary köpeltmegiň 

düzgünleri; 

11) ―Artdyrmak we azaltmak barada bölüm‖ – goşmagyň, 

aýyrmagyň we kwadrat irosionallyklary köpeltmegiň düzgünleri 

(sanly mysallar esasynda). Bu düzgüni aşakdaky formulalar we 

kombinasiýalar bilen aňlatmak mümkin: 

;)()()()( kdbcakdckba   .abba   

12) ―Alty mysal barada bölüm‖ – 1-6 bölümleriň 

deňlemelerine getirilýän mysallar; 

13) ―Dürli mysallar barada bölüm‖ – (1–6) bölümleriň 

deňlemelerinin önümine getirilýän, şeýle-de arifmetiki çözülýän 

mysallar;  

14) ―Ylalaşyklar hakynda bölüm‖ – üçler güzgünine degişli 

mysallar; 

15) ―Ölçegler barada bölüm‖ – kwadratyň, üçburçlugyň, 

rombyň, tegelegiň we sektoryň meýdanlaryny, töweregiň uzynlygy, 

parallelepipediň, üçburçly prizmanyň, tegelek silindriň, üçburçly we 

dörtburçly piramidanyň, kesilen piramidanyň we konusyň 

göwrumlerini kesgitlemegiň düzgünleri, şeýle-de üçburçluklaryň we 

dörtburçluklaryň toraplanyşy barada maglumatlary öz içine alýar; 

16-23) ―Miraslar baradaky kitap‖ – musulman 

mirasdüşerleriniň hukuklary esasynda mirasy paýlamak boýunça 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

dürli mysallar. Mysaly çözmek çyzykly deňlemeleriň esasynda alnyp 

barylýar; 

24-27) ―Tegelek aýlanyşygyny hasaplamak‖ – mirasy 

paýlamagyň has çylşyrymly mysallaryny çözmek göz öňünde 

tutulýar. Bu bölümde mirasdüşer, miras galdyryjydan öň aradan 

çykan ýagdaýynda emele gelýän ýagdaýlary öz içine alýan mysallara 

seredilip geçilýär; 

IX asyrda Muhammet al-Horezmi ilkinji özbaşdak 

astronomiki işleri ýüze çykyp başlaýar. Olaryň içinde has görnükli 

orny zijler – astronomiki we trigonometriki maglumatlaryň 

ýygyndylarynyň tablisalary eýeleýär. Bu maglumatlar köplenç 

ýagdaýda amaly astronomiýadan mysallary çözmekde zerur 

bolupdyr. Şu tablisalaryň kömegi bilen asmanda islendik ýagtylgyjyň 

sferadaky koordinatlary, Gün we Aý tutulmalarynyň başlanýan 

wagtynyň ýagdaýyny we ş.m. kesgitlemek mümkin bolupdyr.
1
 

Muhammet al-Horezminiň arap dilinde çykan zijini 

ilkinjileriň biri hökmünde seretmek bolar. Bu eser alyma ýaşan 

döwründe we aradan çykandan soň astronomlar tarapyndan ýokary 

baha berlip, al-Horezminiň uly abraýa we meşhurlyga eýe bolmagyna 

getirýär. Orta asyr taryhçy alymlary bu zijiň iki hili mysalynyň 

bardygyny we olaryň haçan düzülendiginiň näbellidigini belleýärler. 

Muhammet al-Horezminiň algebra işi özüniň arapça 

göçürmesinde gelip ýetipdir. Bu göçürme Angliýada Oksford 

uniwesitetiniň kitaphanasynda saklanylýar. Kitap 1342-nji ýylda 

göçürilipdir. Onuň ýazgylary 1831-nji ýylda iňlisçe terjimesi bilen 

çap edilýär. Şol günden soňra bu iş ýene-de birnäçe gezek gaýtadan 

çap edilýär we Ýewropa dillerine terjime edilýär. Şeýle-de, rus diline 

hem terjime edilip çapdan çykarylýar.  

Bu işiň arapça nusgasyndan başga-da, iki sany orta asyrlara 

degişli bolan latynça terjimesi hem bar. Olaryň ikisi hem XII asyrda 

latyn diline terjime edilýär. 

Rene Dekart we Isaak Nýuton ýaly ady dünýä belli 

matematikler ―algebra‖ adalgasyny ulanmajak bolup, ―uniwersal 

                                                 
1
 Булгаков П. Г., Резенфельд Б. А., Ахмедов А. А. Мухаммет ал-Хорезми 

arifmetika‖ diýen adalga oýlap tapypdyrlar. Ony ―algebranyň‖ 

garşysyna goýupdyrlar. Bu iki adalganyň arasynda ýiti göreş uzak 

wagtlap dowam edýär. Emma bu göreş ―algebranyň‖ peýdasyna 

çözülipdir. Munuň beýle bolmagynyň, biziň pikirimizçe iki sebäbi 

bar. Birinjiden, bu adalga ―uniwersal arifmetika‖ sözünden gysga, 

aýtmaga hem-de ýazmaga amatly. Ikinjiden bolsa, matematikler 

dünýä algebra ylmyny beren adam hökmünde Musa al-Horezmä uly 

hormat goýandyrlar diýmek bolar. Şu günki günde algebra 

matematikanyň örän ähmiýetli bölegi hasaplanylýar.  

 

Geografiýa degişli ylmy işleri 

 

Muhammet al-Horezminiň ―Ýeriň surat kitaby‖ atly 

geografiýa işi arap dilinde ýazylan ilkinji meşhur kitap hasaplanylýar. 

Bu ylmy eser Gündogar ýurtlarynda şu ylmyň ösmeginiň gözbaşyny 

goýupdyr. Bu kitapda Merkezi Aziýanyň ýerlerini, şäherlerini hem 

ýurtlaryny öwrenipdir we olar hakda dogry pikirleri orta atypdyr. 

Alymlaryň pikirine görä bu eser Gündogar ýurtlarynda geografiýa 

ylmynyň ösmegine oňaýly ýardam edipdir. ―Kitap surat al-ard‖ diýen 

arapça ady bilen tanalýan bu kitabyň haýsy ýylda ýazylandygyny 

alymlar entek tassyklap bilenoklar. Emma onuň 836-njy ýyldan öň 

hem-de 847-nji ýyldan soň ýazylandygy barada käbir maglumatlar 

bar. Alymlaryň bir topary bu kitap 836-847-nji ýyllar aralygynda 

ýazylypdyr diýip çak edýärler. Şeýle-de, Al-Horezminiň işlerini 

derňeýji alymlar ―Ýeriň surat kitabynyň‖ 840-njy ýyllarda ýazylyp 

gutarlandygy-ny belleýärler. Muny bolsa, işde Bagdat şäheriniň 

ýakynynda al-Mamunyň mirasdüşeri döw-ründe halyfatyň 

merkeziniň geçirilen Samarra şäheri ýatlanylýan-dygy sebäpli 

esaslandyrmak bolýar. Bu şäheriň gurluşygy bolsa 836-njy ýylda 

başlanýar. 

Kitabyň has düýpli aýratynlyklarynyň  biri onuň awtorynyň 

astronomiýa we matematika köp ýykgyn edenligidir. Musa al-

Horezmi öz işini tablisa (zij) görnüşinde ýazypdyr. Bu hem kitabyň 

özboluşly tarapy hasaplanylýar. Tablisalaryň üsti bilen akyldar esasy 

ýerleriň – şäherleriň 537-siniň (käbir maglumatlarda bu san 489 ýa-

da 2402 diýlip hem berilýär) geografiki koordinatlaryny görkezip 

bilipdir. Ol daglaryň 209-sy, deňizleriň we kölleriň onlarçasy 

hakynda maglumat berýär. 

 

 
 

G. Mžigiň çapdan çykaran ―Ýeriň surat kitabynyň‖ daşky bezelişi. 

 

Merkezi Aziýanyň derýalary bolan Amyderýa, Syrderýa, 

Zerewşen, Murgap, Tejen we beýleki derýalaryň geografiki 

koordinatlaryny getirýär. Bu maglumatlaryň ählisini al-Horezmi 

Klawdiý Ptolomeýiň işi bilen deňeşdireniňde seredende has  aýdyň 

we takyk beýan etmegi başarýar.
1
 

                                                 
1
 Булгаков П. Г., Резенфельд Б. А., Ахмедов А. А. Мухаммет ал-Хорезми 

(Около 783 - около 850).  Изд-во М.: ―Наука‖ 1983. 



 46 

Gadymy döwürleriň däplerine görä Muhammet al-Horezmi öz 

kitabynda ýeriň ýaşalýan bölegini ýedi sany ―klimatlara‖ bölýär. 

―Klimatlar‖ – bu ýazky günleriň dowamlylygynyň ýarym sagat bir-

birinden tapawutlanýan giňlik guşaklygydyr. Al-Horezminiň işinde 

olar aşakdaky: 1627, 2400, 3022, 3600, 4100, 4500 we 

4800 geografiki paralleller bilen çäklenýärler. Şu soragda 

Gündogaryň beýik akyldary, başgaça has tapawutlanýan nädogry 

pikirleri beren grek alymlaryndan has öňe gitmegi başarýar (1-nji 

tablisa).  

1-nji tablisa 

Muhammet Musa al-Horezminiň “Ýeriň surat kitabynda” 

berilýän punktlaryň geografiki koordinatlary 

Klimat 

guşak-

lygy 

 

N/N 

Ilatly punktyň  

ady 

Geografiki koor., 

gradusda 

Häzirki  

ady 

Giňlik Uzaklyk 

1 2 3 4 5  

III 177 Kabul 10000 2800 Kabul 

 181 Al-Kanda-har 11000 3000 Kandagar 

 295 Al-Mausil 6000 3530 Mosul 

 300 Bagdat 7800 3309 Bagdat 

 301 Surra man Raa 6945 3400 Samarra 

IV 309 Ar-Raýý 7500 3645 Tegeran 

V 375 Deňize ýakyn 

Jurjan 
8045 3650 Gürgen 

 389 Naýsabur 8045 3700 Nişapur 

 390 Tus 8250 3700 Ferdowsy 

 391 Sarahs 8320 3700 Serahs 

 392 Merw 8420 3850 Köne 

Merw 

 395 Buhara 8720 3740 Buhara 

 396 Balh 8835 3840 Balh 

 397 Samarkant 8930 3630 Samarkant 

VI 464 Dagyň ýak. iki 

derwezeli şäher  
7240 4450 Derbent 

 467 Horezm 9150 4210 

Al-Horezmi öz işine Klawdiý Ptolomeýiň ylmy eserinde 

berilýän Ýer üstüniň gurluşy we landşafty dogrusyndaky 

maglumatlaryndan (derýalar, daglar we ilatly punktlar we ş.m.) 

peýdalanýar. Bu ylmy iş Ptolemeýiň eseriniň gönüden göni terjimesi 

bolman, eýsem köp tarapdan kämilleşdirýär we täze maglumatlar 

bilen baýlaşdyrýar. Ondan hem daşary Ýer üstüni öz ýaşan döwrüne 

―ýakynlaşdyrmak‖ maksady bilen birnäçe düzedişleri hem girizýär. 

Şeýle-de bu işe köp sanly täze maglumatlary we ýeriň üstüni surata 

almagyň usullaryny hem goşýar. Netijede, bitirmesi ýeňil bolmadyk 

işi amala aşyrýar.
1
  

 

 
 

Muhammet Musa al-Horezminiň Ýewropanyň şekillendirilen kartasy. 

 

Muhammet al-Horezminiň kitabynda dürli görnüşli geografiki 

obýektler: deňizleriň kenar ýaka çyzyklarynyň, derýalaryň akýan 

ugurlarynyň, adalaryň meňzeşligini saklaýan sudurlaryň, daglaryň, 

ilatly punktlaryň we ş.m. geografiki koordinatlaryň ýygyndysy 

hökmünde tablisada berilmegi has-da täsindir. Bu bolsa al-

Horezminiň ylmy işlerini derňeýji alymlarda gipotetiki karta barada 

pikir etmeklerine getirýär. Arap awtorlarynyň berýän 

maglumatlaryna görä şular ýaly kartanyň orta asyr alymlaryna mälim 

bolandygy, onuň Harun al-Mamun üçin düzülendigi, bu kartanyň 

biziň günlerimize gelip ýetmändigi barada hem taryhy çeşmelerde 

bellenilýär. 

Al-Horezminiň berýän geografiki maglumatlarynda 36-lyk 
giňlik boýunça Günbatar Daşky we Demirgazyk Daşky deňizleri bir-

biri bilen bölünýär. Günbatar Daşky deňizi Afrika materiginiň 

kenaryny Gibraltardan günortarakda ýuwýan keşbinde 

suratlandyrylýar. Gibraltardan demirgazykda Ýewropa kontinentiniň 

kenarlarynyň çyzyklary üçin koordinatlar belgilenen. Ýewropanyň 

kenar ýaka çyzyklaryny ýuwýan bu umman Klawdiý Ptolomeýde 

Sarmat diýlip, emma Muhammet al-Horezmide bolsa Demirgazyk 

Daşky deňiz diýilýär we olaryň kenar ýakasynyň geografiki 

koordinatlary №1014-den başlap №1030-a çenli tertipde berilýär 

(koordinatlaryň tertibi awtorlar H. fon Mžik tarapyndan). Eger-de bu 

koordinatlary kartanyň tekizligine geçirsek, onda Demirgazyk Daşky 

deňziň bölegi Klawdiý Ptolomeýiň Sarmat ummanyna meňzeş bolar. 

Muhammet al-Horezminiň ―Ýeriň surat kitabynda‖ Ýewropa 

kontinentinde Sekwanyň derýasyna degişli bolan gidrografiki desga, 

Renos (Reýn), Amasiýu (Ems), Albios (Elba), Wistula (Wisla) we 

Ptolomeýiň eserinde berilýän maglumatlar suratlandyrylýar.
1
  

Demirgazyk Daşky ummanyň kenar ýakasynyň çyzyklaryny, 

Ptolomeýiň Sarmat ummany bilen deňeşdirende giňlik ugurda belli 

derejede süýndirýär.  

Al-Horezminiň kitaby Ptolomeýiň eserinde suratlandyrlýan 

adalary:  Irlandiýa(Iberniýa - Ýubarniýa), Beýik Britaniýa(Albion - 

Alwiýa), Skandiýa, Tula we beýlekilere degişli bolan has 

kämilleşdirilen koordinatlar berilýär.   

Aziýanyň deňizleriniň içinden Muhammet Musa al-Horezmi 

Hazar deňzine has anyk geografiki ýazgy berýär. Klawdiý Ptolomeý 

Aral deňzi bilen Hazary bir bütewi hökmünde seredipdir.  Şeýle-de, 

beýik akyldar Hazar deňzine Merkezi Aziýanyň iki sany iri derýalary 

bolan Oks (Amyderýa) we Ýaksart (Syrderýa) gelip guýýar diýip 

pikir edipdir. Emma Muhammet al-Horezmi bolsa bu deňizleri bir-

birinden aýry görüpdir. Ol Aral deňzini ―köl(batiha)‖diýip, bu köle 

Oks we Ýaksart derýalarynyň gelip guýýandygyny belleýär. 

Muhammet Musa al-Horezmi Hazar deňzini ―Horezm, Jurjan, 

Tabiristan we Daýlama‖ diýip görkezýär.  

 

 
 

Muhammet al-Horezminiň maglumatlary boýunça düzülen Hazar 

deňziniň kartasy. 

 

Muhammet al-Horezmi bu deňze geografiki taýdan ýazgy 

bermegi, ilki bilen geografiki koordinatasy =7840 we =4305  
bolan punktly kenar ýaka çyzygyndan başlaýar. Bu punkt deňziň Ýun 

daglaryna galtaşýan ýeridir. Ondan soňra kenar ýaka çyzygy 

gündogara =9040 we =4400 koordinatly punkta çenli gidýär, 

soňra kenar ýaka çyzygy demirgazyk-günbatara tarap güberçek 

(taýlasan) görnüşinde öwrülýär. Kenar ýaka çyzygy ondan soňra 

küýze (gorşok) görnüşli =8530 we =5130 punkta çenli gelýär. 
Soňra kenar ýaka çyzygy günorta-günbatara güberçek we ýene-de 

küýze görnüşli üýtgemek bilen Ýun daglaryna gelip ýetýär.
1
  

Ýokarda belleýşimiz ýaly Muhammet al-Horezminiň ylmy 

işlerinde ilkinji gezek Hazar deňzi barada ―Horezm deňzi‖ ady 

ýatlanylýar. Bu adyň alynmagy tötänleýin däldir, ýagny gadymy 

döwürlerde Horezmiň täsiri diňe bir gündogarda belli bolman, eýsem 

Hazar deňzinden günbatara hem öz täsirini ýetiripdir. 

Geliň indi bolsa Hazar deňziniň ölçegleriniň al-Horezminiň 

we Klawdiý Ptolomeýiň berýän maglumatlaryny bir-biri bilen 

deňeşdireliň. Ptolomeýda Hazar deňziniň iň gyraky günbatar 

(=7940) we gündogar (=10300) uzaklyklarynyň tapawudy 

2320 baha deňdir. Iň gyraky günorta (=4420) we demirgazyk 

(=4820) giňlikleriň tapawudy 820 baha deňdir. Bu bolsa Hazar 

deňziniň paralleller boýunça uzaklyk ugurda 2.8 esse 

süýndürilendigini görkezýär. Emma Musa al-Horezmide bu tapawut 

iň gyraky günbatar (=7940) we gündogar (=9040) 

uzaklyklarynyň tapawudynyň 16, gyraky günorta(=3750) we 

demirgazyk (=5130) giňliklerdäki nokatlaryň tapawudy 1340 
baha deňdir. Bahalary analizläp görende Muhammet al-Horezminiň 

maglumatlary Klawdiý Ptolomeýiň ululyklaryna seredende Hazar 

deňziniň häzirki şekiline has ýakyndyr.  

Häzirki zaman kartalarynda Hazar deňziniň iň günbatarda 

ýerleşen Gyzylýar aýlagynyň(=4520) we gündogarda ýerleşen 

Garabogaz köl aýlagynyň (=5447) nokatlarynyň uzaklyklarynyň 

tapawudy 920, emma Eýranyň Nauşehr şäheriniň gündogarynda 

(=3635) ýerleşen nokadyň we Gurýew şäheriniň günbatarynda 

ýerleşýän demirgazyk (=4705) giňlikleriniň tapawudy 1030 baha 

deňdir. 

Alnan maglumatlary deňeşdirsek Muhammet Musa al-

Horezmi uzaklyk gatnaşygynda Hazar deňziniň ölçeglerini 720 

gysgaldyp, giňlik boýunça 520 uzaltmagy başaryp, Klawdiý 
Ptolomeý bilen deňeşdirende deňziň ölçeglerini we şekilini has 

ýakynlaşdyrmagy başarypdyr.  

Merkezi Aziýanyň derýalarynyň içinden Muhammet Musa al-

Horezminiň Amyderýanyň geografiki taýdan ýazgy berlişine seredip 

geçeliň. Bu derýany beýik akyldar şol döwrüň atlandyrylyşy ýaly 

―Balh derýasy‖ diýipdir. Onuň göz başynyň geografiki koordinatasy 

=8030 we =5800(2196) bolan kölden alyp gaýdýandygyny 

nygtaýar. Kölüň ululygy giňlik we uzaklyk boýunça bir gradusa deň 

diýip belleýär. Derýa, dagyň esasyna çenli uzaklygy =10200 we 

giňligi =4700(2197) bolan nokatdan geçýar. Soňra öwrülip 

uzaklygy =9640 we giňligi =4430 (2198) nokada çenli gelýär, 

ondan uzaklygy =9630 we giňligi =4200 bolan geografiki 

koordinatly nokada gelýär. Bu ýerden Balh derýasy(Amyderýa) 

Horezm şäheriniň içinden geçýär we ondan çykyp uzaklygy =9130 

we giňligi =3940(2200) bahaly ýere çenli gelýär. Soňra derýa 

Balh şäheriniň ýakynyndan geçip uzaklygy =8800 we giňligi 

=3910(2201) bahaly nokatdan Balh(Aral deňzine) kölüne gelip 

guýýandygyny belleýär.
1
                                 

Al-Horezminiň geografiýa eserinde Hazar deňzi barada 

giňişleýin maglumatlar berilýär. Deňiziň kenaryny anyk karta 

geçirmek maksady bilen, onuň kenarynda ýerleşen 23 şäherleriň 

geografiýa koordinatlary alynýar. Şäherleriň tablisada berliş tertibi № 

673-den № 695-e çenli aralykda getirilýär.        

Şeýlelik bilen Klawdiý Ptolemeýiň “Geografiýadan 

ugrukma” işinde berilýän geografiki maglumatlar Muhammet al-

Horezminiň ―Ýeriň surat kitabynyň‖ üsti köp derejede gaýtadan 

işlenilip täze maglumatlar bilen baýlaşdyrylýar. 

Muhammet al-Horezminiň “Ýeriň surat kitaby” atly eseri, 

arap dilinde ýazylan geografiýa ylmyna degişli ilkinji uly işdir. Beýik 

alymyň bu işi biziň günlerimizde ýeke-täk arapça golýazma 

görnüşinde saklanylyp galyp, ol Strasburg şäheriniň kitaphanasynda 

saklanylýar. Bu kitaby XIX asyryň ahyrlarynda tapypdyrlar. Bu iş 

dünýäniň köp sanly alymlarynyň (K. Nallino, H. Mžik, E. Honigman, 

W.W. Bartold, I. Ýu. Kraçkowskaýa we beýleileriň) ünsüni özüne 

çekýär. Alymlaryň alyp baran ylmy barlaglarynyň netijesinde, 

kitabyň geografiýa ylmynyň ösmegine görnükli täsir edendigi 

anyklanyldy. Akademik W. W. Bartoldyň bellemegine görä “Ýeriň 

surat kitaby” arap geografiýa ylmynyň gözbaşyny goýdy diýip 

belleýär.
1
 

 

 
 

Muhammet Musa al-Horezminiň Hazar deňziniň kenar ýakalaryny 

şekillendirmekde ulanan belgileri. 

 

Muhammet al-Horezmi bu işi ýazmak maksady bilen 

Ptolomeýiň “Geografiýa” kitabyny we käbir alymlaryň pikirlerine 

görä Marina Tirskiniň geografiýa ylmy işlerinden peýdalanan 

bolmagynyň mümkindigini belleýärler. Emma, “Ýeriň surat 

kitabynyň” ýokarda bellenen alymlaryň işleriniň gönüden - göni 

terjime edilen eseri bolman, eýsem öz mazmunynda, şu günüň täze 

ajaýyp maglumatlaryny saklaýan nusgawy eserdigini hem belleýärler.  

Muhammet al-Horezmi özüniň ―Ýeriň surat kitabynda‖ dört 

sany geografiki kartany hem berýär. I. Ýu. Kraçkowskiý ―Bu kartalar 

biziň günlerimize gelip ýeten arap kartografiýasynyň iň gadymy 

ýadygärligidir‖ diýip belleýär.
1
 

Muhammet Musa al-Horezminiň işleriniň ilkinjisini meşhur 

alym we terjimeçi Robert Çesterskiý latyn diline geçirýär. Ol 

Muhammet al-Horezminiň ilkinji işlini 1145-nji ýylda terjime edýär. 

Beýleki kitabyň terjimesini bolsa Gerard Kremonskiý ýerine ýetirýär. 

Şu terjimeler bilen hem Beýik alym Ýewropa matematikleriniň 

arasynda uly meşhurlyga eýe bolýar. 

AHMET al – FERGANY 

 

Abul Abbas Ahmet ibn Muhammet ibn Kasir (Ketir) al-

Fergany 800-nji ýyllarda, käbir maglumatlarda bolsa 797-nji ýylda 

häzirki Özbegistanyň Fergana welaýatynda eneden dogulýar. Alym 

Ýewropa ýurtlarynda Alfraganas lakamy bilen tanalýar.  Beýik 

alymyň maşgala ýagdaýy we durmuş ýoly barada hiç hili maglumat 

ýok diýen ýalydyr. Gündogaryň meşhur alymy Ahmet al-Fergany 

861-nji ýylda aradan çykýar.
1
 

 

 
 

Abul Abbas Ahmet ibn Muhammet ibn Kasir (Ketir) al-Fergany. 

 

Al-Fergany köp ýyllaryň dowamynda arap halyfatynyň 

merkezi Bagdatdaky ―Ylymlar akademiýasynda‖ gulluk edýär. Ol şu 

ýerde hem 836-njy ýylda özüniň ―Ýyldyzlar baradaky ylmyň 

elementi barada kitap‖ atly astronomiki eserini ýazýar. Bu kitapda 

meşhur alym Klawdiý Ptolomeýiň ―Almagestiniň‖ esasy mazmunyna 

anyk düşündiriş berýär. Ahmet al-Ferganynyň bellemegi boýunça 

eseriň astronomiýany öwrenýänler üçin okuw kitaby bolup biler 

                                                 
1
 Бируни, Памятники минувших поколений – Абу Рейхан Бируни, Избранные 

произведение, I [Памятники минувших поколений], перевод и примичания М. 

А. Салье, Ташкент, Изд-во АН Уз ССР, 1957. 

diýmek bilen ony çylşyrymly matematiki formulalar bilen 

doldurmaýar. Eseriň artykmaç bölegini grek alymy Klawdiý 

Ptolomeýiň işinden alýar we onuň her bir okyja elýeterli bolar ýaly 

derejede düşnükli bolmagy üçin goşmaçalary girizýär. Şeýle-de 

meşhur alym astrolýabiýany kämilleşdirmek maksady bilen köp işleri 

amala aşyrýar. Onuň alyp baran ylmy işleri bütin dünýäde meşhur 

alym bolmagyna sebäp bolýar.         

Abul Abbas Ahmet ibn Muhammet ibn Kazir al-Fergany 

beýik astronom, matematik we geograf hökmünde Gündogara we 

Ýewropa meşhur bolýar. Ol Gündogarda Hasapçy ady bilen tanymal 

bolýar, bu bolsa onuň ―matematikanyň‖ tilsimlerine has-da ökde 

bolandygyny görkezýär.
1
  

Ahmet al-Fergany Bagdatda halyf al-Mamun tarapyndan IX 

asyrda döredilen ―Ylymlar Akademiýasyniň‖ iň görnükli wekili 

hasaplanylypdyr. Ylmyň bu merkezi ilki başda özüniň başga ady 

bilen tapawutlanýar. Bu ylmy edara ilki bilen Merwde 

(Türkmenistanyň häzirki Mary welaýatynyň merkezi), soňra 

Bagdatda döredilýär. Bu ýerlere halyfatyň iň uly şäherleri bolan 

Gürgenç (Köneürgenç), Fergana, Sogdiana, Şaş (Daşkent), Farap, 

Horasan ýaly ýerlerden tanymal alymlar, ylmyň dürli ugurlary 

boýunça barlaglary alyp barmak maksady bilen işe çagyrylýar. Bu 

ýerlerde olaryň ylmy işleri geçirmegi üçin hökmüdarlar tarapyndan 

hemme taraplaýyn material we maddy goldawlar döredilipdir.  

Bagdat şäherinde takmynan 830-njy ýyllarda ilkinji gezek 

musulman ýurtlarynda obserwatoriýa gurulýar. Ýene-de üç ýyldan 

Bagdadyň eteginde astronomiýadan ylmy barlaglaryny alyp barmak 

maksady bilen onuň şahamçasy, gurulýär. Bu obserwatoriýalar şol 

döwrüň iň täze gurallarydyr enjamlary bilen döwlet tarapyndan üpjün 

edilýär.
2
          

Al-Mamunyň Akademiýasynyň görnükli astronomlary Ýeriň 

töwereginiň uzynlygyny, Ýer meridianynyň gradusdaky uzynlygyny 

                                                 
1
 Internet ulgamyndan alnan maglumatlar. 

2
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

kesgitläpdirler, ýyldyzlara gözegçilik edipdirler, şol döwür üçin takyk 

astronomiki zijleri düzüpdirler.  

Akademiýanyň agzalary bilen bilelikde Müsürde ylmy iş alyp 

baran Ahmet al-Fergany soňra dünýä uly meşhurlyga eýe bolýar. Ol 

―Niliň Kair ölçeg guraly, Nilometri‖ öýlap tapýar. Nilometr Nil 

derýasynyň suwunyň derejesini kesgitlemek üçin ulanylýan ölçeg 

guraly bolupdyr. Bu gural şu günki güne çenli özüniň ölçeýjilik 

mümkinçiligini ýitirmän gelýär.  

Eger-de nilometr diýilýän gural suwuň derejesini kesgitleýän 

bolsa, onda onuň häzirki wagtda geodeziýa ylmyn-da, ýeriň 

üstündäki islendik nokadyň beýikligini (H), nokatlaryň arasyndaky 

beýgelmäni (h) ölçemek bilen kesgitlenýän sada niwelir guralynyň 

arabaglanyşygynyň bar bolmagy hem mümkin. Şeýle-de, onuň 

gatnaşykly gaplara esaslanyp Nil derýasynyň suwunyň beýiklik 

derejesiniň üýtgeýşine gözegçilik edýän guralynyň bolmagy hem 

mümkin.
1
  

Nilometr guralynyň kömegi bilen Müsürde Asuan şäheriniň 

ýakynynda uly Assuan bendini, Ahmet al-Ferganynyň alyp baran 

ölçegleriniň netijesinde gurýarlar.              

Gündogaryň meşhur alymy Ahmet al-Ferganynyň esasy ylmy 

işleri: ―Astronomiki hereketleriň we ýyldyzlar ylmynyň gysgaça 

beýany kitaby‖, ―Almageste girişiň bölümleri‖, ―Sferada teoretiki 

hasaplamany geçirmek‖ atly eserler. Bu traktatlar arap dilinde çykan 

ilkinji astronomiýa degişli bolan eserlerdir. Görnükli alym bu ylmy 

işlerinde Aleksandriýaly (Müsürli) alym Klawdiý Ptolomeýiň (biziň 

eramyzyň II asyrynda ýaşan görnükli grek alymy) ―Astronomiýanyň 

uly matematiki ulgamy‖ diýen işine esaslanan astronomiýa ylmynyň 

gysgaça ýazgysyny berýär. 

Ahmet al-Fergany özüniň kitabynyň sözsoňusynda ýeriň 

üstündäki ilatly punktlaryň birnäçesiniň geografiki koordinatlaryny 

tablisa görnüşinde getirýär. Ilatly punktlar ýedi klimat guşaklygyna 

degişlilikde Gündogardan Günbatara tarap ugra ýerleşdirýär. 

                                                 
1
 Вороновский, Астрономы Средней Азии - Д. Г. Вороновский, Астрономы 

Средней Азии от Мухаммеда ал-Хаваризми до Улугбека и его школы (IX-XVI 

вв.), сборник ―Из истории эпохи Улугбека‖, Изд-во ―Наука‖, Ташкент, [1965], 

стр. 100-172. 

Şeýlelikde, günbataryň alymlary al-Mamunyň Akademiýasynyň 

astronomiýa boýunça alyp baran ylmy barlaglarynyň derejesi 

(häsiýeti) bilen tanyş bolýarlar.  

Ahmet al-Fergany Klawdiý Ptolomeýiň (latynça ady 

Ptolemeus) öz işinde getirýän ilatly punktlarynyň koordinatlarynyň 

we geografiýa maglumatlarynyň dogrulygyny ylmy taýdan barlaýar. 

Barlagyň netijesinde anyklanan nädogry geografiki maglumatlaryň 

köp sanlysyny has takykragy bilen çalyşýar.
1
  

Özüniň alyp baran astronomiki gözegçilikleriniň netijesinde 

ýeriň şar şekillidigini hem ylmy taýdan subut edýär, 842-nji ýylda 

boljak Gün tutulmasyny hem öňünden aýdýar. Ahmet al-Ferganynyň 

―Astronomiki hereketleriň we ýyldyzlar ylmynyň gysgaça beýany 

kitaby‖ ylmy işi dünýäniň köp dillerine terjime edilýär we şol 

döwrüň astronomiýa bilimiň ensiklopediýasy hökmünde ulanylýar. 

Niderland arapşynas alymy we matematigi Jekob Golius 1669-njy 

ýylda işiň täze latynça terjimesini hem hödürleýär.     

Ahmet al-Ferganynyň ylmy kitaplary bilen italýan şahyry 

Dante (1264-1321-nji ýyllarda ýaşan) has içgin tanyşýar. Danteniň 

has meşhur uly eseri hökmünde “Hudaýyň komediýasyny” bellemek 

mümkin. Bu eser Gündogar ylmynyň täsiri netijesinde ýazylýar. 

Komediýada ýazylýan syrat köprüsi, kitabyň awtory tarapyndan 

Günorta ýarym şarynyň günbatar böleginde dagyň üstünde 

ýerleşdirilýär.  

Ahmet al-Fergany ýyldyzlaryň ýerleşişini öwrenmek bilen, 

Günbatarda näbelli bolan kontinentiň bardygy baradaky pikire gelýär. 

Ol şol kontinentiň asmany barada ýazgyny hem berýär. “Hudawy 

(Hudaýyň) komediýasy” eserinde berilýän syrat köprüsi şu ýyldyzlara 

meňzeş ýerleşýändigini belleýär.
2
  

Italýan kartografy Amerigo Wispuçi XV asyrda Hristafor 

Kolumb tarapyndan açylan “Hindistana” gelýär we kontinentiň 

günortasynda asmanda Danteniň ýazýan ýyldyzlarynyň bardygyny 

görýär we birden hem “Biz Danteniň syrat köprüsine geldik” diýip 

                                                 
1
 Джалаллов, Бируни и астрономическая наука – Г. Д. Джалаллов, Бируни и 

астрономическая наука, сборник – великий ученый средневековья, Ташкент, 

1950, стр. 63-84. 
2
 Internet ulgamyndan alnan maglumatlar. 

gygyranyny hem duýmaýar. Şu döwre çenli näbelli bolan kontinenti, 

açyjylar öz atlary bilen atlandyrýarlar. Elbetde Amerika kontinentiniň 

açylmagynda Gündogaryň we Merkezi Aziýanyň beýik alymy Ahmet 

al-Ferganynyň goşandynyň bolan bolmagy hem mümkin. 

Ahmet al-Fergany özüniň ýokarda agzalan işlerinden daşary 

birnäçe matematika we astronomiýa degişli bolan işlerini ýazýar. 

Olardan: ―Demirgazyk we günorta astrolýabiýany gurmagyň kämil 

kitaby‖, ―Astrolýabiýa bilen işlemek barada kitap‖, ―Al-Ferganynyň 

tablisalary‖, ―Wagty kesgitlemek barada traktat‖, ―Ýedi klimaty 

hasaplamak boýunça kitap‖, ―Gün sagadyny gurmak barada kitap‖ 

we ―Al-Horezminiň zijiniň sebäplerini düşündirmek‖ ýaly ylmy 

eserlerini bellemek bolar. 

ABU BEKR ar-RAZY  

 

Türkmeniň müňýyllyklara uzan taryhynyň dowamynda her 

biri özüniň şan-şöhraty, medeniýeti we dürli üstünlikleri bilen 

adamzat taryhynda möhüm yz galdyran döwletleriň onlarçasyny 

gurupdyr. Şol döwletlerde bolsa beýik hökümdarlar, serkerdeler bilen 

bir hatarda dünýä ylmynyň ösüşine uly goşant goşup, meşhurlyk 

gazanan we bitiren hyzmatlarynyň netijesinde atlary müdümilik 

ebedileşen alymlaryň hem onlarçasy ösüp ýetişipdir. Şeýle alymlaryň 

biri-de Gündogaryň meşhur alhimigi, lukmany we sazandasy Abu 

Bekr Muhammet ibn Zakiriýa ar-Razydyr.
1
  

 

 
 

Abu Bekr ar-Razy.
2
 

 

Abu Bekr ar-Razy (alymyň latynça ady Razes, kähalatlarda 

Bubekr hem diýipdirler) dünýä ylmynyň taryhyna has tanymal, 

meşhur lukman - klinist we himiýa ylmyny esaslandyryjylaryň biri 

hökmünde girýär. Onuň şöhraty orta asyrlar Ýewropasynda Awerroes 

we Awisenna (Abu Aly Ibn Sina) bilen deň derejede tutulypdyr .  

                                                 
1
 Каримов, Тайна тайн - У. И. Каримов, Неизвестное сочинение ар-Рази 

―Книга тайны тайн‖, Ташкент, Изд-во АН УзССР, 1957. 
2
 Internet ulgamyndan alnan maglumatlar. 

Ar-Razynyň musulman ýurtlaryndaky şan – şöhraty, diňe 

lukmançylyk we alhimiýa işleri bilen esaslanman, eýsem, tebigy we 

nusgalyk filosofiýa işleri bilen hem meşhur bolupdyr.  

Abu Bekr Ar-Razy 865-nji ýylda Eýranyň merkezi Tähran 

şäheriniň ýakynynda ýerleşýän Reýde eneden dogulýar. Onuň kakasy 

täjirçilik bilen meşgullanmak bilen ogluna ilki başdaky bilimi we 

ylmy ýeterlik derejede bermegi başarýar.  

Abu Bekr ar-Razy başlangyç bilimi Reý şäherinde ýerleşen 

medresede alýar. Soňra Merwde, Buharada, Samarkantda ýerleşen 

ylmy medreselerde dürli ugurdan ylymlary, aýratynda filosofiýany, 

metafizikany, poeziýany, magiýany, medisinany we alhimiýany 

öwrenýär. Ol ýaşlyk ýyllaryndan başlap metallar bilen tejribeleri 

geçirýär we ―eliksiriň‖ gözleginde bolýar. Ol 895-nji ýylda Bagdat 

şäherine tarap ýola rowana bolýar. Ol ýerde bolsa lukmançylyk 

ylmynyň içki syrlaryny öwrenýär. Köp wagt geçmänkä ar-Razy 

musulman älemine meşhur lukman bolup ýetişmegi başarýar.
1
          

Abu Bekr lýuti saz guralynda dürli heňleri çalyp äleme 

meşhur bolmagy hem arzuw eder eken. Ol 30 ýaşyna  ýetende lýuti 

saz guralyndan el çekmeli bolýar. Birden hem bar ünsüni we pikirini 

alhimiýanyň inçe syrlaryna gönükdirýär. Abu Bekr az wagtyň içinde, 

alhimiýa boýunça köp sanly ylmy işlerini ýazýar. Bu işleriň köpüsy 

amaly (praktiki) himiýa degişli bolupdyr. 

Ar-Razy ylymlaryň dürli ugurlary boýunça eserler ýazan hem 

bolsa, onuň ylmy işleriniň köp sanlysy medisina we alhimiýa 

degişlidir. Onuň alhimiýa boýunça işleriniň arasynda ―Syrlaryň 

kitaby‖ we ―Syralaryň syrlarynyň kitaby‖ atly işleri dünýä ylmynda 

uly meşhurlyga eýe bolýar.  

Abu Bekr ar-Razy grek filosoflarynyň parsça we siriýa 

dillerinde bar bolan aleksandiýaly awtorlaryň işlerini örän gowy 

bilipdir. Şeýle-de, arap alymlarynyň ylmy eserlerini-de(çeşmelerini-

de) gowy öwrenipdir.       

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

Ar-Razynyň umumy ýaşaýşa bolan teoretiki düşünjesi 

aşakdaky bäş sany esasy ýörelgeden ugur alypdyr. Ol Alla Tagalany, 

ruhy, materiýany, wagty we giňişligi mydamalyk diýip hasaplapdyr. 

Abu Bekr giňişligi we wagty materiýany ýaşamagynyň esasy görnüşi,  

emma materiýany boşlukda dürli ugurlar boýunça hereket edýän 

atomlardan ybarat diýip düşünipdir.   

 Abu Bekriň pikiriçe, dünýäde bar bolan ähli zatlar 

bölünmeýän elementlerden (atomlardan) we olaryň arasyndaky 

boşluklardan ybarat. Bu elementler mydamalygy, durnuklylygy we 

kesgitlenen ölçegleri bilen häsiýetlendirilýär diýip hasap edýär. Bu 

elementleriň gurluşlary Aristoteliň dört sany başlangyjyndan durýar. 

Jisimleri düzýän elementleriň ölçegleri, olaryň arasyndaky boşluklar 

bilen kesgitlenilýär. Şeýle-de dört başlangyjyň arasyndaky 

boşluklaryň ululyklary, elementleriň tebigy hereketlerini 

esaslandyrýar. Olardan suw we ýer aşaklygyna, emma ot (ýangyn) 

we howa ýokary hereket edýär diýip belleýär. 

 

 
 

Orta asyr Gündogarda himiýa ylmynda ulanylan dürli abzallar. 

Aby Bekr ar-Razy tarapyndan ýasalan 

Bölünmeýän örän kiçijik bölekjiklerden - atomlardan ybarat 

bolan metariýanyň diskret düzümi baradaky ilkinji pikirler, gadymy 

Hindistanda ýüze çykýar. Emma ilkinji gezek atomizm filosofik 

taglymaty, gadymy grek materialisti, biziň eramyzdan öňki V-IV 

asyrlarda ýaşan Abderli Demokrit tarapyndan esaslandyrylýar. 

Özbek alymy U. I. Karimow Abu Bekr Zakirýa ar-Razyny 

Gündogarda, orta asyrlaryň iň görnükli alhimigi diýip hasaplaýar.
1
    

Ar-Razy metallaryň bir-birine öwrülmegini 

(tranmutasiýasyny) mümkin bolan hadysa hasaplaýar. Onuň pikiri 

boýunça alhimiýada ―eliksiriň‖ kömegi bilen reaksiýany geçirip 

metallaryň esasyny almak mümkin. Şeýle-de alhimiýa ―adaty‖ 

daşlardan (kwarsdan we aýnadan) gymmat daşlary almak bilen 

meşgullanmalydyr diýip belleýär. Metallary düzýän esasy elementler 

hökmünde ar-Razy Jabiriň (Džabiriň) pikirine eýerip simaby we 

kükürdi belleýär. Emma ol bu elementleriň üstüne üçünji görnüşini 

―duzuň tebigatyny‖ hem goşýar. Metallaryň gurluşy baradaky şeýle 

düşünje Ýewropa alhimiýa edebiýatlarynda, soňky döwürlerde uly 

meşhurlyga eýe bolýar. Ar-Razynyň eserlerinde köp sanly dürli 

görnüşli himiki elementler dogrusynda hem maglumatlar berilýär.  

Abu Bekr ar-Razy ýokarda bellenenlerden daşary, dürli 

görnüşli himiki abzallar, gurallar we himiki reaksiýalar barada hem 

ýazgylar galdyrýar.
2
 Ol özüniň ―Syrlaryň kitaby‖ diýen ylmy işinde 

alhimiýanyň ähli materialyny üç sany bölüme:  

1) Serişdeleri duýmaklyk, 2) Gurallary tanamaklyk we 3) 

Reaksiýalary geçirmegi bilmegi teklip edýär.       

IX-X asyrlarda himiýanyň we himiýa tehnikasynyň derejesini 

bilmek üçin, ar-Razynyň ―Syrlaryň syrynyň kitaby‖ diýen işine 

seretmek ýeterlikdir. Alymyň bu eseri ýaş alym U. I. Karimow 

tarapyndan Daşkendiň Milli kitaphanasynda tötänleýin tapylýar. Bu 

işde metallary dürli reňklere boýamagyň usullary, ―Simaby 

                                                 
1
 Каримов, Тайна тайн - У. И. Каримов, Неизвестное сочинение ар-Рази 

―Книга тайны тайн‖, Ташкент, Изд-во АН УзССР, 1957. 
2
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

bellemek‖,  altyny ―ikeltmegiň‖ reaksiýalary, ―eliksirler‖, metallary 

kalsiniň birleşmeleri bilen gaýtadan işlemek we beýleki hadysalar 

barada maglumatlar berilýär. Şonuň ýaly-da, bu eserde erginleriň 

üstünde reaksiýalary geçirmek, maddalary ýumşatmak we gataltmak, 

şeýle-de dürli görnüşli mineral, ösümlik we haýwan serişdelerini 

almak hem-de olar bilen işlemek barada maglumatlar hem berilýär.  

Abu Bekr ar-Razy himiýada ilkinji gezek özüne belli bolan 

himiki serişdeleri toparlamaga synanyşýar. Ol ähli himiki serişdeleri: 

mineral, ösümlik we haýwan gelip çykyşly toparlara bölýär. Mineral 

serişdeleri 6 sany topara: 1) ―atyrlar (duhiler)‖ (spirt, uçýan 

serişdelere), şu topara Abu Bekr simaby, naşatyry we kükürdi; 2) 

―metallar‖, olaryň jemi ýedi: altyny, kümüşi, demiri, gurşuny, misi, 

sinki we ş.m.; 3) ―daşlar‖, sany jemi otuz, olardan: margens 

magdanyny, goňur demri, lazuri, malahidi, birýuzany, gyzyl demriň 

birleşmesi, ak myşýagy, kükürtli gurşuny, surmany, gipsi, aýnany we 

ş.m.; 4) ―kuporoslar‖, olaryň alty görnüşi: gara kuporosy, kwarslary, 

ak kuporosy, ýaşyl kuporosy, sary  we gyzyl (demriň sulfaty) 

kuporoslary we ş.m.; 5) ―boraklar (buralar)‖, olar hem alty görnüşli: 

çörek burasy (potaş), natriýni (sodany), ýuwelir burasy, ―tinkerleri‖ 

(metallary seplemekde ulanylýan sodalar), zarawan burasyny, arap 

burasyny; 6) ―duzlar‖, olar hem öz gezeginde 11 görnüşli: oňat, ajy, 

daş, ak, nebit, hindi, hytaý, potaş, galyndy duzlar, hek we kül (zol) 

duzlaryny goşýar.
1
   

Ar-Razi ösümlik serişdelerini sanamaýar, tersine olaryň has 

seýrek ulanylýandygyny belleýär. Haýwan gelip çykyşly serişdeleriň 

on sany görnüşini: ýüňi, süňki, beýnini, kelle çanagy, gany, süýdi, 

ýumurtgany, şahy we ş.m. agzaýar. Ýokarda bellenenlerden daşary 

Abu Bekr önüm serişdelerini hem belläp geçýär. Olaryň hataryna 

metal we metal däl serişdelerini goşýar. Önüm metal serişdeleriň 

garyndylarynyň hataryna: latuny, bürünji, ýedi metalyň garyndysyny, 

gurşun bilen galaýynyň garyndysyny mysal edip görkezýär. Metal däl 

garyndylaryň hataryna: krokusy, surigi we ş.m. mysal edip getirýär. 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

Ar-Razynyň keselleri bejeriş pursady.
1
 

  

Abu Bekr ar-Razy ýaşlyk döwründe gözüniň görüş 

derejesiniň peselýändigini duýýar we körlükden halas bolmak 

maksady bilen, gyssagly ýagdaýda göz kesellerini öwrenmäge 

girişýär. Adamyň gözüniň häsiýetlerini öwrenmegiň netijesinde 

medisina ylmyna tarap gapyny (ýoly) açýar we galan ömrüni şu 

ylyma bagyş edýär.
2
       

Reý şäheriniň keselhanasynyň gözegçisi edip bellenen 

Muhammet ar-Razy birnäçe tertip - düzgünleri dünýä medisinasyna 

ornaşdyrýar. Bu düzgünlerden: näsaglary her günüň dowamynda 

aýlanyp görmek, kliniki gözegçilikleriň yzygiderli ýazylmagyny 

gurnamak, keselleriň taryhyny yzygiderli alyp barmak we baєgalary 

görkezmek bolar. Musulman lukmanlary (hirurglary) eýýäm IX 

asyryň ahyrlarynda we X asyryň başlarynda näsagy operasiýa 

etmekde anestezirleýji (beýhuş ediji) serişdeleri ulanypdyrlar, emma 

                                                 
1
 Internet ulgamyndan alnan maglumatlar. 

2
Каримов, Тайна тайн - У. И. Каримов, Неизвестное сочинение ар-Рази 

―Книга тайны тайн‖, Ташкент, Изд-во АН УзССР, 1957.  



 67 

onuň tersine Ýewropada şu maksat üçin hassanyň kellesine agyr zat 

bilen urup beýhuş edipdirler.  

Ar-Razynyň amal eden ylmy işleriniň sanawyny bilmek 

maksady bilen barlag işlerini geçiren Abu Reýhan al-Biruny onuň 56 

sany medisinadan işleriniň (traktatlarynyň) bardygyny anyklaýar. 

Meşhur alymyň medisina ylmyna degişli bolan arap dilinde we 

soňraky latynça terjime edilen ―Medisina boýunça hemme taraplaýyn 

kitap‖ atly ylmy eseri biziň günlerimize gelip ýetipdir. Ajaýyp 

diagnost, köp sanly keselleriň alamatlaryny ýatda saklaýan, terapewt, 

oftalmolog, epidemiolog, newropatolog we psihiatr Abu Bekr 

Bagdada işe çagyrylýar we ol ýerde musulman Gündogarynda iň uly 

bimaristana (keselhana) ýolbaşçylyk etmek tabşyrylýar. Elbetde, 

onuň näsaglary tanymal, görnükli adamlar – emirler, döwlet 

ýolbaşçylary, atly gullukçylar, harby adamlar bolupdyr. Görnükli 

alym gelen adamlaryň hiç birine ýok diýip jogap bermeýär. Onuň 

tersine garyp bol, baý tapawudy ýok gapysyndan gelen islendik 

ynsany ak ýürekliligi, açyk göwünliligi we  beýik adamkärçiligi bilen 

garşy alypdyr we olara elinden gelen hyzmatyny edipdir.
1
 

Zakiriýa ar-Razynyň ebedileşdirilmeginde Abu Reýhan al-

Birunynyň ―Fihrist‖ diýen işiniň uly ähmiýeti bardyr. Ol ar-Razynyň 

köp eserlerini, aýratyn hem himiýa, medisina hem filosofiýa 

degişlilerini ýygnapdyr. ―Fihrist‖ diňe bir himiýa ylmyna degişli 

traktatlardyr beýleki işleriň 21-siniň ady tutulýar. Şu ýygyndy-da al-

Biruny ar-Razynyň medisinadan ýazan eserleriniň 56-syny ýatlap 

geçipdir. Bu kitapda ar-Razynyň eserleriniň 184-siniň sanawy hem 

ýerleşdirilipdir. 

Abu Bekr ar-Razy özüniň ―Wagt we giňişlik baradaky kitap‖ 

işinde dinler barada dürli görnüşli maglumatlary berýär.  

Ol özüniň ―Dünýäniň şekili barada kitap‖ işinde Ýeriň şar 

şekillidigi, ol asman sferasynyň merkezinde ýerleşen bolup, ol sfera 

iki sany okuň daşyndan aýlanýan görnüşli, Günüň Ýerden ulydygy, 

emma Aýyň Ýerden kiçidigi baradaky maglumatlary hem getirilýär. 

                                                 
1
 Каримов, Тайна тайн - У. И. Каримов, Неизвестное сочинение ар-Рази 

Abu Bekr medisina degişli bolan birnäçe ylmy eserleri hem 

ýazýar. Olardan: 1) ―Anatomiýa barada üç sany kitap‖ 2) 

―Böwrekdäki we siýdik haltadaky daşlar barada traktat‖, 3) 

―Ýolbaşçy ýa-da aferizm‖, 4) ―Keselleriň taryhyny ýazmak‖ we 5) 

―Iýmitiň peýdasy we onuň zyýanyny aradan aýyrmak barada kitap‖ 

atly eserlerini bellemek bolar.
1
 

 

 
 

Abu Bekr Muhammet ar-Razynyň ―Ruhy medisina‖ atly traktaty.
2
 

  

Ar-Razynyň filosofiýa degişli bolan işleri aşakdaky ýaly 

tertipde berilýär: 1) ―Materiýa barada uly kitap‖, 2) ―Materiýa barada 

kiçi kitap‖, 3) ―Ruhy arassalygyň kitaby‖, 4) ―Filosofiýa keşbindäki 

                                                 
1
Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983.  
2
 Internet ulgamyndan alnan maglumatlar. 

durmuş barada kitap‖, 5) ―Bagta we baýlyga ýetmek barada kitap‖ 

ýaly eserlerini bellemek mümkindir. Görnükli alymyň fizika we 

mehanika degişli ylmy eserleri hem bardyr.
1
 

Abu Bekr ar-Razynyň ýokarda bellenilip geçilen adamkärçilik 

häsiýetine ykbal ters seredýär. Özüniň beýik pikirlerine garşy çykan 

birnäçe adamlar  tarapyndan erbet ýenjilýär we gutarnykly ýagdaýda 

kör bolýar hem-de öz dogduk mekanyna gaýdyp gelýär.  

Abu Bekr Muhammet ibn Zakiriýa ar-Razynyň ylmy işleri 

häzirki zaman ylymlarynyň ösmegi üçin uly ähmiýeti bardyr. Onuň 

esaslandyran köp sanly ylmy işleri şu günki günlerde hem özüniň 

ýaşamagyny dowam etdirýär. 

Gündogaryň beýik akyldary takmynan 60 ýaşynyň içinde, 

ýagny 925-nji ýylda aradan çykýar.  

 Матвиевская Г. П., Розенфольд Б. А. Математики и астрономы 

“Merhum Abu Nasr al-Faraby “ikinji mugallym” ady bilen 

dünýä meşhur bolupdyr. Bu bolsa onuň okadýan we öwredýän 

ylmynyň ýokary derejede sylag - hormata eýedigini subut edýär. 

Dünýä boýunça dört sany has meşhur alym bar diýip aýdýarlar. 

Olaryň ikisi yslamdan öň, ýagny Aristotel we Aleksandr 

Afrodeziýskiý, emma ikisi yslam döwründe ýaşap, olar Abu Nasr al-

Faraby we Abu Alydyr (Ibn Sina). Bularyň ählisi hem köp derejede 

Abu Nasr al-Farabynyň işleri esasynda dünýä tanymal bolýarlar”. 

XII asyrda Merkezi Aziýanyň 

meşhur taryhçysy -  Abul 

Hasan Baýhaki 

 

“Onuň işleri lukmançylykda (medisinada) we sazçylykda 

nusgalykdyr. Emma onuň arap filisofiýasynyň öňünde bitiren işleri, 

Abu Nasr al-Farabynyň adynyň şu günki günde hem ýaşamagyna 

getirdi” 

Meşhur iňlis arapşynasy H. A. R. Gibb 

 

“Ähli musulman Gündogarynyň iň beýik akyldary Abu Nasr 

al-Faraby ylymda  ägirt iş bitirdi, ondan soňkylar bolsa  hoşasyny 

çöplediler. Gündogar filosofiýasynyň anyk ylmy taýdan 

esaslandyrylmagynda, diňe onuň özüni bellemek mümkin” 

A. Mýuller, XIX asyryň dünýä belli 

nemes gündogar öwrenijisi. 

 

“Abu Nasr al-Faraby islamyň görnükli matematigi we öz 

döwrüniň lukmany bolupdyr. Ol beýik grek akyldary Aristoteliň ylmy 

eserlerine hemme taraplaýyn komentariý bermegi başarypdyr” 

Doiratul-Maorif (Kabul) 

 

ABU NASR Al – FARABY 

 

Durmuş ýoly.  Abu Nasr al-Farabynyň durmuş ýoly, şu günki 

günde hem doly belli däldir. Ol barada diňe gadymy musulman 

awtorlarynyň kitaplarynda käbir maglumatlar saklanyp galypdyr. 

Alym Ýewropa ýurtlarynda Alfarabus lakamy bilen tanalýar. Emma, 

bu maglumatlar hem anyk bolman, eýsem käbir ýagdaýlarda gapma-

garşylykly pikirler hem ýüze çykýar. 

Abu Nasr al-Faraby Siriýada, Müsürde we Eýranda çap edilen 

käbir ylmy işleriň awtorlary, al-Farabynyň durmuş ýoluny beýan 

etmeklige çalyşýarlar. Olar hem, öňki wagtlarda çap edilen 

musulman awtorlarynyň işlerinde berilýän maglumatlar bilen 

çäklenmeli bolýarlar.
1
 

Al-Faraby barada mälim bolan ylmy çeşmelerde, dünýä 

meşhur  şahsyýetlere mahsus, rowaýata öwrülen maglumatlar 

berilýär. Görnükli alym Ýe. E. Bertels, bu şahsyýet barada 

―Rowaýatly biografiýa‖ atly eserini ýazýar. 

  

 
 

Abu Nasr al-Faraby. 

 

Al-Farabynyň doglan ýyly dogrusynda ylmy çeşmelerinde 

dürli maglumatlar berilýär. Taryhy maglumatlara görä Abu Nasr 

Muhammet ibn Muhammet ibn Uzlug ibn Tarhan Faraby 873-874-nji 

ýyllarda, Arys derýasynyň Syrderýa guýýan ýerine ýakyn ýerleşen 

Farap ilatly punktynda eneden dogulýar. XIII-XIV asyrlaryň 

                                                 
1
 Хайруллаев М. Фараби епоха и учение. Издательство ―Узбекистан‖ 

Ташкент-1975. 

taryhçylarynyň güwä geçmeklerine görä, Farap ilatly punkty Şaş 

(häzirki Daşkent) şäheriniň demirgazyk-günbatarynda ýerleşipdir. 

Alymyň dogduk mekany hökmünde Farap şäheriniň ýakynynda 

ýerleşýän Süýtkent şäheri barada hem ýatlanylýar. 

W. W. Bartold orta asyrlarda ýaşan arap taryhçylarynyň we 

geograflarynyň (al-Istahrynyň, Ibn Haukalyň, Makdisiniň, Tabiriniň 

we Masudynyň) işlerinde al-Farabynyň dogduk mekany barada şeýle 

maglumatlar getirýär: ―Kenjiden aşakda Barab ýa-da Farab okrugy 

ýerleşýär. Ol Syrderýanyň kenarynyň iki tarapyna uzynlygyna we 

inine bir günlük ýol alýar. Al-Istahri we Ibn Haukal okrugyň esasy 

Kederi şäherini we onuň Syrderýanyň kenaryndan 3 kilometr (1/2 

farsah) daşlykda ýerleşýändigini belleýärler (1 farsah 6-8 km uzynlyk 

ölçeg birligi) Makdisiniň bellemegi boýunça esasy şäher okrugyň 

adyny göterýar. Zerur bolan ýagdaýynda bu şäher 70000 esgeri 

söweşe çykaryp bilýär‖ diýip belleýär. Şeýle gapma garşylykly 

maglumatlardan soňra Kederiň soňraky Faraba ýa-da Otrara 

degişlidigini bellemek kyndyr. Otrar ady Tabiriniň işlerinde hem, 

Mamunyň duşmanlarynyň içinde Ortarbendiniň şäheriniň şasynyň 

bardygyny belleýär. Bu bolsa Al Farabynyň ýaşan, Syrderýanyň çep 

kenarynda ýerleşýän Süýtkent şäheriniň bolmagy mümkin. Bu 

şäherde yslam dinini kabul eden oguz türkmenleri we garlyklar 

ýaşapdyr. Şu sebitde Kederden aşakda 12 kilometr (2 farsah) 

aralykda “güýçli emirli” uly bolmadyk Wesij (Wesidž) berkitmesi 

we metjit bolupdyr. Wesij Abu Nasr al-Farabynyň watany 

hasaplanylýar we gala XII asyra çenli saklanypdyr.
1
 

Käbir musulman alymlarynyň ylmy çeşmelerinde Abu Nasr 

al-Faraby Wesij şäherinden diýilse, beýlekilerinde Kederden diýlip 

bellenilýär. “Doirotil-Maorif” žurnalynda al-Farabynyň kakasynyň 

adynyň Zoluk (Zolug) bolandygy bellenilýär. Al - Farabynyň 

kakasynyň Gündogar alymy Dehhudanyň bellemegi boýunça zyndan 

sakçysynyň bolandygy bellenilýär (Dehhuda, Lugatnama. Tähran. 

1946). Türk çeşmeleriniň birinde, beýik filosofyň adynyň Farap 

diýilýän ýer bilen baglanyşyklydygy bellenilýär. Alymyň adyny 

“Abu Nasr”, köplenç ýagdaýlarda bolsa “attürk” diýip hem 

tutupdyrlar. Bu bolsa alymyň oguzlardan gelip çykandygyny 

tassyklaýar. 

Abu Nasr al-Farabynyň oguz ýa-da garlyk taýpalarynyň harby 

gullukçynyň maşgalasynda, Farap ilat mesgeninde dünýä inendigi 

tassyklanylýar.  

Mewerennahryň territoriýasynda ýene-de Farap ady bilen iki 

sany ilatly punktlary bar. Olaryň biri Türkmenistanda häzirki 

Türkmenabat şäheriniň demirgazygynda, Amyderýanyň sag  

kenarynda  ýerleşen  Farap  şäherçesiniň (etrap merkeziniň), 

beýlekisi bolsa Samarkandyň töwereginde ýerleşen Farýabyň 

bolmagynyň mümkindigi bellenilýär.  

Şonuň üçin käbir ylmy çeşmelerde, Aby Nasryň doglan ýerini 

bulaşdyrsalar-da. köp sanly ylmy çeşmeler alymyň watanynyň 

Syrderýanyň kenarynda ýerleşýän Farap şäheriniň bolmagynyň 

mümkindigi bellenilýär.
1
  

Abu Nasr al-Faraby ilki başda bilimi öz watanynda alýar. Ol 

Bagdat şäherine gelýänçe arap dilini bilmänligi mälimdir. Ol ilki 

bilen türk ýa-da sogdiý dilinde bilim alypdyr. Gadymy çeşmelere 

salgylansak, onda oguz türkmenlerinde (türki dilli taýpalarda) 

çagalary okatmak, dürli hünärleri we ylmy öwretmek meselesi 

çagalyk döwründen 5 ýaşdan soňra başlapdyrlar. 

Abu Nasr al-Farabynyň ýaşan döwründe Merkezi Aziýada iň 

uly kitaphanalary Buharada hem-de Merwda bolupdyr. 

Aleksandriýanyň (Isgenderiýanyň) kitaphanasy bolsa hristian dini 

döremezden ozal dünýäde iň uly kitaphana hasap edilipdir. 

Hristianlar gelenden soňra, ony otlapdyrlar.  

Arap halifatynyň iri merkezi bolup Bagdat şäheri durýar. Tigr 

we Ýefrat derýalarynyň basseýninde ýerleşýän Bagdat we beýleki uly 

şäherler (Basra we Harran), arap medeniýetiniň,  ylymynyň we 

jemgiýetçilik – filosofiki ylmy pikirlerini öwrenmegiň gülläp ösýän 

ýerleri hasaplanylýar. Bu ýerlere arap halifatynyň ähli sebitlerinden 

bilim we ylym öwrenmek maksady bilen adamlar gelip başlaýarlar. 

Abu Nasr al-Faraby hem bilimini dowam etdirmek maksady bilen, bu 

ýere ugraýar. 

Ylmy çeşmelerde, Abu Nasr al-Farabynyň Merkezi Aziýadan 

gitmezden öň Şaş (Daşkent) we Samarkant şäherlerinde bolandygy, 

az wagtlap Buharada okan we işländigi barada käbir maglumatlar 

bar. Bagdat şäherine tarap ýolda, şol wagtlaryň uly şäherlerinde 

(Merwde, Horosanda, Isfihanda, Hemedanda we ş.m.) bolandygy 

mälimdir. Al-Farabynyň Bagdat şäherine haçan we nireden syýahata 

ugrandygy, näwagtda gelendigi barada anyk maglumatlar 

saklanmandyr. Käbir ylmy çeşmeleri, al-Farabynyň Muktadiriň(908-

932-nji ýyllarda) hökümdarlyk edýän döwründe gelendigini 

tassyklaýar.
1
 

W. W. Bartoldyň bellemegi boýunça, IX-X asyrlarda Tigr we 

Ýefrat derýalarynyň basseýninde ýerleşen – Basra we Harran 

şäherleri gadymy medeni merkezler hasaplanylýar. Bu ýere grek 

ylmy merkezi Antiohiýadan, halifatyň paýtagty – Bagdada geçirilýär. 

Bagdat şäheri musulman dünýäsiniň dürli ugurda işleýän 

alymlarynyň we edebiýatçylarynyň(aýratyn hem Merkezi Aziýanyň 

we Eýran) ünsüni özüne çekmegi başarypdyr.  

Bagdat şäheri, 762-nji ýylda halif al-Mansur tarapyndan 

gurulýar. Bu ýerde diňe halifatyň merkezi häkimligi ýerleşmän, 

eýsem söwda ýoly we ýurduň baýlygy jemlenýär. Şeýle hem, bu 

ýerde medeni durmuşyň merkezi we ähli halifatyň ylmy pikirleri bir 

ýere ýygnalýar. 

Bagdat şäherinde özleriniň ylmy barlaglary bilen, dünýä 

meşhur bolan ajaýyp alymlar: Musa al-Horezmi, Ahmet al-Merwezi 

(Habaş Hasib), Ahmet al-Fergani, al-Battiki, as-Sufi, Abu Maşar, an-

Nazzam, Huneýn ibn Ishak we beýleki taryhçylar, geograflar, 

filologlar we şahyrlar zähmet çekipdirler. 

Bagdat şäheriniň halyfy Harun ar-Raşit, aýratyn hem onuň 

ogly Mamun döwründe ylmyň we döredijilik zähmetiň gülläp ösmegi 

üçin ajaýyp şertler döredilýär. Bu döwür erkin sözlemegiň otnositel 

wagty bolmak bilen – ýokary sferada (basgançakda) dürli görnüşli 

ylymlary öwrenmeklige gyzyklanma döreýär.  

Al Faraby Bagdat şäherine gelenden soňra, orta asyrlar 

ylymlaryny we dillerini öwrenmäge girişýär. Ol dürli dine uýýan we 

filosofiki pikirdäki adamlar bilen söhbetdeşlik geçirýär. Abu Nasr 

grek dilini alym Aby Başar Mattadan (Abu Şermati Ýunusdan), 

lukmançylygy we logikany lukman Ýuhanna ibn Haýlan (Žiýlondan) 

Kunnaiden öwrenýär. Bu agzalan alymlaryň ählisi Harran şäherinde 

ýaşapdyrlar. 

Al Faraby özüniň uly bolmadyk filosofiýanyň taryhyna 

degişli bolan ylmy traktatynda, Ýuhanna ibn Haýlan we Abu Matta 

barada gadymy grek filosofiýasyny öwrenijiler hökmünde ýatlanýar. 

Ýuhan Ibn Haýlandan Abu Nasr görnükli grek alymy, birinji 

mugallym ady bilen tanalýan Aristoteliň ―Ikinji analitika‖ atly 

ýygyndysyny öwrenýär.  

Ýazgy berilýän döwürde arap halifatynyň Harran şäheri ylmy 

merkezleriň biri hasaplanypdyr. Bu ýerde aýratyn hem astronomiýa 

ylmyny öwrenmeklik ýokary derejede ýola goýlan bolýar.  

Abu Nasr al-Faraby aýratyn hem matematika, logika, teoretiki 

medisina, sazyň teoriýasy we ş.m. nazaryýet ylymlary bilen 

gyzyklanypdyr. Ol şol döwürde tebigy bilimleri, filologiýany, 

poeziýany we beýlekileri hem öwrenmäge uly üns berýär. Al-

Farabyde dürli dilleri öwrenmek höwesi, aýratyn gyzyklanma bilen 

döreýär. Arap dilini we onuň grammatikasyny Bagdat şäherinde 

bolan wagty öwrenýär. Käbir maglumatlarda Abu Nasr eýran, grek, 

siriýa we beýleki dilleri oňat özleşdiripdir. Aýratyn ylmy 

çeşmelerinde, Abu Nasr al-Farabynyň 70-den gowrak dilleri bilendigi 

barada täsin maglumatlar getirilýär(Мажму. ал-Фараби. Каир, 

1907.).
1
 

Taryhy çeşmelerde Abu Nasr al-Farabynyň ylym bilen 

meşgul bolmazyndan ozal kazy bolandygy barada ýatlamalara hem 

duş gelinýär. Ol özüniň bu kärini, dünýäniň hakyky syryny 

öwrenmek maksady bilen taşlaýar we okuwçy okatmak bilen meşgul 

bolup başlaýar.  

Al-Faraby dünýäniň syrlaryny öwrenmek üçin birnäçe 

kitaplary okaýar. Bir gezek, onuň ýakyn adamlarynyň biri, uly 

möçberdäki kitaplary saklap bermegi haýyş edýär. Kitaplaryň içinde 

dünýä belli grek alymy Aristoteliň köp sanly ylmy traktatlary bar 

eken. Al-Faraby bu kitaplary yzygiderlikde gije we gündiz diýmän 

ölügsije çyranyň yşygyna okap başlaýar we özüniň kazylyk hänärini 

hem taşlaýar. Bu ýagdaý onuň durmuşynda görnükli roly oýnaýar. Ol 

beýik alym bolýar. 

Abu Nasr ylymlary öwrenen wagtynda grek eserlerini uly 

gyzyklanma bilen okaýar. Aýratyn hem gadymy döwrüň beýik 

akyldary Aristoteliň işlerini gijäni-gündiz edip öwrenipdir. 

Aristoteliň şol wagtlarda işleriniň köp sanly arapça, siriýa dilinden 

(Aristoteliň işleri siriýa diline has öňräk, ýagny VI-VII asyrlarda 

ýazylýar) terjime edilen görnüşleri köp bolupdyr. Rowaýata görä, 

Abu Nasr al-Faraby Aristoteliň ―Ruh barada‖ kitabyny 100, ―Tebigy 

garmoniýany‖ – 40, ―Ritorikany‖ – 200 gezek okap çykypdyr 

diýilýär.
1
 

Al-Faraby sähelçe wagtyň içinde tanymal alymlaryň hataryna 

goşulýar. Ylmy çeşmelerde alymyň aýratyn hem filosofiýa, 

matematika, logika we sazçylyk ýaly ylymlardan, çuňňur 

düşünjesiniň bolandygy barada maglumatlar duş gelýär.  

Al-Farabynyň arap dilli medeniýetiň merkezi şäheri Bagdatda 

bolan döwri örän önjeýli işlän ýyllaryna gabat gelýär. Bu şäher beýik 

alymyň has tanymal dana alym-ensiklopediýaçy we görnükli filosof 

bolmagyna sebäp bolýar. Al- Faraby Bagdat şäherinde 

mugallymçylyk işinden daşary, ýokary depgin bilen ylym bilen 

meşgullanýar. 

Abu Nasr al-Farabynyň Bagdat şäherindäki durmuşyny 

birnäçe haliflaryň çalşylmak döwrini başdan geçirýär: halif al-

Mutadid (829-902 ýý.), al-Muktafi (902-908 ýý.) we al-Muktadir 

(908-932 ýý.). Türk alymlarynyň işlerinde al-Faraby şu döwürlerde 

Samanlylaryň döwletinde hem bolýar diýlip bellenilýär. A. Abnan 

XV asyrda ýaşan Molla Lutfiniň ―Kaşful-Zunun‖ kitabynda berlen 

maglumatlara salgylanmak bilen samanly Mansur ibn Nuhuň haýyşy 

boýunça, öz watany Türküstanda bolýan wagtlary ―At-tälim as-sani‖ 

(― Ikinji öwreniş‖) atly işini ýazýar diýip belleýär. Al-Farabynyň 

―muallim as-sani‖ lakamy, ýagny ―ikinji mugallym‖ (Aristotelden 

soňra) ady, elbetde şu ýagdaý bilen baglanyşdyrlar. Bu kitap boýunça 

Ibn Sina filosofiýanyň meselelerini (problemalaryny) öwrenýär. 

Şeýle maglumat has gadymy çeşmelerde – ýagny XVII asyryň türk 

alymy Taşkupriý – zode Ahmet Afendiniň işlerinde hem duş gelýär. 

Köp sanly musulman alymlarynyň işlerine salgylansak, onda 

al-Faraby 941-nji ýylda Damask şäherine gelýär we ylmy işler bilen 

meşgullanýar. Ylmy çeşmelerde al-Farabynyň mejbur ýagdaýda, bu 

ýerde gündizine şäheriň gyrasynda ýerleşýän bagda sakçy bolup 

işländigi, gündiz bolsa gijesine işlän ýerinden alan puluna alan 

çyrasynyň yşygyna ylmy işleri amal edendigi barada maglumatlar 

bar. Şonuň ýaly-da Damask şäherinde özüniň 940-njy ýylda ýazmaga 

başlan ―Kitob aro ahl al-madinat al-fozila‖ (―Päk ahlakly şäheriň 

ýaşaýjylarynyň dünýä-garaýyşlary barada traktat‖) atly düýpli 

(fundomental) işini tamamlaýar. Al Faraby köp wagt geçmänkä 

hökümdary Saýfut-dawla Hamdamid (943-967 ýý.) bolan Haleb 

(Aleppo) şäherine ýola rowana bolýar. Bu ýerde, Abu Nasr al-Faraby 

ömrüniň ahyryna çenli galýar. Ol döwürleriň öňde baryjy alymlary 

Saýfut Dawlanyň köşgünde goldaw tapupdyrlar.
1
 

Ylmy çeşmelerde berilýän maglumatlarda al-Farabynyň köşk 

alymynyň bolmandygy barada aýdylýar. Ol hemişe Haleb şäherinde 

ýaşamandyr, emma ol bu ýere Damaskdan ýörite çakylyk boýunça 

gelýär. Şol wagtlar Damask şäheri müsür hökümdaryna tabyn bolup, 

946-947-nji ýyllarda Saýfyt-dawlanyň gol astynda bolýar. Köp sanly 

maglumatlardan belli bolşy ýaly, Abu Nasr al-Faraby özüne edilen 

sylag we hormata garamazdan Saýfut Dawla garaşly bolmandyr, 

onuň üçin ýörite goýberilen sowgatdyr, serpaýlary almandyr. 

Umuman aýdanda al-Faraby adatdan daşary kanagatlanarly adamlygy 

bilen tapawutlanýar. Ol az möçberdäki azyk iýmitleri bilen 

çäklenýän, has-da sadaja geýinýän we özüni ýekelikde duýýan adam 

bolupdyr. 

Abu Nasr al-Farabynyň 949-950-nji ýyllarda Müsürde 

bolandygy barada maglumatlar bar, şol wagtlar ismailatlar 

hereketiniň ýaýraýan döwri bolupdyr. Alymyň bu ýere nähili maksat 

bilen gidendigi barada hiç hili maglumat ýokdur. Türk alymy A. 

Ateşiň bellemegi boýunça, Müsürde al-Faraby özüniň ―Päk ahlakly 

şäheriň ýaşaýjylarynyň dünýägaraýyşlary barada traktat‖ atly 

kitabyny ýene-de bir gezek gözden geçirýär we bölümlere bölýär, 

şeýle hem mazmunyny düzýär. 

―Doiratul-Moifif‖ atly žurnalynda we köp sanly beýleki 

taryhy çeşmelerinde Abu Nasr al-Faraby barada birnäçe rowaýatlar 

gabat gelýär. 

Taryhçy alym Ibn Hallakanyň bellemegi boýunça, al-Faraby 

köplenç adamlardan daşrakda bolupdyr. Ýagny ol nirede gök otluk, 

baglyk ýerlerde we suw çeşmeleriniň ýakasynda bolmagy gowy 

görüpdir, okuwçy okatmagy halapdyr, ylmy traktatlary ýazmagy we 

olara komentariýa bermegi halapdyr. Şonuň üçin Abu Nasr açyk 

ýürekli adam bolupdyr, özüniň gerek zadyna we ýaşaýan jaýyna üns 

bermändir we örän sadaja ýaşapdyr.
1
 

Gürrüň bermeklerine görä, Saýfut-dawla al-Faraba uly hormat 

goýmak bilen, özüniň hazynasyndan näme islese bermeli diýip 

buýruk berýär. Emma, alym her günde alýan 4 dirhemi bilen 

kanagatlanypdyr. Bir gezek ikinji mugallym Damask şäherinde 

bazara gidýär. Ol ýerde görmegeý we owadan ädikçi ýigidiň dişi 

bilen köwşüň derisini çekip duranyny görýär. Ikinji mugallym: ―Sen 

şular ýaly kyn zähmet çekip, günüň dowamynda näçe gazanýarsyň?‖ 

diýip soraýar. Ýaňky ýigit ―Iki dirhem‖ diýip jogap berýär. Ikinji 

mugallym ýigide saglyk dileýär we özüniň häkimden alýan 4 

dirhemini, her günüň dowamynda getirip berýär.  Bu ýigit bolsa 

mugallymyň söhbetdeşi bolýar. 

Berilýän gürrüňlere görä al-Faraby kelte boýly bolupdyr we 

sada geýnipdir, türk (türkmen) egin eşiklerini geýipdir. 

Bir gezek al-Farabydan: ―Kim köp bilýär – sizmi ýa-da 

Aristotel?‖ diýip sorapdyrlar, onda ol: ―Eger-de men şol döwürde 

ýaşap Aristotelden sapak alan bolsadym, onda men onuň iň oňat 

okuwçysy bolardym‖ diýip jogap berýär (Internet ulgamyndan alnan 

maglumat.). 

Bir gezek Abu Nasr al-Faraby Damaskda alymlaryň mejlisi 

gidip duran wagty hökümdaryň ýanyna barýar. Al-Faraby Saýfut 

Dawlanyň tagtynyň ýanynda duran wagtynda  kabulhana girýar. 

Hökümdar alyma oturmaga haýyş edýär. Onda alym: ―Nirede 

oturmaly, öz deňlerim bilenmi ýa-da size ýakynlar bilenmi?‖ diýip 

sorag berýär, onda hökümdar ―Öz deňleriň bilen‖ diýip jogap berýär. 

Onda, Abu Nasr al-Faraby ähli emirleriň gabadyndan geçýär we 

tagtyň gapdalynda hökümdaryň ýanynda oturýar. Hökümdar muňa 

gaharlanýar we özüniň sakçylaryna diňe käbir köşk gullukçylarynyň 

bilýän gizlin dilinde: ―Bu türk edepliligiň ähli däbini bozdy, haçanda 

mejlis gutarandan soň ol turan wagty terbiýesizligi üçin 

jezalandyryň‖ diýip buýurýar. Onda Abu Nasr: ―Men hiç hili günä 

etmedim, men näme üçin jeza çekmeli‖ diýip jogap berýär. 

Hökümdar bu berlen jogaby eşidip haýran galmak bilen: ―Halkyň 

arasynda bu dili bilýän adam ýok, sen nirede we haçan bu dili 

öwrendiň?‖ diýip soraýar. Al-Faraby: ―Men köp dilleri öwrenmäge 

mejbur boldum‖ diýýär. Şu ýagdaýda, oturan alymlaryň  arasyndan 

biri sorag berýär we ýygnanlaryň toparynda çekişmeler başlanýar. Bu 

soraga hiç kim jogap berip bilmeýär, onda ikinji mugallym hemme 

taraplaýyn bu berlen soraga jogap berýär, emma onuň bilen hiç kim 

jedel edip bilmeýär. Onda hökümdar al-Faraba ýüzlenip: ―Sen ikinji 

mugallym dälmi?‖ diýip soraýar, onda alym muňa kanagatlanmak 

bilen baş egýär. Hökümdar tanamanlygy we göwnüne degenligi üçin 

alymdan ötünç soraýar. Abu Nasr hökümdaryň janynyň sag 

bolmagyny dileg edýär. Ýygnanan alymlar dagaşandan soň 

hökümdar sazandalary çagyrýar. Bu ýerde hem Al-Faraby sazandalar 

bilen deň derejede saz barada söhbetdeşligi guraýar. Muňa haýran 

galan hökümdar: ―Mugallymlaryň mugallymy saza degişli soraglara 

hem düşünýärmi?‖ diýip soraýar. Ikinji mugallym tassyklamak bilen 

jogap berýär. Hökümdar öz hyzmatkärlerine gyjagy (gipjak) 

getirmegi talap edýär. Haçan-da, al-Faraby gyjakda dürli sazlary 

çalanda, hökümdar haýran galýar we alyma özüniň köşgünde 

mydamalyk galmagyny haýyş edýär hem-de alymlaryň mejlislerine 

gatnaşyp  sylag hormat almagyny soraýar. Abu Nasr onuň bilen 

ylalaşmaýar, emma dikmäniň birnäçe gezek haýyş etmegi netijesinde, 

ikinji mugallym köşkde bir ýyl galmaga wada berýär.
1
 

Buidler döwletiniň weziri Sahib Abbat Abu Nasryň alymlygy 

we mertebesi dogrusynda köp habarlary eşidip, ony myhmançylyga 

çagyrmak bilen birnäçe näz-nygmatlary hem ýollapdyr. Emma. Al-

Faraby onuň iberen näz-nygmatlaryny almandyr we çakylygyna 

jogap bermändir. Beýik alym at-abraýly, adalatly, ynsanperwer wezir 

Sahib Abbat bilen  duşuşmak üçin Reý şäherine gelýär. Al-Faraby 

alymlaryň geýýän eşigini geýmändir. Ol hiç kim tanamaz ýaly sadaja 

eşikde bolupdyr. Alymyň weziriň kabulhanasyna girenini hiç kim 

duýmaýar. Al-Faraby birnäçe wagtlap oturýar, haçan-da şagalaň 

başlan wagty, kiçijik haltadan nähilidir bir taýajyklary çykarýar we 

olardan kiçijik kädä meňzeş saz guralyny(bu saz guralyny al-

Farabynyň özi oýlap tapýar we gyjak diýip atlandyrýar) ýasaýar we 

onda dürli sazlary çalyp başlaýar. Sazyň birinji bölegi kabulhanada 

oturan märekäniň ählisiniň keýpini göterýär we begendirýär, ikinji 

saza başlanda bolsa hemmeler keýpsiz we gynanç bilen oturýarlar, 

emma sazyň üçünji bölegini diňlemek bilen kabulhanadaky oturan 

adamlaryň ählisi uklaýar. 

Ikinji mugallym gyjagyň tutgujyna: ―Size al-Faraby geldi, 

gatnaşdy we gitdi‖ diýip ýazmak bilen Sahib Abbadyň mejlisinden öz 

ýoluna rowana bolýar. Haçanda, wezir ukudan oýanandan soňra, 

sazandalaryň ählisini ýanyna çagyrýar, emma olaryň içinden diňlän 

sazlaryna meňzeşini tapyp bilmeýär. Sahib Abbat gyjagyň 

tutgujyndaky ýazgyny görenden soňra gaýgylanýar we gynanmak 

bilen: ―Jennetiň syryny bilip ýetişmänkäň, şol wagt hem onuň 

ýitenligini duýýarsyň‖ diýip galýar. Wezir alymy näçe gözlese-de 

tapyp bilmeýär. Al-Faraby bolsa mejlisden çykyp, şol günüň özünde 

Damaska tarap ýola rowana bolýar. 

                                                 
1
Хайруллаев М. Фараби епоха и учение. Издательство ―Узбекистан‖ Ташкент-

1975.  



 81 

Berilýän ylmy çeşmelerde Abu Nasr al-Farabynyň pes boýly, 

daýaw, mert we hilegär adam bolandygy, şeýle hem ýaýda peýkam 

atmaga örän ökde bolandygy, atan okunyň hiç wagt sowa 

geçmeýändigi bellenilýär.   

Al-Faraby, takmynan 950-nji ýylyň ahyrynda ýa-da 951-nji 

ýylyň başlarynda aradan çykýar. Taryhçy alym Ibn Hallakanyň 

berýän maglumatlaryna görä al-Faraby Damaskda ―Bob as-sagir 

(Kiçi derweze)‖ atly gonamçylykda jaýlanýar. 

Al-Farabynyň ölümi barada taryhy çeşmelerde iki sany pikir 

bar. Olaryň biri Damask şäherinde garrylykdan öz ajalyna, ikinjisi 

bolsa ýaragly garakçylar tarapyndan Askalan şäherine tarap ugurda, 

çölüň içindäki ýolda öldürilýär diýlip bellenilýär. Bu wakany bilen 

Saýfut Dawla, özüniň ýakyn adamlary bilen al-Farabynyň jesedini 

getirip ähli däp-dessur bilen jaýlaýarlar we garakçylaryň ählisini 

tutup dara çekdirýär diýen taryhy maglumatlar hem bar.
1
 

Ylmy mirasy. Onlarça ýyllaryň dowamynda ýygnanan ylmy 

netijeler, olaryň geljekki ösüş taryhynda ýol açyjy bolup çykyş edýär. 

Bu ýagdaýy matematika ylmynyň ösüş taryhynda has-da aýdyň 

görmek mümkin. Eger-de gadymy grekler figuralaryň gurluşyny 

logiki subutnamalaryň üsti bilen subut edýän geometriýany deduktiw 

ylym hökmünde, ýegipet we wawilion matematikleriniň işlerine 

esaslanmak bilen döredipdirler. 

Sanlar üstünde amallarda hindileriň inçe sungatlary hakyky 

arifmetikanyň döremegine getirýär. Greklerden we hindilerden soňra 

matematikanyň ösüşi arap halifatynyň halklaryna degişlidir, onuň 

düzümine Merkezi Aziýa hem girýar. Gadymy grek 

matematikasynyň, terjimeler, kommentariýalar bermek bilen 

baglanyşykly ilkibaşdaky ösüş tapgyry tiz tamamlanýar. Ondan soňra 

özbaşdak matematikanyň – algebra, trigonometriýa we astronomiýa, 

saza we bilimleriň pudaklarynyň döremegine getiren ylmy 

barlaglaryň döwri başlanýar. 

Matematikanyň Merkezi Aziýada gülläp ösmegi aýratynda 

matematikanyň tebigy hadysalary bahalamakda, gurluşykda, ýer 

ölçeglerinde (ýer gurluşygynda), söwdada, döwlet gaznasynda, 

astronomiýada, oba hojalygynda we beýleki ýerlerde çözýän 

meseleleri bilen baglanyşyklydyr.       

Matematikanyň şular ýaly ösüş tendensiýasy IX-XV asyrlarda 

dowam edýär. Bu döwür Ýewropada takyk ylymlaryň çalt depginler 

bilen ösmeginiň esasyny döredýär. Şu hadysanyň döremegine arap 

halifatynyň dürli ýurtlaryndan bolan alymlar görnükli derejede goşant 

goşýarlar. Meselem, Horezmli alym Muhammet al-Horezmi (783-

848 ýý.) Bagdat şäheriniň matematiki mekdebiniň düýbüni tutujysy 

hasaplanylýar. Ol öz döwründe, musulman äleminde ilkinji gezek 

açylan astronomiki obserwatoriýasynyň işine ýolbaşçylyk edýär. Bu 

obserwatoriýa hem öz gezeginde, şol döwriň has tanymal 

matematikleri we astronomlary bilen hyzmatdaşlyk edipdir. Olardan: 

Muhammet al-Fargani, Ahmet al-Merwazi, Abbas al-Jauhari, Abu 

Nasr al-Farabi, Abu Abdallah al-Horezmi, Abu Nasr Ibn Irak, Abu 

Reýhan al-Biruni, Ibn Sina, Omar Haýýam   we beýlekileri bellemek 

mümkin.  

Arap matematik we astronom alymlarynyň köp sanlysy 

Merkezi Aziýaly–Türkmenistanyň, Özbegistanyň, Gyrgyzysta-nyň 

territoriýalarynda, Günorta Gazagystanyň hem-de Eýranyň we 

Owganystanyň demirgazyk sebitlerinde eneden dogulýarlar. 

Gynansakda biz, Merkezi Aziýanyň we Eýranyň 

territoriýasyny araplar basyp almanka, astronomlary, matematikleri, 

tebigaty öwreniji we beýleki alymlary barada hiç hili maglumatlary 

bilmeýäris. Emma bu sebitlerde gadymy özboluşly matematiki 

medeniýetiň bolandygyny, oba hojalygynyň, aýratynda irrigasiýa 

torlarynyň döremeginde takyk kalendar we astronomiki 

hasaplamalaryň we ölçeg geometriýasynyň meselelerini çözmek 

gerekdigi hemmä aýandyr. Şular ýaly medeni hamyrmaýalar 

(преäпосылки) bolmasa, Merkezi Aziýada we Eýranda, araplar 

basyp alandan soňra (VII–VIII asyrlar), dessine matematikanyň, 

astronomiýa-nyň, tebigy ylymlaryň güýçli depginler bilen ösmegini 

gazanmak mümkin däldir.
1

Abu Nasr al-Faraby örän baý ylmy mirasy galdyrmagy 

başaran alymdyr. Onuň galdyran ylmy myrasynyň möçberini 

hasaplamak örän çylşyrymlydyr. Islam ýa-da Ýewropa 

filosifiýasynyň taryhyny öwreniji alymlar, al-Farabiniň ylmy 

traktatlarynyň sanyny kesgitlemekde, şu günki güne çenli bir netijä 

gelip bilmediler. Alymyň ylmy eserleri Baýhakiniň, al-Kiftiniň, ibn 

Usaýbynyň, Dehhudonyň, Umar Farruhyň, Horteniň, Diterisiniň, 

Şteýnşneýderiň, Brokkelmanyň we beýleki köp sanly alymlaryň 

işlerinde, şonuň ýaly-da ―Doiratul-Maoruf‖ we ―Al-Mažmuar-Rasail 

al-Faraby‖ ýygyndylarynda duş gelýär. Şu awtorlaryň berýän 

maglumatlaryna görä al-Farabynyň ylmy traktatlarynyň sany 80-den 

130-a çenli aralykda hasaplanylýar. 

Abu Nasr al-Farabynyň ylmy traktatlaryny öwrenmekde iň 

gowy iş hökmünde türk alymy Ahmet Ateşiň bibliografiki eserini 

bellemek mümkin. A. Ateş al-Farabiniň 160 sany ylmy traktatynyň 

adyny getirýär. Ol bu sany Stambul şäheriniň kitaphanasynda bar 

bolan golýazmalaryny nazarda tutmak bilen getirýär. Emma, alymyň 

ylmy işleriniň sany, entek onuň bilen çäklenmeýär.
1
 

Abu Nasr al-Faraby grek alymlarynyň ylmy işlerine 

kommentariýa bermek bilen çäklenmän, eýsem olaryň islendik okyjy 

üçin düşnükli dilde okalmagyny gazanmagy öz öňünde borç edip 

goýýar. Muňa subutnama hökmünde, Al-Farabynyň işini dowam 

etdiriji, Gündogar aristotelizminiň iň beýik wekili – Abu Ali ibn 

Sinanyň durmuşyndan almak bolar. 

Ibn Sina ýaşlykda köp sanly bilimleriň pudaklaryndan bolan 

traktatlary, kitaplary okamak miýesser bolýar. Ol öz terjimehalynda: 

―Aristoteliň arap diline terjime edilen ―Metafizikasyny‖ okadym, 

emma hiç zada düşünip bilmedim, kitapda awtoryň berýän pikirleri, 

maňa gizlin syrlaryny açyp bilmedi. Men bu kitaby ýene-de gaýtalap 

birnäçe gezek okap çykdym we onuň mazmunyny ýat tutdum. Men 

ýene-de, kitapdan hiç zat alyp bilmedim we öz-özüme, bu ylym şeýle 

düşnüksiz eken diýdim. Bir gezek men bazaryň (Bahara şäherinde) 

içinden kitap jiltleýjileriň ýanyndan geçip barýarkam, kitap 

dükanynyň satyjysynyň gaty ses bilen bir kitaby öwýändigini eşitdim. 

Ol bu kitaby maňa hödür etdi, emma men satyja bu ylmyň maňa 

düşnükli däldigini aýtdym. Satyjy meniň gynanjyma seretmezden, 

kitaby arzan nyrhdan almagy haýyş etdi. Men bu kitaby üç dirheme 

satyn aldym, seretsem bu kitap Abu Nasr al-Farabynyň 

―Metafizikadan tezisler‖ atly kitaby eken. Men öýüme gysdandym 

we gelen dessime kitaby okamaga durdum. Bu ylymyň esasy pikirleri 

meniň üçin gapysyny açdy we ähli kynçylyklar aradan aýryldy. Bu 

ýagdaýa begenjime, ertesi gün ir bilen turup hor ýaşaýan adamlara 

(garyplara) dürli naz-nygmatlary eçildim‖ diýip belleýär. 

Ýokarda Abu Ali Ibn Sinanyň durmuşyndan getirilen birje 

pursat, al-Farabynyň pikiriniň has sada we düşnükli ýagdaýda, beýik 

grek alymy Aristoteliň düşünmesi kyn bolan eserini, islendik adamyň 

beýnisine ornaşdyryp bilýändigini subut edýär. 

Abu Nasr al-Farabynyň işleri baradaky maglumatlary 

ýygnamak örän kyndyr. Onuň işleri dünýäniň ähli künjegine, dürli 

kitaphanalara, döwlet we hususy golýazmalar fondlaryna ýaýrandyr. 

Kitaphanalaryň we döwlet golýazmalar fondunyň ýerleşen şäherleri 

hökmünde: Snkt-Peterburg, Moskwa, Daşkent, Duşenbe, Baku, 

Almaata, Kazan, Kair, Beýrut, Damask, Stambul, Berlin, Leýden, 

London, Pariž, Madrid, Nýu-Ýork, Haýderabat, Tähran we beýleki 

dünýä belli şäherleri bellemek bolar.
1
 

Al-Farabynyň ylmy traktatlary musulman äleminiň 

ýurtlarynda bilimli adamlaryň içinde ýokary islegler bilen soralýar. 

Onuň golýazma ylmy işleri Ýakyn we Orta Gündogar ýurtlarynyň 

şäherlerine giňden ýaýrap, birnäçe gezek täzeden göçürilýär. 

Musulman alymlary, irki orta asyrlarda Gündogaryň dürli 

şäherlerinde al-Farabynyň golýazmalaryna gabat gelendiklerini 

belleýärler. Meselem, XII asyrda Baýhaki: ―Reýde(Tähranda) 

Nakibun Nukaba atly kitaphanada Abu Nasr al-Farabynyň käbir 

seýrek gabat gelýän kitaplaryny görendigini, olaryň köp sanlysynyň 

awtor we onuň okuwçysy Abu Zakiriýa Ýahýa bin Adiniň 

golýazmalarydygyny‖ belleýär. 

XV asyryň taryhçysy Mirhond özüniň ―Rawzatus-Safo‖ atly 

işinde X asyrda Buharada, Nuh bin Mansur Samaniniň 

kitaphanasynda al-Farabynyň köp sanly näbelli bolan eserleriniň 

bolandygyny, ondan bolsa Gündogaryň beýik akyldary Ibn Sinanyň 

peýdalanandygyny belleýär. Türk medisinasynyň taryhçysy  Suheýl 

Anwaryň şaýatlyk etmegi boýunça Isfahanda (Isfihanda) ―Suwan-yl-

hikma‖ atly kitaphanasynda Abu Nasr al-Farabynyň öz eli bilen 

ýazan ―At-Tälim as-sani‖ işiniň golýazmasynyň bardygyny 

tassyklaýar. 

Al-Farabynyň arapça eserleriniň aglabasy dünýäniň köp 

dillerine: rus, iňlis, fransuz, nemes, pars, türk, özbek, gazak, täjik we 

beýleki dillere terjime edilýär. Olaryň köp sanlysy XII –XIII 

asyrlarda gadymy ýewreý we latyn dillerine terjime edilipdir. Onuň 

aýratyn işleri, elbetde şu terjimelere baglylykda biziň günlerimize 

gelip ýetipdir. 

Al-Farabynyň işlerini derňeýjiler, onuň işleriniň ylmy 

ugurlaryny nazarda tutmak bilen klassifikasiýalaşdyrmagyň dürli 

mysallaryny teklip etdiler. M. Şteýnşneýderiň, M. Horteniň, F. 

Ditersiniň, K. Radžawi-Tabriziniň, P. Danişmanyň we beýleki 

alymlaryň işleri, belli bir derejede ―ikinji mugallymyň‖ ylmy 

eserleriniň toparlanmagyna, onuň işleriniň umumy tematikalaryny 

seljermäge ýardam berýär.
1
 Abu Nasr al-Farabynyň ylmy 

traktatlaryny aşakdaky ýaly iki topara bölünýär: 

1. Kommentirlemek, propogandirlemek we gadymy grek 

filisoflarynyň işlerini hem-de tebigy hadysalaryny derňeýjileriň ylmy 

miraslaryny öwrenmek bilen baglanyşykly traktatlar; 

2. Orta asyr ylymlarynyň dürli pudaklary boýunça problemaly 

meselelere degişli özbaşdak işlenen we jemgyýetçilik - filosofiki 

pikirleriniň aýratyn soraglaryny öwrenýän traktatlar. 

Abi Nasr al-Faraby beýik grek akyldary Aristoteliň ähli 

işlerine diýen ýaly – logika boýunça (―Birinji analitika‖, ―Ikinji 

analitika‖, ―Teswirleme boýunça‖, ―Topika‖, ―Kategoriýa‖), tebagy 

hadysalary derňeýjileriň işlerine, ―Etika‖, ―Ritorika‖, ―Poetika‖, 

―Metafizika‖, ―Sofistika‖ ýaly işlerine kommentariýa berýär. Olardan 

başga al-Faraby Ptolomeýiň ―Almagestine‖, Aleksandr 

Afrodeziýskiniň ―Ruh (Jan) barada‖, Ýewklidiň ―Geometriýasynyň‖ 

aýratyn böleklerine, Porfiriýanyň ―Izagoga‖ atly birnäçe eserlerine 

hem kommentariýa ýazýar.
1
 

Aristoteli, Platony oňat öwrenmegi, olaryň işine baha 

bermegi, olaryň iň oňat pikirlerini almagy we ösdürmegi Abu Nasr 

al-Farabynyň adyny arşa çykarypdyr. Akyldar olardan başga-da köp 

alymlary okapdyr we bilipdir. Olardan Gippokrat, Epikur, Feofrstat, 

Anaksagor, Diogen, Hrizypp, Aristipp, Sokrat, Zenon, Aleksandr 

Afrodiziýskiý ýaly akyldarlaryň eserleri bilen çuň tanyşypdyr. 

Bulardan başga-da, grek filosofik mekdepleriniň birentegi bilen 

ýakyndan gyzyklanypdyr. Ol Gündogaryň peripatet filosofy diýlip 

dogry hasap edilýär. Akademiklar B. M. Kedrow, Ş. Ýe. Esnow, A. 

H. Kasymjanow al-Farabynyň filosofik sistemasynyň üç punkta ýa-

da ―üç läheňe‖ daýanýandygyny belläpdirler. Olar şu aşakdakylara 

syrygypdyr: 1) dünýäniň ebedilikligini boýun almak, 2) determinizm 

barlygyň beýany (prinsipi) hökmünde, 3) paýhas hakyndaky 

taglymat. 

Abu Nasr al-Farabynyň uly hyzmatlarynyň biri-de onuň 

filosofik sözlügi işläp düzendigindedir. Ol arap dillileriň peripatet 

(Aristoteliň mekdebiniň tarapdarlary) mekdebiniň düýbüni tutujydyr. 

Abu Nasr al-Faraby filosofik adalgalary döretmäge-de uly ähmiýet 

beripdir. Bu adalgalary grek filosofiýasynyň adalgalaryny terjime 

etmek bilen döredipdir. Mysal üçin, akyldar ―dialiktika‖ diýen grek 

sözüni ―jedel‖ diýip, ―poetika‖ sözüni ―şygyr‖ diýip terjime edipdir. 

Bu sözler häzirki günlerde biziň özümizde-de şol döwürdäki 

manylarynda ulanylýarlar.                     

Al-Farabynyň ylmy işlere düşündiriş we kommentariýa 

ýazmagyny, diňe bar bolan ýazgylara düşündiriş bermek, bellikler 

etmek ýaly seretmek bolmaz. Al-Farabydan öň grek alymlarynyň 

ylmy traktatlaryny terjime etmek we  kommentariýa bermek bilen 

Hunaýn ibn Ishak, al-Mukaffa, al-Kindi we beýlekiler meşgul 

bolupdyrlar. Emma, bu terjimeler we kommentariýalar kämillikden 

has daşda bolupdyrlar, ýokarda bellenen alymlaryň her bir özüçe 

terjime edipdir we kommenratiýa beripdir. Ylmy taýdan işlenen 

filosifiki terminologiýa bolmandyr. Aristoteliň ylmy traktatlarynyň 

ilkinji terjimeleri, kämillikden has daşda bolupdyr. Terjimeçilere 

ylmy terminologiýalaryň bolmazlygy belli bir derejede päsgel 

beripdir. Olaryň grek dilinde berilýän sözleri(ýazgylary) terjime 

etmäge güýçleri ýetmändir. Emma nusganyň sintaktiki düzümini 

saklapdyrlar. Şonuň bilen birlikde, ýazgylaryň jikme-jikligi, berýän 

manysy arap okyjylaryna düşnüksiz bolup galypdyr. Ilkinji arap 

terjimeçileri ähli grek sözlerini arap diline terjime edipdirler. Bu 

bolsa ylymda düşnüksiz sözleriň ýüze çykmagyna sebäp bolupdyr. 

Diňe, Abu Nasr al-Farabynyň işleriniň esasynda döredilen ylmy 

terminologiýanyň döremeginiň netijesi, gadymy grek alymlaryň ylmy 

eserleriniň düşnükli bolmagyna getirýär.
1
 

Al-Farabynyň döwründe ylmy işlere kommentariýa bermegiň 

üç sany görnüşi bolupdyr. Olardan: 

1. Uly kommentariýa, bu ýagdaýda kommentariýa berilýän 

eseriň her bir babyna we bölümine aýratynlykda sitatalar – awtoryň 

bellikleri, ädimme-ädim olara düşündiriş berilýär; 

2. Ortaça kommentariýa, bu ýagdaýda kommentirlenýän 

eseriň her bir babynanyň diňe birinji sözi görkezilýär, emma 

galanlary bolsa düşündirilýär; 

3. Kiçi kommentariýa – parafraz ýa-da kommentirlenýan 

eseriň doly analizlenmegi, bu ýerde kommentirleýji esere, diňe öz 

adyňdan düzedişleri girizip bolýar. Bu usul, kommentariýa berýän 

alymyň öwretmegini göz öňünde tutýar. Şonuň ýaly-da, işi ýerine 

ýetiriji alym ýazgydan käbir bölekleri, sözleri, sözlemleri goşup we 

aýryp bilýar. Berlen pikiri doldurmak üçin başga bir ylmy 

traktatlardan ýazgylary goşup hem bilýär. Ýagny, kommentariýa 

berýän eserini, alymyň öz islegi boýunça tertipleşdirmäge 

mümkinçiligi bolýar. 

Parafrazlar iki hili maksada gulluk edýärler: birinjiden, 

şöhlelendirmek – gadymy grek tebigy hadysalary derňeýji alymlaryň 

işlerini we filosofiki pikirlerini has sadalaşdyrmak bilen berkitmek, 

ikinjiden, olar kommentirleýjiniň özüniň öňdebaryjy pikirlerini 

aňlatmak üçin oňat serişde bolup durýarlar.  

Abu Nasr al-Farabynyň Aristoteliň işlerine ýazan parafrazlary 

beýik Stragiritanyň pikirleriniň giňden ýaýramagyna getirýär. 

Aristoteliň eserleriniň temasynyň çäginde al-Farabynyň özüniň 

jemgiýetçilik-filosofiki dünýägaraýyş-larynyň öwrenilmegi üçin baý 

material bolup hyzmat edipdir.
1
 

Abu Nasr al-Farabynyň eserlerini aşakdaky toparlara bölmek 

mümkin: 

1. Umumy filosofiýanyň esasy  meselelerine, umumy 

gurluşlara, kanunlara we dürli kategoriýalara degişli bolan traktatlary. 

Bu topara ―Substansiýa barada söz‖, ―Soraglaryň esasy (suşestwa)‖, 

―Kanunlar kitaby‖, ―Älemiň müdimilik hereketi barada kitap‖ we 

beýlekiler; 

2. Adamyň duýujylyk işleriniň filosofiki aspektlerine, ýagny 

formalar, basgançaklar we duýmagyň usullaryna degişli bolan 

traktatlary. Bu ýerde, al-Farabynyň esasy üns beren logikanyň dürli 

problemalaryna degişli bolan işlerini goşmak bolar. Şu topara, 

meselem  aşakdaky: ―Aňyň manysy barada‖, ―Ulularyň aňy barada 

kitap‖, ―Ýaşlaryň aňy barada kitap‖, ―Logika barada uly gysgaldylan 

kitap‖, ―Logika giriş kitaby‖, ―Subutnamalar kitaby‖, ―Düýş görmek 

barada söz‖ we ş.m. işleri goşmak bolar; 

3. Filosofoýanyň başlangyçlary, predmetleri, mazmunlary, 

tematikalary we dürli anyk ylymlar baradaky traktatlary. Bu topara 

mysal hökmünde: ―Ylymlaryň kesgit-lemeleri we 

klassifikasiýalaşdyrylmagy barada kitap‖, ―Filosofiýa ylmyna 

bellikler‖ we ş.m. eserlerini getirmek bolar; 

4. Materiýanyň mukdar, giňişlik we göwrüm gatnaşyklaryny 

öwrenmek bilen baglanyşykly traktatlary, ýagny matematika ylmyna 

degişli – arifmetika, geometriýa, ýeriň üstünde geçirilýän ölçeglere, 

astronomiýa we saz sungatyna degişli bolan ylmy işleri. Bu topara 

aşakdaky ylmy işleri: ―Göwrümler we mukdarlar baradaky kitap‖, 

―Giňişlik geometriýasyna giriş kitaby‖, ―Astrologiýanyň dogry we 

nädogry düzgünleri barada kitap‖, ―Saz boýunça uly kitap‖, ―Saz 

barada söhbet‖, ―Ritmleriň klassifikasiýasy barada kitap‖ we ş.m. 

goşýarlar; 

5. Materiýanyň dürli gurluşlaryna we onuň görnüşlerine, 

organiki däl tebigatyň, haýwanlaryň we adam organizminiň 

gurluşyna, şonuň ýaly-da tebigy ylymlara: fizika, himiýa, medisina, 

biologiýa we beýlekilere degişli bolan traktatlar. Olara aşakdaky 

ylmy işleri: ―Wakuum baradaky traktat‖, ―Fizikanyň esaslary 

baradaky traktat‖, ―Himiýa sungatynyň zerurlygy barada‖, 

―Haýwanlaryň organlary baradaky traktat‖, ―Adamyň organlary 

barada traktat‖ we ş.m. goşmak mümkindir; 

6. Lingwistika, şahyrçylyk (poetika), ritorika, kalligrafiýa 

boýunça traktatlary. Bu topara: ―Goşgy we ritorika baradaky kitap‖, 

―Hatyň sungaty baradaky kitap‖, ―Harplar we aňlatmalar barada‖, 

―Ritorika baradaky kitap‖, ―Kalligrafiýa baradaky kitap‖, ―Sözlükler 

barada‖ we ş.m. goşmak bolar; 

7. Jemgyýetçilik - syýasy durmuşa, durmuş gurluşynyň 

aýratynlyklaryna, döwlet dolandyrylyşynyň soraglaryna, ahlaklylyk 

we onuň kategoriýalaryna, terbiýelemek meselelerine degişli bolan 

traktatlary. Olara: ―Raýat syýasaty‖, ―Bagta ýetmek barada traktat‖, 

―Uruş we erkin durmuş baradaky kitap‖, ―Jemgyýeti öwrenmegiň 

kitaby‖, ―Ideal şäheriň ýaşaýjylarynyň pikirleri baradaky kitap‖ we 

ş.m. ylmy işlerini goşmak mümkindir.
1
 

Abu Nasr al-Faraby özüniň ―Ideal şäheriň ýaşaýjylarynyň 

pikirleri baradaky kitap‖ atly işinde guruljak ― ideal  döwletiň‖ 

başynda kim durmaly diýen sowalynyň üstünde köp kelle döwüpdir. 

Beýik akyldar päk ahlakly döwlete baştutanlyk etjek adamda belli bir 

sypatlaryň hem-de ukyplaryň bolmalydygyny görkezipdir. Şol 

sypatlary öz ylmy işinde belläp geçýär.  

Özbegistanyň Ylymlar akademiýasynyň akademigi W. 

Zahydow özüniň ―Üç pälwan‖ diýen işinde şol sypatlaryň 12-sini 

görkezipdir.
1
 Abu Nasr al-Farabynyň göz öňünde tutan sypatlary 

aşakdakylara syrygýar: 

1. Fiziki kämillik bolmaly; 

2. Akyl kämilligi gerek, özüne aýdylan zatlary seljerip biler 

ýaly, onda örän ýokary ukyp bolmaly; 

3. Onuň ýatkeşligi oňat bolmaly, ol bilen, gören, eşiden 

zatlaryny, eden pikirlerini ýadynda saklamaly; 

4. Dilewar bolmaly, ýakymly geplemeli hem-de öz pikirlerini 

oňat beýan etmegi başarmaly; 

5. Bilimleri söýmeli we olary ulanmagy başarmaly, bilim 

almak bilen baglanyşykly bolan horlukdan hem-de azap çekmekden 

gorkmaly däl, olary jepa we horluk diýip hasaplamaly däl; 

6. Meý içmekden gaça durmaly, oňat iýmit bilenem 

gyzyklanmaly däl, iýip-içip, keýp çekýänlere ýigrenç bilen garamaly; 

7. Ylym adamlaryny hormatlamaly, nadanlara, ýalançylara, 

erbet pikirli bulagaý adamlara gahar-gazap bilen garamaly; 

8. Haramzadaçylykdan, abraýdan gaçyrýan beýleki zatlardan 

özüňi arassa saklamaly; 

9. Altyn, kümüş we ş.m. onuň gözüne ilmeli däl; 

10. Adalatlylygy söýmeli, onuň tarapdarlaryna hormat 

goýmaly, ýanamagy, ezilmegi we ezýänleri, zalymlary ýigrenmeli; 

özüň mylaýym bolmaly we adamlary wyždanlylyga hem-de 

mylaýymlyga çagyrmaly, göwnüne degilen we ýanalan adamlary 

kemsidilmekden we gysylmakdan halas etmeli, ýagşy hem-de asylly, 

ilhalar işler etmeli; 

11. Adalat babatda hem adalata çagyrmakda erjel we 

yzygiderli bolmaly; ezişi, ezijileri, ýaramaz hereketleri ýazgarmakda 

hem-ä özüň görelde görkezmeli, hemem kesgitli bolmaly; baýlyga 

kowalaşmaly däl, öz baýlygyňy mäteçler bilen paýlaşmaly; 

12. Adalatly, dogruçyl bolmakdan gorkman, dogry diýip 

hasap edýän zatlaryňy durmuşa geçirmek üçin göreşmeli.                                             

Abu Nasr al-Faraby diniň we onuň teoretikleriniň ―O dünýä‖ 

baradaky pikirlerini hem goldomandyr. Ol Aristoteliň ―Etika‖ atly 

işine ýazan düşündirişinde bu meselä özüniň garaýşyny basur-ýasr 

etmän, açyk beýan edipdir. Şonda iň ýokary eşret şu dünýädedir, bu 

dünýäden başga ýerde eşret bardyr diýip hasap edýänler akmaklardyr 

diýip tassyklaýar. Yslamyň arasynda duran sholastlaryň bu danany 

hudaşsyzlykda aýyplamalary hem, belki, şo mahal şular ýaly 

batyrgaý pikirleri orta atanlygy üçindir. 

Adam üçin iň ýokary eşret bagtdyr diýip, akyldar piker 

edipdir. Şonuň üçin hem adam hemişe bagta ymtylýar. Al-Farabynyň 

pikirine görä, şol eşrete ýetmek üçin adam oňat, öwgä mynasyp 

hereketleri köpräk etmeli. Ol bagt barada ýörite kitap hem ýazypdyr. 

Ol kitaba ―Bagta ýetmek‖ diýip at beripdir. Şol kitapda akyldar adam 

hereketiniň bolşuny dört topara bölupdir. Olar: 1) teoretiki mertebe, 

ýagny bilim, 2) intellektual mertebe, 3) etiki mertebeler we 4) amaly 

(praktiki) iş ýaly berilýär.
1
 

Abu Nasr al-Faraby intellektual mertebe barada söz açanda, 

onuň asylly işde iň bir peýdaly zatlara göz ýetirmäge, olary 

seljermäge mümkinçilik döredýändigini nygtapdyr. Bu meselede ol 

nazary mertebe bilen berk arabaglanyşykda bolupdyr. 

Adamda her hili niýet we hereket bolýar. Maksady ýagşylyga 

niýetlenen hereketleri al-Faraby etiki mertebeleri goşupdyr. Emma şu 

mertebe ýetmek üçin adam özüniň medeni derejesini, intellektual  

derejesini ýokary götermeli diýip, beýik akyldar pikir edipdir. 

Adam elmydama özüne, edýän hereketine syn etmeli, özüniň 

goýberýän kemçiliklerini görmeli, illerde bar bolan oňat zatlary kabul 

edip, şolara eýermäge çalyşmaly. Şu şertler berjaý edilende, Abu 

Nasr al-Farabynyň pikirine görä, adam mertebesini gazanyp biler. 

Abu Nasr mertebe gazanmagyň iki ýoly bar diýip 

düşündirýär. Olar – okatmak we terbiýelemekdir. Akyldaryň pikirine 

görä oňat üns berip garasak, onuň mertebe gazanmak pikiriniň, 

ýokary medeniýetli adamy taýýarlamaga syrygýan-dygyny aňýarsyň. 

Bu pikirleriň amala aşyrylmagy bilen biziň günlermizde-de, biziň 

jemgyýetimizde-de üstünlik gazanmak bolar. Geliň, al-Farabynyň 

sözlerine ýüzleneliň. Ol: ―Okatmak – adamlarda we şäherde 

(ýurtlarda) nazary mertebäni döretmekdir. Terbiýe – adamlarda etiki 

mertebeleri we amaly işi döretmegiň ýoludyr. Okatmak diňe sözüň 

kömegi bilen bolýar, terbiýe bolsa sözüň kömegi bilen hem bolup 

biler, hereketiň kömegi bilen hem‖ dişip belleýär.                                  

Terbiýelemek meselesinde çagalaryň öz ene-atalaryna hormat 

goýmaklarynyň uly ähmiýetiniň bardygyny akyldar belläp geçipdir. 

Ula hormat goýmak, kiçini we ene-atany sylamak. Gündogar 

halklarynda gadymy döwürlerden bäri saklanyp gelýan oňat däpdir. 

Gündogaryň beýik danalarynyň biri Abu Nasr al-Faraby jemgyýetde 

adamlaryň birek-birege hormat goýmagyny, bir-birine kömek 

bermegini arzuw edipdir. Onuň pikirine görä, adamyň bir özi bagt 

gazanyp bilmez, ýaşamak hem-de kämilleşmek üçin, oňa başgalaryň 

hem kömegi gerek. Her bir adamda haýsydyr bir zat bolýar, her kim 

bir zady oňarýar, olar bir ýere birikseler, bir-birlerine kömek etseler, 

ine, şonda adam öz tebigatyna laýyklykda ýaşap biler, kämilleşmek 

üçin mümkinçilik hem gazanar diýip, Abu Nasr al-Faraby hasap 

edipdir. Beýik alymyň pikirine görä, şonuň üçin adam indiwidleri 

köplelipdirler we ýeriň ýaşap boljak bölegine ýerleşipdirler, netijede 

adam jemgyýetleri döräpdir.
1
 

Akyldaryň terbiýe baradaky käbir pikirleri belli bir derejede 

ýöntemräk kaksa-da, onuň edýän arzuw-hyýallary, ynsan balasy 

hakda eden aladasy horamata mynasyp. Ol agzybir, oňat, ýokary 

medeniýetli jemgiýete eýe bolan döwletiň emele gelmegini arzuw 

edipdir. Şol jemgyýetde-de ýokary mertebeli, terbiýeli adamlar 

ýaşamaly. Al-Faraby terbiýe bermek meselesinde, aýratyn hem 

estetik terbiýede mugallymyň, terbiýeçiniň we ata-enäniň roluna uly 

baha beripdir. ―Okatmak we terbiýe bermek işi diň mugallym hem-de 

terbiýeçi taýdan ahyryna çenli ýetirilip bilner‖ diýip akyldar 

belläpdir.  

Al-Farabynyň diňe, tebigata hem-de din tarapdarlaryna 

garaýşyny seljermek hem gyzyklydyr. Akyldaryň materializmi, şol 

döwrüň akyldarlarynyň köpüsiniň dünýägaraýşy ýaly, filosofiýanyň 

panteistik görnüşinde ýüze çykypdyr. Mysal üçin, Günbataryň 

Žordano Bruno (1548-1600), Bernardo Telezio (1509-1588) we 

Baruh Spinoza (1632-1677) ýaly görnükli alymlary panteist 

bolupdyrlar. Olaryň panteizmi hem, Abu Nasr al-Farabynyňky ýaly, 

jemgyýetçilik-syýasy we filosofik garaýyşlaryň ösüşinde progressiw 

ugur bolupdyr. Panteistlar üçin, ýol sanda al-Faraby üçin hem, hudaý 

diýen düşünje dünýä dünýä diýen düşünjäni, tebigat diýen düşünje, 

materiýany aňladypdyr.   

Medisina babatynda Abu Nasr al-Farabynyň gazanan 

üstünligi örän uludyr. Akyldaryň bu meselä garaýşy we ony çözüşi 

hem köpleri haýran galdyrypdyr. Ol baryp X asyrda medisina, 

keselleriň öňüni almak hem olary bejermek meselelerine, bu işde 

medisinanyň, lukmanyň we tebigy bilimleri öwrenýänleriň 

wezipelerine hut şu günler hem ähmiýetini ýitirmedik bahany berip 

bilipdir (Baýramsähedow N. Gündogaryň beýik danalary. Aşgabat ş. 

―Magaryf‖ neşirýäty. 1992.).
1
 

Al-Faraby ―Medisina sungaty, täsirli sungat hökmünde, ýedi 

sebäbe (faktora) bölmek bilen baglanyşyklydyr‖ diýip ýazýar. Biz 

okyjynyň ünsüni şol sebäplere çekmekçi. Olar aşakdaky ýaly 

berilýär: 

1. Adamyň organlaryny bilmek medisina häsiýetli bolşy ýaly, 

tebigat hadysalaryny öwrenijä-de häsiýetlidir;  

2. Saglygyň görnüşlerini we her bir görnüşiň nähilidigini 

bilmek, oňa mahsus bolan alamatlary, bu görnüş tutuş organizme 

ýaýraýarmy ýa-da haýsydyr bir organa, tapawudy ýok, bilmek, 

saglygy saklamaga ýa-da dikeltmäge gönükdirilen çäreler, adamyň 

saglygynyň ýagdaýyna gözegçilik etmek – bularyň hemmesi-de 

medisina üçin bolşy ýaly, lukman üçin hem umumydyr. Ýöne olaryň 

her biriniň öz maksady bar, hersi öz çärelerini görýär; 

3. Keselleriň görnüşlerini, olaryň sebäplerini, alamatlaryny, 

keseliň şu görnüşi tutuş organizme ýaýraýarmy ýa-da onuň aýry-aýry 

organlaryna, tapawudy ýok, bilmeli. Şeýle hem ol keseli ýok etmek 

üçin ulanylýan çäreleri bilmeli, organizmde keseliň gidişine 

gözegçilik etmeli; 

4. Saglygyň hem-de näsaglygyň alamatlaryny kesgitlemegiň 

mümkinçiliklerini we olary ulanmakdaky endikleri, şu keseli 

häsiýetlendirýän alamatlary bilmek, içki organlary öwrenmek – 

bularyň hemmesi lukmanyň funksiýasyna girýär; 

5. Iýmitiň, derman iýmitiniň, ýönekeý we çylşyrymly 

dermanlaryň, ahli gurallaryň düzgünini bilmek gerek. Olar gürrüňi 

edilýän sungatyň täsirlidigini we olaryň adamyň organizminde 

ulanmak ukybyny artdyrýar – bularyň hem hemmesi lukmanyň 

funksiýasyna degişli; 

6. Organizmiň sag ýagdaýda saklanmagyna ýardam edýän 

düzgünleriň hereketini we olary ulanmagyň endiklerini bilmeli – 

bularyň hem hemmesi lukmanyň funksiýasyna degişli; 

7. Näsag organizme saglygy gaýtaryp getirmäge we olary 

ulanmagyň endiklerine ýardam edýän hereketleriň düzgünini bilmeli 

– bularyň hem hemmesi lukmanyň funksiýasyna degişlidir. 

Görşüňiz ýaly Abu Nasr al-Farabynyň agzap geçen 

sebäpleriniň ýedisi hem peýdaly. Olary biziň günlerimiziň 

lukmanlary hem bilse kem boljak däl.
1
                                                      

Abu Nasr Al-Faraby we Rojer Bekon. XIII asyryň görnükli 

filosofy Rojer Bekon orta asyrlar Ýewropa Ýurtlarynda Abu Nasr al-

Farabynyň ylmy mirasyna ilkinji bolup dogry düşünipdir. Oňa köp 

sanly arap dilli ylmy we filosofiki eserler (işler) belli bolupdyr.
2
 

Rojer Bekon arap dilini gowy bilipdir. Şu dilde bar bolan 

Gündogar awtorlarynyň ylmy eserleri elýeterli bolupdyr. Aýratyn 

hem oňa al-Farabynyň ―Ylymlaryň sanawy‖ atly eseri gowy tanyş 

bolupdyr. Ol beýik akyldaryň adyny Ýewklid, Klawdiý Ptolomeý 

ýaly danalar bilen deň hatarda tutýar.  

Rojer Bekon Gündogaryň görnükli alymy Ibn Sinanyň adyny 

hormatlamak bilen tutupdyr. Rojer Bekon özüniň ―Esasy iş (Opus 

majus)‖ atly eserini döredýär. Bu eser goşmaçalary bilen bilelikde, 

XIII asyryň hakyky ensiklopediýasy hasaplanylypdyr. 

Abu Nasr al-Farabydan soňra, Gündogaryň beýik alymlary 

Abu Abdullah al-Horezmi, Ibn Sina we beýlekiler dünýä 

ylymlarynyň toparlanyşyna degişli pikirleri teklip edýärler. Ol dünýä 

ylymlaryny esasy dört sany uly topara: filologiýa, matematika, fizika 

we etika bölýär. Öz gezeginde matematika bolsa dokuz sany ylmy 

predmetlerden: ýagny, birinjisi – matematikanyň filosofiýanyň 

soraglaryna jogap berýän umumy; soňra, edil al-Farabynyň ylymlary 

toparlaýşy ýaly dört sany nazaryýet – geometriýa, arifmetika, 

astronomiýa, saz we olara degişli bolan dört sany amaly predmetler 

getirilýär. Meselem, teoretiki astronomiýa degişli bolan amaly 

astrologiýa: ýeriň üstünde geçirilýän ölçeg işlerine, inžinerçilik 

sungatyna, gurallaryň we abzallaryň konstruksiýasyna degişli bolan - 

teoretiki geometriýa we ş.m. bölünýärler.
1
  

Rojer Bekonyň ―Esasy işinde‖ fizika predmetinden optika, 

astronomiýa, barologiýa (agyrlygy  öwrenmek),  alhimiýa, 

agrikultura, medisina we tejribe (опытные) ýaly predmetleri 

jemleýär. 

Rojer Bekonyň ylymlaryň topary bilen Abu Nasr al-

Farabynyň işleri köp derejede bir – biri bilen has ýakyndyr. 

Ylymlaryň toparlanyşynyň ikisinde hem matematika we tebigy 

ylymlar uly udeal agramy alýar. Toparlarda has tapawutlanýan 

aýratynlyk bolup, al-Farabynyň toparlanyşygynda matematikanyň 

käbir predmetleri (dissiplinalary) eýýäm fizikanyň bölümlerine 

(statika, astronomiýanyň käbir bölümleri we ş.m.) degişli edilýär  

(1-nji tablisa). 

Şonuň bilen birlikde, Rodžer Bekon we onuň halypasy R. 

Grossetet, edil Abu Nasr al-Faraby ýaly analiziň we siteziň iki 

usuluny ýa-da induksiýany we deduksiýany esaslandyrýarlar. Şonuň 

bilen birlikde, Dž.(J). Bernal bu taglymaty: ―500 ýyl geçenden soňra, 

Nýuton has aýdyňlaşdyrdy‖ diýip belleýär. 

1-nji tablisa 

Abu Nasr al-Farabynyň we Rojer Bekonyň işlerinde ylymlaryň  

toparlanyş derejesi  

№ Abu Nasr al-Faraby  Rojer Bekon 

1 Dil bilimleri 

(ýazykoznaniýe) 

Dil bilimleri (ýazykoznaniýe) 

2 Logika Logika 

3 Matematika (arifmetika, 

geometriýa, optika, 

astronomiýa, saz, statika, 

emeli (iskusnyýe) usullary 

Matematika (arifmetika, 

geometriýa, astronomiýa, saz, 

optika, mehanika, emeli 

usullar, arhitektura we ş.m.) 

4 Fizika (prognostika, 

medisina, fizika görä 

nogromantiýa, agrikultura, 

şekiller (obrazah) barada 

ylym, nawigasiýa, optika) 

Fizika (optika, barologiýa, 

alhimiýa, agrikultura, 

medisina we tejribe 

(opytnyýe) ylymlar) 

5 Metafizika Metafizika 

6 Raýat ylymlary Etika 

 

Rojer Bekon tebigaty tejibede barlamagyň zerurlygy barada 

al-Farabynyň pikirinden tapawutlylykda has aýdyň we düşnükli 

belleýär. Emma has wajyp prinsipial punktda – ýagny, usulyň amaly 

ulanylmagynda – R. Grossetet we R. Bekon, Abu Nasr al-Farabynyň 

pikirlerinden has yza galýarlar.
1
 

Al-Faraby we Rojer Bekon matematika ylmyna aýratyn baha 

berýärler. R. Bekon özüniň ―Esasy (Baş) işiniň‖ IV bölüminde 

matematikany beýleki ylymlaryň derwezesi we açary, filosofiýanyň 

harplygy (azbukasy) hasaplaýar. Rojer Bekon ähli ylymlar 

matematikanyň kanunlaryna esaslanýar diýýär we  islendik ýagdaýlar 

(hadysalar) matematiki formada ýazylanda ösýär (progressirlenýär) 

diýip belleýär. 

Abu Nasr al-Faraby hem Rojer Bekon ýaly tebigy hadysalary 

dogrusyndaky bilimler gözegçiliklere we tejribelere daýanmak bilen 

öwrenilýändigini we matematika ―ähli ylymlaryň içine girýär‖ diýip 

belleýär. Al-Farabynyň we Rejer Bekonyň bu pikirleriniň beýany şol 

döwürlerde has öňde baryjy bolmak bilen şu günki günde hem 

duýulýar.  

Abu Nasr al-Faraby we Leonardo da Winçi. Leonardo da 

Winciniň (1452-1519 ýý.) işlerinde Gündogar ylmynyň täsirini 

görmek mümkin2. Bu bolsa Leonardonyň ýazgy kitapçasyndaky 
(zapisnoý knižkasyndaky)  ylmy ýazgylarynyň   arapça hat 

ýazuwynda ulanylýan sagdan çepe (aýnadan serpigen) tarap alnyp 

barlandygy, şonuň ýaly-da sahypalaryň belgilenişi  (tertibi) 

ýewropalylara  baglylykda gapma-garşylykly alnyp barlandygy bilen 

subut edilýär.
1
 

Leonardo da Winci ―Atlantiki kodeks‖ atly kitapçasynda 

okajak kitaplarynyň içinde aşakdaky ýaly: ýagny ―Marlianlaryň 

maşgalasyndan onuň kakasy tarapyndan ýazylan  Alcibra... Misser 

Fasio Malianiniň goşmaçasy bilen al-Kindiniň goşmaçasyny 

okamalydygy‖ bellenilýär. Alcibra – algebra al-jebr arap sözüniň 

transkripsiýasy hasaplanylýar. Ýokarda agzalan Al-Kindi arap 

filosofy we matematigi.  

Leonardo da Winçiniň beýleki ýazgylarynda aşakdaky ýaly 

ýazgylary: ýagny Ibn Sinanyň ―Peýdaly zatlar barada‖, ―Ibn Sina 

adam organizminiň inçeligi barada‖ atly eserlerini terjime etmegi 

buýur diýen ýaly ýazgylary tapmak mümkin. Şonuň ýaly-da, 

Leonardo da Winçiniň ýazgy kitapçasynda ―Tebit‖ sözüniň bolmagy, 

onuň bagdatly alym Sabit ibn Korranyň(836-901 ýý.) işleri bilen 

tanyş bolandygyny subut edýär. 

Leonardo da Winçiniň ýazgy kitapçasynda bellenen köp sanly 

matematiki pikirleriniň al-Farabynyň pikirlerine daýanýandygyna 

seredip geçeliň. Al-Kindi Leonardo da Winçiniň mugallymy 

hasaplanylýan bolsa, filosofiýa ýaýlymynda Ibn Sina al-Farabynyň 

işini dowam etdiriji hasaplanylýar. Leonardo da Winçiniň iň uly 

―Forsteriň kodeksi‖ diýen eserinde ―Materiýany kiçeltmezden we 

ulaltmazdan jisimi üýtgetmek barada‖ atly işi üç sany esasy bölekden 

(baplardan) ybarat. Onuň birinji bölüminde gönüburçlugy şol bir 

meýdanly gönüburçlyga üýtgetmek; ikinjide – gönüburçly 

parallelepipidi şol göwrümli gönüburçly parallelepipide üýtgetmek; 

üçünjide bolsa – has çylşyrymly köpburçluklaryň göwrümini 

saklamak bilen beýlekisine üýtgetmeklik ýaly bölümlerden durýar. 

Ilkinji iki bölüm gadymy grekleriň geometriki algebrasynyň kömegi 

bilen çözülýär.  

Tekiz şekilleriň meýdanyny saklamak bilen üýtgetmeklik 

Leonardo da Winçiniň beýleki golýazmalarynda hem duş gelýär. 

Meselem, ―Atlantiki kodeksi‖ atly işinde kwadraty köp sanly başga 

kwadratlara bölmeklik bilen üýtgetmeklik ýaly mysallar hem duş 

gelýär, emma ―Arundellanyň kodeksi‖ atly işinde, ol ―Men birnäçe 

tegelekden birini ýasajak‖ diýip ýazýar. Soňky ýagdaýda Leonardo 

da Winçi berlen tegelegiň diametriniň katetlere deň bolan gönüburçly 

üçburçlugy gurýar. Dörtburçluklaryň we üçburçluklaryň üýtgedilişine 

ýakyn mysallara, biz Abu Nasr al-Farabynyň ýokarda bellenen 

geometriki traktatlarynda hem duş gelýäris. 

Fransiýanyň has meşhur institutynyň golýazma fondunda: 

―Sirkulyň bir aýagynyň kömegi bilen deň böleklere bölünen egri 

çyzygy gurmaly‖ diýen ýaly mysallar duş gelýär. Şol ýerde hem, 

sirkulyň hemişelik aýagynyň kömegi bilen berlen tarapda dogry 

köpburçluklary gurmak, eger-de mümkin bolsa takyk, ýediburçluk 

we dokuzburçluk bolsa – ýakynlaşan ýagdaýda gurmaly diýen 

mysallar berilýär. Biziň ýokarda belleýşimiz ýaly Abu Nasr al-

Farabynyň geometriki traktatlarynda dogry köpburçluklary çyzgyjyň 

we sirkulyň hemişelik aýagynyň kömegi bilen gurmak ýaly mysallary 

bardyr.
1
 

Abu Nasr al-Faraby we Leonardo da Winçi tebigaty 

duýmagyň ýeke-täk çeşmesiniň tejribedigine ilkinji bolup düşünen 

alymlardyr. Şonuň ýaly-da, alymlar tebigy hadysalary barlamagyň 

esasy prinsipiniň eksperimental–matematiki usuldygyny belleýärler. 

Ýaş alym Enwer Alymjanow beýik akyldaryň Almaata 

şäherinde geçirilen ýubileý dabarasyna gatnaşan belli hindi alymy we 

ýazyjysy Sajat Zahyryň  Abu Nasr al-Faraby barada aýdan sözlerini, 

özüniň ―Mugallymyň gaýdyp gelmegi‖ diýen çeper kitabynyň ahyrky 

sahypalarynda çap edipdir. Ol bu barada aşakdakylary belleýär: 

Biz Abu Nasr al-Faraby hakyndaky söhbetimizi hindistanly 

dostumyzyň beýik alymyň şanyna sözleri bilen tamamlamak 

isleýäris. 

Ol şeýle diýipdir: 

―...Faraby adamlaryň doganlygy ugrundaky göreşe öz ömrüni 

bagyşlan adam.  

Ol müň ýyl mundan ozal adamlar üçin ýaşan adam. 

Ol özi üçin paýhasdan, bilimlerden, bilime bolan hyjuwdan 

başga zat islemedik fanatik adam. 

Ol deňlik we parahatlyk hakynda arzuw edipdir... Siziň 

hemmämize hem şony arzuw edýärin...‖    

ABU ABDALLAH al-HOREZMI 

  

IX-XI asyrlarda Horezm şalygy Gündogarda iri medeni 

merkez hökmünde tanalypdyr. Bu ýerde ylym gadymy däplere 

baglylykda, ösen medeniýeti bilen tapawutlanypdyr. 

 

 
 

Abu Abdallah al-Horezmi. 

 

Horezm sebitlerinde eneden doglan, dünýä meşhurlygyna eýe 

bolan alymlar köp sanlydyr. Olardan: Muhammet ibn Musa al-

Horezmi (783-950 ýý.), algebra ylymynyň özbaşdak matematika 

ugruny esaslandyran alym; Abu Nasr ibn Irak (takmynan 965-1035 

ýý.) özüniň matematikadan başgada  astronomiýa işleri boýunça 

dünýä meşhur bolýar.
1
 Ol sinuslar teoremasyny ilkinji bolup 

tekizlikde we şaryň üstünde subut eden alym; Abu Reýhan al-Biruni 

(973-1048 ýý.) dünýä belli ensiklopediýaçy, Ýeriň şeklini we 

ölçeglerini häzirki ölçeglerine has ýakyn kesgitlän, geodeziýa 

kitabynyň ilkinji awtory, dünýäde ilkinji bolup ýer globusyny ýasan, 

trigonometriýa ylmyny özbaşdak ylym hökmünde  esaslandyran 

görnükli alymdyr; Abul Hasan Azarhuri ibn Uştaz Jaşnas, Abu Aly 

al-Hubybi (X asyryň görnükli astronom we matematik alymlary); 

Abul Hasan ibn Bamşas hem astronomiýa alymy; Abul Haýr ibn al-

Hammar (X-XI asyrlar) - lukman, tebigatçy, filolog alymlaryny 

bellemek bolar.   

Şol döwrüň görnükli ylymly - bilimli adamlarynyň 

hataryndan Horezimli ensiklopediýaçy meşhur alym Abu Abdallah 

al-Horezmi hem bolupdyr. 

Abu Abdallahyň ýaşlygy we durmuş ýoly barada maglumat 

örän azdyr. Şeýle-de käbir maglumatlar saklanyp galypdyr. Onuň 

doly ady Abu Abdallah Muhammet ibn Ahmet ibn Ýusup al-

Horezmidir. Ol X asyryň başlarynda  Horezmde eneden dogulýar. Al-

Horezminiň ýaşlygy Horezm, Hywa, Ürgenç (Köneürgenç), 

Zamahşar we Kät şäherlerinde geçýär. Şol ýerlerde hem  başlangyç 

bilim alyp, ylmyň käbir görnüşleri bilen-de gyzyklanýar. Alym 

birnäçe wagtyn dowamynda Horasanda ýaşaýar.
1
  

Abu Abdallah al-Horezmi, Nişapuryň hökümdarynyň weziri 

Abul Hasan al-Utbiniň (977 - 982-nji ýyllar) kätibi bolan wagtynda 

uly meşhurlyga eýe bolýar. Samanileriň hökümdary, şol wagtlarda 

Nuh II (976-997 ýy.) bolupdyr. Abu Abdallah özüniň gullyk 

borjundan peýdalanyp, Samaniler döwletiniň paýtagty Buhara 

şäherine köp gelipdir. Şol döwrüň görnükli alymlary bilen duşuşyk 

gurap durupdyr.  

Al-Horezminiň pelsepewi dünýä garaýşy, gadymy ýunan 

(grek) filosoflarynyň we medeniýetiniň, şeýle-de Gündogaryň beýik 

danalary al-Kindiniň, ar-Razynyň, al-Farabynyň  we beýleki 

alymlaryň ylmy täsirleri netijesinde döreýär. Ylym öwrenmek 

pikiriniň amala aşmagyny, alymyň Samanileriň köşgünde gulluk 

etmegi öz täsirini ýetirýär. Buhara emiriniň Bütin Gündogarda 

meşhur bolan kitaphanasy bar eken. Abu Abdallaha bu 

kitaphanadaky ylmy işlerden peýdalanmak miýesser edipdir. 

Buharanyň şol meşhur kitaphanasy barada orta asyrlaryň 

görnükli alym-ensiklopediýaçysy Abu Aly ibn Sinanyň 

terjimehalynda şeýle diýilýär: ―Men bir gezek emirden kitaphana 

baryp, ol ýerden lukmançylyga degişli bolan kitaplary görmegi haýyş 

etdim. Rugsatnama alyp, köp sanly otaglardan, olarda bolsa bir-birine 

degrilip, üstli - üstüne guýlan, içi  kitapdan doly sandyklardan ybarat 

bolan öýe girdim. Olaryň birinde arap golýazmalary we şygryýet 

eserleri, ýene birinde kanun öwreniş we beýlekiler bar eken. Her 

otagdaky kitaplar ylmyň aýry - aýry pudaklaryna degişli. Men özüme 

gerek bolan gadymy grek we beýleki alymlaryň eserlerini soradym. 

Kitaphananyň tekçelerinden atlary boýunça köp alymlara belli 

bolmadyk, hiç haçan eşidilmedik awtorlaryň işlerini görmek maňa 

miýesser etdi. Men bu kitaplary okap çykdym we olar maňa uly 

peýda getirdiler. Şonuň bilen birlikde, men her bir alymyň ylymda 

nähili derejä ýetendigini anykladym‖.
1
   

IX - X asyrlarda her metjit özüniň az ýa-da uly möçberdäki 

kitap goruny saklapdyr. Kitaplaryň ýygnalmagynda, şol döwrüň barly 

adamlarynyň, metjitlere kitaplary sowgat bermek däbine eýermegi 

sebäp bolýar. Kitap gorlarynyň saklanylmagynyň gözbaşy, VII 

asyrda Merwiň (Marynyň) hökümdary Ýezdigerd III-iň metjitleriň 

birine köp mukdardaky kitaplary sowgat bermegi bilen başlanýar. 

Görnükli alym Ibn Taýfur: ―Merwiň kitaphanasynyň gullukçysy 

wezipesinde 3 ýylyň döwamynda işlän geograf alymy we şahyry 

Ýakudynyň bellemegine görä, şol döwürde şäherde 12 sany 

kitaphana diňe köpçülikleýin (jemgyýet üçin) ulanmak maksady bilen 

döredilýär. Olaryň birinde, takmynan 12 müň jiltlik (tomluk) kitap 

saklanylypdyr. Bu kitaphananyň iş dolandyryjylary örän adalatly 

bolupdyrlar. Ýagny, her bir alyma 200 sany kitaby, hiç hili pul 

tölemezden öýünde hemişelik saklamaga rugsat beripdirler. Bu 

kitaplaryň her biriniň bahasy ortaça bir dinara deň bolupdyr‖ diýip 

belleýär (Йакут, Словарь, IV, стр. 509).                           

Abu Abdallah al-Horezminiň arap dilindäki görnükli eseri 

hökmünde ―Mafatih al-ylym (Ylymlaryň açary)‖ diýen işi biziň 

günlerimize gelip ýetipdir. Bu yeke-täk eser ylymlaryň ösüş taryhy 

we klassifikasiýasy barada  ýazylypdyr. Akademik I. Ýu. 

Kraçkowskiniň bellemegine görä, bu eser 976 - 991-nji ýyllarda 

ýazylan bolmaly. 

Abu Abdallah al-Horezminiň orta asyrlarda ylymlaryň ösüş 

taryhyna degişli bolan bu eseri dünýä alymlarynyň köpüsiniň ünsüni 

özüne çekýär.  

―Ylymlaryň açaryna‖ golland gündogary öwreniji alymy Wan 

Floten ilkinji bolup üns berýär. Ol özüniň ylmy işiniň esasyna 1160-

njy ýylda ―Mafatih al-ylymyň‖ çap edilen arapça nusgasyny alýar. 

Golland alymy Wan Flotenden soňra, ―Mafatih al-ylym‖ baradaky 

maglumatlara biz alym K. Brokelmanyň işlerinde duş gelýäris. Ol 

özüniň ―Ensiklopediýa‖ atly işinde Abu Abdallah al-Horezminiň 

ylmy eserine, şol döwrüň köp sanly ylymlaryň we bilimleriniň 

görnüşleriniň gözýetimi barada maglumatlary berýän eksiklopediýa 

ýaly seredýärler. Şonuň ýaly-da bu kitabyň iki bölegine degişli bolan 

ylymlaryň ählisiniň atlaryny agzaýar.
1
 

Abu Abdallah ―Mafatih al-ylym‖ kitabyna, meşhur taryhçy 

we gündogary öwreniji nemes alymy E. Wideman uly sarpa 

goýupdyr. Wideman matematika ylmynyň taryhyna degişli bolan 

maglumatlary terjime edýär we ylmy taýdan derňeýär. Merkezi 

Aziýanyň beýik akyldarlary: Musa al-Horezminiň, Ahmad al-

Merweziniň, Abu Nasr al-Farabynyň, Abu Reýhan al-Birunynyň, 

Abu Aly ibn Sinanyň, Omar Haýýamyň we beýlekileriň işlerini 

terjime edýär. E. Wideman özüniň ylymlaryň taryhyny öwrenmäge 

degişli bolan işi bilen dünýä ylmyna uly goşant goşýar. Rus alymy G. 

P. Matwiýewskaýa bu barada: ―E. Widemanyň alyp baran ylmy 

derňewleriniň esasynda, orta asyryň Gündogar matematikleri barada 

gymmatly maglumatlar ýygnaldy we olaryň atlarynyň sanawyny has-

da köpeltdi‖ diýip belleýär. Şu maglumatlaryň netijesinde, Abu 

Abdallah al-Horezmi musulman äleminde ilkinji bolup 

ensiklopediýany düzüji hasaplanylýar. 

E. Wideman özüniň ―Arap ylymlarynyň taryhy boýunça eser‖ 

diýen makalasynda ―Mafatih al-ylymyň‖ takyk we tebigy ylymlara 

degişli bolan bölümlerini terjime edýär we okyjylar köpçüligine 

ýetirýär. Bu bolsa ―Mafatih al-ylym‖ kitabynyň ikinji böleginde 

berlen arifmetika, astronomiýa, geometriýa, mehanika, saza, agramlar 

we ölçegler barada maglumatlar, himiýa bölümlerinden alynýar.  

G. Sarton özüniň düýpli  ―Ylymlaryň taryhyna giriş‖ işinde 

hem-de orta asyr ylymlarynyň Ýewropa ylmyna täsiri baradaky 

eserinde, Abu Abdallah al-Horezminiň işini çäklendirilen görnüşinde 

häsiýetlendirýär. Abu Abdallah al-Horezminiň ―Mafatih al-ylym‖ 

işini musulman ylmyny we medeniýetini öwrenmekde esasy çeşme 

hasaplaýar. Şonuň ýaly-da, Abu Abdallah al-Horezmini X asyryň 

ensiklopediýaçysy hasaplaýar. 1927-nji ýylda G. Sarton ―Mafatih al-

ylym‖ işiniň iňlisçe terjimesiniň  zerurlygyny belleýär. Emma käbir 

sebäplere görä bu iş entek ýewropa dillerine dolulykda terjime 

edilmändir (Internet ulgamyndan alnan maglumatlar).  

Gündogar himiýasynyň, medisinasynyň we beýleki 

ylymlarynyň taryhyny öwreniji alym Ýu. Ruska ―Islam‖ žurnalynda 

özüniň ―ar-Raziniň alhimiýasy‖ makalasynda ―Mafatih al-ylym‖ 

işine alhimiýada X asyryň esasy çeşmesi hökmünde seredýär.
1
  

―Mafatih al-ylym‖ barada ―Mawdu at al-ylym‖ kitabynyň 

giriş bölüminde, E. Braunyň ―Eýran edebiýatynyň taryhy‖ atly 

kitabynda, Karra-de Wonyň ―Islamyň danalary‖ atly bäş jiltlik işinde, 

―Yslam ensiklopediýasy‖ atly işinde, Owganystanyň taryhyna degişli 

işinde we Tahi Bakiriň işlerinde duş gelinýär. 

Abu Abdallah al-Horezminiň işi barada umumy gözýetim 

görnüşinde, belli gündogary öwreniji alymy K. Boswordyň 

―Gaznalylar. Olaryň Owganystanda we gündogar Eýranda 994-1040-

njy ýyllardaky imperiýasy‖, ―Musulman dinastiýasy‖ atly işlerinde 

anyk maglumatlar berilýär. H. Hadýužam tarapyndan 1969-njy ýylda 

―Mafatih al-ylym‖ dolulykda pars diline terjime edilýär we 

düşündiriş berilýär. 

Arap ylmy myraslaryny barlaýjy we orta asyrlaryň ylmynyň 

ösmegine uly goşant goşan meşhur alym, maglumatnama häsiýetli, 

köp jiltli işleriň awtory, arap dilli taryhy ylmy we pelsepewi eserlere 

düşündiriş beren F. Sezgin Abu Abdallah al-Horezminiň ―Mafatih al-

ylym‖ işine ensiklopediýa häsiýetli eser hökmünde seredýär. Bu eser 

15 sany ylymyň atlaryny we mazmunyny öz içine almak bilen, olaryň 

arasyndan has aýratyn derejäni lukmançylyk (medisina) ylmyna 

(hirurgiýany we gigiýenany öz içine almazdan) uly üns berilýär. 

Bu ýerde F. Sezgin özüniň pikiriçe aýratyn baha mynasyp 

bolan, medisina baradaky bölümi ýazmaga sebäp bolan alymlaryň 

atlaryny belleýär. Alym ýene-de bir gezek ―Mafatih al – ylymyň‖ 

orta asyrlaryň alhimiýa ylmy baradaky bölümini ýatlaýar. Abu 

Abdallah al-Horezminiň eseri ýazmakda ylmy çeşme hökmünde ar-

Raziniň işlerininden peýdalanandygyny ýatlaýar. 

―Mafatih al – ylym‖ kitabynyň käbir bölümlerine degişli 

bolan işler we makalalar, mundanam başga käbir ylmy çeşmelerde 

duş gelýär. Olar Ýusup Kemalyň medisina bölümine degişli 

düşündirişiniň E. Zaýdel tarapyndan nemes diline terjime edilen 

görnüşini getirmek mümkin. Şeýle-de saz nazarynýetine degişli bolan 

bölüminiň E. Wideman we W. Mýuller tarapyndan terjime 

edilendigini hem bellemek bolar.
1
 

Emma bu barlaglar işiň hakyky häsiýetini we anyk ylmy 

agramyny kesgitläp bilmeýär. Abu Abdallah al-Horezminiň ―Mafatih 

al-ylym‖ kitabyny öwrenmekdäki kemçilikler russiýaly alymlar 

tarapyndan ýörite bellenipdir. 

Russiýada bu iş baradaky ilkinji maglumatlar W. W. Bartolda 

degişlidir. Ol ―Mafatih al-ylym‖ kitabyna ýokary baha bermek bilen, 

suwaryş ulgamlary, iş önümçiligi we Samaniler döwründe döwleti 

dolandyrmak babatdaky taryhy ýagdaýlary öwrenmekde gymmatly 

çeşme hasaplaýar. I. Ýu. Kraçkowskiý Abu Abdallah al-Horezminiň 

işini ―ylymlaryň we medeniýetiň taryhyna‖ degişli hökmünde 

häsiýetlendirýär.  

U. I. Karimowyň işinde Abu Abdallah al-Horezminiň 

kitabynyň himiýa ylmyna bagyşlanan bölümi barlanylýar. 

―Mafatih al-ylym‖ kitaby rus alymy G. P. Matwiýewskaýa 

tarapyndan hem barlanylýar. Alym bu kitaba, orta asyrlarda arap 

dilindäki ensiklopediýa diýip belleýär. Ol bu kitabyna arifmetika has 

içgin seredip matematikanyň arifmetika, geometriýa şahalary, 

astronomiýa we saz  baradaky maglumatlaryň üstünde durup geçýär.  

M. M. Rožanskaýa ―Mafatih al-ylymy‖ kitabynyň mehanika 

barada doly we iň irki arap çeşmelerinde berilýän ensiklopediýa 

hasaplaýar.  

H. Hasanow bu işi derňemek bilen, matematiki we 

astronomiki geografiýa barada gymmatly çeşmedir diýip belleýär. 

―Mafatih al-ylymyň‖ logika bölüminden  A. D. Şaripowyň, 

poeziýanyň we metrikanyň nazaryýeti bölümlerinden M. 

Ziýadiddinowanyň makalalarynda gysgaça maglumatlar berilýär.
1
 

Ýakyn we Orta Gündogar ýurtlarynda, tebigy ylmy pikirleriň 

ösüşi VIII asyrda ýola düşüp ugraýar. XII asyrda ýokary derejä 

ýetýär. Ylymlaryň özmegi arap halifatynyň ykdysady we syýasy 

ýagdaýlary bilen baglanyşykly bolýar. Bu ösüşiň täsiri kem-kemden 

Merkezi Aziýanyň Gürgenç (Köneürgenç), Buhara, Merw (Mary) we 

beýleki şäherlerine hem ýaýaraýar. Merkezi Aziýa döwletleriniň 

hökümdarlary hem edil arap haliflary ýaly ylmyň we medeniýetiň 

ösmegi üçin, alymlara we medeniýet işgärlerine hemme taraplaýyn 

goldaw berýärler. Aýratyn hem pelsepewi ylmynyň ösmegine uly üns 

berýärler. IX-X asyrlarda Merkezi Aziýanyň täze dörän döwletleriniň 

merkezlerinden medeniýetiň çalt depginler bilen ýaýramagynda 

dünýä belli alymlar, şahyrlar uly hyzmatlar bitiripdirler. Şol döwürde 

Merkezi Aziýanyň iň beýik danalary bolup: Abu Nasr al-Farabi, Abu 

Bakr ar-Razi, Abu Reýhan al-Biruni, Abu Aly Ibn Sina, Omar 

Haýýam ýaly ýalylar Merkezi Aziýanyň ylym taryhyny bezeýär. 

Abu Abdallah al-Horezmi özüniň ―Mafatih al-ylym‖ işinde, 

şol dowre çenli samani häkimlik sürýän ýurtlarynda ýygnalan ägirt 

köp çeşmeleriň esasynda, ylymlaryň ösüş derejesi we olaryň 

ýagdaýlary barada gymmatly maglumatlary berýär. 

―Mafatih al-ylym‖ işinde berilýän maglumatlar ensiklopediýa 

häsiýetinde bolup, şol döwrüň ähli ylymlaryny öz içine alýar. Onda 

hukuk, pelsepe, logika, poetika, arifmetika, geometriýa, himiýa ýaly 

ylymlaryň esaslary berilýär.  

Abu Abdallah al-Horezmi alym - ensiklopediýaçy hökmünde, 

şol döwürlerde bar bolan ylymlary rejeli görnüşinde toparlara bölmek 

meselesini çözmegiň hötdesinden gelipdir. 

―Mafatih al-ylym‖ işinde Abu Abdallah al-Horezmi: ―men 

ony iki bölekden ybarat ýazdym. Olaryň birinjisi şerigat ylymlary we 

onuň bilen baglanyşykly arap ylymlaryna degişlidir. Ikinjisi bolsa 

araby däl, ýagny grekleriň we beýleki halklaryň ylymlaryna 

bagyşlanýar‖ diýip belleýär. Şeýlelikde, Abu Abdallah al-Horezmi 

ylymlary ―şerigat‖ we ―araby däl‖ ýaly böleklere bölýär. 

Araby däl ylymlaryň düzüminde berilýän ilkinji ylym hökmünde 

pelsepäni (filosofiýany) bellemek bolar. Al-Horezminiň pelsepesi, 

edil Aristoteliň işinde berlişi ýaly, nazary we amaly böleklere 

bölünýär. Nazary ylymlar öz gezeginde esasy üç sany: fizika, 

matematika, metafizika bölünýär. Pelsepe ylmynyň ―Pelsepäniň 

bölekleri we oňa ýakyn ylymlar barada‖ atly birinji bölüminde 

ylymlaryň toparlanyşy (klassifikasiýasy) we beýany, bu ugurda şol 

döwürde iň tanymal şahsyýetleriň pikirleri teswir edilýär. 

Abu Abdallah al-Horezminiň ylymlary toparlaýşy örän täsin 

we nusgalykdyr. Onda gadymy grekleriň ylymlary toparlara bölüşi, 

ondan öňki döwürde ýaşan, Gündogar alymlarynyň (al-Kindi, ar-

Razy, al-Faraby we şm.) işlerine has-da ýakyndyr.
1
  

Abu Abdallahyň pelsepesi Aristoteliň işinde bolşy ýaly 

nazary we amaly böleklere bölünýär. Öz gezeginde nazary bölümi üç 

sany: fizika, matematika we metafizika bölünýär. Bu ýagdaýda 

bölmegiň esasy beýany hökmünde materiýanyň we formanyň 

gatnaşyklary durýar. Şonuň üçin al-Horezmi fizikany ―elementleri we 

materiýasy bolan jisimleri öwrenmekdir‖ diýip belleýär. 

Al-Kindiden tapawutlylykda Abu Abdallah ylymlaryň 

klassifikasiýasynda düýş, keýpisapalyk, uzak we az ýaşamaklyk  ýaly 

hadysalara (emma, al-Kindi bu hadysalara öz işinde özbaşdak ylym 

hökmünde alýar) üns bermeýär.  

                                                 
1
 Хайруллаев М. М., Бахадиров Р. М. Абу Абдаллах аль-Хорезми. Москва 

―Наука‖ 1988. 

Matematika ylmyny öwrenmek üçin ―Materiýada bar bolan 

jisimleriň‖ obýektiw dünýä mynasyp bolan zatlaryň, ululyklaryň, 

formalaryň we hereketleriň mukdar gatnaşyklary hasaplaýar.  

Abu Abdallah al-Horezmi matematikada: ―birinjiden - sanlar 

we hasaplamalar baradaky arifmetika ylmyny, ikinjiden – 

geometriýany, üçünjiden – astronomiýany, dördünjiden – saz çalmak 

baradaky ylymy‖ goşýar.  

Abu Abdallah al-Horezminiň filosofiýa ylymlaryny toparlara 

bölmeginiň beýany Abu Aly Ibn Sinanyň hödür eden görnüşi bilen 

gabat gelýär.
1
  

Şeýlelik-de, Abu Abdallah al-Horezminiň ylymlary 

toparlamagy aşakdaky ýaly berilýär: 

I. ―Şerigat‖ ylymlary we onuň bilen baglanyşykly araby 

ylymlar: 

1. Fikh, musulmany kanun öwreniş; 

2. Galam, dogmatiki hudaýa gulluk etmek; 

3. Grammatika; 

4. Iş önümçüligi; 

5. Poeziýa we metrika; 

6. Taryh, hronoligiýa baradaky ylymlar. 

II. Araby däl ylymlar (grek we beýleki halklar bilen 

baglanyşykly) 

1. Teoretiki filosofiýa: 

a) Tebigy ylymlar – fizika (medisina, meteorologiýa, 

mineralogiýa, alhimiýa, mehanika) – aşaky; 

b) Matematika ylmy (arifmetika, geometriýa, astronomiýa, 

saz baradaky ylym) – aralyk; 

ç) Hudaýa gulluk etmek(uýmaklyk), metafizika – ýokary 

(wysşaýa) ylym; 

d) logika. 

2. Amaly filosofiýa: 

a) Etika (adamyň dolandyrylmagy, terbiýelenmegi); 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

b) Öý hojalygy (öýi dolandyrmak); 

ç) Syýasat (şäherleri, döwleti dolandyrmak) ýaly ylymlardan 

durýar. 

Abu Abdallah ylymlarynyň toparlanmagynda nazaryýet 

pelsepesi edil tebigat ylmy hökmünde seredip, oňa matematika ylmy 

bilen deň hatarda tutýar. Ol ilki bilen medisinany, mineralogiýany, 

alhimiýany we mehanikany belläp geçýar.  

Orta asyrlarda Gündogar lukmançylygy ýokary derejedäki 

ösüşe eýe bolýar. Şol döwürleriň meşhur alymlary we lukmanlary: 

Abu Bakr ar-Razy, Aly ibn Rabbana at-Tabari, Aly ibn Abbas al-

Malžusi dagynyň, Abu Sahla Masihi, aýratyn hem Abu Aly Ibn 

Sinanyň ýardam bermegi bilen medisina ýokary derejede ösýär. 

Abu Bakr Muhammet ibn Zakiriýa ar-Razy dünýä ylmynyň 

taryhyna has tanymal, meşhur lukman-klinisist we himiýa ylmyny 

esaslandyryjylaryň biri hökmünde girýär. Onuň şöhraty orta asyrlar 

Ýewropasynda Awerroes we Ibn Sina bilen deň derejede tutulypdyr. 

Onuň musulman ýurtlarynda şan – şöhraty, özüniň diňe likmançylyk 

we alhimiýa işleri bilen tanalman, eýsem, tebigy we nusgalyk 

pelsepewi işleri hem meşhur bolýar.
1
  

IX-X asyrlarda Ýakyn we Orta Gündogar ýurtlarynda 

matematika ylmy özüniň iň meşhur danalarynyň pikirleri bilen, 

dünýäde derejesine galýar. Bu döwrüň matematikasy gadymy grek 

we hindi matematika ylmynyň esaslaryny öwrenmek bilen jemlenýär. 

Orta asyrlar Gündogar alymlarynyň alyp baran ylmy barlaglarynyň 

netijeleri, arifmetikada onluk pozision hasaplama ulgamynyň 

döremegine getirýär. Alym G. P. Matwiýewskaýa: ―Muhammet ibn 

Musa al-Horezminiň (VIII-IX asyrlaryň görnükli matematigi) eseri, 

dünýä matematiki ylmynda, dünýäniň ähli ýerinde täze, ýagny onluk 

hasaplama ulgamynyň ýaýramyna getirýär. Bu bolsa arifmetikanyň 

ösmegi üçin ägirt uly mümkinçilikleri döredýär‖ diýip belleýär. 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

Astronomiki hasaplamalary geçirmek maksady bilen absolýut 

altmyşlyk pozisiýaly hasaplama ulgamynyň, bitin we onluk sanlar 

üçin döredilmegi hem Merkezi Aziýanyň alymlaryna degişlidir. 

Şol döwürleriň alymlarynyň has uly üstünligi bolup 

matematikanyň  özbaşdak ders hökmünde ykrar edilmegidir. Şeýle-

de ol alymlar dünýäde ilkinji bolup, matematika dersleri hökmünde 

tekiz we töwerekleýin sferiki trigonometriýany emele getirýarler. 

Netijede, trigonometriýanyň astronomiýanyň kömekçi ylmy bolup 

galmagyny bes edýär.  

Trigonometriýanyň özbaşdak ylym hökmünde 

esaslanmagynda, Merkezi Aziýanyň dünýä belli alymlardan Abul-

Wafa, Abu Reýhan al-Biruni we Nasreddin Tusynyň işleriniň hem 

ähmiýeti uludyr.  

Algebra ylmynyň özbaşdak ylym hökmünde emele 

gelmeginde, Merkezi Aziýanyň alymlarynyň: Muhammet ibn Musa 

al-Horezminiň we Omar Haýýamyň bitiren işlerini bellemek 

mümkin. 

Abu Abdallah al-Horezminiň ―Mafatih al-ylym‖ kitabynda 

arifmetika bölümi bäş sany bölümden ybarat. Orta asyrlarda 

Gündogar matematikleriniň kabul etmeklerine görä, ylymlaryň 

toparlara bölünmeginde ilki bilen nazary arifmetika orta çykýar. Bu 

bolsa öz gezeginde sanlary öwrenmegiň ilkinji bölümi hasaplanylýar. 

Arifmetika ylmynyň grekçe ―al-arismatika‖ adynyň arapça 

transkripsiýasy hasaplanylýar.
1
  

Nazary arifmetikanyň öwrenýän obýekti hökmünde Pifogoryň 

pikiri häsiýetlendirilýär. Ol ―San bu birlikleriň toplumy‖,  emma 

―birlik san däl, ol sanyň elementi‖, şeýle hem ―ol sanlara degişli däl‖ 

diýip belleýär. 

Teoretiki arifmetikanyň birinji bölümine, ýagny ―aýratyn 

mukdarlary‖ öwrenmekde, Abu Abdallah al-Horezminiň ―Mafatih al-

ylym‖ kitabynyň, arifmetika bölüminiň birinji baby niýetlenendir. Bu 

ýerde alym jübüt, jübüt däl, sada we çylşyrymly, kämilleşdirilen we 

ş.m. sanlara degişli kesgitlemeler berýär.  

                                                 
1
 Хайруллаев М. М., Бахадиров Р. М. Абу Абдаллах аль-Хорезми. Москва 

Abu Abdallahyň işinde geometriýa bölümi esasy dört sany 

bölekden ybarat. Işiň birinji bölümi amaly (praktiki) geometriýanyň 

takyk ylmy diýilýär we ―Şu sungata giriş barada‖ diýlip 

atlandyrylýar. Bu bölümde Ewklidiň ―Başlangyçlar kitabynyň‖ 

ähmiýeti bellenilýär. Şonuň ýaly-da, geometriýada ulanylýan 

adalgalara, ululyklara, üstlere we ş.m. seredilip geçilýär.  

Abu Abdallah al-Horezminiň ―Mafatih al-ylymynyň‖ ikinji 

bölüminde ―Çyzyklar barada‖ belläp geçilýär. Ol ―çyzyklar üç hili 

görnüşde: göni, egri we duga görnüşli bolýar‖ diýip belleýär. Şu 

ýerde parallel çyzyklara: ―Parallel çyzyklar – bu berlen çyzyklary 

tükenüksizlige dowam etdirende kesişmeýän çyzyklardyr‖ diýip 

kesgitleme berilýär. Geometriýanyň üçünji bölümi tekiz geometriki 

şekillere bagyşlanylýar. Soňky dördünji bölümi göwrüm şekilli 

geometriki şekillerini häsiýetlendirmäge bagyşlanýar.
1
 

Abu Abdallah al-Horezmi ―Mafatih al-ylym‖ kitabynyň 

astronomiýa degişli bölümini, dört sany bölüme bölýär. Birinji 

bölümde ýyldyzlaryň atlary, görnüşleri, olaryň ýagdaýy we hereketi 

baradaky maglumatlary berýär. Ikinji bölümde sferalar, olaryň 

bölekleri we ýerleşmegi, üçünji bölümde, orta asyrlarda Ýakyn we 

Orta Gündogarda, şeýle-de Ýewropa ýurtlarynda giňden ulanylýan 

astrologiýanyň esaslaryny açyp görkezýär. Soňky bölümde 

―Astronomiýanyň gurallary barada‖, ýagny astronomiýa 

gözegçiliklerinde giňden ulanylýan gurallar, olaryň gurluşy, işçi 

ýagdaýyna getirmegiň usullary dogrusyndaky meselelere seredilip 

geçýär. 

Söwdanyň, ykdysadyýetiň, deňizde ýüzmegiň, suw 

serişdeleriniň we beýlekileriň kämilleşmegi we ösmegi asman 

ýagtylgyçlary baradaky ylymyň – astronomiýanyň, şonuň ýaly-da 

gözegçilik gurallarynyň ýüze çykmagyna sebäp bolýar. Astronomiýa 

ylmy ondan başga-da, ýurduň jemgyýetçilik-hojalyk durmuşy üçin 

zerur bolan kalendarlary düzmekde hem zerur bolup durýar. 

Abu Abdallah al-Horezminiň ―Mafatih al-ylym‖ kitaby orta 

asyrlarynda bar bolan beýleki, gapma-garşylykly dini ylymlaryň 

                                                 
1

toparlanyşyna garşy göreş çärelerini alyp barmakda wajyp rol 

oýnaýar.  

Abu Aballah al-Horezmi ylymlary ―şerigat‖ we ―araby däl‖ 

ylymlaryna bölmek bilen dünýewi ylymlarynyň düzüminden 

teologiýany bölüp aýyrýar. Şeýlelik-de, dini we dünýewi ylymlar bir-

birine bagly bolmaýar. Şonuň ýaly-da tebigy bilimleriniň roluny has-

da ýokarlandyrýar we Abu Nasr al-Farabynyň(873-950 ýý.) ylymlary 

toparlara bölüşi baradaky pikirini dowam etdirýär.  

Gündogar we Ýewropa ýurtlarynyň alymlaryna meşhur beýik 

akyldar 997-nji ýylda aradan çykýar. 

HAMID al-HOJENDI 

 

 Abu Mahmut Hamit ibn Hydyr al-Hojendi X asyryň birinji 

ýarmynda, takmynan 920-25-nji ýyllarda häzirki Eýranyň 

demirgazygynda ýerleşýän Hojent şäherinde eneden dogulýar we 

takmynan 1000-nji ýyllarda hem aradan çykýar. Alymyň durmuş 

ýoly, maşgala ýagdaýy we okan ýerleri barada ylma hiç hili 

maglumat belli däldir.
1
  

Hamid al-Hojendi Reý şäherinde (häzirki Tähranda) buid 

emiri Fahr ad-Daulyň köşgünde işleýär we 994-nji ýylda astronomiki 

gözegçilikleri geçirýär. Görnükli alym bilen gönüden-göni tanyş 

bolan akyldar Abu Reýhan al-Biruny ol barada ―asrtrolýabiýany we 

beýleki gurallary ýasamakda öz döwrüniň iň ajaýyp we hünärine 

ökdelik bilen erk eden şahsyýet‖ diýip belleýär.  

Hamid al-Hojendi özüniň sferiki geometriýa we 

trigonometriýa degişli bolan ―Dürli geometriki meseleler (Masail 

mutafarrika handasiýýa)‖ atly eserini ýazýar1.  
Hamid al-Hojendiniň matematika degişli bolan traktaty 

Gündogaryň görnükli alymy Muhammet ibn al-Hüseýiniň ―Rasional 

taraply görnüburçly üçburçlugy gurmak baradaky traktat‖ atly 

eserinde şeýle diýip ýatlanylýar, ýagny ―Hamid al-Hojendiniň 

traktatynda ―iki sany kub sanyň jemi kub san bolmaýar‖, ýa-da 

x3+y3=z3 deňlemäni kanagatlandyrýan x, y we z natural sanlar 

ýokdur; Muhammet al-Hüseýiniň belleýşi ýaly, şu traktatyň başynda 

al-Hojendi ―rasional taraply gönüburçly uçburçlyklara‖ degişli bolan 

soraglara seredip geçýär. Şeýle-de şu traktatda x2+y2=z2 deňlemäni 
kanagatlandyrýan üç natural sanlar barada‖ maglumatlary hem 

getirýär. Al-Hojendiniň bu tassyklamasy ―Fermanyň beýik 

teoremasynyň‖ sadaja subutnamasy bolup durýar. Bu ýagdaýda 

gönükli alym al-Hojendi eger-de n>2 bolan ýagdaýda xn+yn=zn 

deňlemäni kanagatlandyrýan natural sanlaryň ýokdugyny belleýär.     

Hamid al-Hojendi özüniň astronomiýa degişli bolan 

―Uniwersal gural barada kitap (Kitab al-ala aş-şamila)‖ atly 

                                                 
1
 Internet ulgamyndan alnan maglumatlar. 

traktatyny ýazýar. Bu iş 5 sany esasy bölümden ybarat. Bölümler 

aşakdaky ýaly tertipde berilýär: ýagny, 1) guraly gurmak barada, 2) 

Günüň ýagdaýyny kesgitlemek barada, 3) gozgonmaýan ýyldyzlara 

we planetalara gözegçilik etmek barada, 4) gijeki ýagtylgyçlar bilen 

täsirler we kyblanyň azimutyny kesgitlemek barada we 5) dürli 

giňlikde ýerleşýän ýurtlarda(sebitlerde) täsirler ýalylardan durýar.
1
 

 

 
 

Hamid al-Hojendi tarapyndan ýasalan ikeldilen azimuthal 

kwadrantyň çyzgysy.   

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

Abu Mahmyt Hamid ibn al-Hydyr Hojendi barada beýik 

akyldar Abu Reýhan al-Biruny öz ýazgylarynda käbir bellikleri 

getirýär. Ýagny   Köneürgençden gelýän ýaşajyk alymy Hamid al-

Hojandynyň Rud bazarynyň derwezesiniň ýakynynda ýerleşýän 

öýünde kabul etjekdigini habar berýär. Şol döwürde uly meşhurlyga 

eýe bolan görnükli matematik we astronom alymynyň al-Birunyny 

çagyrmagy ýöne ýerden däldi.  

Birnäçe gün mundan ozal Horezmden kerwen bilen gelen 

Abu Reýhan al-Biruny halypasy Ibn Yrakdan hat alýar we hatyň 

ýany bilen içi kitaply bukja hem alýar. Bukjanyň içinde görnükli 

alym Abu Nasryň täze ýazan sinuslar teoremasynyň subutnamasy 

bolan ―Azimutlar kitabyndan‖ birnäçesi bolýar. Olaryň bir nusgasyny 

öz adyndan Hamid ibn al-Hidr Hojendä bermegi haýyş edýär. Al-

Biruna bolsa sferiki trigonometriýanyň mysallaryny çözmek üçin has 

wajyp bolan sinuslar teoremasynyň täze subutnamasyny agtarmagy 

tabşyrýar. 

Hamid ibn al-Hydyr Hojendi Abu Nasr ibn Yragyň 

sowgadyny uly höwes bilen alýar we işiň käbir ýerlerine syn edip 

teoremanyň sada we durnukly subutnamasynyň berlişine guwanmak 

bilen haýran galýar. Kitaby haýal etmän Bagdat şäherine, meşhur 

alym Abul Wafa al-Buzjana ibermegi Muhammede maslahat berýär. 

Garry alymyň (Abul Wafa al-Buzjanynyň) maňa ýazan hatynda şu 

wagt tegelege degişli bolan ähli trigonometriki funksiýalaryň üstünde 

işleýändigini, sinuslar teoremasynyň bu subutnamasynyň meni 

begendirişi ýaly, ony hem şatlandyrar diýýär.
1
 

Edil şu wagt bolsa Gündogaryň beýik alymy Abu Mahmut 

Hojendiniň sypasynyň(ketiniň) üstünde, onuň bilen deň derejede 

oturyp al-Buzjany (döwrüň beýik danasy) bilen hat alyşmak barada 

söhbetdeşlik edýär.  

Duşuşygyň ahyrynda Hojendi Muhammede özüniň soňky 

―Uly bolmadyk gyşarmalar we şäheriň giňligini anyklamak‖ atly 

ylmy eserini gowşurýar.   

                                                 
1
 Тимофеев Игор. Бируни. Москва ―Молодая гвардия‖ 1986. 

Abu Reýhan al-Biruny Tabarak dagyndaky Hamid al-Hojendi 

tarapyndan gurlan obserwatoriýa baryp görýär. Bu obserwatoriýa ýaş 

alymy haýran galdyrýar.  

Bu obserwatoriýanyň içinde 994-nji ýylda Abu Mahmut 

Hojendi tarapyndan gurlan ajaýyp burç ölçeýji gural – Fahreý 

sektanty ýerleşýärdi.  

- Geçen ýyl men şu ýerde ekwatoryň tekizligine ekliptikanyň 

ýapgytlyk burçuny ölçedim, ol 233231 baha deň boldy! Sen hem 
maňa öz hatyňda bu mesele bilen Kät şäheriniň töwereginde iki 

gezek meşgullandym diýip ýazypdyň. Seniň ýadyňa ölçegiň netijeleri 

düşenokmy, oglum? – diýip, Hojendi soraýar.
1
 

Al-Biruny Kät şäheriniň sebitlerinde şol ýylda, ýagny 994-nji 

ýylda geçiren ölçegleriniň netijesinde 233540 bahany alandygyny 

ýatlaýar. Bu näme gödek ýalňyşlykmy? Eger-de şeýle bolsa onda 

nämäniň hasabyna ýalňyşlyk goýberilen? – diýip, goja alym öz-özüne 

sorag berýär1. 
Muhammet al-Hojendi özüniň ýasan guralynyň sektandynyň 

dioptrynyň, agyrlyk güýjüniň täsirinde aşak çökendigini ýatlaýar we 

ýalňyşlygyň şu ýerden gelip çykandygyny belleýär. 

Abu Reýhan al-Birunynyň 994-nji ýylda ýasan hem-de 

Fahryň sektanty ady bilen alymlar dünýäsinde mälim bolan gural 

hakynda ýörite ylmy traktat hem ýazypdyr. Şol traktatyň bize gelip 

gowuşmagy Hamid al-Hojendiniň sektantynyň töwereginde bolan 

jedelleriň dogry çözülmegine ýardam edipdir. Çünki al-Biruny 

Tabarak dagynyň üstündäki obserwatoriýa, onda gören zatlary 

hakynda birin-birin ýazypdyr.. 

Reýde ýaşan ýyllarynda Hamid al-Hojendiniň kömegi bilen 

emiriň kitapnahasyndan peýdalanmak hem al-Biruna başardypdyr. 

Hamid al-Hojendi özüniň astronomiýa degişli bolan ―Ýer 

üstüniň ýapgytlygyny we giňligini anyklamak barada traktat (Risala 

fi tashih al-maýl waard al-balad)‖, ―Astrolýabiýa zerkalasy bilen 

işlemek barada kitap (Kitab al-amal bi-z-zarkala)‖, ―Kyblanyň 

azimuty barada kitap (Kitab samt al-kybla)‖, ýaly eserlerini ýazýar. 

                                                 
1
Тимофеев Игор. Бируни. Москва ―Молодая гвардия‖ 1986. 



 117 

Alymyň astronomiýa degişli bolan ―Gijäniň geçen sagatlary 

barada kitap (Kitab fi-s-saat al-madiýýafi-l-laýl)‖ işi trigonometriýa 

degişli bolan bölümi özünde jemleýär. Onda ―astronomiýanyň 

düzgüni‖ diýlip atlandyrylýan, sinuslar teoremasynyň sferiki üstdäki 

subutnamasy berilýär.       

Beýik alym özüniň ―Uniwersal diýlip atlandyrylýan 

gorizontlar timpany barada traktat (Risala al-safiha al-afakiýýa al-

musamma bi-l-jamia)‖ atly eserinde unwersal timpany bolan 

―zerkala‖ astrolýabiýasyna, ilkinji gezek ylmy traktatlarda duş 

gelinýär. Bu astrolýabiýa arap astronomy az-Zerkaly öz ylmy 

işlerinde dolulykda ýazgy berýär. Zerkala astrolýabiýasynyň kömegi 

bilen ähli giňlikdäki burçlary ölçemek mümkin bolupdyr. Zerkala 

sözüniň gelip çykmagy zurka-―gök‖, ―gök asman‖ diýen sözler bilen 

baglanyşyklydyr.
1
                                 

Hamid al-Hojendiniň burç ölçeýji guralynyň işleýiş prinsi-

pinden, XVI asyrda tanymal astronom Tiho Brage Kopengagen 

şäheriniň ýakynynda gurlan ―Uraniborg‖ obserwatoriýasynyň diwar 

kwadrantyny gurmakda peýdalanýar. 

ABUL WAFA al-BUZJANY 

 

Abul Wafa Muhammet ibn Muhammet ibn Ýahýa ibn Ismail 

ibn al-Abbas al-Buzjany 940-njy ýylyň iýun aýynyň 10-nda 

Horasanyň Buzjan şäherinde eneden dogulýar we 998-nji ýylyň Iýul 

aýynyň 1-nde aradan çykýar. Ol öz döwrüniň iň meşhur matematigi 

we astronomy hasaplanypdyr. Ol 959-njy ýylda Bagdat şäherine onuň 

höküÇmdarynyň çakylygy boýunça gelýär. 997-nji ýylda Abul Wafa 

al-Buzjany Bagdat şäherinde, emma Abu Reýhan al-Birunynyň 

Gürgençde bolmagy bilen bir wagtda Aýyň tutulmagyna gözegçilik 

edýärler.
1
  

Abul Wafa al-Buzjanynyň özüniň ―Arifmetika sungatyna 

mynasyp giriş‖ atly işinde teoretiki arifmetikanyň esasy 

kesgitlemesini berýär. Mazmuny boýunça Nikomahyň ―Arifmetika 

giriş‖ kitabyna has meňzeş bolan ―Ýazyjy, işewür we beýleki 

adamlara zerur kitap barada‖ we ―Sanlaryň sungatyna giriş‖ atly 

işlerini ýazýar. 

Al-Buzjanynyň ―Ýazyjy, işewür we beýleki adamlara zerur 

kitap barada‖ atly ylmy işi amaly arifmetika boýunça ugur alyjy 

bolup, ol emir Adud ad-Daula bagyşlanylýar. Bu eser 7 ―bölekden‖ 

durýar. 

Işiň birinji bölegi gatnaşyklar barada bolup, ol 7 bölümden 

ybarat. Bölümler aşakdaky ýaly: 1) ―Gatnaşyklaryň we sanlaryň 

droblaryň, şeýle-de awtorlaryň (ýazarlaryň) gatnaşykly 

aňlatmalaryny düşündirmek barada‖, 2) ―Droblaryň görnüşi we 

altmyşlygyň ülüşi bilen aňladylýan sanlar barada‖, 3) ―Biten sanlaryň 

altmyşlyk gatnaşyklary barada‖, 4) ―Esasy we düzme droblaryň 

gatnaşyklary barada‖, 5) ―Birleşdirilen droblaryň (erkin droblar) 

gatnaşyklary barada‖, 6) ―Altmyşlyk gatnaşyklarda sanlaryň 

gatnaşygyny geçirmek barada‖, 7) ―Synanyşmak üçin mysallar 

barada‖ tertipde berilýär. 

Eseriň ikinji bölegi ―Köpeltmek we bölmek barada‖ ady bilen 

alynýar we özünde 7 sany bölümi saklaýar. Olar: 1) ―Köpeltmegiň 

we bölmegiň manysy we olaryň dürli görnüşleri barada‖, 2) ―Bitin 

sanlary köpeltmek we bölmek barada‖, 3) ―Drobyň umumy 

maýdalawjysyny kesgitlemek, olaryň goşulyşy we aýrylyşy barada‖, 

4) ―Droblary köpeltmek we bölmek barada‖, 5) ―Bitin sany droblara 

köpeltmek barada‖, 6) ―Köpeltmegiň we bölmegiň has çylşyrymly 

görnüşleri barada‖, 7) ―Köpeltmegi we bölmegi gysgaltmak barada‖ 

ýaly bölümleri öz içine alýar.
1
 

Işiň üçünji bölegi ―Olçegleriň täsiri barada‖ diýlip 

atlandyrylyp, ol hem jemi 7 sany bölümden ybarat. Olardan: 1-2) 

―tirsek we beýleki birlikler barada‖, 3) ―tegelegi, onuň bölegini we 

ondan näme bar bolsa ölçemek barada‖, 4) ―üçburçluklary we 

dörtburçluklary ölçemek barada‖, 5) ―Bäşburçlugy, altyburçlugy we 

beýleki köpburçluklary ölçemek barada‖, 6) ―Jisimleri ölçemek 

barada‖ we 7) ―geçip bolmaýan (ýanyna baryp bolmaýan) 

predmetlere çenli aralygy kesgitlemek barada‖ ýalylardan durýar. 

Eseriň dördünji bölegi ―Salgyt ýygnamakda täsirler (işler) 

barada‖ diýlip atlandyrylyp, ol 7 sany bölümden ybarat.  

Işiň bäşinji menzili ―Alyş-çalyşda we paýlamakda täsirler 

barada‖ diýlip atlandyrylýar we özünde 7 sany bölümi saklaýar. 

Bu kitabyň altynjy bölegi ―Hasap kitabyny ýöretmekde dürli 

görnüşli hasaplamalar barada‖ diýlip atlandyrylýar we özüne 7 sany 

bölümi birleşdirýär. 

Abul Wafa al-Buzjanynyň bu kitabynyň iň soňky VII bölegi 

―Söwda ylalaşyklary barada‖ diýlip atlandylýar we özüne 7 sany 

bölümi jemleýär. 

Bu ylmy işde getirilýän ähli aňlatmalar musulman ýurtlarynda 

söwda gatnaşyklarynda ulanylýan ýazgylar – usullar bilen berilýär. 

Al-Buzjanynyň bitin sanlar bilen işlemegi onluk hasaplama 

sistemasynda alnyp barlyp, sanyň ornuna olaryň harp aňlatmasy 

getirilýär1.  
Abul Wafa al-Buzjanynyň ―Senetçilere geometriki gurmalar 

dogrusynda zerur zatlar baradaky kitap‖ atly ylmy işi buid emiri 

Baha al-Daul Firuza bagyşlanýar. Bu iş iki sany bölümden ybarat. 

Onuň I) ―Çyzgyç, sirkul we burçluk barada‖ bolup, bu bölümde 

gurmagyň ýazgysy we dogrulygyny barlamaga degişlidir, II) ―Ilki 

bilen ýadyňa salmaly prinsipler barada‖ diýlip berilýär.
1
 

Al-Buzjany matematika degişli birnäçe ylmy traktatlary 

ýazýar. Olardan: ―Çyzgyç, sirkul we gönüburçlyk bilen gurmalar 

barada traktat‖, ―Kwadratdaky magiki kwadratlaryň sanyny düzmek 

barada traktat‖, ―Kanun ýörediji (zakonowed) Abu Aly al-Hasan ibn 

al-Harisiň üçburçlugy ölçemek baradaky soragyna jogap‖, 

―Gatnaşyklar we kesgitlemeler barada traktat‖, ―Kubuň 

kwadratlarynyň taraplarynyň we gapyrgalarynyň jemi hem-de olaryň 

tapawudyny almak barada traktat‖ ýaly işlerini bellemek mümkin. 

Al-Buzjanynyň ýokarda agzalan ylmy eserlerinden başga-da 

Ibn al-Kifti onuň aşakdaky işlerini belleýär:  

Abul Wafa ―Kubuň gapyrgasyny, kwadratyň kwadraty we 

olaryň ähli elementlerini kesgitlemek barada kitap‖ atly işinde 

kwadratdan - kwadrat almak, ýagny bu iş 3-nji, 4-nji  we islendik 

ýokary derejeli kökleri almak baradaky işdir. 

Al-Buzjany özünden öň ýaşan matematik alymlaryň 

birnäçesiniň işlerine düşündiriş hem berýär. Olardan: ―Musa al-

Horezminiň algebra we almukabala kitabyna düşündiriş kitaby‖ - 

işinde Musa al-Horezminiň algebra we almukabala eserine, 

―Diofentiň algebra kitabyna düşündiriş kitaby‖ – Diofentiň (biziň 

eramyndan öňki III asyrda ýaşan alym) ―Arifmetiklere‖ işine, 

―Gipparhyň algebra kitabyna düşündiriş kitaby‖, we ―Ýewklidiň 

kitabyna düşündiriş‖ ýaly matematiki tamamlanmadyk eserlerine 

düşündiriş berýär (Internet ulgamyndan alnan maglumatlar). 

Abul Wafanyň ―Almagast kitaby‖ atly işi matematiki 

gurluşlara degişli bolup, ol Ptolomeýiň ―Almagast‖ işiniň 

―Matematiki gurluşlar‖ bölümine degişlidir. Trigonometriýa degişli 

bölüminde sferanyň üstünde sinuslar teoremasy subut edilýär. Bu 

işde sinuslar teoremasynyň tablisasynyň gurluşynyň täze usuly 

berilýär. Bu tablisada sinusyň (1/2) böleginiň 8 sany onluk belgisine 
çenli bahalary berilýär.

1
 Bu ýerde aşakdaky toždestwalary subut 

edýär: 

2sin2(/2)=1 – cos ; sin  = 2sin(/2)cos(/2). 

Sinus (sin) gelip çykyşy boýunça latyn sözi bolup, türkmen 

diline ―öwrüm, aýlag, egrilik‖ diýen ýaly manylarda terjime edilýär. 

Kosinus (cos) özüniň gelip çykyşy boýunça beýleki funksiýalardan 

biraz soňrak esaslandyrylýar. Kosinus – bu completely sinus 

aňlatmasynyň gysgaldylan görnüşi bolup, türkmen diline ―Goşmaça 

sinus‖ diýen manyda terjime edilýär. Tangens (tg) we kotangens (ctg) 

funksiýalary kölegäniň uzynlygyny kesgitlemek bilen baglanyşykly 

meseleleri çözmegiň esasynda ýüze çykýar. Musulman alymlary 

tarapyndan eýýäm X asyryň ahyryna çenli trigonometriki 

funksiýalaryň ählisi hem açylýar we ylmy durmuş ýoluna 

ugrukdyrylýar.     

Tangens funksiýasynyň adynyň gelip çykyşy latynça ―tanger‖ 

sözünden bolup, türkmen diline ―degýän, galtaşýan‖ diýen manyny 

berýär. 

Kotangens sözi hem gelip çykyşy boýunça latyn sözi bolup, 

türkmen diline ―bilelikde galtaşýan‖ diýen manyda terjime edilýär.      

Emma Ýewropada berilýän maglumatlara görä sferiki we 

tekiz üçburçlugyň üç berlenleri boýunça ähli elementlerini 

kesgitlemegi, belli matematik Fransua Wiýet(1540-1603-nji ýyllarda 

ýaşan) tarapyndan açylýar.         

Fransuz taryhçysy Ž. Sediýo XIX asyryň 30-njy ýyllarynda 

Parižiň Korelýewsk kitaphanasyndan Abul Wafa al-Buzjanynyň 

astronomiýa degişli golýazmalaryny tapýar. Eseri okap görmek bilen 

arap alymlarynyň orta asyrlarda astronomiýa ylmy boýunça amala 

aşyran açyşlaryna haýran galýar. Fransuz alymy araplardan has täze 

we kämil işlere garaşýar we bu predmeti has-da çuňňur öwrenmäge 

girişýär. Ol birnäçe täze açyşlaryň üstünden barýar. Bu bolsa orta 

asyrlar astronomiýa ylmynyň taryhy üçin täze we nusgawy işler 

bolupdyr.    

Gadymy döwrüň alymlary Aýyň hereketine örän nädogry 

düşünipdirler. Onuň hakyky hereketinden gyşarmasy birnäçe 

häsiýetleriň (swoýstwa) jemi görnüşinde berlip, oňa astronomiýanyň 

dilinde anomaliýa ýa-da deňdällik diýilýär. Birinji häsiýetli 

anomaliýa has gödek bolup, oňa merkeziň deňlemesi diýilýär. Ikinji 

kiçiräk bolup, oňa eweksiýa diýilýär, emma üçünji iň kiçisi bolup, 

oňa wariasiýa diýilýär. Bu anomaliýalaryň iň soňkusy, Aýyň hereket 

edýän orbitasynyň iň amatly(oňaýly) nokadynda gyşarma nula 

öwrülýär we Aýyň uzaklygynyň bir aýlyk diametrini maksimal 

üýtgedýär. Bu aralygy Aý öz orbitasy boýunça 52 minutyň 

dowamynda geçýär. Aýyň wariasiýasyny açmak üçin takyk sagat 

gerekdir. Wariasiýasy öňünden işlenen Aýyň hereketiniň 

teoriýasynyň bolmagy bilen, dünýäde ilkinji bolup Tiho Brageniň 

(1546-1601-nji ýyllarda ýaşan) gözegçiligi esasynda polýak alymy 

Iogan Kepler (1571-1630-njy ýyllarda ýaşan) açypdyr diýip hasap 

edilýär. Emma bu taglymat arap asrtonomy we matematigi Abul 

Wafa al-Buzjany baryp X asyrda açýar we onuň ululygyny hiç hili 

astronomiki sagady ulanmazdan ölçemegi başarypdyr.
1
 

Abul Wafa al-Buzjanynyň astronomiýa degişli bu golýazmasy 

nädip Korolýewsk kitaphanasyna düşdükä? diýen sorag gelip çykýar. 

Golýazmanyň bu kitaphana gelip düşmeginiň sebäbi hökmünde 

aşakdaky subutnamany getirmek mümkindir. Bu kitaby korol 

Lýudowik XIV Kolberiň ministri, ýörite Wensleb diýilýän adamy 

Gündogara arap dilindäki ylmy eserleri satyn almak maksady bilen 

iberilýär. Wensleb bolsa elbetde ynamy ödemek maksady bilen 

goýberlen ýerinden boş gelmezlik üçin gymmatly kitaplaryň 

birnäçesini satyn alyp, yzyna gaýdyp gelýär we kitaphana tabşyrýar. 

Eseriň hakykydygy Temirlanyň oglunyň möhüri bilen 

tassyklanypdyr.  

Trigonometriki funksiýalaryň bahalaryndan has önjeýli 

peýdalanmak we hasaplamalaryň takyklygyny ýokarlandyrmak 

maksasy bilen Al-Batani (850-929-njy ýyllarda ýaşan alym) we Abul 

Wafa sinusyň we tangensiň tablisasyny her 10-dan(minutdan) 60-4 
takyklykda düzýär. Şonuň ýaly-da, tangens (―kölegeler‖), sekans 

(sec) we kosekans (cosec) barada gymmatly maglumatlar berýär. Bu 

işde tangensiň kesgitlenen aralykdan alnan tablisasy berýär. Şeýle-de 

bu eserde alty sany trigonometriki çyzyklaryň (funksiýalaryň) 

ählisiniň özara gatnaşyklary berilýär. Bu işiň bir bölüminde Aýyň 

hereketi dogrusynda hem maglumatlar berýär. Olardan daşary Abul 

Wafa al-Buzjany astronomiýa degişli hem birnäçe ylmy işler ýazýar. 

―Subutnamany goýmak barada traktat‖ atly işi günüň(24 sagadyň 

dowamynda) dugasy boýunça asman sferasynyň aýlanmagy, 

ýagtylgyçlaryň ýarym günde we berlen wagtda beýikligi barada 

maglumatlar berilýär. Ýokarda agzalan işlerinden daşary görnükli 

alym özüniň ―Älemgoşar barada traktat‖, Ýewklidiň ―Garmoniýanyň 

ülüşli kanony‖ atly eserlerini hem ýazýar. 

Al-Buzjanynyň saz sungatyndan hem başy çykypdyr muňa 

subutnama hökmünde ―Ritmler barada traktat‖ işini ýatlamak bolar. 

ABU NASR ibn YRAK  

   

Abu Nasr Mansur ibn Aly ibn Yrak al-Jadi Horezm 

sebitlerinde 954-955-nji ýyllarda eneden dogulýar. Ibn Yragyň 

maşgalasy barada maglumatlar ýok, emma onuň horezm şalary 

Afrigitler maşgalasyndan(Banu Yragyň nesilinden) gelip çykandygy 

takyk. Abu Nasr ýerli Yrakidler dinastiýasynyň Horezm şasynyň 

doganoglany bolupdyr. Ol şol döwrüň iň bilimli adamlarynyň biri 

hasaplanylypdyr.
1
       

Abu Nasr Mansur ibn Aly ibn Yrak Abu Reýhan al-

Birunynyň ilkinji mugallymy bolýar.  

Ol 25 ýaşynda al-Birunyny terbiýelemäge başlaýar. Abu Nasr 

ylymyň köp sanly pudaklary: filosofiýa, astronomiýa, matematika, 

geometriýa, trigonometriýa bilen meşgullanýar. Onuň aýratyn-da 

sferiki trigonometriýa degişli dünýä belli açyşyny bellemek mümkin. 

Ol dünýäde ilkinji bolup sferiki trigonometriýada sferiki we tekizlikde 

üçburçluklar üçin sinuslar teoremasyny subut edýär. Bu 

matematikada iň ajaýyp açyşlaryň biri bolup durýar. 

Abu Nasr Ibn Yragyň baý hususy kitaphanasy bolupdyr. ―Aly 

Baba we kyrk garakçy‖ atly ertekiniň baş gahrymanynyň hazynaly 

gowagyna meňzeýan bu kitaphana köpleri haýran galdyrýar.  

Diwaryň ugruna ýerleşdirilen demir sandyklar bir-biriniň 

üstüne tertipli  goýlupdyr. Her sandykda ylmyň bir pudagyna degişli 

eserler ýerleşdirilen. Her bir sandykda gulplar asylgy bolup, onuň 

deşiklerinden Samarkandyň kagyzynyň we özüni sylaýan her bir 

kalligrafyň syýasyna goşýan muskusynyň (muskus) ýakymly ysy 

burnuňa urýardy.  

Abu Nasr köp sanly hatdatlary öz howlusynda tölegli 

saklapdyr. Olaryň ählisi hojaýynynyň sözüni diňläp, onuň buýrany 

bilen meşgul bolýar ekenler. Olar aýratyn hem matematikany we 

filosofiýany, şonuň ýaly-da astronomiki tablisalary göçürmek bilen 

meşgullanypdyrlar. 

―Asman sferasynyň dugasyny kesgitlemek barada traktat‖ atly 

eseri sferiki trigonometriýada sinusyň sferiki häsiýetini 

düşündirmekde we düzümli gatnaşyklar üçin ulanylýan Meneliň 

teoremasyny ulanmazdan dürli görnüşli mysallary çözmek baradaky 

eserdir. 

Ibn Yrak özüniň ―Matematiki terbiýe‖ atly işinde dugalar 

bilen olaryň tangensleriniň arasynda diňe ýakynlaşan proporsional 

gatnaşygynyň bolmagynyň ähtimaldygyny belläp, bu eseri ―Söz bilen 

işleri terbiýelemek‖ diýip atlandyrýar. 

Abu Nasr ibn Yrak matematika we geometriýa degişli birnäçe 

iş ýazýar. Olardan: ―Meneliň ―Sferasyny‖ kämilleşdirmek‖, 

―Arsitoteliň ―Başlangyjynyň‖ 13-nji kitabynda ýüze çykýan 

müňkürlikleri çözmek barada traktat‖, ―Geometriýadan soraglara 

jogap bermek boýunça traktat‖, ―Meneliň ―Sferasyndaky‖ pikirleri 

kämilleşdirmek boýunça kitap‖, ―Astrolýabiýada azimutyň 

tegeleklerini geçirmek barada traktat‖ we ş.m. bellemek mümkin.
1
 

―Tekizlikde we sferanyň üstünde göni we ýapgyt burçly 

üçburçlyklarda sinuslar teoremasy barada traktat‖, ―Ýediburçlugy 

gurmak barada traktat‖ atly işleri barada Omar Haýýamyň algebraik 

işinde ýatlanylýar. Ol bu iş barada ―Abu Nasr ibn Yrak mysaly 

çözmekde Arhimediň tegelegiň içinden çyzylan ýedi burçlugyň  

taraplaryny kesgitlemekde ulanýan usulyndan peýdalanman, eýsem 

ol algebraçylaryň pikirlerine esaslanyp we ―kublar we kwadratlar 

sana deňdir we koniki kesişmäniň‖ üsti bilen meseläniň çözgüdini 

deňlemäniň üsti bilen tapýar. Ondan soňra Omar Haýýam: ―Bu adam 

matematika bilen meşgullanýan alymlaryň iň beýigidir‖ diýip 

belleýär. 

―Şahyň Almagesti‖ atly ylmy işi Horezm şasyna 

bagyşlanylýar we özüniň mazmuny boýunça sferiki trigonometriýa 

degişlidir. ―Almagest boýunça iki punktyň arasyndaky aralygy 

kesgitlemek‖ işinde sferanyň üstünde sinuslar teoremasynyň kömegi 

bilen iki punktyň arasyndaky aralygy kesgitlemek boýunça birnäçe 

meselelere seredilýär. 

                                                 
1
Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983.  

Abu Nasr ibn Yragyň ―Möwsümleýin sagatlary çaklendirýän 

tegelekler barada traktat‖ atly işinde al-Saýfi tarapyndan hödürlenen 

usulyň matematiki esaslandyrylyşy barada maglumatlar berilýär. 

Ibn Yrak astronomiýa ylmyna degişli eserleriň hem 

birnäçesini ýazýar. Olardan: ―Asmanyň şar şekillidigi barada kitap‖, 

―Efemeridler tablisasynyň kömegi bilen Ahmet al-Merweziniň 

subutnamasyna täsiri barada traktat‖, ―Jafar al-Haziniň ―Timpanlar 

zijinde‖ goýberen ýalňyşlygyny düzetmek boýunça traktat‖, 

――Timpanlar zijiniň‖ mazmunyndaky mysallara düzediş‖, 

―Minutlaryň tablisasy barada traktat‖, ― Günüň barlagynda 

Muhammet ibn as-Sabbahyň işine subutnama baradaky traktat‖, 

―Ahmet al-Merweziniň azimutynyň döreýşi we onuň zijiniň täsiriniň 

subutnamasy barada traktat‖, ―Abu Abdallah Muhammet ibn Aly al-

Mamuna sungat usuly bilen astrolýabiýany gurandygy barada 

habarnama‖, ―Astrolýabiýanyň ýazgysy‖, ―Batanitleriň täze Aýyň 

adaty emele gelşini kesgitleýişleriniň ýalňyşdygyny subut edýän 

traktat‖, ― ―Sindhidiň‖ awtorlarynyň deňlemeleri iki esse 

gysgaltmagynyň sebäpleri barada kitap‖, ―Ybragim ibn Sinanyň 

ýokarky planetalaryň deňdäldigi baradaky pikirini anyklamak 

boýunça kitap‖, ―Kyblanyň azimuty barada kitap‖ we ―Ganatly 

astrolýabiýalaryň görnüşleri baradaky traktat‖ ýaly ylmy eserlerini 

ýazýar.
1
 

Ibn Yrak özüniň ―Soragyň dogrulygyna subutnama barada 

kitap‖ atly işinde Abu Hamit as-Sagani bilen Reýli iki astronomyň 

arasynda astrolýabiýany gurmak barada ýüze çykan soraglarynyň 

dogrudygynyň subutnamasy beýan edilýär (). 

Abu Nasr ―Azimutlar kitabynda‖ sinuslar teoremasyny ilkinji 

gezek sferanyň üstünde subut edendigi baradaky subutnamany 

ýazýar. 

Gündogaryň görnükli alymy Abu Nasr ibn Yrak 1036-njy 

ýylda aradan çykýar diýlip berilýär. Emma Abu Reýhan al-

Birunynyň ―Geodeziýa‖ atly kitabynda alymyň ýogalan ýyly 1034-nji 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

ýyl diýlip alynýar. Meşhur alym Gazna şäherinde aradan çykýar we 

şol ýerde hem jaýlanylýar.    

 

Köneürgenjiň gadymy syrlary 

 

Horezm Merkezi Aziýada Amyderýanyň aşak akymynda 

ýerleşýän taryhy sebit(welaýat), gadymy döwletdir. Horezm 

baradaky ilkinji ýatlamalar Dariýa I-ň Behistun ýazgysynda we 

―Awestada‖ duş gelýär. Horezm döwletiniň taryhyny öwrenmegi, rus 

gündogarşynaslary: W. W. Bartold, N. I. Weselowskiý ýaly XIX 

asyryň ahyrlarynda we XX asyryň başlarynda öz goşantlaryny 

goşýarlar. Horezmiň territoriýasyny öwrenmegiň täzeçe eýýamy XX 

asyryň 30-nji ýyllarynda rus alymy S. P. Tolstowyň ýolbaşçylygynda, 

Horezm arheologo-etnografiki ekspedisýasy tarapyndan alnyp barlan 

işlerden başlanýar. Horezmiň gadymy arheologik ýadygärlikleri 

neolit eýýamyna degişlidir. Amyderýanyň gadymy Akjaderýa 

deltasyndan Gysgaminar medeniýetine (biziň eýýamymyzdan öňki 4-

3 müňýyllyklar) degişli bolan awçylaryň we balykçylaryň duralgalary 

açylýar. Eneolit eýýamynda (b.e.öňki II müň ýyllyk) Horezm 

sebitiniň ilaty suwarymly ekerançylygyň başlangyçlary we 

maldarçylyk bilen tanyş bolýarlar. Muňa subutnama hökmünde bu 

sebitde alnyp barlan arheologik gazuw-agtaryş işleri wagtynda 

tapylan, gadymy irrigasion gurluşlaryna degişli bolan akabalaryň we 

suwaryş desgalarynyň tapylmagy şaýatlyk edýär.
1
    

712-nji ýylda araplar tarapyndan Horezm basylyp alynýar. Bu 

sebit Hazarasp we welaýatyň mekrezi Kät (häzirki şyh Abbas weli 

obasy) şäheri alnandan soňra ähli ýerleri (sebitleri) doly boýun 

bolýar. Ondan demirgazykda araplar hiç hili garşylyk görmän diýen 

ýaly ýerleri basyp alýarlar. Araplar basyp alan ýerlerinde horezm 

şalarynyň ýerli däp-dessurlaryny saklaýarlar, emma şonuň bilen 

birlikde bu ýerde özleriniň dikmesini galdyrýarlar. Soňraklar bu 

ýagdaý Horezmiň iki özbaşdak häkimlige bölünmegine getirýär. 

Olaryň biri horezm şalarynyň ýerleri bolup, merkezi Kät we arap 

emirleriniň ýerleri esasy şäheri Jurjan(daşary ýurtlar üçin Gürgenç 

                                                 
1
 Internet ulgamyndan alnan maglumatlar. 

häzirki Köneürgenç şäheriniň ýanynda ýerleşýär) bolýar. Iki 

dinastiýanyň arasynda mydamalyk çaknyşyklar bolup durýar. 995-nji 

ýylda Gürgenjiň emirleri Horezmiň günorta bölegini basyp alýarlar1. 
Gadymy Köneürgenç döwletiniň paýtagty – Köneürgenç 

(Gürgenç) şäheri biziň eýýamymyzdan öňki I asyrda hytaý 

awtorlarynyň işlerinde Ýueszýan (Юецзянь) ady bilen ýatlanylýar. 

Bu şäher şol döwrüň iri ylmy we ykdysady merkezi hasaplanylypdyr. 

Aby Reýhan al-Biruny (973-1048 ýý.) özüniň ylmy işlerinde bu 

ýerde uly kitaphanalaryň bolandygyny belleýär. Gadymy  Horezmiň 

kitaphanasynda mukaddes kitap Awesta hem bolupdyr.
1
  

Ilkinji arap serkerdeleri döwründe Gürgenjiň kitap 

miraslarynyň aglaba bölegi ýok edilýär. Muňa garamazdan Horezmiň 

gadymy ylmy we medeni däpleri täze yslam dinine we sungatyna uly 

täsirini ýetirip başlaýar. Eýýäm VIII asyrda Horezm siwilizasiýasy 

umumy musulman ylmyna we sungatyna goşulyp ugraýar. Bu hadysa 

arap agalygy döwründe emele gelen, takmynan üç ýüz ýyllap dowam 

eden iki häkimlilik(712-den 995-nji ýyla çenli döwür) hem täsirini 

ýetirip bilmeýär. 995-nji ýylda ülkeleriň birleşdirilmegi netijesinde 

merkezleşdirilen Köneürgenç döwleti onuň gadymy paýtagty bolan 

Kät şäherini ikinji derejä gysyp çykarýar we ol Horezmiň esasy ylmy 

we medeni merkezi bolýar. 

Eýýäm IX asyryň başlarynda bu ýerden köp sanly tanymal 

alymlar we edebiýatçylar, döwlet işgärleri, aýratyn-da şu iki şäherden 

al-Horezmi lakamyny(nisbesini) göterýän beýik alymlar örän köp. 

Olara Merkezi Aziýanyň iri şäherleriniň ählisinde, Ýakyn Gündogar 

ýurtlarynda, şonuň ýaly-da arap halyfatynyň merkezi Bagdat 

şäherinde hem duş gelmek mümkin bolupdyr.       

IX asyryň ikinji ýarymynda we X asyryň birinji ýarymynda 

ýaşap geçen arap geografy we alymy al-Istahry X asyryň birinji 

ýarymynda Horezm sebitlerine syýahat edýär we bu ýerleriň 

ýaşaýjylary dogrusynda käbir bellikleri edýär. Ol Kät şäheriniň 

ýaşaýjylary barada: ―Horasanyň ähli ilaty bilen deňeşdirende, 

horezmliler özge (del) ýerlerde ýaşaýanlar we iň köp syýahat edýän 

                                                 
1
 Толстов, По следам древнехорезмийской цивилизации – С. П. Толстов, По 

следам древнехорезмийской цивилизации, М. – Л., 1948. 

adamlar. Horasanda Horezmdäkiden köp ilatly iri şäher ýokdur‖ 

diýip belleýär. 

 985-nji ýylda palestin geografy we alymy al-Makdisi (946-

1000 ýý.) Horezmde bolýar. Ol Kät şäheri we onuň ýaşaýjylarynyň 

özünde galdyran täsirleri barada: ―Olar – akylly, ylymly, ukyply we 

bilimli adamlar‖ diýip ýazýar. 

 

 
 

Gadymy orta asyr Horezmden gazuw-agtaryş işleri wagtynda tapylan  

medeni ýadygärlikler.
1
 

                                                 
1
 Толстов, По следам древнехорезмийской цивилизации – С. П. Толстов, По 

следам древнехорезмийской цивилизации, М. – Л., 1948. 

Al-Makdisi gadymy Gürgenç dogrusynda täsin maglumatlar 

girýär: ―Bu şäher günbe-günden ösýär. Al-Mamun tarapyndan gurlan 

galanyň Hojaja girilgesinde ajaýyp owadan derweze gurlan. Bu 

derweze Horasan sebitiniň hiç bir şäherinde ýokdur. Emma onuň 

ogly Alynyň onuň öňünden gurduran  derwezesi Buharanyň 

meýdanyndaky derwezä meňzeşdir‖ diýip belleýär. 

Syýahatçy Ýakut al-Hamawy (1179-1229 ýý.) köp sanly 

günbatar we gündogar ýurtlarynda bolýar. Ol bolan ýerlerinde 

gymmatbahaly kitaplar bilen tanyş bolmak maksady bilen 

kitaphanalarda işleýär. Şol döwürlerde Ýakut Merwiň meşhur 

kitaphanalarynda üç ýylyň dowamynda işleýär. Soňra Köneürgenjiň 

kitaphanasynda hem işleýär. Görnükli alym Mewerennahryň, Buhara 

we Samarkandy öz içine almak bilen Köneürgenjiň kitaphanasyny 

has gowy görýär. Köneürgenç şäheri şol döwürde ägirt uly Horezm 

şalar imperiýasynyň, musulman dünýäsiniň iň bir iri ylmy we sungat  

merkezi hasaplanylypdyr.
1
  

Ýakut al-Hamawy Gürgençde 1219-njy ýylyň soňky we 

1220-nji ýylyň başdaky aýlarynda bolýar we aşakdaky ýaly 

ýatlamalary galdyrýar: ―Men Köneürgende (Gürgençde) 616-nji hijri 

ýylynda, mongol-tatarlar basyp almanka we olar tarapyndan 

ýumrulmanka boldum. Bular ýaly owadan, ajaýyp we baý şäheri 

bütin ömrümde görmändim. Bu zatlaryň ählisi mongol-tatarlar 

tarapyndan ýykylyp ýumrulypdyr. Bu ýerlerde gadymy döwürden hiç 

zat galmandyr. Mongol-tatarlar onda bar bolan ähli binalary ýykyp 

ýumurdylar,  taladylar we ýok etdiler‖ diýip belleýär.                 

Akademik W. Bartold Gürgenjiň sungat durmuşy baradaky 

orta asyr çeşmelerinde berilýän maglumatlary jemleýär. Ol bu 

barada: ―XII asyrda Köneürgenç şäheri Horezmşalaryň merkezi 

hökmünde täze statusa eýe bolýar. Şol döwürde bu dinastiýa 

musulman dünýäsinde hem iň bir täsirli, güýçli imperiýa 

hasaplanylypdyr. Onuň paýtagty basyp alnan ýurtlaryň 

hazynalarynyň hasabyna baýlaşypdyr‖ diýip belleýär. Şunuň bilen 

hem Gürgenç şäherinde  ylym dünýäsinde belli meşhur Bagdat we 

                                                 
1
 
1
 Толстов, По следам древнехорезмийской цивилизации – С. П. Толстов, По 

следам древнехорезмийской цивилизации, М. – Л., 1948. 

Merw kitaphanalaryndan pesde bolmadyk kitaphanalaryň bolandygy 

ýatlanylýar. Bu bolsa Gürgenç şäheriniň Merkezi Aziýanyň 

(Musulman Gündogarynyň) orta asyr alymlarynyň köpüsiniň 

―ymtylan ylmy merkeziniň‖ bolandygyny subut edýär.           

Arapça ―Dar al-Ylm (Dar al-Ylym)‖ atly kitaphanalar, ýagny 

―Ylymlar öýi‖ ýa-da ―Akademiýa‖ musulman dünýäsinde ilkinji 

gezek Abbasy halyflarynyň hökümdarlyk eden ýyllarynda Bagdat 

şäherinde döredilýär. Alym R. S. Makkenzi şular ýaly ylmy 

edaralaryň öň gadymy müsürde (Ýegipetde, Ptolomeýlileriň 

Aleksandiýadaky kitaphanasynyň) we greklerde (Muzeum 

kitaphanasynyň) bolandygyny belleýär. Emma musulmanlar bolsa 

ony ―edil jemgyýetçilik edaralary‖ derejesinde kämilleşdirýärler. 

―Akademiýa‖ kitaphanalardan, seminar sapaklary geçilýän okuw 

zalyndan we obserwatoriýadan ybarat bolupdyr. Bu ýerde kitaplar 

arap diline grek, ýewreý, kopt, pars we hindi dillerinden terjime 

edilipdir. Terjime edilen kitaplar soňra kalligraflar tarapyndan 

―Göçürijiler öýünde (Dar al-Hatt)‖ ýazylypdyr. ―Akademiýada‖ 

kitaphanaçylar hökmünde ýokary bilimli, ylymly adamlar işläpdir. 

―Akademiýa‖ ylmyň dürli pudaklary boýunça iň tanymal alymlaryň 

we edebiýatçylaryň mydamylyk duşuşýan ýerleri hasaplanypdyr. 

Duşuşyklara halyflar, döwlet hökümdarlary, emirler we ş.m. 

gatnaşypdyrlar we şol ýerde ylmyň agyryly ugurlaryna degişli bolan 

meselelere seredilipdir.
1
   

Alymlaryň aglabasy musulman dünýäsinde ilkinji 

―Akademiýany‖ ýedinji abbasid halyfy al-Mamun (813-833 ýý.) 818-

nji ýylda halyfatyň paýtagtyny Merwden Bagdat şäherine geçirenden 

soňra döredendigini tassyklaýar. Şular ýaly ylmy edarany onuň 

kakasy Harun ar-Raşidiň-de (786-809 ýý.)  döredendigi bellenilýär. 

Bu ýerde bir zady bellemek has-da wajypdyr. Halyf al-Mamunyň 

―Akademiýasynyň‖ açylan ilkinji iş günleriniň, öz döwrüniň beýik 

akyldary, ajaýyp alym Abu Jafar Muhammet ibn Musa al-Horezmi 

(783-850 ýý.) bilen baglanyşyklydygy has-da guwandyryjydyr.             

                                                 
1
 Бируни, Памятники минувших поколений – Абу Рейхан Бируни, Избранные 

произведение, I [Памятники минувших поколений], перевод и примичания М. 

А. Салье, Ташкент, Изд-во АН Уз ССР, 1957. 

Halif al-Mamun Merkezi Aziýanyň beýik (meşhur, tanymal) 

alymlary bilen bilelikde Merw şäherinden gitmezinden öňürti, orta 

asyr arap taryhçysy an-Nadimiň (997-nji ýylda aradan çykan) berýän 

maglumatlarynda, täze paýtagta gelen dessine, Musa al-Horezmini 

özüniň ―Bilimlar hazynasyna‖ müdir  belländigini belleýär. An-

Nadimiň ―Fihristini‖ iňlis dilene terjime eden we çap eden B. Dožd 

bu pikiri has anyk subutnama hökmünde tassyklaýar. Şu ylmy 

edarada Musa al-Horezmi ömrüniň soňky günlerine çenli gulluk 

edýär we özüniň ajaýyp, tanymal matematika we astronomiýa degişli 

bolan işlerini döredýär. 

 

 
 

 

Gadymy Horezmiň territoriýasynda geçirlen gazuw-agtaryş işleri 

döwründe Galaly Gyrdan tapylan köşgüň galyndysy.
1
 

 

991-nji ýylda Bagdadyň hökümdary Beh ad-Dawlanyň weziri 

Şapur ibn Ardaşir özüniň tanymal ―Akademiýasyny‖ döredýär. 

Görnükli alym S. Inaýatulla bu ―Akademiýa‖ barada: 

―Akademiýanyň kitaphanasy kop sanly döwürdeş awtorlaryň 

kitaplary bilen doldurylan. Bu kitaphana özüniň ägirtligi bilen 

                                                 
1
 Тимофеев Игор. Бируни. Москва ―Молодая гвардия‖ 1986. 

tapawutlanýar. Ol özünde 100000 tomluk kitap saklamaga ukyply. 

Bu ýerde kitaplar öz döwrüniň has tanymal kalligraflary tarapyndan 

ýazylypdyr‖ diýip belleýär. Başga bir maglumatda bu kitaphananyň 

özünde 140000 tomluk kitap saklandygy barada aýdylýar. 

Kitaphananyň hazynasyndan kop sanly orta asyryň tanymal alymlary 

peýdalanypdyrlar. Şu kitaphananyň müdiri hem alym we görnükli 

edebiýatçy Abu Bekr al-Horezmi(935-1002 ýý.) bolupdyr.  

Orta Asyrlarda ildeşlerimizden käbirleri özleriniň tanymal 

kitaphanalaryny döredipdirler. Olaryň arasyndan Muhammet ibn 

Mansur al-Horezmini ýatlamak bolar. Ol bu ýerde 1066-njy ýylda 

―Hazinat al-Kutub (Kitaplar hazynasyny)‖ döredýär. Kitaphanany 

Mansur al-Horezmi öz hasabyna gurýar ol medresede ýerleşdirilipdir 

we Yrakda şuňa meňzeş edaralaryň ilkinjisi hasaplanypdyr. 

Kitaphana ajaýyp kitaplaryň kölleksiýasyny özünde jemläpdir. Bu 

kitaphananyň gymmatly hazynasy Ibn Mundar al-Kazwini (1095-nji 

ýylda aradan çykan) tarapyndan ýazylan Gurhanyň teswiridir. Bu 

kitap 300-400, belki 700 tomdan ybarat bolupdyr. Görnükli alym M. 

A. Kasymynyň şaýatlyk etmegine görä bu kitaphana şu günki günde 

hem bar. Onuň Bagdat şäherininiň 3 mil (3 x 1973 = 5919 m) 

demirgazygynda ylahyýetçi alym-teolog Abu Hanyfyň (699-767 hijri 

ýyllarynda ýaşan) mazarynyň ýakynynda ýerleşýändigi bellenilýär.
1
 

―Akademiýa‖ ady hem öz gözbaşyny abbasylaryň 

paýtagtyndan alyp gaýdýar. Müsüriň altynjy fatimid halyfy al-

Hekim(996-1021 ýý.) 1005-nji ýylda öz akdemiýasyny döredýär. 

Oňa şol döwrüň tanymal alymlary: ―Döwrümiziň iň ajaýyp 

kitaphanasy‖ diýipdirler. Bu kitaphananyň baý kitap gorundan 

peýdalanýan her bir ynsan ýazuw materiallary, iýmit bilen üpjün 

edilip, talyp haky (stipendiýa) hem tölenipdir. Eger-de kimde-kim 

bilimini artdyrmak maksady bilen uzak wagtlap galmak isleýän 

bolsa, onda mugt ýaşaýyş jaýy hem berlipdir. Kitaphanalar diňe 

paýtagtda däl, eýsem çet ýerlerdäki medeni merkezlerinde hem 

döredilip başlanylýar.                       

Merkezi Aziýada ―Dar al-Ylm‖(Akademiýa) adyny alan 

ilkinji kitaphana Köneürgenç şäherinde 1000-nji ýyllarda, öz 

 Тимофеев Игор. Бируни. Москва ―Молодая гвардия‖ 1986. 

döwrüniň iri hemaýatkäri hasaplanylýan Horezm şasy Abul-Abbas 

Mamun ibn Mamun (1000-1017-nji ýyllarda hökümdarlyk eden) 

tarapyndan gurulýar. Bu kitaphana Kair şäherindäki fatimid halyfy 

al-Hekimiň ―Akademiýasyndan‖ bäş ýyl öň döredilýär.  Ylmy 

edaralar we jemgyýetçilik binalary ilkinji gezek Köneürgençde 

döreýär (käbir çaklamalarda gadymy Merw şäherinde hem eýýäm IX 

we X asyrlarda uly kitaphanalar bolupdyr diýlip bellenilýär). 

Görnükli rus alymy S. P. Tolstow Horezm şasy Abu Said Ahmet ibn 

Muhammet (X asyr) döwründe Gürgençde matematikleriň we 

astronomlaryň ajaýyp mekdebi bolupdyr. Olar horezmlileriň Bagdat 

şäherinde, ilkinji ―Akademiýasyny‖ açmaga görnükli täsir edýärler1. 
Köneürgenç X asyryň ahyrlarynda diňe bir birleşdirilen 

Horezm döwletiniň paýtagty bolman, eýsem iri halkara söwda 

merkezi hem bolupdyr. Bularyň  ählisi musulman äleminde 

Gürgenjiň ylmyň we sungatyň esasy merkezine öwrülmegine sebäp 

bolýar. Şol döwürlerde, musulman äleminde ―Akademiýanyň‖ 

döredilmeginiň esasy sebäbi - gadymy Horezmde siwilizasiýanyň 

bolmagy, hem-de arap diliniň üsti bilen yslam ylmynyň we 

sungatynyň tebigy (organiki) birleşmesidir.  

S. P. Tolstow (1907-1976 ýý.) XX asyryň 30 - 40-njy 

ýyllarynda gadymy Horezm döwletiniň territoriýasynda giň ýaýlymly 

we dowamly arheologik gazuw - agtaryş işlerini alyp barýar. Onuň 

galamyna, gadymy Horezm topragynyň taryhyny öwrenmek boýunça 

anyk ylmy barlaglar degişlidir. Alym bu barada: ―Al-Mamunyň 

―Akademiýasynyň‖ döremegi tötänleýin däldir. Horezm biraz öňräk 

hem Gündogar ylmynyň taryhynda görnükli orny eýeläpdir. Emma 

biz gadymy Horezmiň musulmançylygy kabul etmänkä aralykdaky 

ylmy barada az bilýäris. Bu sebitde bar bolan medeni ýadygärlikler 

Horezmde takyk we tebigy ylymlaryň ösendiginiň düýpli 

subutnamasydyr.
1
   

Beýik akyldar Abu Reýhan al-Biruny Horezm kalendaryna 

we şu ýerlerde dörän astronomiki terminologiýa anyk düşündiriş 

beripdir. Toprak-galada alnyp barlan gazuw - agtaryş işleriniň 

netijesinde dürli görnüşli mineral boýaglar, ajaýyp aýnalar tapylýar. 

Bu bolsa geometriýa, trigonometriýa, astronomiýa, geodeziýa, 

himiýa, mineralogiýa we beýleki ylymlary ösdürmezden mümkin 

däldir.                                                      

Horezm we arap ylmynyň sintezi dogrusynda aýdanda, 

Horezm Arap halyfatynyň düzümine girende,  onuň alymlary dessine 

―Arap ylymlaryny‖ döredijiler hökmünde – görnükli orunlary 

eýeleýärler, özboluşly gündogar latyny hasaplanylýar. Musa al-

Horezmi özüniň genial döredijilikleri bilen musulman we dünýä 

ylmynyň dürli pudaklaryna uly goşant goşýar, hatda olaryň käbirini 

esaslandyryjy hasaplanylýar. 818-nji ýyldan 850-nji ýyla çenli, ýagny 

özüniň ömrüniň ahyryna çenli aralykda, hiç ýere gitmezden Bagdat 

şäheriniň kitaphanasyndan çykmaýar we araplary horezm matematiki 

mekdebiniň ýeten sepgitlerini hindiler we grekler bilen sintezirlemek 

bilen aýdyň tanyş edýär. Biraz soňrak onuň eserleriniň latyn diline 

terjime edilmegi bilen olar Ýewropa alymlaryna hem elýeterli bolýar. 

Ýokarda bellenenleriň subutnamasy hökmünde, biziň günlerimizde 

ulanylýan ―algoritm‖ we ―logarifm‖ matematiki adalgalary 

(terminleri) akyldaryň adynyň latynlaşdyrylan görnüşleri – 

Algoritmiň we ―algebranyň‖ gelip çykyşy onuň ―Al-jebr‖ matematiki 

traktatynyň ady bilen baglanyşyklydyr. Bularyň ählisi dünýä 

ylmynda durnukly orny eýeleýär. Bu ýerde ýene-de bir zady, ýagny 

Musa al-Horezminiň 826-njy ýylda Bagdat şäherinde ýazan ―Ýeriň 

surat kitaby(Kitab surat al-ard)‖ traktatynyň, arap geografiýa 

ylmynyň ilkinji başlangyjyny goýandygyny bellemek zerur.
1
                                                 

Gürgenjiň ―Akademiýasynda‖ ylym bilen baglanyşykly işler 

gaýnap joşýardy, edil ―oňa meňzeş edaralar‖ arap halyfatynyň Bagdat 

we Kair şäherlerinde hem döredilipdi. Horezm şasy Mamun II öz 

döreden ―Akademiýasyna‖ Merkezi Aziýanyň dürli künjeklerinden 

alymlary çagyrýar. Olar bilen birlikde Abu Reýhan al-Birunyny hem 

çagyrýar. Horezm ýerlerini ýeke-täk döwlete birleşdirmek bilen 

baglanyşykly 995-nji ýylyň pajygaly wakasynda (bu ýerde Abu 

Reýhan al-Biruny afrigid dinastiýasynyň tarapynda çykyş edýär), 

Gürgenç emiri Mamun ibn Muhammediň (995-997 ýý.) goşuny 

ýeňýär. Beýik akyldar öz ýurduny taşlap Hazar deňziniň günorta-

gündogar kenarynda ýerleşen Jurjaniýa şäherine (häzirki Gürgen 

şäherine) gitmäge mejbur bolýar. Ol bu ýerde 1010-njy ýyla çenli, 

ýagny Mamun II özüniň ylmy merkezine çagyran döwrüne çenli 

işlemeli bolýar. Mamun II görnükli akyldar bilen bilelikde şol 

döwrüň akyldarlary Abu Nasr Ibn Yragy, Abu Aly ibn Sinany hem 

çagyrýar. Olar bilen bilelikde filosof Abu Sahl Masihi, alym we 

lukman Abul - Hasan Hammar we şol döwrüň beýleki ylmy işgärleri 

zähmet çekipdirler.                           

1010-njy ýyldan 1017-nji ýyla çenli aralykda, ýagny Mahmut 

Gaznawy bu ýerleri basyp alýança Abu Reýhan al-Biruny 

Gürgençden hiç ýere çykman işleýer we ýaşaýar. Ol Mamun 

―Akademiýasynyň‖ durmuşynda ―diňe bir uly rol oýnaman‖, eýsem 

―bu edara Merkezi Aziýanyň dürli sebitlerinden ajaýyp alymlaryň 

ýygnanan ýeri bolupdyr. Beýik akyldar horezm şasynyň esasy 

maslahatçysy diýen ýaly  derejä ýetýär‖.
1
       

Horezm şasy Mamun II ―Akademiýasynyň‖ kitaphanasynda 

saklanylýan kitap baýlygy barada ylma hiç hili maglumat mälim däl. 

Emma Abu Reýhan al-Birunynyň, Abu Aly ibn Sinanyň we başga-da 

birnäçe görnükli alymlaryň  beýik açyşlary amala aşyrmaklarynda 

kitap gorunda saklanylan ylmy işlerden (traktatlardan) 

peýdalanandyklary aýandyr. Mamun II ―Akademiýasynyň‖ 

kitaphanasynda ýerli alymlaryň ylmy işlerinden başga-da, ähli 

musulman äleminiň we beýleki birnäçe ýurtlaryň alymlarynyň 

işleriniň saklanandygyna şübhelenmek bolmaz. Bu ylmy edarada şol 

döwrüň alymlaryna ylmyň gazananlarynyň ähli täzelikleri elýeterli 

bolupdyr. Diňe ýokarda bellenenler bilen çäklenmän horezm şasy 

Mamun II alymlaryň işlemekleri, dynç almaklary we ýaşamaklary 

üçin ýokary derejedäki şertleri döredipdir. Bu işleri amala aşyrmakda 

golýazmalary göçürijiler özleriniň hormatlanýan zähmetleri bilen uly 

abraýdan peýdalanypdyrlar. Şular ýaly golýazmalary göçürijiler orta 

                                                 
1
 Толстов, По следам древнехорезмийской цивилизации – С. П. Толстов, По 

следам древнехорезмийской цивилизации, М. – Л., 1948. 



 137 

asyrlaryň uly kitaphanalarynda (däbe görä ählisinde diýen ýaly) 

bolupdyr. Golýazmalary göçürijiler Mamunyň ―Akademiýasynda‖ 

hem bolupdyr.  

Abu Reýhan al-Biruny Reý (häzirki Tähran) şäherinden 

günbatarda hiç haçan bolmadyk hem bolsa, ol Bagdat we Basriý 

mekdepleriniň alymlarynyň işleri bilen Gürgenjiň kitaphanasynda bar 

bolan maglumatlar arkaly oňat tanyş bolupdyr. 

1017-nji ýylda Gürgenç türkmen–gaznaly döwletine 

birleşdirilenden soňra, alymlaryň bir bölegi dürli ýurtlara dargaýarlar. 

Abu Reýhan al-Biruny bolsa gaznalylaryň merkezi Gazna şäherine öz 

halypasy Abu Nasr ibn Yrak we beýlekiler bilen bilelikde gelýär we 

ol ýerde özüniň ylmy barlaglaryny dowam etdirýär. Mamunyň 

―Akademiýasyndaky‖ kitaphananyň kitaplarynyň bir bölegi hem şu 

ýere getirilýär. ―Akademiýa‖ mongol-tatarlaryň çozuşyna çenli öz 

işini dowam etdiripdir. Onuň sudury Köneügenç şäherinde ―Kyrk 

Molla‖ belentliginde häzir hem bildirýär. 

Horezm şasy Alaeddin Tekeş ibn Il-Arslanyň hökümdarlyk 

eden döwri ―dördünji we horezm şalarynyň iň ajaýyp döwri‖ diýlip 

bellenilýär. Tekeş ibn Il-Arslan ―Horezm imperiýasyny hakyky 

esaslandyryjy‖ hasaplanýar. Horezm şasy Tekeş öz döwründe ylma 

hemaýatkärlik eden iň beýik şahsyýetdir. Onuň ýurtda ylmy we 

medeniýeti ösdürmek maksady bilen amala aşyran işleri dürli 

çeşmelerde öz beýanyny tapýar. Hususan-da orta asyr taryhçy alymy 

Ibn al-Asir: ―Ol örän okumyş we ylmyň dürli pudaklary boýunça 

bilimli hökümdar bolupdyr. Özüniň adalatlylygy, adamkärçiligi, dürli 

işlerde ynsanperwerligi bilen öz tabynlygyndaky ynsanlaryň arasynda 

uly hormatdan peýdalanypdyr‖ diýip belleýär.
1
                                  

Horezm şasy Tekeş ibn Il –Arslanyň esaslandyran 

kitapnahasy barada hem maglumatlar saklanyp galypdyr. Taryhçy 

alym Täjetdin ibn Anjab ibn as-Saýy (1275-nji ýylda aradan çykan) 

Bagdatda halyf Mustansiriň(1226-1242 ýý.) meşhur kitaphanasynyň 

baş saklawjysy, özüniň ―Jamy al-muhtasar(Çeşmeleriň gysgaça 

ýygyndysy)‖ atly kitabynda Ibn al-Asiriň Horezm şasy Tekeş ibn Il-

Arslan baradaky sözlerini tassyklaýar we ol baradaky bilimleri 

giňeldýär. Bu barada ol: ―Tekeş Horezmde (Gürgençde) medrese 

gurdurýar. Ony beýik soltan hanifitler üçin niýetleýär we onda uly 

kitaphanany hem esaslandyrdy, bu işleri seljuk soltanlary bilen 

bäsleşip amala aşyrdy. Onuň elinde Horezm, Horasanyň bölegi, Reý 

we al-Jabalanyň beýleki ýurtlary bolupdy. Ol öz golundakylar bilen 

örän adalatly bolupdyr, hanifit kanunçylygynyň esaslaryny we 

pudaklaryny göwy bilipdir. Alymlar bilen meşgullanypdyr we 

çekişmeleri geçiripdir. Ol 1200-nji ýylda Şähristanda aradan çykýar, 

emma onuň ogly Kutb ad-Din Muhemmet jesedi Horezme getirýär 

we şol ýerde jaýlaýar. Tekeş ibn Il-Arslan özini jaýlamak üçin, entek 

ölmezinden öň medresäniň içinde ýer belläpdir‖ diýip ýazýar.                   

 

 
 

 
 

Horezm şalarynyň orta asyrlarda zikgelän teňňeleri.
1
 

 

Horezm şalary beýik seljuk soltanlaryny, ýurdunyň 

medeniýetini ösdürmekde alada edýändikleri üçin hormatlaýardylar. 

Tekeş ibn Il-Arslan seljuklaryň paýtagty Merwde bar bolan 

kitaphanalar bilen tanyşdy we edil şular ýaly binalary Köneürgençde 

hem gurmagy arzuw edýärdi. Ol özüniň arzuwuny ýerine ýetirmegi 

başarýar. Onuň Köneürgençde gurduran kitaphanasy sebitde iň 

ulusydy, onda köp sanly gymmat bahaly we seýrek kitaplar 

saklanylýardy. Onuň kitap fondundan peýdalanyp Fahreddin Abu 

Abdylla Muhammet ibn Omar ar-Razy (1210-njy ýylda aradan 

çykan) özüniň ―Jamy al-ylym (Bilimleriň ýygyndysy)‖ atly 

ensiklopediki işini Horezm şasy Tekeş ibn Il-Arslana bagyşlaýar. Bu 

eserde ylmyň 57 ugry boýunça maglumatlar berilýär. 1980-nji ýylda 

Köneürgenç şäheriniň territoriýasynda alnyp barlan gazuw - agtaryş 

işleriniň netijesinde Tekeş tarapyndan gurlan medresäniň we 

kitaphananyň binýatlary tapylýar.                         

Horezm şasy Tekeş ibn Il-Arslan Merw şäheriniň hanafiýaçy 

ýaşaýjylaryna hem medrese gurup berýär. Bu ýerde hem 

kitaphananyň bolan bolmagy mümkin. Tekeş ibn Il-Arslan öz ýanyna 

belli döwlet işgäri, seljuk türkmenleriniň weziri Nyzam al-Mülküň 

ogly Nizam al-Mülk Masud ibn Alyny(1199-njy ýylda aradan çykan) 

gulluga çagyrýar we ony soňraklar horezm şasynyň weziri 

wezipesine belleýär. Ol bolsa Ibn al-Asiryň sözlerine görä Könürgenç 

şäherinde ―Uly medrese we kitaphana‖ gurdurýar. 

Şyhabeddin al-Hywaky Ymam Şyhabeddin Abu Seýit Ymran 

al-Hywakynyň (ol Gürgenjiň iň bir tanymal döwlet işgäri bolupdyr) 

gurduran kitaphanasy Gürgenç şäherinde, XII asyryň ahyry we XIII 

asyryň başlarynda iň bir ajaýyp bina hasaplanypdyr. Ol döwlet 

işgärleriniň arasynda  uly abraýdan peýdalanýar. Ol Horezm şasy 

Muhammediň (1200-1220 ýý.) köşgünde döwlet maslahatçysy 

wezipesinde gulluk edýär. Bu barada XIII asyryň taryhçy alymlary: 

Ibn as-Asyr, Juweýni, Zakiriýa Kazwini we beýlekiler belleýärler. 

Emma ol barada has gymmatly we hakyky maglumatlary Muhammet 

an-Hasawi özüniň dünýä meşhurlygyna eýe bolan ―Soltan Jelaleddin 

Meňburnuň ömür beýany‖ atly işinde beýan edýär. Ymam bilen 

gönüden-göni tanyş bolan Muhammet an-Nesewi, özüniň dünýä belli 

ajaýyp işiniň 22-nji bölümini oňa bagyş edýär.
1
 

Ymam öz ýurdunyň beýik şahsyýeti bolupdyr. Bu barada 

taryhçy alym Juweýni: ―1204-nji ýylyň ýazynda, şol döwrüň güýçli 

Gurid döwletiniň hökümdary Muhammet al-Gury (1203-1206 ýý.) 

horezm şasynyň paýtagtda ýoklugyndan (soltan şol wagtlar Merwde 

bolýar) peýdalanyp, ýurdy basyp almak maksady bilen Horezmiň 

üstüne çozýar.  Emma al-Hywaky bu ýagdaýda basybalyjylaryň 

garşysyna göreş çärelerini gurnamagy öz üstüne alýar. Ol paýtagtyň 

ilatyny duşman bilen gaýduwsyz söweşmäge çagyrýar. 

Köneürgençliler özleriniň ymamyna gylak asýarlar we edil bir adam 

ýaly öz şäherini goramaga aýaga galýarlar. Olar gaýduwsyz 

söweşýärler we duşmany ýeňýärler‖ diýip belleýär. 

Al-Hywaky diňe bir döwlet işlerini dolandyrmakda tanymal 

şahsyýet bolman, eýsem beýik alym hem bolupdyr. Ol aýratyn-da 

diniň kanunlary (ал-фикх), leksikologiýa, medisina, dialektika we 

beýleki ylymlar boýunça öz döwrüniň ökde alymy hasaplanypdyr. 

Ymam bir wagtyň özünde Köneürgenjiň bäş medresesinde sapak 

bermegi başarypdyr, ol Şehitleriň metjidinde kitaphana gurdurýar. Bu 

kitaphana barada käbir taryhçy alymlar: ―şuňa meňzeş kitaphana öňki 

we soňky döwürlerde bolmandyr‖ diýip belleýärler.       

Mongollaryň ýurduň üstüne çozmazynyň öň ýanynda al-

Hywaky Nisa şäherine (galasyna) gelýär. Öz dogduk şäherine barmak 

niýetini ýitirenden soňra, beýik akyldar ―kitaplary duşmana 

galdyrmajak bolýar we olaryň has gymmatlaryny öz ýany bilen alyp 

gelýär‖.       

Mongollar Nusaýy basyp alnanlaryndan soňra, al-Hywakyny 

we ogly Täjeddini tutup öldürýärler, kitaphanany bolsa talaýarlar. Bu 

barada beýik taryhçy alym Muhammet an-Nesewi: ―Men talanan 

kitaplary yzarlaýardym (ilatyň elinde bar bolan kitaplary), olaryň 

birnäçesini ýygnadym, maňa iň gymmatly kitaplary almak miýesser 

etdi. Men olaryň birnäçesini ýanymda sakladym. Emma biziň özge 

ýurtlarda bolmagymyz, käte gündogara, käte günbatarda  aýlanyp 

ýörmegimiz uly kynçylyklary döretdi. Men galan we satyn alan 

kitaplarymyň ahlisini galada galdyrdym(?). Ol ýitiren zatlarymdan 

diňe kitaplaryma ýüregim agyrýardy‖ diýip belleýär. Bu 

kitaphananyň soňraky ykbaly hiç kime belli däl.
1
  

Bagyr obasynyň günorta-günbatarynda ýerleşýän Daşgala 

diýen ýerde (Aşgabat şäheriniň günorta-günbataryndan 15 kilometr 

aralykda) Şyhabeddin al-Hywakynyň we onuň ogly Täjeddiniň 

mazary saklanyp galypdyr. Halk beýik danalaryň (ogullarynyň) 

üstüne XIV asyrda mowzoleý galdyrýarlar.              

Orta asyrlarda Köneürgenç şäherinde bar bolan 

kitaphanalaryň sany, biziň ýokarda sananlarymyzdan has köp 

bolmagy mümkin.  

Köneürgenç kitaphanalary bilen bilelikde beýleki musulman 

döwletleriniň medeni merkezleri hem mongol - tatarlaryň çözuşlary 

netijesinde ýakylyp ýumrulýar we öwezini dolup bolmajak derejedäki 

ýitgä sezewar edilýär.  

Köp asyrlar geçen hem bolsa adamzat jemgyýeti gadymy 

Köneürgenjiň beýik medeni miraslaryny ýadygärlik hökmünde 

saklap gelýär. 2005-nji ýylda ÝUNESKO tarapyndan Köneürgenç 

şäheriniň Bütin dünýäniň goralýan şäherleriniň sanawyna 

girizilmegi-de hut şonuň üçindir.    

ABU ALY al-HAÝSAM 

 

Abu Aly al-Hasan ibn al-Hasan ibn al-Haýsam Gündogaryň 

beýik akyldary bolmak bilen, ol 965-nji ýylda Basra (Yrak) şäherinde 

eneden dogulýar. Kair şäherinde ylmy işler bilen meşgul bolupdyr we 

1039-njy ýylda aradan çykýar. Ol özüniň ajaýyp ukyby we akyly 

bilen watanynda weziriň wezipesini ýerine ýetiripdir. Emma 

akyldaryň ylyma bolan ukyby bu wezipeden el çekmäge we diňe 

ylym bilen meşgullanmaga mejbur edýär. Abu Aly al-Haýsam 

görnükli fizik, matematik, astronom, lukman we Aristoteliň işlerini 

kommentirleýji alym hökmünde tanalyp, Günbatar Ýewropada 

Alhazen ady bilen mälimdir.
1
 

 

 
 

Abu Aly al-Hasan ibn al-Hasan ibn al-Haýsam.
2
 

 

Beýik alym tejribe ylymlaryny esaslandyryjylaryň biri 

hasaplanylýar. Abu Aly al-Haýsam özüniň geçiren islendik tejribesini 

anyk matematiki hasaplamalaryň üsti bilen subut edipdir. Abu Aly al-

Haýsam özünde bar bolan maglumatlara esaslanyp Nil derýasynyň 

suwuny, Assuan şäheriniň günortasynda guruljak bendiň kömegi 

bilen dolandyrmak üçin taslamany düzýär. Haçan-da, alymyň edýän 

işleriniň şan – şöhraty Müsür halyfyna ýetende, hökümdar taslamany 

amala aşyrmak üçin Abu Aly al-Haýsamy Müsüre çagyrýar. Emma 

akyldar Nil derýasyna baryp görende bolsa, özüniň düzen 

taslamasynyň, şol döwrüň tehniki serişdeleri bilen amala 

aşyrylmagynyň kyn boljakdygyny görýär (Bu taslama diňe XX 

asyryň ikinji ýarymynda öňki SSSR-iň hünärmenleriniň ýardam 

bermigi bilen amala aşyrylýar). Bu hadysany aňan halyf al-Hakim 

Abu Aly al-Haýsama gaharlanyp, ony öz öýünde tussaglykda 

saklaýar we ähli emlägini elinden alýar. Görnükli alym diňe, halyf al-

Hakim aradan çykandan soňra, onuň miresdüşeriniň kömegi bilen 

erkinlige çykýar. Beýik alym özüniň ömrüniň ahyrky günlerini Kair 

şäherinde geçirýär we beýik abraýdan peýdalanypdyr.  

Abu Aly al-Haýsamyň ady bilen jemi 89 sany ylmy traktat 

baglanyşyklydyr. Olaryň aglabasy, ýagny 59 sanysy matematika, 

astronomiýa, optika we mehanika hem-de medisina degişli edilýär.  

Matematika degişli bolan taktatlaryndan: ―Ýewklidiň 

―Başlangyçlar‖ kitabynda nätakyklyklary aýdyňlaşdyrmak we olaryň 

manysyny düşündirmek barada (Kitab fi hall şukuk kitab Uklidis fi-l-

usul wa-ş-şarh maanihi)‖, ―Ýewklidiň ―Başlangyçlar‖ kitabynyň 

girişine düşündiriş (Şarh musadarat kitab Uklidis fi-l-usul)‖, 

―Girişleri kommentirlemegiň peýdasy we netijeleri barada traktat 

(Risala fi-l-fawaid wa-l-mustanbatat)‖, ―Analiz we sintez barada 

kitap (Makala fi-t-tahlil wa-t-tarkib)‖ ýaly işlerini sanamak 

mümkindir.
1
  

Abu Aly al-Haýsamyň ―Ölçemegiň prinsipleri barada gürrüň 

(Kaul fi usul al-misaha)‖ atly matematika degişli bolan işinde 

üçburçluklary, tegelegi, segmenti ölçemegiň düzgünleri, sferanyň 

diametrini kesgitlemek, piramidany, silindri, konusy ölçemek, 

sferada uly tegelegi gurmak, elýeterli bolmadyk depeli jisimleriň 

beýikligini ölçemek ýaly maglumatlar berilýär. 

Al-Haýsamyň ―Şary ölçemek barada gürrüň (Kaul fi misaha 

al-kura)‖ atly işi şaryň göwrümini kesgitlemäge degişli ylmy eserdir.  

Abu Aly al-Haýsam özüniň ―Optika kitaby (Kitab al-

manazir)‖ atly fizikanyň optika bölümine degişli ylmy işi ýedi 

kitapdan ybarat. Olar: I) Görmek we göz barada, II) Ýagtylygyň 

ýaýramagy barada, III) Görmegiň ýalňyşlygy barada, IV) Zerkal 

üstlerden serpikmek barada, V) Göz öňüne getirmek barada,  

VI) Tekiz, sferiki, silindrik we konik üstlerden serpigende görmegiň 

ýalňyşlygy barada, VII) Ýagtylygyň döwülmegi we döwülmekde 

görmegiň ýalňyşlygy barada ýaly kitaplardan durýar. 

I kitap 8 bölümden ybarat bolup, olar aşakdaky ýaly tertipde: 

1) Giriş (ýagtylygyň ýaýramagynyň iki usulyna, ýagny: matematiki - 

ýagtylyk gözden çykýan şöhleler arkaly ýaýraýar we fiziki - ýagtylyk 

çeşmelerden gelýän şöhleler arkaly ýaýraýar diýen ýaly teoriýalara 

seredilýär); 2) Gözüň gurluşy; 3) Ýagtylygyň gurluşy; 4) Ýagtylyk 

çeşmesiniň we gözüň arasyndaky sredanyň gurluşy; 5) Gözüň 

anatomiýasy; 6) Görmek; 7) Görüş gurallary; 8) Görmegiň şertleri 

berilýär.
1
  

II kitap esasy 4 bölümden ybaratdyr. Olardan: 1) Giriş; 2) 

Şöhleleriň çyzyklary barada; 3) Görmek bilen duýmalaryň gurluşlary 

barada; 4) Görmegiň esasyndaky tapawutlar barada ýaly bölümleri öz 

içine alýar. 

III kitap esasy 4 sany bölümden ybarat bolup, olar aşakdaky 

ýaly berilýär: 1) Giriş; 2) Esaslar (predposylkalar) barada; 3) 

Görmegiň ýalňyşlygynyň sebäpleri barada; 4) Görmegiň 

ýalňyşlygynyň tapawudy barada; 5) Duýmakda ýalňyşlygyň sebäpleri 

barada; 6) Duýmakda görmegiň ýalňyşlyklary barada; 7) 

Deňeşdirmekde görmegiň ýalňyşlyklary barada. 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 



 145 

IV kitap 5 bölümi öz içine alýar. Olardan: 1) Giriş; 2) 

Serpikmek barada; 3) Serpikmegiň gurluşy barada; 4-5) Serpilmäni 

duýmak barada bölümleri bellemek mümkin. 

V kitap öz içine 2 sany esasy bölümi birleşdirýär. Bölümler 

aşakdaky ýaly berilýär: 1) Giriş; 2) Serpikmek barada. 

VI kitap özüne 9 bölümi birleşdirýär. Olardan: 1) Giriş; 2) 

Serpikmekde görmegiň ýalňyşlygy barada; 3) Tekiz zerkaladan 

serpigende görmegiň ýalňyşlygy barada; 4-6) Güberçek sferiki, 

silindrik we konik zerkalalardan serpigende görmegiň ýalňyşlyklary 

barada; 7-9) Oýuk sferiki, silindriki we koniki serkalalardan 

serpigende görmegiň ýalňyşlygy barada ýaly bölümler berilýär. 

VII kitap hem öz gezeginde 7 sany bölümden ybarat bolup, 

olar aşakdaky ýaly berilýär: 1) Giriş; 2) Döwülmek barada; 3) 

Döwülmegiň gurluşlary barada; 4-6) Döwüleni duýmak barada; 7) 

Döwülmekde görmegiň ýalňyşlyklary barada (bu ýerde ulaldýan 

zerkalalar ylymda ilkinji gezek beýan edilýär).  

Abu Aly al-Haýsamyň fizika ylmyna degişli bolan ―Ýagtylyk 

barada kitap (Makala fi-d-dau)‖, ―Ýakyjy sfera barada (Fi-l-kura al-

muhrika)‖, ―Parabola boýunça ýakyjy zerkalalar barada kitap 

(Makala fi-l-maraýa al-muhrika bi-l-kutu)‖, ―Tegelek boýunça 

ýakyjy zerkalar barada kitap (Makala fi-l-maraýa al-muhrika bu-d-

dawair)‖ ylmy traktatlaryny ýazýar.
1
  

Ýewropada optika baradaky ilkinji ylmy taraktat Erazma 

Witelliýa tarapyndan XIII asyryň 70-nji ýyllarynda ýazylýar. Bu 

kitapda Ýewkilidiň, Ptolomeýiň we Abu Aly al-Haýsamyň işleri 

dolulykda getirilýär.  

Esasy optiki barlaglaryň netijeleri XII asyrda arapçadan latyn 

diline terjime edilen ylmy traktatda berilýär. Bu işde görmegiň ylmy 

nazaryýeti, şeýle-de bu ýerde kamera – obskura (içi garaňky öý - bir 

gapdalynda deşik bolan ýapyk gap, ilkinji surat apparatynyň nusgasy) 

we dürli zerkalalardan ýagtylyk tolkunlarynyň serpilmegini hem-de 

ýagtylygyň tizliginiň hemişelikdigi baradaky pikir berilýär. 

Alhazen özüniň gadymy wagtlarda belli bolan görmek 

baradaky teoriýany, gözüň anotomiki ýazylmagyny hem berýär. Ol 

gadymy grek alymlarynyň, ýagtylyk tolkunlaryny göz goýberýär 

diýen teoriýasyndan gaça durýar. Alhazen özüniň getiren teoriýasyny 

has aýdyň subut etmek maksady bilen birnäçe fiziki – fiziologiki 

tejribeleri geçirýär. Tejribeleriň içinde Günden gelýän şöhleleriň 

adamyň gözüne düşüp kör etmegi ýaly meseleri getirýär. Alhazeniň 

pikir etmegi boýunça adamyň görüş keşbi tebigy ýagtylygyň we 

reňkli şöhleleriň göze täsir etmegi netijesinde emele gelýär. Beýik 

alym reňkli şöhleler hökmünde – reňkli predmetlerden serpigen 

ýagtylyk tolkunlaryny alýar.
1
                        

Abu Aly al-Haýsamyň eden dünýä belli açyşynyň düýp 

prinsipi (beýany) seredilýän predmetiň her bir nokadyna gözde kabul 

edilen nokatlar degişlidir. Eger-de grek fizikleriniň hemmesinde 

görüş şekili duýmak, gözegçilik edilýän jisimiň şekilini bir gezekde 

duýmak ýaly seredilýän bolsa, onda  Alhazen jisimiň her bir 

nokadyndan tükeniksiz köpsanly şöhleler çykýar we adamyň görejine 

hem edil şolar ýaly tükenisiz şöhleleriň gelip düşýändigini belleýär. 

Muňa görnükli alym öz ýasan kamera – obskurasy bilen geçiren 

tejribelerine laýyklykda esaslanýar. Şeýle-de Abu Aly al-Haýsam 

ýasan guralynda geçiren teribelerinde, ýagtylyk şöhleleriniň 

geometriki gurmalaryna häsiýetnama hem berýär. 

Alhazeniň ―Optikanyň hazynalary‖ atly eseri, biziň 

günlerimize 1572-nji ýylda Bazelde latyn dilinde çapdan çykan 

görnüşinde gelip ýetipdir. 

Bu traktat ýedi sany kitaba bölünip, olaryň ilkinji üçüsi göze 

we görüşe niýetlenilýär. Alhazen dünýäde fizikanyň optika 

bölüminde ilkinji bolup gözüň anatomiki ýazgysyny berýär. Onda, 

gözüň görmegi daşky şöhleleriň kömegi bilen amala aşyrylýandygy, 

şöhleler predmetlerden göze düşýändigi, şeýle-de şekilleriň ilki bilen 

görüş nerwlerine ýetmänkä, hrustaljygyň içinde döreýändigini beýan 

edýär. 

Traktatyň soňky kitaby – şöhleleriň açyk sredada serpikmegi 

we döwülmegi baradadyr. Alhazen Lukresiýa teoriýasyny 

kämilleşdirmek bilen ýagtylyk – bu bölejikleriň akymy hasaplapdyr, 

serpikmege bolsa mehaniki hadysa hökmünde garapdyr. Ol bu 

barada: ―Ýagtylyk gelen ýerinden göni çyzyk, soňra bolsa ilki 

başdakysy ýaly ýapgyt serpikýär‖ diýip belleýär.      

Abu Aly ibn al-Haýsam zerkalalary hem öwrenýär. Ol 

zerkalanyň ýedi görnüşüni: tekiz, güberçek, oýuk, silindrik, koniki, 

sferiki we başga görnüşlerini tapawutlandyrmagy başarýar. Akyldar 

oýuk zerkaladan ýagtylygyň serpikmegini öwrenmek bilen, alym 

zerkalanyň diametri näçe uly bolsa, şonça-da foksirlemegiň 

gowudygyny belleýär. Bu taglymat, ilkinji bolup Ýewropada birnäçe 

asyrlar geçenden soňra, Rojer Bekon tarapyndan açylýar. 

Alhazeniň matematika degişli bolan ylmy traktatlaryndan 

―Tegelegiň içinden çyzylan ýediburçlugy gurmak barada kitap 

(Makala fi amal al-musabba fi-d-daira)‖, ―Parabola jisimleri ölçemek 

boýunça kitap (Makala fi misaha mukaddima fi dil al-mukafi)‖, 

―Üçburçlugyň beýikliginiň gurluşy barada traktat (Risala fi hawass 

al-musallas min jiha al-amud)‖, ―Belliler boýunça kitap (Makala fi 

malumat)‖, ―Geometriki meseleler barada söhbet (Kaul fi masail 

handasiýýa)‖, ―Uly tegelek üçin sirkul barada söhbet(Kaul fi birkar 

addawair alazam)‖ we ş.m. işlerini ýazýar.
1
 

Alhazen fizika ylmyna degişli bolan ýene-de birnäçe 

traktatlaryny ýazýar. Olardan: ―Agyrlyk merkezi barada kitap 

(Makala fi marakiz al-askal)‖, ―Tutguçly (ryçagly) tereziler barada 

söhbet (Kaul fi karastun)‖ we ş.m. işlerini ýazypdyr. 

Abu Aly al-Haýsam dürli sagatlara degişli bolan birnäçe ylmy 

eserlerini hem ýazypdyr. Olardan: ―Sagat çyzyklary barada traktat 

(Risala fi hutut as-saat)‖, ―Gorizontal Gün sagatlary barada kitap 

(Makala fi-r-ruhama al-ufukiýýa)‖, ―Suw sagatlary barada kitap 

(Makala fi-l-binkam)‖ ýaly eserlerini ýazýar. 

Gündogaryň beýik alymy Abu Aly al-Haýsam geodeziýa 

degişli bolan birnäçe işleri hem ýazýar. Olardan: ―Kyblanyň 

azimutyny kesgitlemek barada (Kaul fi istihraj samt al-kibla)‖, 

―Hasaplamak ýoly bilen Kyblanyň azimutyny kesgitlemek (Kaul fi 

samt al-kibla bi-l-hasib)‖, ―Polýuslary predel takyklyk bilen 

kesgitlemek barada kitap (Makala fi istihrij al-kutb ala gaýa al-

tahkik)‖, ―Predel takyklyk bilen meridiany kesgitlemek barada kitap 

(Makala fi istihrij hatt nisf an-nahar ala gaýa at-tahkik)‖, ―Meridiany 

bir kölege boýunça kesgitlemek barada (Fi istihrij hatt nistr an-nahar 

bi – zill wahid)‖, ―Dünäniň şekili barada kitap (Kitab fi haýa al-

alam)‖, ―Geometriki täsirler bilen iki şäheriň arasyndaky aralygy 

kesgitlemek barada kitap (Makala fi istihrij ma baýna al-baladaýn fi-

l-bud bi al-umur al-handassiýýa)‖, ―Azimutlar barada kitap (Makala 

fi–s-samt)‖ we ş.m. ýazýar. 

 Alhazen matematika degişli bolan birnäçe traktatlary hem 

ýazýar. Olardan 7-ä bölünýän, şeýle-de 2, 3, 4, 5, 6 sanlara bölünende 

1 galyndy berýän sanlary tapmak usuly baganyşyklydyr (bu meselä 

has soňrak, öz döwrüniň beýik matematigi Leonardo Pizanskiý 

seredip geçýär). Gündogaryň beýik alymy dürli görnüşli jisimleriň 

üstleriniň meýdanlaryny we göwrümlerini kesgitlemegiň serişdesi 

hökmünde kesgitli integral düşünjesine (hususanda, parabolanyň 

segmentiniň ony erkin çäklendiriji ordinatasynyň töwereginde 

aýlanmagyndan emele gelen jisimiň göwrümini hasaplapdyr) has 

ýakyn gelipdir. Ol özüniň ―Şary ölçemek barada traktat‖ işinde 

integrirlenmege meňzeş şaryň göwrümini kesgit-lemek usuly beýan 

edilýär. Rossiýanyň Kuýbyşýew oblastynyň seýrek kitaplar 

kitaphanasynda uly formatly 465 sahypaly golýazma görnüşli arap 

dilindäki kitap saklanylýar. Bu kitaba Abu Aly al-Haýsamyň 

matematiki we astronomiki ylmyna degişli bolan golýazma görnüşli 

4 sany ajaýyp traktatlary girizilipdir. Ibn al-Haýsamyň ady bilen 

Aýyň görünýän bölegindäki jar (krater) atlandyrylandyr.
1
 

Taryha belli bolan maglumatlara görä ilkinji göz äýnegini 

Rim imperatory Neron (biziň eýýamymyzyň I asyry) gladiatorlaryň 

söweşine, gözüne has ýylmanaklanan izumrud daşyny tutmak bilen 

tomaşa edipdir(bu daş entek äýnek görnüşli däldi). Göz äýnekler 

baradaky ilkinji maglumatlar Gündogaryň görnükli alymy Alhazeniň 

ylmy tarktatlarynda ýatlanylýar we ol göz äýnek optikasynyň atasy 

hasaplaýarlar. Ilkinji gezek reňksiz we görýän (aňrysy görünýän) 

äýnekleri Wenesiýada XIII asyrda oýlap tapýarlar we uzak wagtlaryň 

dowamynda köpçülikden gizläp saklaýarlar. Olary satyn almak, 

gymmatly bolanlygyndan örän kyn bolupdyr. Aýnalaryň dioptriki 

belgilenmesi 1875-nji ýylda girizilýär. Olary göze dakmak üçin 

serişdeleri uzak wagtyň dowamynda tapyp bilmändirler. Käbir 

ýagdaýlarda olary kelle gabyna hem berkidipdirler.
1
 

Abu Aly al-Haýsam matematika degişli bolan ―Şary ölçemek 

barada söhbet (Kaul fi misaha al-kura)‖ traktatyny ýazýar. Bu işde 

beýik alym şaryň göwrümini kesgitlemek üçin 4 teklibi öňe sürýär. 

Teklipler aşakdaky ýaly berilýär: 1-2) teoretik - sanly teoremalar 

3) soňky netijeler kesime geçirilýär, 4) şaryň göwrümi 

silindriň  

1/3-den bölegine deň bolup, onuň esasy – şaryň uly tegelegi, emma 

beýikligi bolup – diametri hyzmat edýär. Onda şaryň göwrümi 

aşakdaky formulanyň kömegi bilen kesgitlenýär: 

 

rrV 2
3

2 2
  . 

 

Alnan netije:  

 

  r

bu bolsa integraly çözen bilen deň derejededir. Ol hem öz 

gezeginde, basgançak sekilindäki jisimleriň göwrüminiň ýokarky we 

aşaky integral jemlerine deňdigini görkezýär 

Abu Kamil ―Alhazeniň meselesini‖ çözüpdir. Ýagny, bu 

meselede tegelegiň meýdanynda iki nokadyň üstünden töweregiň 

nokadynda kesişýän we bu nokatda normal bilen deň burçlary emele 

getirýän göni çyzyklary geçirmek talap edilýär. olar töweregiň 

nokadynda bir-biri bilen gabat gelip, şu nokatda hem normal bilen 

deň burçlary emele geler ýaly derejede geçirmek talap edilýär. Bu 

mesele dördünji derejeli deňlemäni çözmeklige getirilýär we ol grek 

ruhunda giperbolanyň töwerek bilen kesişmesiniň kömegi bilen 

tapylýar. Alhazin parabolanyň onuň diametriniň ýa-da ordinatanyň 

töwereginde aýlanmagyndan emele gelýän jisimleriň göwrümlerini 

hasaplamak üçin susup almak usulyny hem ulanypdyr. Alhazenden 

ýüz ýyl özal Müsürde Muhammet Musa al-Horezminiň işlerini 

dowam etdiriji algebraçy Abu Kamil ýaşapdyr. Ol özüniň algebra 

degişli işleri bilen diňe bir al-Karhä täsir etmän, eýsem Leonardo 

Pizanskä hem ýardam beripdir.   

GUŞÝAR IBN LABBAN 

 

Abul-Hasan Guşýar ibn Labban ibn Bäşahry al-Jilili 

Owganystanyň Gilýan sebitinde 970-nji ýylda eneden dogulýar we 

1030-njy ýylda hem aradan çykýar. Ol öz döwrüniň görnükli 

matematigi we astronomy hasaplanýar.
1
  

Guşýar ibn Labban baradaky maglumatlary görnükli 

musulman taryhçy alymlary Abdulla – zada, al-Beýhaky, Ibn al-

Kufty, al-Gurbany, Ýewropa alymlary Leweý, Petrak, Miýeli, Satron, 

Brokkelman we beýleki alymlar öz işlerinde belleýärler. 

Görnükli alymyň durmuş ýoly barada häzirki zaman ylmyna 

hiç hili maglumat belli däl. Emma onuň Mahmut Gaznalynyň 

köşgünde, ýagny Gazna şäherinde Abu Reýhan al-Biruny, Abu Nasr 

ibn Yrak we beýlekiler bilen bilelikde işländigi barada käbir 

maglumatlar berilýär. 

Guşýar ibn Labban özüniň matematika degişli bolan ―Hindi 

arifmetikasynyň başlangyçlary barada (Fi usul hasib al-Hind)‖ eserini 

ýazýar. Alymyň bu eseri iňlis, gadymy ýewreý dillerine terjime 

edilýär. Onuň bu işi Konstantinopalda  XV asyrda ýaşan Iosif Anabi 

tarapyndan gadymy ýewreý diline terjime edilýär we kommentariý 

berilýär. Emma işiň iňlis diline terjimesi alymlar Leweý we Petruk 

tarapyndan terjime edilýär. 

Iş esasy iki sany kitapdan ybarat. 1-nji kitap ―Sadalar barada‖ 

diýlip atlandyrylyp, ol öz mazmunyna 9 bölümi alýar. Olardan: 1) 

hindi sanlary barada, 2) goşmak barada, 3) aýyrmak barada, 4) 

köpeltmek barada, 5) altmyşlyk drobyň razrýadlaryny bölmek barada, 

6) bölmek barada, 7) altmyşlyk drobyň razrýadlaryny köpeltmek 

barada, 8) kwadrat kökleri çykarmak barada, 9) dokuzlugyň üsti bilen 

barlamak barada ýaly maglumatlary bellemek mümkin.
2
 

2-nji kitap ―Çylşyrymlylar barada‖ diýlip atlandyrylyp, ol 

mazmunyna 14 bölümi alýar. Olardan: 1) altmyşlyk sistemada 

köpeltmek tablisasyna ýazgy bermek, 2) ―sany götermek barada‖ we 

onluk sistemadan bitin sanlary altmyşlyk razrýadla öwürmek: ýagny, 

graduslar, götermek, iki gezek götermek we ş.m., 3) altmyşlyk 

droblary goşmak barada, 4) alty onluk droblary aýyrmak barada, 5) 

altmyşlyk droblary köpeltmek barada, 6) altmyşlyk droblary 

köpeltmegiň razrýadlary barada, 7) altmyşlyk droblary bölmek 

barada, 8) altmyşlyk droblary bölmegiň hususy razrýadlary barada, 9) 

altmyşlyk droblardan kwadrat kökleri almak barada, 10) altmyşlyk 

droblardan kökleriň razrýadlary barada, 11) galyndyny 6 

köpeltmekde dokuzlugyň kömegi bilen barlamak barada, 12) 

altmyşlyk sistemada bitin sanlar bilen täsirleriň razrýadlarynyň 

netijeleri barada, 13) köpeltmegiň alty onluk tablisasy, 14) onluk 

sistemada kub kökleri almak barada (bu ýerde kub kökleri 

çykarmaklygy gadymy Hytaýda ―Dokuz kitapdan ybarat 

matematikada‖ ulanylýan Ruffini – Horneriň usuly bilen amala 

aşyrýar) ýalylary görkezmek bolar.
1
  

Guşýar ibn Labban matematika(arifmetika) degişli bolan 

―Arifmetikada prinsipleriň çeşmeleri(Uýun alusul fil-hasib)‖, 

―Sinuslary (tablisany) düzmegiň prinsiplerini abstrakt beýän 

etmek(Tajrit usul tarkib al-juýub)‖ işlerini hem ýazýar. 

Görnükli alym astronomiýa degişli bolan birnäçe ylmy 

traktatlaryny hem ýazýar. Olardan: ―Ahli taraplaýyn zij(az-Zij al-

jami)‖ eser pars, nemes, fransuz, iňlis, türk dillerine alymlar 

tarapyndan terjime edilýär.  

Bu ylmy traktatyň mazmuny dört sany kitapdan durýar. 

Olardan: 1) ―Hasaplamak barada‖, 2) ―Tablisalar barada‖, 3) 

―Astronomiýa barada‖, 4) ―Subutnamalar barada‖. Şeýle-de, alym 

özüniň ―Astronomiýa ylmynyň düzgünleriniň ýygyndysy‖ atly 

anonim IV eserinde ―Astronomiýa ylmynyň düzgünlerini‖ ýagny, 

sferiki trigonometriýanyň teoremalaryny beýan edýär. Bu eserlerini 

ýazmak bilen Guşýar ibn Labban sinusyň we tangensiň sferiki 

teoremalarynyň subutnamalaryny beýan edýär. 

Guşýar ibn Labban astronomiýa ylmyna degişli bolan: 

―Astrolýabiýa we ony gurmagyň usullary we onuň bilen ahyryna 

çenli täsir etmek hem-de kämilleşdirmek barada kitap (Kitab al-

asturlab wa-kaýfiýýa amalihi wa itibarihi alat-tamma wal-kamal)‖, 

―Astrolýabiýa boýunça gollanma (Irşad al-astyrlab)‖, 

―Astrolýabiýany tanamak (Marifat al-asturlab)‖, Astrolýabiýa barada 

traktat (Risala dar asturlab wa ihtiýarat)‖, ―Astrolýabiýany gurmak 

barada traktat (Risala fi sana al-asturlab)‖ ýaly ylmy traktatlaryny 

ýazýar.  

 Görnükli alymyň ―Ýyldyzlaryň hökümleriniň  (приговоров) 

sungatyna giriş kitaby(Kitab al-madhal fisina ahkam an-nujum)‖ atly 

astronomiýa degişli ylmy traktaty pars, nemes, iňlis, türk, fransuz we 

beýleki dillere terjime edilýär. Bu iş esasy dört sany kitapdan ybarat 

bolup, olar aşakdaky ýaly: 1) sungatyň prinsipleri barada, 2) 

dünýäniň işleri dogrusynda çaklama aýtmak barada, 3) adamlaryň 

dogluşy boýunça ykbalyny öňünden aýtmak barada, 4) amatly günleri 

saýlamak baradaky kitaplary öz içine alýar (Вороновский, 

Астрономы Средней Аçии - Г. Вороновский, Астрономы 

Средней Азии от Мухаммеда ал-Хаваризми до Улугбека и его 

школы (IX-XVI вв.), сборник ―Иç истории эпохи Улугбека‖, Изд-

во ―Наука‖, Ташкент, [1965], стр. 100-172.). 

Guşýar ibn Labbanyň ―Aralyklar we göwrümler barada traktat 

(Risala al-abad wal-ajram)‖ atly eseri asman jisimlerine çenli 

aralyklary we olaryň göwrümlerini tapmak dogrusyndaky 

maglumatlary özünde jemleýär.
1
 

Bu traktat öz mazmunyna: 1) Ýeri ölçemek, 2) Aýyň 

aralyklary (ölçegleri), 3) Aýyň göwrümi, 4) Günüň diametri,5) 

Günüň göwrümi, 6) Aýyň diametri, 7) Merkuriniň ölçegleri, 8) 

Weneranyň ölçegleri, 9) Saturnyň ölçegleri, 10) Ýupiteriň ölçegleri, 

11) Marsyň ölçegleri, 12) gozgonmaýan ýyldyzlaryň ölçegleri, 13) 

gozgonmaýan ýyldyzlara çenli aralyklar diýen ýaly bölümleri alýar. 

Şonuň ýaly-da, görnükli alym asrtonomiýa degişli bolan 

―Ahliumumy astronomiýa ylmy barada(Fi-ilm al-haýa al-jami)‖, 

sferiki astronomiýa degişli bolan ―Astronomiýa ylmy barada we onuň 

gurluşuny duýmak barada(Fi-ilm alhaýýawa marifa kaýfiýýatihi)‖, 

―Kämilleşen zij (az-Zij al-balig)‖, ―Marsyň deňlemesini 

düzmek(Islah tadil al-Mirryh)‖ we ―Adud ad-Dinow zij(Zij-i Azudi)‖ 

diýen ýaly ylmy traktatlaryny ýazýar. 

AHMET AN-NESEWI 

 

Abul-Hasan Aly ibn Ahmet an-Nesewi takmynan 970-nji 

ýylda häzirki Türkmenistanyň peýtagty Aşgabadyň günbatarynda 

ýerleşýän gadymy Nusaýda dogulýar. Ol Guşýar ibn Labbanyň 

okuwçysy bolmak bilen Reýde buid soltany Majd ad-Daulyň 

köşgünde, Gazna şäherinde Mahmyt Gaznalynyň we onuň 

mirasdüşerleriniň köşklerinde, Gaznalylar imperiýasy ýykylandan 

soňra bolsa Seljuk soltanlarynyň köşklerinde, has anyk aýdanda 

Seljuk türkmenleriniň merkezi bolan Yspyhan şäherinde işleýär. 

Görnükli alym takmynan 100 ýaşap, ýagny 1070-nji ýyllarda aradan 

çykýar. Görnükli alymyň Ýewropada latynça ady Abilhasan Hali ben 

Ahmad Nasuenis diýlip atlandyrylýar.
1
  

Ahmet an-Nesewi özüniň matematika degişli bolan ―Ýewklidi 

abstragirlemek(Tajrid Uklidis)‖ ýa-da ―Geometriýanyň 

başlangyçlaryny abstragirlemek(Tajrid fi usul al-handasa)‖, görnükli 

alymyň ―Başlangyçlar‖ kitabynyň gaýtadan işlenen görnüşini, 

―Arhimediň ―Lemm‖ kitabyna komentariýler (Şarh kitab al-Mahuzat 

li Arşimidis)‖ ýaly traktatlaryny ýazýar. 

Görnükli alymyň ―Hindi arifmetikasy barada ýeterlik(al-

Mukni fil-hasib al-hindi)‖ diýen traktaty esasy dört sany kitapdan 

ybarat. Bu traktat pars dilinde ýazylyp, Majd ad-Daula bagyşlanylýar 

we Mahmyt Gaznalynyň buýrugy boýunça arap diline terjime edilýär. 

Kitaplaryň mazmuny aşakdaky ýaly: 1) bitin sanlaryň arifmetikasy 

barada, 2) droblaryň arifmetikasy barada, 3) bitin sanlaryň droblar 

bilen bilelikde arifmetikasy barada, 4) altmyşlyk droblaryň 

arifmetikasy barada ýaly maglumatlary öz içine alýar. Kitaplar 

özleriniň mazmuny boýunça Guşýar ibn Labbanyň ―Hindi 

arifmetikasynyň başlangyjy barada‖ atly traktatyna has ýakyndyr. Bu 

ýerde kub kökleri almak gadymy Hytaýda ulanylan Ruffini – 

Horneriň usuly bilen amala aşyrýar.
2

Ahmet an-Nesewiniň ―Kesiji figuralary düşündirmek hakynda 

kitap(Kitab al-işba fi şarh aş-şakl al-kita)‖ atly traktaty iňlis, türk, 

nemes, fransuz dillerine terjime edilýär. Kitabyň mazmuny düzümli 

gatnaşyklar teoriýasyna we Meneleýiň sferiki teoremasynyň 

subudyna bagyşlanylýar (Internet ulgamyndan alnan maglumatlar). 

Alymyň matematika degişli bolan ―Ýewklidiň kitabyny 

kommentirlemek barada kanagatlanma(al-Balig fi şarh kitab 

Uklidis)‖ eseri Guşýar ibn Labbanyň ylmy eserinde ýatlanylýar. 

Ahmet an-Nesewiniň ―Töweregi gurmak barada kitap 

(Makala fi amal daira nisbatuha ila daira mafruda ka nisba mafruda)‖ 

atly eserini öz döwrüniň görnükli matematigi Nasreddin at-Tusy 

Arhimediň ―Lemm‖ düzme  traktatynda ýatlap geçýär. 

Görnükli alymyň Yspyhan şäherindäki ýolbaşçylyk edýän 

obserwatoriýasy ýapylandan soňra, özüniň ―Astronomiýa ylmynyň 

düzgünleriniň ýygyndysy (Jamy kawanii ilm al-haýa)‖ atly traktatyny 

ýazýar. Bu ylmy eser Seljuk soltany Kundurynyň (1025-1064 ýý.) 

weziri Amid al-Mülk Abu Nasr Mansury ibn Muhemmede 

bagyşlanýar. Bu traktatyň asyl nusgasy nemes, fransuw, türk, rus we 

beýleki dillere terjime edilýär.  

Şonuň ýaly-da, görnükli alym astronomiýa degişli bolan 

birnäçe eserini ýazýar. Olardan: ―Kalendary we astrolýabiýany 

duýmak barada traktat(Risala fi rifa at-takwim wa-l-asturlab)‖, 

―Fahriýew ziji(az-Zij al-Fahir)‖ atly eserlerini bellemek bolar.
1

MUHAMMET AL-GARAJA 

 

Fahreddin Abu Bekr Muhammet ibn al-Hasan(al-Hüseýin) al-

Garajynyň doglan ýyly barada hiç hili maglumat belli däldir. Emma 

onuň ýogalan ýyly barada käbir ylmy çeşmelerde 1030-njy ýyl diýlip 

berilýär. Ol Eýranyň demirgazygynda ýerleşýän Kereji şäherinden 

bolandygy barada anyk maglumat getirilýär. Muhammet al-

Garajynyň Eýranyň gadymy Reý şäherinde, soňra Yspyhanda Buid 

soltanlary Baha ad-Daulyň we Soltan ad-Daulyň weziri bolandygy 

barada käbir maglumatlar berilýär. Muhammet al-Garaja öz 

döwrüniň beýik matematigi we astronomy hasaplanylýar.
1
  

Al-Garajynyň matematika degişli bolan ―Arifmetika ylmyna 

ýeterlik(al-Kafy fi-ilm al-hisab)‖ atly eserini ýazýar. Alymyň bu eseri 

nemes diline Hohhaým tarapyndan terjime edilýär, şeýle-de bu traktat 

iňlis, fransuz, rus, türk we beýleki dillere hem terjime edilýär. 

Alymyň ―Arifmetika ylmyna ýeterlik‖ atly traktaty 70 

bölümden ybarat. Bölümler aşakdaky ýaly: 1-43) arifmetika: bu 

ýerde Abul Wafa al-Buzjanynyň ulanyşy ýaly sanlary sözme-söz 

ýazmak, emma onuň işinden tapawutlylykda ikeltmek we ikä bölmek 

barada maglumat berilmeýar.
2
 Bu ýerde musulman alymlarynyň 

işlerinde ilkinji gezek köpeltmegi we bölmegi 9 we 11 sanlaryň 

kömegi bilen barlamak baradaky maglumatlar getirilýär. Şeýle-de, 

däbe görä gadymy arap görnüşindäki droblar teoriýasyna uly üns 

berilýär; 44-53) geometriýa: bu ýerde Pifagoryň teoremasyny 

ulanmak bilen birnäçe meseleleri çözmek we dürli sudurlaryň 

meýdanlaryny we formalaryň göwrümlerini kesgitlemäge degişli 

bolan maglumatlar berilýär; 54-70) algebra: bu bölümlerde 6 sany 

kononik tipli çyzykly we kwadrat deňlemeleriň çözülişine degişli 

bolan maglumatlar beýan edilýär. Görnükli alym özüniň 

bölümlerinde köp agzalary goşmagyň, aýyrmagyň we köpeltmegiň 

düzgünlerini, irrasional sanlar bilen täsir etmegiň düzgünleri, esasy 

algebraik toždestwolar barada, arifmetiki progressiýanyň jemi üçin 

formulanyň beýanyny, şeýle-de deňlemeleri çözmegi bölekleýin 

Muhammet Musa al-Horezmiden alnan mysallar bilen ugrukdyrýar. 

Beýik alym Muhammet al-Garaja özüniň matematika degişli 

bolan ―Fahr al-Mülke bagyşlanan algebranyň we almukabalanyň 

sungatlary barada(al-Fahri fi sinaa-aljebr wa-l-mukabala)‖ traktaty 

soltan Baha ad-Daulyň weziri Fahr al-Mülke bagyşlanyp ýazýar.  

Bu ylmy traktat esasy iki sany bölekden ybarat, olaryň birinji 

bölegi teoretiki, ol özünde 15 baby birleşdirýär. Baplar aşakdaky 

ýaly: 1) algebraik derejeler barada(bu ýerde derejeler görnükli grek 

alymy Diofantyň işine meňzeş alýnýar, emma ondan tapawutlylykda 

derejeleriň hatary we ters derejeleriň hem çäklendirilmedik hatary 

berilýär), 2) ―aýratyn sanlary (bir agzalary)‖ köpeltmek, 3) ―düzümli 

sanlary (köp agzalary)‖ köpeltmek, 4) bölmek, 5) gatnaşyklar, 6) kök 

almak, 7) goşmak, 8) aýyrmak, 9) ―algebra we almukabala gerek 

bolan hasaplamalaryň düzgünlerini ýatlatmak‖ – bu ýerde kwadrat, 

kub we bikwadrat kökler bilen täsirler baradaky maglumatlar 

getirilýär, 10-11) ―algebra we almukabaladan meseleleri çözmekde 

peýdaly teoremalar‖ – bu ýerde arifmetiki progressiýany jemlemegiň 

düzgünleri we kwadratlaryň hataryny, binomyň kuby hem-de beýleki 

algebraik toždestwolar barada maglumatlar berilýär,  12-13) ―alty 

mesele barada‖ – bu ýerde kononiki formadaky cyzykly we kwadrat 

deňlemeler barada (görnükli alym bu ýerde doly kwadrat deňlemäni 

Ibn Kurranyň çözgüdine ýakyn geometriki we görnükli grek alymy 

Diofantyň netijesine eýermek bilen kä halatlarda arifmetiki 

netijelerini hem berýär), 14) ―yzygiderli saýlamak barada ýatlatmak‖ 

– bu ýerde kesgitlenilmedik deňlemeleri çözmek, şonuň bilen birlikde 

ikinji derejeli kesgitsiz ax2+bx+c=y deňlemeler barada, bu ýerde 
ilkinji gezek analize kesgitleme berilýär, Diofantdan tapawutlylykda 

al-Garaja şular ýaly deňlemeleriň tükeniksiz çözüwleriniň bardygyny 

we ornuna goýup paramertlerini üýtgetmek bilen şol bir çözüwleri 

almak bolýandygyny, şeýle-de eger-de ikinji derejeli kesgitsiz 

deňlemeleriň ýeke-täk rasional çözüwi bar bolsa, onda onuň şular 

ýaly tükeniksiz köp çözüwüniň bardygyny görkezýär,  15) ―Seýrekler 

barada ýatlatmak‖ ýaly baplary öz içine alýar. Kitabyň ikinji bölegi 

praktika degişli bolup, ol özüne 5 bölüme degişli bolan meseleri 

çözmegi birleşdirýär. Meseleleriň çözülişi görnükli grek alymy 

Diofantyň grek nusgasynda saklanan ―Arifmetika‖ atly eseriniň al-

Balbakki tarapyndan arap diline terjime edilen nusgasyndan alynýar. 

Diofantyň ―Arifmetika‖ eseriniň arapça nusgasynda otrisatel sanlary 

belgilemegiň ­V simwoly, ―hiç zatsyz (беç вещи)‖ diýen aňlatma 

bilen çalşylýar, emma al-Garajada otrisatel sanlar, meseleleriň 

jogabynda duş gelmän, eýsem aralyk hasaplamalarda getirilýär.
1
 

Muhammet al-Garajanyň ―Arifmetikanyň täsinlikleri 

barada(al-Badi fil-hasib)‖ atly traktaty iňlis, fransuz, italýan, rus, 

türk, pasr we beýleki dillere terjime edilýär. Görnükli alymyň bu işi 5 

sany kitapdan ybaratdyr. Kitaplar aşakdaky ýaly: 1) esasy sanlar we 

Ýewklidiň ―Başlangyçlary‖ boýunça irrosionallyklar barada esasy 

kesgitlemeler, bu ýerde binomiallar, trinomiallar we beýleki kökler 

alynýança ölçenilmeýän arifmetiki köp agzalar baradaky maglumatlar 

berilýär; 2) kökler alynýança algebraik köp agzalar bilen täsirler, 

algebraik deňlemeleri çözmek barada, 3) kesgitsiz analize giriş, bu 

ýerde kwadratyň köp agzasynyň birinji we ikinji deňleme bilen emele 

gelýän kesgitsiz deňlemeleri çözmek barada, 4) seredilýän 

deňlemeleri mysallaryň üsti bilen görkezmek, Ýewklidiň 

―Baýlangyçlarynyň‖ 10-njy kitabynda seredilýän kwadrat 

irrosionallyklary öwrenmek we bu teoriýalary kubiki we bikwadrat 

irrosionallyklar bilen umumylaşdyrmak barada, 5) kesgitsiz 

deňlemeleriň sistemasyny çözmek ýaly maglumatlary öz işine alýar 

(Internet ulgamyndan alnan maglumatlar). 

Muhammet al-Garajy matematikanyň kwadrat deňlemeleri 

çözmäge degişli bolan ―Algebrany we almukabalany hasaplamagyň 

sebäpleri(Ilal hasib al-jabr wal-mukabala)‖, ―Kökler kitaby(Kutab al-

ajzar)‖, Kökleri ikeltmek barada kitap‖, ―Iki ýalňyşlyk barada 

traktat(Risala fil-hataaýn)‖, ―Arifmetika we ölçegler barada gysgaça 

(Muhtasar fil-hisab wal-misaha)‖ ýaly işleriň hem awtorydyr. 

Görnükli alymyň ―Arifmetikanyň ähli taraply kitaby (Kitab 

al-muhit al-hisab)‖ atly traktaty 5 bölekden ybaratdyr. Olardan: 1) 

droblaryň arifmetikasy barada, 2) binalary (jaýlary) anyklamakda 

ulanylýan ölçegler we agramlar barada, 3) algebranyň we 

almukabalanyň esasy soraglary, 4) algebranyň we almukabalanyň 

kömegi bilen çözülýän san mysallary barada, 5) şaryň bölekleri bilen 

täsirler barada ýaly maglumatlary özünde jemleýär. 

Şonuň ýaly-da Muhammet al-Garaja matematika degişli bolan 

―Hindi arifmetikasy barada kitap(Kitab fi hisab al-Hind)‖, 

―Arifmetika sungaty‖, ―Yzygiderli saýlamak barada kitap (Kitab fil-

istikra)‖, ―Figuralaryň seýrekliginiň kitaby (Kitab nawidar al-aşkal)‖, 

―Töwerekleýin aýlawlar we miraslar hakynda kitap (Kitab ad-daur 

wal-wasaýa)‖ atly eserlerini ýazýar.
1
 

Muhammet al-Garajy özüniň ―ähliumumy arifmetika‖ atly 

işiniň üçünji bölüminde binomy kwadrata we kuba götermek beýan 

edilýär, soňra bu kitaba kommentaride binomy islendik derejä 

götermegiň düzgünleri beýan edilýär. Binominal formulanyň umumy 

düzgünleri Muhammet al-Garajanyň traktatynda islendik natural 

görkezijili sanlar üçin aşakdaky ýaly berilýär: 

Şonuň ýaly-da, binominal koeffisiýentleriň emele geliş düzgünleri 

aşakdaky ýaly berilýär: 

Al-Garaja astronomiýa degişli bolan ―Ýyldyzlar baradaky 

ylma giriş (al-Madhal fi-ilm an-najum)‖ traktatyny ýazýar. 

Muhammet al-Garaja özüniň amaly mehanika we gidrome- 

hanika  degişli bolan  ―Gizlin suwlary tapmak baradaky kitap(Kitab 

inbat al-miýah al-hafiýa)‖ atly traktatyň hem awtorydyr. 

Görnükli alymyň bu eseri özüne 30 bölümi birleşdirýär. 

Bölümler: 1-2) Ýeriň üstüne geografiki ýazgy bermek, 3) ýer asty 

suwlary we olaryň gelip çykyşy, 4) daglaryň we gaýalaryň kömegi 

bilen ýer asty suwlary tapmak, 5) gizlin ýer asty suwlary bolan ýerler, 

6) ýer asty suwlaryň  bardygyny görkezýän ösümlikler,  

7) gurak daglar we ýerler, 8) suwlaryň görnüşleri we olaryň tagamy, 

9) ýer asty suwlarynyň agyrlygy, dykyzlygy we süýjüligi, 11) 

Güneşli günleriň wagtlary, 12) akweduklary geçirmek maksady bilen 

topragy barlamak, 13) akweduklary geçirmek üçin gadymy parslaryň 

pikirleri, 14) şu sorag boýunça musulman kanunçylarynyň pikirleri, 

15-16) ýer asty suwlaryny ýygnamak üçin ştolenleriň ini, kärizlere 

ýazgy bermek, 17) ýer asty suwlary çykarmak üçin tebigy 

päsgelçilikler we olaryň garşysyna göreş, 18-20) turbalaryň (bu ýerde 

häzirki zaman geodeziki gurallarynyň oklaryny gorizontal we 

wertikal ýagdaýa getirýän silindrik urowenleriň ilkinji gezek göz 

öňünde tutulýan bolmagy ähtimal) kömegi bilen akweduklary 

geçirmek, 21-22) ýeriň üstüni niwelirlemek üçin gurallar, terezileriň 

dürli görnüşleri, suwuklykly çüýşe turbalar we ş.m., 23-24) elýeterli 

bolmadyk predmete çenli aralygy kesgitlemek üçin gurallar, iki 

depäniň arasyndaky aralyklary kesgitlemek, 25) ýer asty akwedugyny 

gurmak, 26) ýer asty galereýasynyň suwuny saklamak, 27) 

wentilýasion guýunyň üsti bilen ýer asty galereýasyna aralaşmagyň 

usullary, 28) ýer asty akweduklaryny işçi ýagdaýynda saklamak, 29) 

gömülen akweduklary dikeltmek, 30) akweduklaryň işlemegini üpjün 

edýänlere talaplar beýän edilýär.
1
 

Muhammet al-Garajanyň ―Binalary gabatlaşdyrmak barada 

kitap (Kitab ukud al-abniýa)‖ atly eseri özüniň mazmuny boýunça 

binagärçilik sungatyna degişlidir. Eserde ýeriň üstünde dürli görnüşli 

binalary gurmak we olaryň takyklygyna gözegçilik etmek ýaly 

meseleleri beýan edilýär. Bu traktat musulman alymy al-Akfanynyň 

işlerinde ýatlanylýar.  

“Men Birunynyň akyl gymmatlygynyň  tükeniksiz 

hazynasynyň diňe gözüme ilen merjenlerini goşawujyma gysmaga 

ýetişdim. Bu hazynany ähli dolulygynda, öwüşgüninde we baýlygynda 

öwrenmek biziň mukaddes borjumyzdyr” 

 

Meşhur polýak gündogary öwreniji  

alymy  G. G. Lemmleýn   

 

―Biruna aýratynam filosofik islegi (meýli) çuň baýlaşdyrmak 

hem-de meselelere matematiki taýdan seretmek endigi mahsus 

bolupdyr. Bu bolsa onuň işlerinde ýatdan çykmajak yz galdyrýar ‖ 

 

Meşhur fransuz alymy Karra de Wo  

 

ABU REÝHAN al-BIRUNY  

 

Abu Reýhan Muhammet ibn Ahmet Biruny 973-nji ýylyň 

sentýabr aýynyň 4-nde neden dogulýar. Onuň doglan ýeri Horezmiň 

merkezi Kät şäheridir. Horezmde şol döwürlerde gadymy Yrakiler 

dinastiýasy hökümdarlyk edipdir.
1
 

Abu Reýhan al-Birunynyň çagalyk ýyllary hakda, köplenç 

―ähtimal‖, ―bolsa gerek‖ ýaly sözleri ulanýarlar. Şular ýaly 

çaklamalar, Abu Reýhan al-Birunynyň terjimehalynyň gowşak 

öwrenilendigi bilen baglanyşykly däldir. Tersine dünýä ylmynda 

görnükli yz galdyran beýik şahsyýetiň durmuşyna we ylmy mirasyna 

degişli islendik maglumat, anyk hemme taraplaýyn derňelip 

öwrenilýär. 

Bizem Muhammet al-Birunynyň ýaşlygy barada örän 

ujypsyzja maglumatlar bilen çäklenmeli bolýarys. Onuň doglan takyk 

senesini, ilkinji terjimahalyny ýazan, XIII asyryň alymy 

Töwrizli(Tebrizli) Gadanfardyr.  

Al-Birunynyň lakamynyň gelip çykyşy hakda-da, käbir 

alymlaryň arasynda jedelli meseleler ýüze çykýar. ―Biruny‖ sözüni 

başga ýerden, şäheriň daşyndan gelen, başga sebitlerde doglan, emma 

ýetginjek döwründe şu ýerlere göçüp gelen ýaly many berýär.  

Abu Reýhan Al-Birunynyň garyp zähmetkeşleriň 

maşgalasyndan gelip çykandygy ylmy edebiýatlarda tassyklanan. 

Emma beýik alymyň durmuş ýoluny we ylmy mirasyny öwreniji 

alym P. G. Bulgakow tarapyndan bu maglumat inkär edilýär. G. P. 

Bulgakowyň pikiriçe, şular ýaly çaklama (gipoteza), alymyň entek 

çagaka Yrakiler dinastiýasynyň köşgünde, Horezm şalarynyň 

goldawynda ýaşamagy, öz döwrüniň ajaýyp bilimini almagy muňa 

şübhe döredýär diýip belleýär.
1
 

 

 
 

Abu Reýhan al-Biruny. 

 

Goňşy halklaryň medeniýetiniň täsiri netijesinde ylym 

elmydama baýlaşypdyr. Özüne ellinistik, eýran we hindi alymlarynyň 

pikirlerini ornaşdyrmak bilen Horezmde hem özbaşdak we özboluşly 

ylmy mekdepler döräpdir. Bu ýerlerden Muhammet Musa al-

Horezmi, Abu Nasr Mansur ibn Aly ibn Yrak, Abu Abdallah al-

Horezmi ýaly dünýä meşhur alymlar ösüp ýetişipdir.             

Abu Reýhan al-Birunynyň ilkinji mugallymy hökmünde Abu 

Nasr Mansur ibn Aly ibn Irak ýatlanylýar. Abu Nasr ýerli Yrakiler 

dinastiýasynyň Horezm şalygynyň dogan oglanysy bolupdyr. Ol şol 

döwrüň iň bilimli adamlarynyň biri hasaplanylypdyr.  

Abu Nasr bir gezek Kät şäheriniň bazarynda aýlanyp, gul 

satýanlaryň üstünden barýar. Olaryň içinden geçip barýarka bir garry 

gula gözi düşýär we onuň dürkuna seredip ýönekeý adam däldigine 

göz ýetirip, satyjynyň soran pulundan iki esse köp pul berip guly 

satyn alýar. Bu gul Abu Nasryň öýünde ýaz aýlary, haçan-da Kät 

şäherine uly tapgyr gullar getirilen wagty peýda bolýar. Ibn Yragyň 

pikir edişi ýaly hem garry Romeýli (Gundogarda grek dilinde 

gürleýän Wizantiýanyň ýaşaýjylary) ýönekeý garry gul bolman, 

eýsem farmasewt bolup çykýar. Ol her gün ir bilen turup dürli-dümen 

otlardan toýundan ýasalan käselerde döwüp haýsydyr bir zatlar bilen 

garyp, terezide takyk çekmek bilen däri-derman ýasaýandygyna 

ýaşajyk al-Biruny haýran galmak bilen seredip durýan eken. 

Okuwdan boş wagtlary, gapynyň agzyndaky kürsüde oturyp 

garry remeýliniň işini synlamagy gowy görer eken. Garry alym 

derman ýasaýan wagtynda kiçijik oglanjyga öz dilinde bir zatlar 

gürrüň berer eken. Emma onuň nämeler diýýänine Muhammetjik 

düşünmeýärdi. Wagtyň geçmegi bilen oglanjyk garrynyň käbir 

sözlerine düşünip özleşdirip başlaýar. Günüň dowamynda birnäçe 

gezek içinden gaýtalap, diline gelişmeýän sözleri kämilleşdirip 

ugraýar. Ýaşajyk Muhammetjik bir gezek garry alymyň ýanynda 

grekçe bütin bir sözlemi düzjek bolup synanyşýar. Soňa baka olar 

dostlaşyp bir-biri bilen ysnyşyp gidýärler. Garry her gün ertir ir bilen 

arassa howadan dem almak üçin gara agajyň aşagynda kürside (ketiň 

üstünde) dynç alar eken. Muhammetjik bolsa birnäçe otlary, 

bugdaýy, bagyň miwelerini grekçe näme diýilýänini bilmek maksady 

bilen hatarlap goýýar eken. Käbir zatlaryň atlary dessine ýadynda 

galsa, beýlekilerini arap harplary bilen ýazyp alypdyr. Şeýlelik bilen 

ýaş Muhemmediň beýnisi grek sözleri bilen dolup ugraýar. Wagtyň 

geçmegi bilen Muhemmat garry alymdan çekinmäni goýup, grek 

sözlerinden sözlemi düzüp gürleşmäge başlaýar.  

Oglanjyk ir oýanýar we dessine çaý-çöregini edinmek bilen 

garry dermançynyň ýanyna ylgaýar eken. Garry alymyň beren köp 

sanly gürrüňlerini ol birnäçe ýyl geçenden soň hem ýatlaýar. Ol bu 

barada: ―Men öz tebigatym bilen ýaşlykdan adatdan daşary ylym 

öwrenmäge gyssanýardym we ýaşyma, ýagdaýa görä bilim 

öwrenmek höwesi gün günden möwjeýärdi. Muňa subutnama 

hökmünde: biziň ýerlerimize bir grek ýaşamaga geldi, men oňa 

bugdaý, miwe tohumlaryň dürli görnüşini we beýlekileri getirýärdim. 

Olaryň her biriniň grekçe nähili aýdylýandygyny soraýardym we 

özüme belläp alýardym‖ diýip belleýär. 

Takmynan müň ýyl geçenden soň alymlaryň arasynda Abu 

Reýhan al-Biruny grek dilini bilipmi? Eger-de bilen bolsa, nä 

derejede? Onuň Gomeriň ―Iliada‖ we ―Odissiýa‖ eserlerini öz 

ýazylan dilinde okamaga mümkinçiligi bolupmy? diýen soraglar 

goýlupdyr. Bu soraglaryň ählisine görnükli rus gündogary öwreniji 

alym I. Ýu. Kraçkowskiniň geçiren uly bolmadyk ajaýyp barlagy 

jogap berdi. Ol özüniň müňkür bolmadyk subutnamasynyň esasynda: 

―Abu Reýhan al-Biruny grek dilini kämil derejede bilipdir we 

gadymy grek alymlarynyň işini diňe arapça nusgada okaman, eýsem 

ýazylan dilinde hem okapdyr‖ diýip belleýär.
1
  

Abu Nasr Ibn Yrak ösüp barýan Muhammediň bilim 

öwrenmäge ukybyny görüp, bir gün ony ýanyna çagyrýar we özüniň 

hususy kitaphanasyndan peýdalanmaga rugsat berýär. Muhammet bu 

kitaphananyň ―Aly Baba we kyrk garakçylar‖ atly ertekiniň baş 

gahrymanynyň hazynaly gowagyna meňzeýan bu kitaphanasy haýran 

galdyrýar. Kitaphanada diwaryň ugruna demir sandyklar bir-biriniň 

üstüne tertipli  goýlupdyr. Her bir sandykda ylymlaryň pudaklaryna 

degişli bolan eserler ýerleşdirilen. Her bir sandykda gulplar asylgy 

bolup, sandygyň deşiklerinden Samarkandyň kagyzynyň we özüni 

sylaýan her bir kalligrafyň syýasyna goşýan muskusynyň (muskus) 

ýakymly ysy burnuňa urýardy.  

Abu Nasr köp sanly hat göçürijileri öz howlusynda tölegli 

saklapdyr. Olaryň ählisi hojaýynynyň sözüni diňläp, onuň buýrany 

bilen meşgul bolýar ekenler. Olar aýratyn hem matematikany we 

filosofiýany, şonuň ýaly-da astronomiki tablisalary göçürmek bilen 

meşgullanypdyrlar.  

Muhammet her gezek kitaphana girip, wagty ýadyndan 

çykarýar eken. Kitaplary ertir irden agşama çenli gara sapagy akdan 

tapawutlandyryp bolmaýança okap, soňra bolsa çyrany ýakyp, onuň 

yşygynda daňdana çenli okapdyr. Kabir ýagdaýlarda ýatmak üçin 

wagt hem tapylmandyr, emma oturan ýerinde biraz gyşaryp, her gün 

biraz uklapdyr1.  
Ibn Yrak öz öýünde beýleki dinleriň wekillerini hem çagyryp, 

olaryň ylmy çekişmelerini höwes bilen diňläpdir. Bu ýagdaý bolsa 

din erkinligi ruhunda terbiýelemäge ýardam eden bolsa gerek. Şeýle 

terbiýe alany üçin hem ol soňra dini çeşmelere örän adalat gözi bilen 

seredipdir. Al-Biruny ―Hindistan‖ diýen kitabyna ýazan girişinde 

beýleki dine ynanýanlaryň keramatly kitaplaryna hem salgylanypdyr. 

Alym hakykat, adalat dogruçyllyk hakda söhbet açan mahaly ―Siz 

patyşalaryň öňünde hakykaty aýdanyňyzda, olaryň güýjinden heder 

etmäň. Olar diňe siziň teniňize erk edip bilerler, emma siziň janyňyza 

olaryň hökümi ýetmez‖ diýip, Injile ýüzlenipdir. 

Ibn Yrak ýaşajyk Muhammetde ylym bilen çynlakaý meşgul 

bolmak üçin ähli sypatlaryň: ukyp hem-de zehiniň bardygyny bada-

bat aňypdyr. Öz terbiýeleýän oglanynda dykgatlylygyň, synçylygyň, 

her bir zadyň mazmunyna düşünmäge, başlan her bir işini ahyryna 

çenli alyp barmaga bolan yhlas hem hyjuwyň barlygyna bolsa 

guwanypdyr. Ol Muhammediň kitap baryny okap, köp zatlary 

gözleýändigini, uly adamlaryň jogap tapyp bilmejek sowallarynyň 

üstünde kelle döwýändigini bilse-de, oňa ur-tut kömek berjek bolup 

durmandyr. Alym, bir tarapdan, öz okuwçysynyň şol sowallara her 

edip-hesip edip, jogap tapjakdygyna ynansa, ikinji tarapdan bolsa, 

onda öz güýjüne ynanmak, sabyrlylyk, erjellik ýaly sypatlary 

terbiýelemek isläpdir. Bu sypatlar bolsa her bir adam üçin howa ýaly 

zerurdyr.
1
 

Şeýlelikde, Muhammet ibn Yragyň öýünde, onuň 

ýolbaşçylygy astynda ylymlaryň esasy ugurlary bilen mazaly 

tanşypdyr, ylmy tejribeleri, dürli eksperimentleri özbaşdak geçirmäge 

başlapdyr. 

Muhammediň terjimehalyny düzüji alym I. Timofeýew 

akyldaryň ilkinji eksperimenti hakynda gyzykly waka salgylanyp 

gürrüň berýär. Günleriň birinde Abu Nasr ibn Yrak ýabyň çuňlugyny 

ölçäp duran eken, howa bolsa yssymyşyn. Birden hem tüweleý 

turupdyr. Ibn Yrak Muhammedi gujaklap, arkasyny tüweleýe tarap 

tutup durupdyr. Emma Muhammet onuň gujagyndan sypypdyr-da, 

bilindäki pyçagy gynyndan çykaryp, öz üstlerine abanyp gelýän 

tüweleýiň içine bat bilen zyňyp goýberipdir. Tüweleý-tozan ýatandan 

soň bolsa: 

- Ana, gan-da ýok, kok-da-diýip, pyçagy ibn Yraga 

uzadypdyr. 

Abu Nasr diňe şondan soňra nämäniň-nämädigine düşünip 

galypdyr. Halkda tüweleýiň içinde arwah-jyn bar diýen düşünje bar. 

Şeýle hem halk düşünjesine görä, tüweleýe pyçak zyňylsa, ol jynyň 

bagryndan parran geçip, hökman ganjaraýmalymyşyn. Bu düşünje 

güpbe ýadyna düşüp, Abu Nasr ýylgyrypdyr. Şonuň bilen birlikde 

hem öz okuwçysynyň ilkinji geçiren ylmy eksperimentine gaty 

begenenmişin.
1
 

Abu Reýhan al-Birunynyň ilkinji ylmy iş bilen meşgullanan 

wagty hökmünde 994-nji ýyl diýip onuň terjimehalyny öwreniji  rus 

alymy A. P. Bulgakow öz ―Geodeziýa‖ kitabynyň 10-njy 

sahypasynda belleýär. Akyldaryň özi bu barada: ―Kät şäherinde 

Günüň ýarym günlik beýikligini alidadasy 30-dan bölünen 
armillanyň (ölçegiň netijesi ýarymdan köpräk gradusyň ülüşini 

almaga mümkinçilik berýän sada astronomiki guraly) kömegi bilen 

ölçedim. Men Ahmet al-Merweziniň zijini ulanmak bilen Günüň iki 

deňgünlülik ýagdaýynda hasaplary aldym. Ölçegiň netijesinde men 

onuň 4830 deňdigini anykladym‖ diýip belleýär. 

Şeýlelikde, al-Birunynyň ilkinji gezek astronomiki 

gözegçiligi bilen meşgullanyp başlan döwri 21 ýaş diýilýär. Emma 

alymlaryň aglabasy bu senäniň has ulaldylandygyny belleýärler. 

Muhammet astronomiki amaly (praktikasy) bilen has öňräk özbaşdak 

meşgullanmaga başlaýar. Geçirilen gözegçilikleriň ýagdaýyny 

hasaplamagy bolsa Horezm şäheri üçin düzülen zij boýunça 

geçirmän, eýsem Merwli alym Habaş Hasapçynyň(Ahmet al-

Merweziniň) düzen zijiniň esasynda geçirýär. Bu bolsa akyldaryň 

astronomiýadan 990-njy ýyllarda hem ýeterlik biliminiň we 

ukybynyň bolandygyny görkezýär. Şol wagtlar akyldaryň 17 ýaşyna 

gabat gelýär.                                                                        

Abu Reýhan al-Biruny bir gezek ―Ýollaryň we döwletleriň 

kitaby‖ atly eseriň awtory Ibn Hordadbek bilen bilelikde, näbelli 

ýurtlara gyzykly syýahata gidýär we her ýurduň ýaşaýjylarynyň we 

geografiki ýerleşmegiiniň aýratynlyklaryny öwrenýär. Al-Birunynyň 

geografiýa baradaky ylmy al-Tabariniň dünýä barada köp tomluk 

taryhy kitabyny okandan soňra has-da kämilleşýär. 

Muhammet Bagdat şäherinde ýaşan Abul-Wafa al-

Buzjanynyň amaly matematika boýunça ähli taraplaýyn kitabyny, Ibn 

Yragyň kitaphanasynda tötänlikde tapýar we ony uly gyzyklanma 

bilen okap çykýar. Abu Nasryň hususy kitapnamasynda sferiki 

trigonometriýa, geometriki gurluşlara, sazyň naryýetine degişli bolan, 

täze ýazylan ylmy işler hem bar eken. Abu Nasr Ibn Yrak 

Muhammede Ewklidiň (Ýewklidiň) ―Başlangyç‖ kitabyny, aýratyn 

hem VII, VIII we IX bölümlerini jikme-jik ünsli okamagy maslahat 

berýär. Bu bölümlerde teoretiki arifmetikanyň esasy meseleleri 

seredilýärdi, ondan soň bolsa pifogoriýaly (pifogoriýsa) Nokomah 

Gerezskiniň ―Arifmetika giriş‖ diýen kitabyny okamaga başlaýar.
1
 

Muhammet on alty ýaşyna ýetende matematika we 

astronomiýa ylymlary boýunça ýeterlik bilim almagy başarýar. Muny 

duýup duran Aby Nasr özbaşdak ylmy barlaglary geçirmeklige rugsat 

berýär. Ol ilkinji ylmy barlaglarynda, duran ýeriň geografiki giňligini 

kesgitlemek bilen baglanyşykly sadaja mysallary çözüp başlaýar. Ol 

bir gezek ýazky we güýzki deň günlik (gije we gündiziň deň bolýan 

wagtlary) wagtynda Günüň beýikligini ölçemegi we onuň netijesine 

esaslanyp Kät şäheriniň geografiki giňligini kesgitlemegi maksat 

edinýär. Muhammet 990-njy ýylyň irki ýaz günlerinde çylşyrymly 

bolmadyk astronomiki guralyny – öz okunuň daşyndan erkin 

aýlanýan alidadaly halkany ýasamaga başlaýar. Muhammediň 

ýasajak bolýan alidadasynyň diametriniň uly bolmany üçin şkaladaky 

bölek bahany 30-dan almaly bolýar.  
Ölçegi geçirmek maksady bilen esasy Merwli (Maryly) alym 

Habaş Hasapçynyň tablisasyndan alýar we Horezm şäheri üçin iki 

deňgünlik üçin hem ölçemegiň wagtyny(momenti) anyklaýar hem-de 

kesgitlenen güne(senä) çenli guraly taýýarlaýar. Ýeriň üstüne berk 

agaçdan ýasalan taýaga belli agramly ýüki asanda ýykylmaz ýaly 

derejede gömýär. Muhammet ol agaja (taýaga) gradirlenen 

halkasyny, asman meridianynyň tekizligi bilen gabat getirip 

berkidýar. Soňra asma ýüküň (agyrlyk güýjüniň ugry) kömegi bilen 

90-lyk bahany nadir çyzygy bilen  gabat getirýär. Gabat getirmegi 

alidadany anyk gorizontal ýagdaýy eýelemegi bilen, şonuň ýaly-da 

guralyň şkalasynyň nul ýagdaýyny görkezmegi bilen geçirýär.  

Olçegiň tehnikasy örän sadadyr. Alidadany asman 

ýagtyltgyçlaryna seretdirende graduirlenen tegelekde burç 

beýikligine deň bolan baha alynýar. Bu ýagdaýda seredilýän 

(gözegçilik geçirýän) nokadyň geografiki giňligi aşakdaky düzgün 

boýunça, ýagny  =   (90 - hmax) degişlilikde, 90 -  +   90 

we 90 -  +  < 90 ýaly hasaplanylýar. Bu ýerde  - duran 

nokadyň giňligi, gradusda;  - gyşarmak; hmax – meridianda Günüň 

ýarym günlük beýikligi.
1
 

Muhammetden sferiki trigonometriýanyň ýa-da has takyk 

aýdanda geodeziýanyň soraglary bilen meşgullanmagy geň däldi. 

Amaly meseleri çözmeklik, Bagdat ylmy mekdebiniň uçurymlaryna 

mahsus bolupdyr. Muny ondan soňraky musulman alymlary hem 

dowam etdiripdirler. Olar özleriniň gözegçiliklerinde Ptolomeý 

tarapyndan esaslandyrylan usuly giňden peýdalanypdyrlar. 

Ptolomeýiň galdyran ylmy mirasy ýaşajyk Birunynyň hem 

astronomiýa ylmynda gözegçilikleri geçirmekde ulanmagyna sebäp 

bolýar. 

Gadymy astronomlaryň çözjek bolýan esasy meseleleriniň 

biriniň, ýagny ýeriň şekiliniň şara meňzeşdigi baradaky ilkinji 

pikirleriň gadymy greklere degişlidigini Ibn Yrak Muhammede 

gürrüň berýär. Bu pikir soňraklar köp sanly alymlaryň Ýeriň 

kiçeldilen göçürmesini ýa-da modelini döretjek bolup 

synanyşmaklaryna getirýär. Ilkinji ýer globusynyň biziň eramyzdan 

öňki II asyrda Pergamaly Krates tarapyndan ýasalandygy, emma 

gynansakda grek ylmy çeşmelerinde bu barada hiç hili maglumatyň 

saklanmandygy bellenilýär. 

Anyk maglumatlara görä Ýer şarynyň kiçeldilen modelini 

ýasamaga meşhur grek alymy Ptolomeýiň özi ýasajak bolup 

synanyşýar. Ol özüniň sekiz müňden gowrak ilatly punktlarynyň 

atlaryny saklaýan ―Geografiýa‖ kitabynda, tekizlikdäki şaryň 

perspektiwasynyň stereografiki we ortografiki proýeksiýa-larda 

düzülen geografiki kartalaryny ýerleşdirýär. Elbetde, şonuň üçin hem 

onuň kellesinde ýer globusy baradaky pikirleri oýaran bolsa gerek. 

Eger-de ýer şarynyň üstünde geografiýa koordinatlary belli bolan 

nokady alsaň, onda onuň üstündäki beýleki punktlaryň 

koordinatlaryny (ýagdaýyny) berlen nokatlaryň bir-biri bilen 

aralygyny we geografiki giňligi bilmek bilen kesgitlemek mümkin. 

Ýer şarynyň kiçeldilen modelini döretmek meselesi 

Muhammede örän gyzykly bolup görünýär. Ptolomeýiň 

―Geografiýasyny‖ we musulman geograflarynyň ýollar baradaky 

işlerini jikme-jik öwrenmek bilen ol gyssanman işlemäge başlaýar.
1
 

Abu Reýhan al-Biruny bu barada ―Men Ptolomeýiň 

―Geografiýa‖ kitabynda berlen usul bilen Jeýhanynyň ―Ýollar barada 

kitap‖, şeýle hem beýleki alymlaryň işlerinde berlen usullary 

birleşdirjek bolup synanyşyk etdim.  

- Men birnäçe dagynyk, mälim bolmadyk(nätakyk) bilimiň bu 

pudagynyň üstüni doldurdym. Men ilatly punktlaryň atlaryny we 

aralyklaryny bilýärin, gördüm diýen syýahatçylardan soramak bilen 

olaryň eşiden gürrüňleriniň esasynda anyklap başladym. Ilki bilen 

ýygnalan maglumatlaryň ynamlydygyny we şol bir obýekt barada 

birnäçe adamlardan (syýahatçylardan) ýygnalan meňzeş ýa-da dürli 

maglumatlary bir-biri bilen deňeşdirip, ýalňyşlaryny aradan 

aýyrdym‖ diýip belleýär.  

Merkezi Aziýanyň meşhur alymy Jeýhanynyň ―Ýollaryň we 

döwletleriň kitaby‖ işi şol döwrüň geografiýa ylmy baradaky 

düşünjäni dolulykda suratlandyrypdyr. Bu kitap Ýer şarynyň 

kiçeldilen modelini ýasamakda çalyşmasyz gollanma bolup hyzmat 

edipdir. Ýerine ýetirmesi has kyn bolan işi, Muhammet gije we 

gündiz diýmän, ukyny hem ýatdan çykaryp köp zahmetler çekip amal 

edýär.  

X asyryň ahyrlarynda Jeýhanynyň ady Samanylar döwletiniň 

islendik künjeginde uly meşhurlyk alypdyr. Şu sebitlerde oňa gabat 

gelmedik we görmedik diýen gojalara duş gelmek örän kyn bolupdyr. 

Gojalaryň içinde Jeýhany bilen söhbetdeşlik edenleriniň hem köp 

sanly bolandygy mälimdir. Onuň ady nämäniň esasynda şeýle 

meşhurlyga eýe boldyka, elbetde, ony ýollar baradaky köp 

tomluk(jiltlik) kitabynyň bolmagy bilen düşündirmek bolar.  

Jeýhanynyň beýle meşhur bolmagyna ýokary derejedäki 

adamkärçiliginiň we gysganç bolmandygy, gerek bolan ýagdaýynda 

zada mätäç, syýahatdan gelen alymlara dürli kömekleri berendigi 

barada maglumatlar hem bar. Syýahatda bolan her bir alym bilen öz 

pikirini paýlaşýandygy hem-de öwrenen zatlaryny öz ýan kitapçasyna 

ýazyp alýandygy we olary öz işlerinde, gürrüň beren alymyň ady 

bilen peýdalanandygyny belleýärler. 

Abu Abdallah al-Jeýhanynyň Horasan emiriniň weziri 

bolandygy barada alym al-Mukaddesiniň maglumatlarynda berilýär. 

Şonuň ýaly-da alymyň filosofiýa, astrologiýa we astronomiýa 

ylymlaryndan hem başynyň çykýandygy bellenilýär.
1
  

Germaniýanyň Nýurnberg şäheriniň muzeýleriniň birinde 

eýýäm birnäçe asyrlaryň dowamynda ―Ýer almasy‖ diýlip 

atlandyrylan kiçijik, diametri 0.54 metre deň bolan ajaýyp eksponat, 

metaldan ýasalan üç aýagyň üstünde saklanylýar. Ýer şarynyň kiçijik 

bu göçürmesini 1492-nji ýylda nýurnbergli alym Martin Behaým 

ýasaýar we dünýäde ilkinji ýasalan globus diýlip kabul edilýär. 

Martin Behaýmyň ―Ýer almasy‖ hakykatdan hem Ýewropada ýasalan 

ilkinji geografiýa globusy diýmek bolar. Emma hakykatda welin 

dünýä ylmyna, orta asyrlar Gündogarynda 995-nji ýylda dünýäde 

ilkinji bolup globusy ýasan Abu Reýhan al-Biruny diýip düzediş 

girizmek bolar. 

995-nji ýylda Abu Reýhan al-Biruny käbir sebäplere görä 

söwda kerweni bilen Reý şäherine gelýär. Şol wagtlar Eýranyň 

buidler dinastiýasynyň merkezi Reý şäheri hasaplanypdyr.  

Ýaşlykdan uly meşhurlyga we abraýa eýe bolan Abu Reýhan 

al-Biruny, Fahr emiriniň köşk astrology Abu Muamut Hamid ibn al-

Hidr Hojendi horezmli alymy, Rud şäheriniň bazarynyň derwezesiniň 

ýakynynda ýerleşýän öýünde kabul etjekdigini habar berýär. Şol 

döwürde uly meşhurlyga eýe bolan görnükli matematik we astronom 

alymyň al-Birunyny çagyrmagy ýöne ýerden däldi.  

Birnäçe gün mundan ozal Horezmden kerwen bilen gelen 

Abu Reýhan al-Biruny halypasy Ibn Yrakdan hat alýar we hatyň 

ýany bilen içi kitaply bukja hem alýar. Bukjanyň içinde görnükli 

alym Abu Nasryň täze ýazan sinuslar teoremasynyň subutnamasy 

bolan ―Azimutlar kitabyndan‖ birnäçesi bolýar. Olaryň bir nusgasyny 

öz adyndan Hamid ibn al-Hidr Hojendä bermegi haýyş edýär. Al-

Birunä bolsa sferiki trigonometriýanyň mysallaryny çözmek üçin has 

wajyp bolan sinuslar teoremasynyň täze subutnamasyny agtarmagy 

tabşyrýar.
1
 

Hamid ibn al-Hidr Hojendi Abu Nasr ibn Yragyň sowgadyny 

uly höwes bilen alýar we işiň käbir ýerlerine syn edip teoremanyň 

sada we durnukly subutnamasynyň berlişine guwanmak bilen haýran 

galýar. Kitaby haýal etmän Bagdat şäherine, meşhur alym Abul Wafa 

al-Buzjana ibermegini Muhammede maslahat berýär. Garry alymyň 

(Abul Wafa al-Buzjanynyň) maňa ýazan hatynda şu wagt tegelege 

degişli bolan ähli trigonometriki funksiýalaryň üstünde işleýändigini, 

sinuslar teoremasynyň bu subutnamasynyň meni begendirişi ýaly, 

ony hem şatlandyrar diýýär. 

Abu Reýhan al-Birunyny meşhur alym al-Buzjanynyň hut özi 

bilen hat alyşmagynyň maslahat berlişi örän begendirýär. Mundan 

birnäçe ýyl özal arifmetikanyň başlangyçlary baradaky gollanmasyny 

okamak we ondan köp zatlary öwrenmek mümkinçiligi bolan bolsa, 

biraz soňrak al-Buzjanynyň has düşnükli ýazylan Ptolomeýiň 

―Almagestini‖ öwrenmek üçin öz gapysyny açýar. Edil şu wagt bolsa 

Gündogaryň beýik alymy Abu Mahmut Hojendiniň 

sypasynyň(ketiniň) üstünde, onuň bilen deň derejede oturyp al-

Buzjany (döwrüň beýik danasy) bilen hat alyşmak barada 

söhbetdeşlik edýär.  

Duşuşygyň ahyrynda Hojendi Muhammede özüniň soňky 

―Uly bolmadyk gyşarmalary we şäheriň giňligini anyklamak‖ atly 

ylmy eserini gowşurýar.   

Abu Reýhan al-Biruny Tabarak dagyndaky obserwatoriýa 

baryp görýär. Bu obserwatoriýa ýaş alymy haýran galdyrýar.  

Bu obserwatoriýanyň içinde 994-nji ýylda Abu Mahmut 

Hojendi tarapyndan gurlan ajaýyp burç ölçeýji gural – Fahreýýewiň 

sektanty ýerleşýärdi.
1
  

- Geçen ýyl men şu ýerde ekwatoryň tekizligine ekliptikanyň 

ýapgytlyk burçuny ölçedim, ol 233231 baha deň boldy! Sen hem 
maňa öz hatyňda bu mesele bilen Kät şäheriniň töwereginde iki 

gezek meşgullandym diýip ýazypdyň. Seniň ýadyňa ölçegiň netijeleri 

düşenokmy, oglum? – diýip, Hojendi soraýar. 

Al-Biruny Kät şäheriniň sebitlerinde şol ýylda, ýagny 994-nji 

ýylda geçiren ölçegleriniň netijesinde 233540 bahany alandygyny 

ýatlaýar. Bu näme gödek ýalňyşlykmy? Eger-de şeýle bolsa onda 

nämäniň hasabyna ýalňyşlyk goýberilen? – diýip, goja alym öz-özüne 

sorag berýär. 

Abu Muhammet Hojendi özüniň ýasan guralynyň 

sektandynyň dioptrynyň, agyrlyk güýjüniň täsirinde aşak çökendigini 

ýatlaýar we ýalňyşlygyň şu ýerden gelip çykandygyny belleýär1. 
Abu Reýhan al-Birunynyň 994-nji ýylda ýasan hem-de 

Fahryň sektanty ady bilen alymlar dünýäsinde mälim bolan gural 

hakynda ýörite ylmy traktat hem ýazypdyr. Şol traktatyň bize gelip 

gowuşmagy Hamid al-Hojendiniň sektantynyň töwereginde bolan 

jedelleriň dogry çözülmegine ýardam edipdir. Çünki al-Biruny 

Tabarak dagynyň üstündäki obserwatoriýa, onda gören zatlary 

hakynda birin-birin ýazypdyr. 

Reýde ýaşan ýyllarynda Hamid al-Hojendiniň kömegi bilen 

emiriň kitapnahasyndan peýdalanmak hem al-Biruna başardypdyr. 

Bu kitaphana hem şol mahalyň hökümdarlarynyň köşklerinde 

toplanýan kitaplar bar eken. Hökümdarlar bolsa Gündogarda ýazylyp, 

göçürilen hem-de terjime edilen kitaplaryň hemmesini öz 

kitaphanalarynda görmek isläpdirler. Reýiň baý kitaphanasynda 

gününi sanaman oturmak bilen, Abu Reýhan al-Biruny Reýiň 

tanymal astronomlary ibn Amydyň hem al-Sufynyň, IX asyryň 

görnükli filologlary al-Jahyzynyň, al-Kindiniň we beýlekileriň ulmy 

eserlerini hem-de traktatlaryny ürç edip okapdyr.                  

997-nji ýylda Abu Reýhan al-Biruny ýene-de öz dogduk 

mekany Kät şäherine gaýdyp gelýär. Gaýdyp gelen dessine goja alym 

Abul Wafa al-Buzjana hat ýazmaga oturýar. Ilki bilen al-Biruny goja 

alyma Bagdat we Kät şäherlerinde bir wagtyň özünde 997-nji ýylda 

boljak Aýyň tutulmagyna syn etmegi teklip edýär. Bu pikir ýaş 

alymyň kellesine Reý şäherinde, haçanda ar-Razynyň ylmy işlerini 

öwrenip ýören wagtynda gelýär. Muhammet Zakiriýa Ar-Razy öz 

ylmy işleriniň birinde Bagdat we Reý şäherlerinden Aýyň 

tutulmagynyň bir wagtynda gözegçilik geçirmek bilen geografiki 

uzaklyklarynyň tapawudyny kesgitlemegi teklip edýär. Emma bu 

pikiri gyssagly gelen çakylygyň bolmagy netijesinde, Muhammede 

amala aşyrmak başartmaýar.
1
 

Bu eksperimenti geçirmek goja alym al-Buzjana başardýar. 

Bu işiň netijesini al-Biruny Bagdatdan gelen hatyň esasynda alýar. 

Hatda ýerli wagt bilen ýarym gije ýagdaýyny (momentini), 

kesgitländigini belleýär. Bu netijäni Abu Reýhan al-Biruny öz 

netijesi bilen deňeşdirmegiň esasynda Bagdat we Kät şäherlerinde 

ýerli wagtlaryň tapawudynyň bir sagada deňdigini anyklaýar. Onda 

şäherleriň uzaklyklarynyň arasyndaky tapawudyň takmynan 15-a 
deňdigini kesgitleýär. Bu Abul – Wafa al-Buzjany bilen al-Birunynyň 

bilelikdäki birinji we iň soňky eksperimenti bolýar. 998-nji ýylyň 

                                                 
1
 Тимофеев Игор. Бируни. Москва ―Молодая гвардия‖ 1986. 

Gorkut aýynda Bagdat şäherinden al-Buzjanynyň aradan çykandygy 

barada gynançly habar gelip gowuşýar. 

998-nji ýylyň ýaz aýlarynyň başynda Gürgen hökümdarynyň 

hut öz goly bilen Kät şäherindäki Ibn Yragyň howlusyna 

çakylyknama gelip gowuşýar. Gürgeniň hökümdary Kobus ibn 

Wuşmagir Muhammet ibn Ahmet Abu Reýhan al-Birunyny öz 

köşgünde gulluk etmäge çagyrýar, ylym bilen meşgullanmaga dürli 

mümkinçilikleri berýändigi barada güwänämä berýär. Abu Reýhan 

al-Birunyny Kobus öz köşgünde köşk astronomy wezipesine belleýär 

we onuň elmydama mejlislere gatnaşmagyny talap etmeýär. Täze 

gelen ýerinde ähli pikirini diňe ylym bilen meşgullanmaga berip, 

beýleki zatlary ýadyndan çykarýar. Ol ilkinji gezek köp ýyllardan 

bäri özüni bagtly duýýardy. Bu ýerde ol özüniň ―Astronomiýanyň 

açarlary‖ we ―Astrolýabiýany ýasamakda mümkin bolan, 

çäklendirilen usullar‖ atly eserini ýazýar.  

Şu ýerde özüniň dünýäde uly meşhurlyga eýe bolan ―Geçen 

nesillerimizden galan ýadygärlikler‖ diýen eserini ýazýar. Bu kitap 

Gürgeniň hökümdary Kobus ibn Wuşmagire bagyşlanylýar.  

Al-Birunynyň ýaşan Orta asyrlar dünýäsinde wagt barada 

ýeke-täk düşünje bolmandyr. Uzakdaky ýurtlarda hem ýeke-täk wagt 

birligi bolmandyr. Goňşy, bir-biri bilen serhetleşýän döwletlerde hem 

sagat, gün, aýlar, ýyllar ýüzýyllyklar dürlüçe görkezlipdir.
1
  

Al-Biruny özüniň ―Hronologiýa‖ kitabynyň üstünde 1000-nji 

ýyllarda işläp başlaýar. Eseri ýazmak üçin ylmy çeşmeleri okamaly 

bolýar. Olaryň içinden: Buhtunassaryň, Filippiň, Aleksandr 

Makedonskiniň, imperatorlar: Awgustanyň, Antoninyň, 

Diokletiýanyň hem-de gadymy Horezmiň eýýamlaryny çintgäp 

öwrenýär. Işde musulman alymlarynyň astronomiýa tablisalaryny 

hem ýerleşdirýär we ony 1003-nji ýylda doly ýazylyp gutarylýar. 

Işde getirilýän etnografik maglumatlar özüniň gaýtalanmaýan 

ajaýyplygy we häsiýetleri bilen tapawutlanýar. Aýratyn hem Merkezi 

Aziýa ýurtlarynda, olardan has-da Sogd we Horezm sebitlerinde 

ilatyň hojalyk durmuşynyň, gylyk - häsiýetleriniň, baýramlarynyň, 

                                                 
1
 Тимофеев Игор. Бируни. Москва ―Молодая гвардия‖ 1986. 

dap-dessurlarynyň, gylyklarynyň, dine uýmalarynyň we ş.m. 

berilmegi eseriň mazmunyny has-da baýlaşdyrýar.        

Abu Reýhan al-Birunynyň ―Hronologiýa‖ eseri alymyň at - 

abraýynyň we şan - şöhratynyň Gündogarda uly meşhurlyga eýe 

bolmagyna getirýär.  

Abu Reýhan al-Biruny ýene-de 1003-nji ýylyň ikinji 

ýarymynda, 1004-nji ýylyň başlarynda Gürgenç (Köneürgenç) 

şäherine gaýdyp gelýär.  

1005-nji ýylda Gürgenç şäherine Gündogaryň başga bir beýik 

akyldary Abu Aly Ibn Sina hem gelýär. Bu ýerde Ibn Sina öz 

dostlarynyň arasyna düşýär we Samanylaryň Horezm şasy dünýä 

meşhur lukmany köşgiň lukmany wezipesine belleýär.  

1005-nji ýyldaky ýaly Gürgenç şäherine ýygnanan beýik 

alymlaryň düzümi, başga hiç döwletde hiç wagt ýygnanmandyr. Belli 

wagt aralygynda Horezm şalygynyň merkezi bolan Gürgenç şäheri 

Merkezi Aziýanyň ylmy merkezi hasaplanypdyr. Gürgençde 

alymlaryň arasynda bolan çekişmeler,  jedeller bilen Ýewropa 

alymlary birnäçe asyrlar geçenden soňra tanyş bolýarlar. 

Abu Reýhan al-Biruny Gürgenç şäherinde geodeziki 

astronomiýa boýunça köp sanly işleri amala aşyrýar. Bu ýerde ol öň 

belli bolmadyk berlen nokatlaryň geografiki giňligini, Günüň ýa-da 

ýyldyzlaryň erkin beýikligi we şu beýikligiň azimuty ýaly iki ölçegi 

ulanmak bilen kesgitlemegi hödürleýär. Al-Biruny ýokary takyklyk 

bilen Gürgenç şäheriniň geografiki koordinatlaryny kesgitleýär.  

Şonuň bilen birlikde X asyryň görnükli alymy Sabbahyň 

hödürlän nokadyň geografiki giňligini, uzak wagtlaýyn deň aralyk 

wagtda Günüň ýaşmagynyň üç dugaly azimuty boýunça 

kesgitlemegiň dogrulygyny barlaýar. Bu usulyň nokadyň geografiki 

giňligini kesgitlemekde ulanmagy birnäçe yzygiderli gysgaltmalary 

we trigonometriki funksiýalaryň bahalarynyň köp gezek 

hasaplanmagyny geçirmek we irrasional kökleriň alynmagy bilen 

geçirilýär. Abu Reýhan al-Biruny usulyň ulanylmagy gerek 

takyklygy bermeýändigi üçin ulanmaga ýarawsyz diýip hasap edýär.            

Islendik geodeziki mysaly çözmek üçin Ýer şarynyň 

ölçeglerini bilmek zerur bolupdyr. Al-Birunyda Ýeriň ölçeglerini 

kesgitlemek höwesi Gürgeniň hökümdary Kobusyň köşgünde gulluk 

edip ýören wagtynda döreýär. Gürgen şäherinde Dehistan düzlüginde 

(Türkmenistanyň territoriýasynda) tekiz ýeri hem saýlap alýar. Ýer 

ölçeglerini geçirmek maksady bilen ekspedisiýany hem doly diýen 

ýaly taýýarlaýar. Emma bu arzuwuny Gürgeniň hökümdary Kobus 

ibn Wuşmagir bilen ara tow düşmegi bilen gyssagly Gürgenje gitmeli 

bolandygy sebäpli amala aşyrmaga ýetişmeýär.  

Abu Reýhan al-Biruny we onuň halypasy Abu Nasr ibn Yrak 

käbir sebäplere görä, 1017-nji ýylyň sentýabr aýynda Gazna şäherine 

gelýärler. Gaznaly türkmenleriň beýik soltany Mahmyt Gaznaly öz 

köşgüne ylymlaryň dürli pudaklary bilen meşgullanýan alymlary, 

şahyrlary, sazandalary we aýdymçylary we beýlekileri gulluga 

çagyrýar. Olaryň her birine köp derejede maddy kömeklerini 

gaýgyrmaýar.    

 

Geodeziýa we matematiki kartografiýa degişli işleri  

 

Al-Biruny “Geodeziýa‖ kitabyny 1018-nji ýylyň oktýabr 

aýynda Gürgençden (Häzirki Köneürgençden) Gazna şäherine 

(Owganystanyň bir şäheri) gelenden soňra ýazyp başlapdyr. Şol 

wagtlar onuň elinde astronomiýa gözegçiligini we meýdan 

barlaglaryny geçirmek üçin hiç hili guraly bolmandyr. Ol ilki başda 

Gürgençden getiren materiallaryna esaslanmaly bolupdyr.
1
  

Abu Reýhan al-Birunynyň ―Geodeziýa‖ kitabynyň mazmuny 

birnäçe bölümleri öz içine alypdyr. Onuň girişiniň mazmyny 

aşakdaky ýaly: al-Birunynyň Gazna gelmezinden öňki durmuşy, 

―Geodeziýa‖, onuň golýazmasy we öwreniliş taryny, al-Birunynyň 

―Geodeziýa‖ kitabynda bolan dünýä garaýşy, ―Geodeziýa‖ ylmynyň 

seredýän esasy soraglary, ―Geodeziýada‖ Birunynyň sözleri we 

terminologiýasy berilýär. 

Abu Reýhan al-Birunynyň ―Geodeziýa‖ kitabyny ýazmakda 

esasy çeşmeler bolup amaly astronomiýa boýunça gadymy grekleriň, 

hindileriň, aýratynda Klawdiý Ptolomeýiň ―Almagesti‖ durupdyr. Bu 

eserde berilýän käbir maglumatlar, meselem, Eratosfeniň uly 

                                                 
1
 Захидов, Геодезия – В. Ю. Захидов, Геодезия, в сборнике ―Бируни‖, М. – Л., 

1950, стр. 30-54. 

bolmadyň gyşarmasy, Rodos adalarynda Gipparhyň asman 

ýagtylgyçlaryna gözegçiligi we Ptolomeýiň Aleksandriýada alyp 

baran gözegçilikleriniň maglumatlary sebäp bolýar.  

Bu kitaby ýazmakda Abu Reýhan al-Biruny musulman 

alymlarynyň işlerinden hem peýdalanýar. Olaryň içinden ilki bilen al-

Mamunyň ―Ylymlar Akademiýasynda‖ işlän alymlaryň birnäçesiniň 

işlerini belleýär. Olardan: Ýahýa ibn Abu Mansuryň we Halid ibn 

Abdumalik al-Merwerrudyň astronomiýa degişli bolan 

maglumatlaryny ulanýar. Şeýle-de hindi astronomlarynyň Ýeriň 

ölçeglerini we şekilini kesgitlemekde alyp baran işleri beýan edilýär, 

şeýle hem al-Fazarynyň ―Ziji‖ we hindi dilinde ýazylan ―Ýeriň we 

sferanyň araçäklerini kesgitlemek‖ diýen ýaly işlerini bellemek 

mümkin.               

Kitabyň bölümleri aşakdaky ýaly mazmuny öz içine alýar: 

Şäheriň giňligini gönüden göni kesgitlemek barada söz, iň uly 

gyşarmany gönüden göni kesgitlemek barada söz, giňligi kesgitlemek 

boýunça söz we olaryň haýsy hem bolsa biriniň ululygy boýunça 

doly ýa-da hususy gyşarmalaryny hasaplamak, şäherleriň 

uzaklyklarynyň tapawudyny hasaplamak barada söz, iki sany 

punktyň geografiki koordinatlary (giňlik we uzaklyk) boýunça 

aralyklary kesgitlemek barada söz, Bagdat we Reý şäherleriniň 

uzaklyklarynyň  tapawudyny kesgitlemek, Jurjanyň uzaklygyny 

kesgitlemek we onuň giňligini Reý we Jurjanyň geografiki 

koordinatlary boýunça hasaplamak, esasy şäher Horezmiň 

uzaklygyny, özümiziň tapan Jurjanynyň uzaklygynyň dogrulygyny 

subut etmek üçin ulanmak, Jurjanyň we Balhyň uzaklygynyň 

tapawudyny kesgitlemek, Darganyň (Biratanyň) giňligini we 

uzaklygyny (geografiki koordinatlaryny) Jurjanyň we Balhyň 

geografiki koordinatlary boýunça kesgitlemek, Amulyň 

(Türkmenabadyň) geografiki koordinatlaryny Balhyň we Jurjanyň 

geografiki koordinatlary boýunça kesgitlemek, Buharanyň geografiki 

koordinatlaryny Dargan we Amulyň koordinatlary boýunça 

kesgitlemek, Buhara we Balhyň arasyndaky aralygy olaryň 

geografiki koordinatlary boýunça kesgitlemek (ters geodeziki mysal), 

Bagdadyň we Şirazyň uzaklyklarynyň tapawudyny kesgitlemek, 

Şirazyň we Zerenjiň, şeýle-de esasy şäher Sijistanyň uzaklyklarynyň 

tapawudyny kesgitlemek, Balhyň we Gaznanyň uzaklyklarynyň 

tapawudyny kesgitlemek, Bustyň we Sijistanyň uzaklyklarynyň 

tapawudyny kesgitlemek, Bustyň we Gaznanyň uzaklyklarynyň 

tapawudyny kesgitlemek, Gazna we Sijistanyň uzaklyklarynyň 

tapawudyny kesgitlemek, Bustyň geografiki koordinatlaryny 

Gaznanyň we Sijistanyň geografiýa koordinatlary boýunça 

kesgitlemek (Kybla tarap ugry kesgitlemek), ony kesgitlemek üçin 

başga ýol, muňa ýene-de bir üçünji ýol, Bagdadyň we Rakkanyň 

uzaklyklarynyň tapawudyny kesgitlemek, Rakkanyň we 

Aleksandriýanyň uzaklyklarynyň tapawudyny kesgitlemek, 

Gipparhyň Radosdaky gözegçiligi, Ptolomeýiň Aleksandriýadaky 

gözegçiligi, Şammasiýada we Bagdatda gözegçilikler, Halidiň 

Damaskdaky gözegçiligi, Näbelliniň (alymyň) Bagdatdaky 

gözegçiligi, Muhammet ibn Alynyň Nişapurdaky gözegçiligi, 

doganlar Musanyň Samarradaky gözegçiligi, al-Battanynyň 

Rakkadaky gözegçiligi, Süleýman ibn Ysmynyň Balhdaky 

gözegçiligi, Abul Hüseýin as-Sufynyň Sirazdaky gözegçiligi, Abul 

Wafa al-Buzjanynyň Bagdatdaky gözegçiligi, Abu Reýhanyň 

Jurjandaky gözegçiligi, Abu Reýhanyň Gaznadaky gözegçiligi ýaly 

bölümleri öz içine alýar.
1
 

Abu Reýhan al-Biruny özüniň kitabynyň ahyrynda ylma 

degişli bolan birnäçe goşmaça maglumatlary hem getirýär. 

Goşmaçalar aşakdaky ýaly: bibliografiki gysgaltmalary görkezgiçler, 

atlaryň görkezgiçleri, geografiki we etniki atlary görkezgiçler, 

―Geodeziýada‖ ýatlanylýan eseriň görkezgiçleri, astronomiki 

predmet görkezgiçleri berilýär.                                                             

―Geodeziýany‖ ýazmak işleri örän haýal gidipdir, 

kähalatlarda arakesme hem ara düşüpdir. Birunynyň bu arakesmeleri, 

özüniň boş wagtlaryny öz islegine görä peýdalanyp bilmändigi bilen 

baglanyşykly bolýar. Şeýle bolsada, kynçylyklara döz gelip, köp 

güýjüni harç etmek bilen ukusyz gijeleriň netijesinde 1018-nji ýylyň 

güýzünde işiň üçden bir bölegini ýazyp gutarypdyr.  Birunynyň 

                                                 
1
 Захидов, Геодезия – В. Ю. Захидов, Геодезия, в сборнике ―Бируни‖, М. – Л., 

1950, стр. 30-54. 

özüniň bellemegine görä ―Geodeziýany‖ 1025-nji ýylyň oktýabr 

aýynyň 20-ne doly ýazyp gutarypdyr.  

Al-Biruny ―Geodeziýa‖ eserinde özüniň esasy maksadyny, 

ylmyň halk hojalygyndaky ornuny, wezipelerini esaslandyrypdyr. Ol 

bu barada ―Umuman alnanda - geodeziýa ýeriň üstünde erkin alnan 

nokadyň koordinatlaryny kesgitlemegiň usullary, şu nokadyň uzaklyk 

boýunça günbatar we gündogar meridianlaryň hem-de giňlik boýunça 

Demirgazyk we Günorta polýuslaryň arasynda ýerleşişini, nokatlaryň 

arasyndaky aralyklaryň we olaryň azimutlarynyň bir-birine 

otnositellikde kesgitlenmegi, haçan-da başlangyç nokadyň 

koordinatasy, punktlaryň arasyndaky aralygy we azimuty belli bolsa 

göni, ilatly punktlaryň koordinatlary belli bolanda ters geodeziki 

mysallary çözmek‖ we ş.m. baradaky esasdyr diýip ýatlapdyr.  

Ýeriň üstündäki obýektleriň ožara arabaglanyşyklaryny 

görkezmek bilen grafiki şekillendirmek meselesi gadym wagtlarda 

ýüze çykypdyr. Gadymy wagtlarda adamlar eýýäm öz ýaşan, gezen 

ýerleriniň meňzeş planlaryny agaçlaryň gabygyna, daşlara, 

mamontyň gyýaklaryna(dişlerine) kesip çyzmagy başarypdyrlar. 

Kartografiki işler bilen Gadymy Müsürde, Merkezi Aziýada, 

Hytaýda, Hindistanda meşgullanypdyrlar(Internet ulgamyndan 

alnan maglumatlar).
1
 

Ýeriň şekilini öwrenmegiň ylmy esaslary, onuň şar 

şekildedigi baradaky gipoteza tassyklanandan soňra başlanýar. Bu 

pikiri ilkinji bolup biziň eramyzdan öň VI asyrda görnükli alym 

Pifagor aýdypdyr. Biziň eramyzdan öň IV asyrda, bu gipoteza anyk 

tassyklamany tapýar. Aleksandriýaly astronom Eratosfen Ýeriň 

radiusyny kesgitlemek maksady bilen gradus ölçeglerini geçiripdir. 

Eratosfen günüň hereketini öwrenmek bilen Asuan şäherinde, Gün 

iň ýokarda bolanda (günortan), onuň şöhlesiniň şu töwerekdäki çuň 

guýylarynyň düýbüni ýagtylandyrýandygyny, emma muňa 

seretmezden, Eratosfen şu şäher bilen takmynan bir merdianda 

ýerleşýär diýip pikir eden, Aleksandriýa şäherindäki guýylaryň 

zenitden 1/50 (712) tegelegiň bölegi ýaly gyşarýandygyny görüpdir. 

                                                 
1
 Захидов, Геодезия – В. Ю. Захидов, Геодезия, в сборнике ―Бируни‖, М. – Л., 

1950, стр. 30-54. 

Şu gözegçilik Eratosfena Asuan we Aleksandriýa şäherleriniň 

arasyndaky burçly aralygy kesgitlemäge mümkinçilik beripdir. Şu 

duganyň uzynlygyna düşýän çyzykly uzynlygy ölçemek Eratosten 

üçin has uly kynçylyklary döredipdir. Bu mysaly çözmek maksady 

bilen ol şäherleriň arasyndan, wagt birliginde söwda kerwenleriniň 

näçe ýoly geçenligine esaslanmagy makul bilipdir. Kerwenleriň wagt 

birliginde, näçe aralygy geçýändigini, şonuň ýaly-da ýokary Müsür 

altynyny Orta ýer deňziniň kenaryna getirmek üçin gerek bolan wagt 

birliginde kesgitlemek başardypdyr. Eratosfen bu şäherleriň arasynyň 

5000 ýegipet stadiýasynyň (5000 x 148,5 m=742,5 km) bolýandygyny 

anyklapdyr. Bir ýegipet stadiýasy 148,5 metre(stadiýanyň dürli ölçeg 

birlikleri bar) deňdir. Şu hasaplamadan ýeriň töwereginiň  uzynlygy 

250000 ýegipet stadiýasyna, ýagny metr ölçeg birliginde 37125 

kilometre deň bolýar. Bu ululygy häzirki ölçegi bilen deňeşdirseň 

2905 km (40030-37125=2905 km) tapawudy bardyr. Ýeriň radiusy 

bolsa 39790 ýegipet satdiýasyna, metr usynlyk birliginde 5908,8 km 

bolar. Bu ululygy hem ýeriň hakyky (häzirki) ölçegi bilen 

deňeşdirsek 462 km tapawudy bar. 

Gradus ölçegleriniň netijesinde ýeriň şar şekillildigini hasaba 

almak bilen geografiki kartalar döräp başlapdyr. Olaryň esasynda 

sferanyň perspektiwaly proýeksiýasynyň, tekizlikde 

suratlandyrmagynyň dürli usullary durýar. Ilkinji meridianlar we 

paralleller görkezilen kartany Eratosfen düzüpdir.
1
  

Alymlar ýeriň ölçeglerini kesgitlemekde dürli maglumatlary 

alypdyrlar. Olaryň dürli bolmagynyň esasy sebäpleri hökmünde, 

çyzyklaryň uzynlyklaryny ölçemek maksady bilen meňzeş bolmadyk 

ölçeg ululyklaryny almagy, şeýle hem dürli usullaryň ulanmagy bilen 

baglanyşyklydyr. Alynýan maglumatlary barlamak maksady bilen 

827-nji ýylda Bagdat şäheriniň halify al-Mamun ibn ar-Raşid 

Sinjar düzlüginde, Masulyň ýerinde, alymlara, iki topara bölünip 

ölçegleri geçirmegi we Ýeriň parametrlerini kesgitlemegi 

tabşyrypdyr .  

                                                 
1
 Захидов, Геодезия – В. Ю. Захидов, Геодезия, в сборнике ―Бируни‖, М. – Л., 

1950, стр. 30-54. 

Şol ýylda Bagdat şäheriniň sebitlerinde ―Akyldarlar 

öýüniň‖ garamagynda Şammisiýa obserwatoriýasy açylypdyr. 

Halif al-Mamun özüniň howlusyndaky astronomlara ýeriň ölçeglerini 

kesgitlemek işine başlamaklaryny buýrupdyr. Olaryň öňünde 

Klawdiý Ptolemeýiň ―Almagestinda‖ berlen maglumatlary barlamak 

we Brahmaguptanyň astronomiki tablisasyny barlamak wezipesi 

goýlupdyr.  

Ölçeg işlerini geçirmek üçin gazyklar we ölçeg ýüpleri 

ulanylypdyr, has kyn, köp zähmeti talap edýän, takyk ölçeg usulyny 

dünýä tejribesinde ilkinji bolup geçiripdirler. Ölçegi geçirmek 

maksady bilen köp wagtlap amatly ýeri gözläpdirler, emma oňaýly 

ýer tapylmandyr, Uzak wagtlap agtaranlaryndan soňra, 36-lyk 

giňlikde ýerleşen Tigr we Ýefrat derýalarynyň arasyndaky Jebel 

Sinjar ýalpak tekizligini alypdyrlar. Agzalan usul bilen ölçenen 

duganyň, bir gradusynyň usynlygyny, ýyldyzlaryň meridianal 

beýikligine gözegçilik etmek ýoly bilen kesgitläpdirler. 

Alymlaryň bir topary ölçenilýän meridianyň üstündäki belli 

bir nokatdan demirgazyga, beýlekisi bolsa şol nokatdan günorta 

tarapa, duganyň uzynlygyny ölçäpdirler. Gynansakda alnan netijeler 

dürli bolup çykypdyr. Demirgazyk tarapa ölçeg geçiren toparyň alan 

magluymatlarynyň 1-lyk dugasynyň uzynlygy 56 arap miline 

(110,499 km), beýleki toparyňky bolsa 56,67 arap miline (111,821 

km) deň bolupdyr. Bir arap mili 1973 metre deňdir. Alnan netijeler 

ýeriň häzirki ölçeglerinden, takmynan şu giňlikdäki bahasyna has 

ýakyndyr. Şu netije öz döwrüniň has takyk ölçeglerine degişli 

bolmak bilen, olar öz döwürdeşlerinden birnäçe asyr ozupdyrlar. 

Bahalaryň dürli alynmagyny nokatlaryň dürli giňliklerde 

ýerleşýänligi bilen düşündirmek bolar. Şol wagtlarda ýeriň ellipsoid 

şekiliniň barlygy, entek alymlara belli bolmandyr. Emma bu bahalary 

halif al-Mamun has ýeňil, ýagny iki ululygyň orta arifmetiki 

bahasyny almak bilen çözüpdir. Bu netijäniň orta arifmetiki bahasy 

111,160 km bolupdyr. 36-lyk giňlikde ýerleşýän meridianyň 1-lyk 
dugasynyň uzynlygy, häzirki zaman, takyk ölçeglerine laýyklykda 

110,951 metre deňdir. Bu maglumatlaryň arasyndaky tapawutlar şu 

meridianyň bahasyny birinji toparyň alan netijesi bilen  deňeşdirsek, 



 183 

452 metr, ikinji toparyň alan netijesi bilen bolsa 870 metr topawut 

bardyr.    

Işde takyk netijeleriň alynmagyna, şol döwürde Bagdatdaky 

―Akyldarlar öýüne‖ dünýä ylymlarynyň ösmegi üçin görnükli 

goşant goşan beýik alym, astronom, matematik Muhammet Musa 

al-Horezminiň baştutanlyk edenligi bellidir. Dürli ýurtlaryň 

alymlarynyň Ýeriň ölçegleri baradaky alýan maglumatlarynyň bir-

birinden tapawutlanmagy, Birunyny elmydama biynjalyk edipdir. 

Birunyda Ýeriň ölçeglerini kesgitlemek barada arzuwy, ýaşlykdan 

döräpdir we şu ölçegi geçirmek üçin, takmynan ýigrimi ýyl çemesi 

taýýarlanypdyr. Bu işi geçirmekde onaýly ýeri saýlap almak, 

gözegçiligi geçirmek üçin gurallary taýýarlamak gerek bolupdyr. Bu 

pikiri amala aşyrmak ahyr-soňy gelip ýetipdir.
1
 

1019-njy ýylda gaznalylaryň beýik soltany Mahmyt Gaznaly 

Abu Reýhana ylmy-barlag işlerini we gerek bolan gözegçilik 

gurallaryny ýasamak üçin elmydama pul we material serişdelerini 

berip başlaýar. Al-Biruny bolsa sähelçe wagtyň içinde diametri 4.5 

metre barabar bolan diwar kwadrantyny (burç ölçeýji gurluşyny) 

ýasaýar. Bu kwadrantyň şkalasynyň böleginiň bahasy bir minuda deň 

bolupdyr. 

Alymyň köp ýyllaryň dowamynda arzuw edip gelen Ýeriň 

şekilini we ölçeglerini kesgitlemek bagty Mahmyt Gaznalynyň 

Hindistana eden ýörişleriniň birinde, ýagny 1022-nji ýylda hasyl 

bolýar.  

Abu Reýhan al-Biruny bu maksat üçin Penjapda, Nandna 

galasynyň ýakynynda ýerleşen bir beýik dagyň depesine çykyp, 

dagyň depesindäki nokatda durup, gözýetimiň eňňitlik burçuny, öz 

ýasan astrolýabiýa guralynyň kömegi bilen ölçäpdir. Ol dagyň 

üstünde duran nokadynyň beýikligini hem kesgitläpdir.  

Al-Biruny, bu ölçege anyk geometriki subutnamany ýazypdyr 

we takyk hasaplamalary geçiripdir. Onuň maglumatlaryna görä bir 

graduslyk duganyň uzynlygy arap milinden şu günki ölçeg birligine 

geçirende 110275 metr bolupdyr.  

                                                 
1
 Захидов, Геодезия – В. Ю. Захидов, Геодезия, в сборнике ―Бируни‖, М. – Л., 

1950, стр. 30-54. 

Birunynyň ulanan usuly alymlar üçin täzelik däldi, ondan öň 

hem gözýetimiň ýapgytlyk burçuny ölçemegi Bagdat astronomy Sind 

ibn Ali ulanypdyr we IX asyrda Ýeriň töwereginiň uzynlygyny 

ölçäpdir. Onuň alan netijesi ýeriň ölçeglerinden has köp 

tapawutlanypdyr. Bu ýerde Birunynyň alan netijesi özüniň örän 

takyklygy bilen tapawutlanypdyr. Ýagny, 32-lyk giňlikde häzirki 
zaman ölçegleriniň netijesi 110,895 km deňdir, arasyndaky tapawut 

620 metr bolsa, ajaýyp netijedir. Şol wagtyň sada gurallary bilen, 

şular ýaly netijäniň alynmagy haýran galdyryjy hadysadyr.  

Al-Biruny ―Geodeziýa‖ eserinde özüne belli bolan ýerleriň, 

ýagny ähli Ýewropa, Afrikanyň demirgazyk bölegine, Aziýanyň 

günorta bölegine, Ispaniýadan Türküstana çenli, Hind derýasynyň 

kenaryna çenli aralykdaky ýaşaýan halklara, ilatly punktlary sanamak 

arkaly, ösýän medeni ösümlüklerini, ýerleriň topragyny, gazylyp 

alynýan peýdaly baýlyklaryny,  şol ýerleriň fiziki-geografiki 

häsiýetnamasyny we klimatiki şertlerini ýazmakdan daşary, 

senagatyny, medeniýetini, ulanýan dillerini hem beýan edipdir. 

Birnäçe asyrdan soňra Ýewropalylara Birunynyň şu eserindäki 

maglumatlary diňe anyklaşdyrmak galypdyr. 

Al-Biruny şol döwre degişli bolan ilatly punktlaryň 600-den 

gowragynyň geografiki koordinatlaryny kesgitläpdir.  

Soňky asyrlarda musulman Gündogarynyň ýurtlarynda takyk 

ylymlaryň ösmegi, köp ugurlar boýunça şol wagtlar ýokary derejä 

galýar. Orta asyrlaryň has tanymal alymlaryndan: Ýahýa ibn 

Mansury, Sabit ibn Kurra Battanyny, ferganaly matematik we 

astronom alymy, 827-nji ýylda Sinjar düzlüginde Ýeriň şeklini we 

ölçeglerini kesgitlemäge gatnaşan Ahmet al-Ferganyny (797 - 865 

ýý.), 827-nji ýylda Sinjar düzlüginde Ýeriň şeklini we ölçeglerini 

kesgitlemäge gatnaşan, şeýle-de trigonometriki funksiýalar bolan 

tangensi we kotanensi esaslandyran merwli alym Ahmet al-Merwezi 

(770-870 ýý.), Abu Nasr al-Faraby ýaly alymlar ylymlaryň ösmegi 

üçin uly goşantlary goşupdyrlar. Emma X asyrda Abul-Wafa al-

Buzjany, Hamit al-Hojendi, Abu Nasr ibn Yrak ýaly alymlar bolsa 

dürli görnüşli amaly astronomiýada (nokatlaryň geografiki giňligini 

we uzaklygyny kesgitlemekde) ylmy barlaglary geçirmegiň ylmy 

usullaryny kämilleşdirmek bilen gözegçiligi geçirmegiň täze öz 

ýollaryny esaslandyrýarlar. 

Abu Reýhan al-Biruny Ýeriň üstünde berlen nokatlaryň 

geografiki koordinatlaryny kesgitlemekde öňler ulanylmadyk bir 

günüň ýa-da gijäniň dowamynda gözegçilik geçirmek ýoly bilen 

Günüň ýa-da ýyldyzlaryň islendik beýikligi we şu ýagtylgyçlaryň 

azimutlary boýunça kesgitlemek usulyny esaslandyrýar. Bu açyşyň 

netijesinde berlen nokatlaryň geografiki koordinatlaryny 

kesgitlemegiň takyklygy artýar. Meselem, Birunynyň Gürgenç 

(Köneürgenç), Gazna, Amul (häzirki Türkmenabat) we Buhara 

şäherleriň (degişlilikde 4217, 3335, 3912 we 3920) geografiki 
giňliklerini kesgitlemekdäki ýalňyşlygy Gürgenç we Gazna 

şäherlerinde 005 (minut), Amulda 004, Buharada bolsa 028 

tapawudy bardyr. Şeýle-de ekliptikanyň ekwatoryň tekizligine 

ýapgytlyk burçunyň, onuň häzirki zaman ölçeglerinden 45(sekunt) 
tapawut edýär.  

Al-Birunynyň bu eseriniň adyny ―Ilatly punktlaryň 

arasyndaky aralyklary kesgitlemek maksadynda ýerleriň 

araçägini anyklamak‖ diýip atlandyrylýar. Bu ylym şu günki günde 

―Geodeziýa‖ diýip atlandyrylýar.
1
 

Al-Biruny özüniň ―Geodeziýa‖ kitabynda ―gury ýeriň 

böleginiň gorizontal ugurda süýşýändigi‖ baradaky dünýäde ilkinji 

gipotezany hem aýdýar. Häzirki zaman geotektonikleri, bu gipoteza 

materikleriň dreýfleşmegi diýýärler. Dünýä ylmynda materikleriň 

süýşýändigi baradaky ikinji gipoteza bolsa, 1877-nji ýylda rus alymy 

Ýewgraf Byhanow tarapyndan aýdylýar. Emma XX asyrda bu 

gipoteza mobilizmiň teoriýasy hökmünde nemes geofizigi A. 

Wegeneriň işlerinde duş gelmek bolýar. Bu taglumat 1970-1980-nji 

ýyllarda ylmy taýdan subut edilýär. Häzirki wagtda takyk GPS 

(duran ýeriňi kesgitlemegiň sebitara ulgamynyň) gurallarynyň 

kömegi bilen geçirilen geodeziki gözegçilikleriň netijesinde 

materikleriň süýşmegi ýylyň dowamynda 2 santimetre çenli aralykda 

bolýandygy anyklanyldy. 

                                                 
1
 Захидов, Геодезия – В. Ю. Захидов, Геодезия, в сборнике ―Бируни‖, М. – Л., 

1950, стр. 30-54. 

Orta asyr alymlarynyň kesgitlän koordinatlarynyň esasynda 

(tablisalaryň esasynda), häzirki zaman alymlary geografiki kartalary 

düzjek bolup birnäçe gezek synanyşypdyrlar. Bu ýerde polýak alymy 

I. Leleweliň (Lelevel, 1850) eden işine seredip geçeliň. Ol ilkinji 

bolup ýewropa kartografiýasynda ulanylan usuldan peýdalanypdyr. 

Özüniň okan we öwrenen arap çeşmelerinden (köplenç golýazma 

maglumatlaryndan), esasan hem bar bolan astronomiki tablisalaryň 

maglumatlary esasynda ýer üstüniň geografiki kartasyny düzüpdir. 

OI özüniň şu işiniň sanyny 50 karta ýetiripdir. Lelewel  astronomiki 

tablisalaryň esasynda özüne belli bolan ilatly punktlaryň ýagdaýyny, 

olaryň geografiki koordinatlaryny karta geçirmekde Abu Reýhan 

Birunynyň işlerinden, Musa al-Horezminiň, Nasreddin Tusynyň, 

Ulugbegiň eserlerinde berlen maglumatlardan üstünlikli 

peýdalanmagy başarypdyr. 

 

 
 

I. Leleweliň Abu Reýhan al-Birunynyň maglumatlary boýunça düzen 

Merkezi Aziýanyň kartasy(W. N. Fedçin, 1960.). 

1-nji tablisa 

Abu Reýhan al-Birunynyň işinde berlen ilatly punktlaryň 

geografiki koordinatlary 

 

 

№ 

 

 

Ilatly punktlaryň ady 

Punktlaryň geografiýa 

koordinatlary, gradusda 

Giňlik,  

B 

Uzaklyk, L 

1 Merw 3740 8630 

2 Serahs 3640 8500 

3 Nusaý 3740 8330 

4 Abiwerd 3745 8400 

5 Daňdanakan 3700 8620 

6 Kuşmeýhan (Mary şäherine 

ýakyn ýerleşen gadymy 

şäher) 

3800 8640 

7 Merwerud 3730 8740 

8 Zamm (häzirki Atamyrat 

säheri) 
3740 8800 

9 Balkan (häzirki Balkanabat 

şäheri) 
4000 7800 

10 Fabawa (Rabat) 3925 8555 

11 Miýançak 4025 8355 

12 Gürgenç (häzirki 

Köneürgenç şäheri) 
4217 8401 

13 Kät (Özbegistanyň häzirki 

Biruni şäheri) 
4136 8500 

14 Sutkant (atatürkmenl. ýaşan 

ýeri) 
4310 8420 

15 Dargan (häzirki Birata) 4030 8620 

16 Amul (häzirki Türkmenabat 

şäheri) 
3910 8705 

17 Farap 3840 8635 

18 Astrabat (häzirki Gürgen 

şäheri) 
3700 8320 

19 Jurjan (Eýranyň 

demirgazygynda ýerleşýän 

şäher) 

3810 8010 

20 Dehistan (Hazar deňziniň 

günorta-gündogaryndaky 

ilatly ýer) 

3820 8110 

 

Bellik: Abu Reýhan al-Biruny tablisada berlen ilatly 

punktlaryň geografiki uzaklygyny kesgitlemekde demirgazyk Afrika 

materiginiň günbatarynda ýerleşýen Kanar adasynyň gündogar kenar 

çyzygyndan peýdalanypdyr (L=000).
1
    

 

I. Lelewel al-Istarhynyň we Abul-Fidiň awtory näbelli 

“Uzaklyklaryň kitaby” diýen işden hem peýdalanypdyr. Ol 

kartografiki eserleriniň aşagynda gündogar alymlarynyň ýene-de 11-

niň işlerinden peýdalanandygyny we olaryň her biriniň atlaryny 

belläpdir. Bu kartalar arap halyfatynyň bütewi territoriýasyny, şeýle 

hem Merkezi Aziýany öz içine alypdyr. 

I. Leleweliň kartalary Abu Reýhan al-Birunynyň 

materiallary esasynda düzülip, Merkezi Aziýanyň territoriýasyny 

Hazar (Mare Tabarestan) we Aral deňizleri bilen bilelikde, 

Syrderýany (Schash), Amyderýany we Tejen (Tedzien) we Murgap 

derýalaryny, şonuň ýaly-da Merw, Sarahs, Farap, Isfidžap, Hojent, 

Zemin, Samarkant, Kät, Kermine, Buhara, Horezm, Gürgenç 

(Köneürgenç) we beýleki şäherleri öz içine alýar.  

Abu Reýhan al-Biruny özüniň “Masudyň kanuny” atly 

eserinde häzirki Türkmenistanyň territoriýasyna degişli bolan birnäçe 

ilatly ýerleriň koordinatlaryny getirýär(Seret: 1-nji tablisa). 

Merkezi Aziýanyň kartografiki häsiýetli geografiki 

maglumatlary “Ýollaryň kitaby” atly eserde hem saklanylypdyr. 

Ýokarda bellenen  maglumatlar arap ylmy çeşmelerinde “Poçta 

                                                 
1
 Бируни. Индия – Абу Рейхан Бируни, (Индия), Избранные произведения, II, 

перевод А. Б. Халидова и Ю. Н. Завадовского, комментарии В. Г. Эрмана и А. 

Б. Халидова, Ташкент, Изд-во АН Уз ССР, 1963. 

stansiýalary baradaky ylym” ady bilen saklanylýar. Ýol kartalarynda 

ähli şäherleri birikdirýän marşrutlar we halifatyň ilatly punktlary 

berilýär. Bu işde bar bolan kerwen ýollary we poçtanyň şu ýollarda 

eglenişi dogrusynda hem maglumatlar berilýär. Görkezilen 

materiallar dürli punktlaryň arasyndaky aralyklaryň diýseň takyk 

ölçenilmegi bilen baýlaşdyrylan. Olarda has wajyp ýollar 

tapawutlandyrylýar, kesişýän territoriýalar we şäherleriň ýerleşýän 

ýerleri giňişleýin beýan edilýar. Şeýle edebiýatlara Ibn 

Hordadbegiň “Ýollaryň we döwletleriň kitaby”, al-Ýakubynyň (IX 

asyrda ýaşan) “Ýurtlaryň kitaby” hem-de Kudama Ibn Jafaryň (X 

asyrda ýaşan) “Haraja kitaby” we Abu Reýhan Birunynyň 

“Ýerleriň ahyrky serhedini kesgitlemek‖ diýen eserlerini hem goşmak 

bolar. 

―Geodeziýa‖ işinden başga-da Abu Reýhan al-Biruny özüniň 

―Matematiki kartografiýa‖ ylmyna degişli bolan ―Ýyldyzlary 

tekizlige teswirlemek we sferany tekizlikde şekillendirmek‖ işini 

ýazýar. Beýik alym bu işini kartografiki proýeksiýalaryna bagyşlaýar. 

Bu iş dünýäniň alymlary tarapyndan birnäçe dillerine (nemes, rus, 

özbek we ş.m. dilerine) terjime edilýär.
1
  

Kitap jemi 6 bölümden ybarat:  

1. Ýyldyz asmanyny we Ýeriň üstüni tekizlikde 

şekillendirmek maksady bilen sferany proýektirlemek mysalynyň 

wajyplygy; 

2. ―Raspalstan‖ astrolýabiýasynda Ahmet al-Ferganynyň we 

Ahmet al-Merweziniň usullary bilen proýektirlemek barada; 

3. Birunynyň hödürlän silindrik proýeksiýasy barada; 

4. Sfera kagyzy galtaşdyrmagyň kömegi bilen as-Sufynyň 

sferasyny tekizlige geçrilmegi we onuň egrelmegi. Tekizligi sfera 

takyk goýmagyň mümkin dälligi barada; 

5. Birunynyň hödür eden globulýär proýeksiýasy barada. 

Onda meridian ýarym sfera bilen çäklenýär. Tegelek görnüşinde, 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

meridian bolsa öňa perpendikulýar şekillendirilýär. Emma ekwator – 

tegelegiň diametrine wertikal we gorizontal ýerleşýär; 

6. Sferany tekizlige proýektirlemek beýleki usullary barada 

maglumatlar berilýär. 

 

Astronimiýa degişli işleri 

 

Al-Biruny 1025-nji ýylyň oktýabr aýyndan 1027-nji ýylyň 

awgust aýyna çenli edýän işini bir gün hem üzmän özüniň ―Tegelegiň 

içinden çyzylan döwük çyzyklaryň gurluşynyň kömegi bilen hordany 

kesgitlemek barada‖ ýa-da gysgaça aýdylanda ―Hordalar‖ kitabyny 

ýazýar. Bu işde meşhur grek alymy Arhimediň tegelegiň içinden 

çyzylan döwük çyzyklaryň gurluşyna degişli belli teoremasynyň üç 

sanysyndan başga-da dürli subutnamalaryny özünde jemleýär. 

Subutnamalar hemmesi 15 sany bolup, olaryň 12 sanysy Orta 

Gündogaryň matematiklerine degişlidir. Abu Reýhan subutnamalaryň 

içinden biriniň, halypasy ibn Yragyň işidigini, emma galan sekiz 

sanysynyň özüniňkidigini belleýär. 

Şol döwürlerde Biruny yzly yzyna üç sany işi: ―Ferganynyň 

―elementlerine‖ düzediş‖, ―Öýleriň merkezlerini kesgitlemek üçin 

tegelekleriň azimutlaryny ulanmak barada‖ we ―Gnomonika‖ atly 

ylmy işlerini ýazýar. 

Abu Reýhan al-Biruny 1027-nji ýylda özüniň ―Hindistan‖ atly 

işini ýazmaga başlaýar. Bu işi ol gije we gündiz diýmän ýadawsyz 

zähmet çekmek bilen 1030-njy ýylyň başlarynda ýazyp gutarýar. 

Iş jemi 80 bapdan ybaratdyr. Baplar aşakdaky tertipde:  

1-12) baplary hindiler barada umumy düşünjeleri, olaryň 

dinleri we dini kitaplary, 13) grammatika we poeziýa boýunça hindi 

kitaplary, şu ýerde hindi goşgularynyň düzlüş tertipleri barada, 14) 

astronomiýa boýunça hindi kitaplary (sidhindler); Brahmaguptanyň 

sindhidiniň baplarynyň sanawy, hindileriň beýleki ylymlar boýunça 

ýazan kitaplary barada, 15) hindi ölçeg birlikleri barada, 16) hindi 

hatlary, hasaplamalary, şahmat oýunlary we birnäçe däp-dessurlary 

barada, 17) hindi alhimiýasy we beýleki ylymlar barada, 18) 

Hindistan barada geografiki maglumatlar, 19-20) hindileriň 

astronomiýa we kosmokologiýa baradaky maglumatlary, 21-24) dini 

pikirlere görä Ýeriň we asmanyň şekilleri, şu ýerde Balabhadranyň 

Meru dagy baradaky pikiriniň nädogrydygynyň, trigonometriki 

hasaplamalary geçirmek bilen tassyklanyşy, 25) Hindistanyň daglary 

hakynda, 26) hindi astronomlarynyň öwretmegi boýunça Ýeriň we 

asmanyň şekili barada, 

 

 
 

Astolýabiýanyň shemasy we ýazgysy (Orta asyrlar Gündogar 

traktatyndan alnan). 

Gozgonmaýan(bir ýerde durýan) ýyldyzlaryň tablissasy (Uly 

Ýedigen ýyldyzlar topary). 

Toprak-gala berkitmesi (rekonsruksiýa edilen görnüşi).  

 

27) Iki asman hereketleri barada hindi astronomlarynyň we 

dini düşünjeleriniň öwrenilmegi barada, 28) 10 ugur barada (sekiz 

sany ―gözýetimiň ugurlary‖,  ýokary we aşak), 29-31) Ýeriň ýaşalýan 

ýerleri we ilatly mesgenleriň arasyndaky aralyklary kesgitlemek 

barada,32-44) wagt, günüň dowamlylygynyň bölünişi, aýlaryň, 

ýyllaryň we birleşdirilen ýyllaryň görnüşleri barada, 45) Uly Ýedigen 

ýyldyzlarynyň hereketi barada, 46-47) Naraýan we Wasydew barada 

rowaýat, 48) goşun bilen baglanyşykly arifmetiki hasaplamalar 

barada, 49-53) hindileriň erasy barada, 54) planetalaryň hereketi 

barada, 55) asman ýagtylgyçlarynyň asyndaky aralyklar we ölçegleri 

barada, 56-57) gozganmaýan ýyldyzlar barada, 58) daşgynlar we 

gaýtgynlar barada, 59-60) Günüň we Aýyň tutulmagy barada, 61-62) 

hronologiýanyň käbir soraglary, 63-77) hindileriň däp dessurlary we 

baýramlary barada, 78-79) wagtyň käbir periodlary barada we 80) 

hindi astrologlary barada ýaly maglumatlary özünde jemleýär.
1

Abu Reýhan al-Biruny Hindistanda bolanda dürli däp-

dessurlary gabat gelipdir. Olaryň birini halasa, beýlekisini 

halamandyr. Akyldar olaryň käbirini makullasa, käbirine 

gaharlanypdyr. Ýöne öz pikirini kagyza geçirende welin rahatlyk 

duýupdyr. Hindileriň dinini näçe çuň öwrendigiçe, Birunyda induizm 

diňe bir din däl-de, eýsem giden bir dini-etik toplum bolup, eneden 

doglanyndan başlap, tä ölýänçä adamlaryň her birisiniň durmuşyny 

kesgitleýär diýen düşünje peýda bolupdyr. Induizmiň däp-dessur 

taraplaryny öwrenseň, Biruny onuň esasyny düzýän düşünjelere 

aralaşypdyr. 

―Hindistan‖ diýen eserini ýazmak Abu Reýhan al-Biruna 

ýeňil düşmändigini biz aýdylanlardan hem görýäris. Bu ýerde ene-de 

bir zady belläp geçmekçi bolýarys. Sanskrit dilinde ýazylan 

edebiýatlar özleriniň görnüşi, stiliniň täsin göçme manylygy bilen 

tapawutlanypdyr. Käwagtlar welin köne kitaplaryň üsti täze pikirler 

bilen doldurylyp, olaryň asyl manylary ýitirilipdir. Üstesine 

hindileriň hat göçürijileri hem tekstleri harlaýar ekenler, bulaşdyrýar 

ekenler. Bu ýagdaýy belläp özüniň ―Hindistan‖ kitabynyň ―Hindiler 

hakynda umumy  maglumat‖ diýen bölümde Abu Reýhan Biruny 

şeýle ýazypdyr: ―Hindi hat göçürijileri dile ünssüz garaýarlar we 

onuň takyklygy barada az alada edýärler. Munuň netijesinde awtoryň 

hyjuw bilen ýazan işi puja çykýar, onuň kitaby eýýäm birinji ýa-da 

soňky göçürmelerde ýoýulýar, asylky tekst bütinleý bir täze zada 

öwrülýär, bu teksti bolsa belet hem, näbelet hem – goý ol indus 

bolsun, musulman bolsun, parhy ýok, - seljerip  bilmeýär‖. Şeýle 

bolansoň, Abu Reýhan al-Birunynyň yzarlap barýan pikiriniň ujuny 

ýitirip, yzyna öwrülip, täzeden pikir yzarlap başlamaly bolan 

wagtlary az bolmandyr. Ýöne onuň Hindistanda bolmagy, köp zatlary 

öz gözi bilen görmegi bu uly işiň hötdesinden gelmäge ýardam eden 

bolsa gerek. Onuň ―Hindistan‖ kitabyny ―Eşiden deň bolmaz, gören 

göz bilen‖ diýen nakyl bilen başlamagy hem biziň pikirimiziň 

janynyň bardygyna güwä geçýän bolsa gerek. Ýewropaly belli 

gündogarşynas E. Zahaw al-Biruny ―Hindistany‖ 1030-njy ýylyň 

iýun aýynyň 30-y bilen sentýabr aýynyň 30-y aralygynda ýazyp 

gutarypdyr diýip tassyklaýar. 

 

 
 

Orta asyrlar Gündogar obserwatoriýasy. 

 

―Ýyldyzlar ylmy‖ atly kitaby göwrümi boýunça örän uly eser 

bolup, Birunynyň bu iň meşhurlyga eýe bolan we aýala niýetlenen 

işidir. Alym bu işini, takmynan 1030-njy ýylda ýazýar.  

Bu aýal maşgala barada hiç hili goşmaça maglumat 

berilmeýär we şu günki güne çenli onuň kimdigi mälim däldir. Aýal 

maşgalanyň adynyň Reýhanadygy, onuň al-Hasan atly Horezmli 

adamyň gyzydgyny anyklamak alymlara başardýar. Galanlary 

barada, diňe pikirler we ähtimallyklar bilen oňaýmak galýar. Rus 

alymy I. Ý. Kraçkowskiniň pikirine görä, Reýhana horezm şasynyň 

ýakyn garyndaşy, ol 1017-nji ýylda Gazna şäherine gelýär diýip 

belleýär. Gündogary öwreniji rus alymy A. A. Semýonow hem şu 

pikiri goldaýar we onuň üstüne Reýhana horezm şasynyň uýasy 

bolmaly diýip belleýär. Meşhur alym M. Nizamuddin, näbelli aýal 

Birunynyň horezmli hemaýatkärçisi bolmaly diýip belleýär. 

Musulman Gündogarynda asman jisimleriniň hereketini 

kinematiki ýazmaklygyň ýüze çykmagy we kämilleşmegi hindileriň 

we grekleriň däpleriniň täsirinde döreýär. Halyfatyň merkezinde 

ilkinji gezek siddhantyň arap diline terjime edilmegi bilen, bu ýerde 

täze žanr – zijler emele gelýär. Zijler adatça, uly bolmadyk nazary 

girişlerden we köp sanly kalendar, trigonometriki, sferiko-

astronomiki we geografiki tablisalaryň, Günüň, Aýyň we 

planetalaryň hasaplama düzgünlerine laýyklykda tertipleşdirilýan 

ululyklardan düzülipdir.
1
 

Musulman Gündogarynda ilkinjileriň biri bolup, 

trigonometriýanyň elementlerini tablisalarda goýmagy, horezmli 

dünýä belli meşhur alym Musa al-Horezmi synanyşýar. Oňa sinus 

trigonometriki funksiýany dünýäde ilkinji bolup, ylymda ulanmaga 

çykarmak başardýar. Ol özüniň zijini, esasan-da hindi alymlarynyň 

däplerine eýerip, sinusyň bahalaryny tablisada ýerleşdirýär. Bu zij 

bilen Abu Reýhan al-Biruny ýaşlyk ýyllarynda tanyş bolýar we ildeşi 

Musa al-Horezminiň sinus düşünjesiniň hindi matematiklerinden 

alandygyny belleýär. Emma ol öz tablisasyny her 345 minutlyk 
aralykdan (interwaldan) alman, eýsem Ptolomeýiň hordalar 

tablisasyndaky argumentiň beýany boýunça her 1-dan alýar. 

Trigonometriýanyň özbaşdak ylym hökmünde döremeginde 

aýgytlaýjy ädimi X asyryň ikinji ýarymynda beýik bagdatly alym 

Abul-Wafa al-Buzjany amala aşyrýar. Ol ilkinji gezek 

matematikanyň taryhynda tegelekde alty sany trigonometriki 

funksiýalary kesgitlejek bolup synanyşýar. Şu ylmy işi üçin hem ol 

öz döwrüniň beýik alymy diýen ada mynasypdyr. Emma Gündogaryň 

beýik alymy ýene-de birnäçe dünýä belli ajaýyp açyşlary edýär. 

Abu Reýhan al-Biruny 1031-nji ýylda öz döwrüniň görnükli 

eseri ―Musudyň kanuny‖ atly 11 sany kitapdan ybarat bolan işini 

ýazmaga başlaýar. Bu işi 1037-nji ýylda doly ýazyp gutarýar.  

Al-Birunynyň ―Masudyň kanuny‖ atly eseri 1037-nji ýylda 

soltan Masuda gowşurylypdyr diýen pikir bar. Özüniň adyna 

garamazdan akyldaryň bu kitaby esasan matematikanyň hem 

astronomiýanyň meselelerine degişlidir. Bu kitabyň ähmiýetine 

professor P. G. Bulgakow örän ýokary baha beripdir. P. G. 

Bulgakow: ―Astronomiýanyň taryhy üçin ―Masudyň kanunynyň‖ 

ähmiýeti edil Ibn Sinanyň ―Kanunynyň‖ medisinanyň taryhy üçin 

ähmiýeti ýaly, örän beýikdir we deňsiz-taýsyzdyr. Merkezi Aziýa 

ylmynyň şol bir döwürde ýaşan we döreden, bir-biri öz ugrundan 

degişli ylymlaryň ösüşiniň gutarnykly jemini jemlediler, olaryň ikisi-

de şunda ylymdaky progressiw antik däplere daýandylar; 

ahyrsoňunda, olaryň ikisi-de bu jeme özleriniň ajaýyp nazary 

(teoretiki) we amaly (praktiki) gazananlaryny goşdular‖ diýip ýazýar. 

Özüniň pikirini dowam etdirip, professor ―Masudyň kanunyny‖ orta 

asyrlaryň astronomik ensiklopediýasy hasap edipdir. Çünki bu işde 

astronomiýanyň ýekeje ugry-da, onuň düýpli meseleleriniň hiç 

haýsysy ýatdan çykarylmandyr.              

Işiň düzümine girýän kitaplar aşakdaky tertipde berilýär: 1) 

Kosmologiýa we hronologiýa; 2) Hronologiýa we kalendarlar; 3) 

Trigonometriýa; 4) Sferiki astronomiýa; 5) Geografiýa(Ýer barada); 

6) Günüň hereketi; 7) Aýyň hereketi; 8) Günüň we Aýyň tutulmagy; 

9) Ýyldyz astronomiýasy; 10) Planetalaryň hereketi; 11) Astrologiýa 

bilen baglanyşykly astronomiýanyň soraglary öz içine alýar.
1
 

Bu kitaplaryň käbirleriniň mazmunlaryna seredip geçeliň: 

Abu Reýhan al-Biruny özüniň I kitabynda: 1) ―Dünýäde bar 

bolanlaryň ählisiniň formalary barada‖; 2) Ptolomeýiň sistemasynyň 

prinsipleri; 3) asman tegelekleri; 4-11) dürli halklaryň günleri, aýlary 

we ýyllary diýen ýaly bölümleri girizýär. 

II kitap öz mazmunyna: 1-3) üç esasy kalendarlar: musulman 

Aý, grek-siriý Gün (hristian) we eýran (pars) Gün kalendarlary 

(zoroastrriý) we ―Bu üç eýýamyň kalendaryny bir-birine öwürmek‖ 

barada; 4-6) beýleki halklaryň eýýamlary barada; 5-6) bibliý 

patriarhlarynyň hronologiki, wawilon, assriý we eýran (pars) 

şalarynyň, Aleksandr Makedonskiniň, Ptolomeýlileriň we wizantiýa 

imperatorlarynyň, Muhammet we Abu Reýhan al-Biruna çenli 

döwürleri,  dünýä taryhynda möhüm wakalary görkezmegi öz içine 

alýan tablisalary; 7-12) ýewreýleriň, hristianlaryň, musulmanlaryň, 

zoroastriýleriň we grek-siriý belli (meşhur) günleri baradaky 

maglumatlary alýar.
1
 

III kitap: 1) ―esasy hordalar barada‖: tegelegiň 1/3, 1/4, 1/5, 

1/6, 1/8, 1/10 hordalaryny kesgitlemegiň düzgünleri, ―Arhimediň 

predposylkalary‖ we bu düzgünleriň subutnamasy; 2) esasy 

hordalaryň netijeleri barada; 3) x3=1+3x we x3+1=3x görnüşli kub 
deňlemeleriň we iterasion usullaryň kömegi bilen tegelegiň 1/9 

hordasyny kesgitlemek; 4) 1-lyk burçuň triseksiýasyny we 

hordalaryny kesgitlemek; 5) ―Diametriň we töweregiň gatnaşyklary 

barada‖ ( barada ―bu töweregiň sanynyň diametriň sanyna bolan 

gatnaşygydyr, emma bu gatnaşyk irrasionaldyr‖, bu ýerde   

1628681471/518500000 ululykdyr); 6) ―bölekleri hordalar bolup 

durýan diametriň sanyny saýlamak barada‖ (bu ýerde diametr 2-ä deň 

diýlip göz öňünde tutulýar), birinji we ikinji tapawutly her 15-dan 4 
altmyş onluk belgilerde sinuslar tablisasy; 7) ―sinuslary dugalar we 

dugalary sinuslar boýunça kesgitlemek barada‖ (sinuslar 

tablisasyndan, çyzykly we kwadrat görnüşli interpolirlemekden 

peýdalanmagyň düzgünleri); 8) ―Predmetiň şöhlelendiren kölegeleri 

barada, kölegeleriň görnüşlerini kesgitlemek we olary peýdalanmak 

barada‖ (tangensiň, kotangensiň, sekansyň we kosekansyň çyzyklary, 

tangensiň, tablisasyndan peýdalanmagyň düzgünleri, çyzykly we 

kwadrat görnüşli interpolirlemek barada), birinji we ikinji tapawutly 

her 1-dan alnan 4 alty onluk belgili tangensler tablisasy, a, b, c 

taraply tekiz ABC üçburçluk üçin sinuslar teoremasy, formula 

aşakdaky görnüşde berilýär: 

 

c

CSin

b

BSin

a

ASin


; 

9) ―sferada kesişýän figuralar we olaryň sinuslarynyň gatnaşyklary 

barada‖ (sferiki doly dörtburçluk üçin Meneliň teoremasy), a, b, c 

taraply ABS sferiki üçburçluk üçin sinuslar teoremasy getirilýär, 

formula aşakdaky ýaly berilýär: 

 

;
cSin

CSin

bSin

BSin

aSin

ASin


 
 

10) ―kesişýän figuralarda sinuslar bilen kölegeleriň özara 

gatnaşyklary barada‖ (gönüburçly sferiki üçburçluk üçin tangensiň 

sferiki teoremasy) ýaly temalary birleşdirýär.
1
 

IV kitap aşakdaky bölümleri: 1) asman ekwatorynyň 

ekliptikanyň ýapgytlyk  burçy barada(bu ýerde Abu Reýhan al-
Biruny öz ölçeglerini we özünden öň ýaşap geçen ildeşleriniň 

maglumatlaryndan peýdalanýar); 2-6) ekliptiki koordinatlar 

sistemasyndan asman sferasyna ekwatorial sistema (uzaklyk  we 

giňlik ) -  göni dogulmaga o we  gyşarmaga ýa-da tersine geçmek 

barada,  - dan  Sin  = Sin  Sin   formuladan peýdalanyp 

geçmeklik; 7-12) Ýerdäki nokadyň  giňligini ýagtylgyjyň beýikligi 

we olaryň dogulmagynyň aralyklary boýunça kesgitlemek; 13-17) 

asman sferasynda ilkinji iki koordinatlar sistemasyndan gorizontal 

sistema geçmeklik we tersine; 18) ýeriň üstündäki  diňlikli nokatda 

ekliptikanyň gradusynda   ýokary galmagy boýunça  uzaklyga 

geçmeklik; 19) ýagtylgyjyň ýokary galmak we ýaşmak graduslary; 

20-22) gündiziň we gijäniň geçen böleklerini kesgitlemek; 23-24) 

―gazyklary‖ (gorizont we meridian bilen ekliptikanyň kesişme 

nokady) kesgitlemek; 25-26) dürli gorizontlarda ýokary göterilme 

barada ýaly maglumatlary öz içine alýar. 

Abu Reýhan al-Birunynyň ―Ýyldyzlar ylymy‖ traktatynda  

dünýäniň kartasy. 

 

Abu Reýhan al-Biruny özüniň V kitabynda aşakdaky ýaly 

bölümleri: 1-2) Gün batmagy we olaryň arasyndaky aralyk boýunça 

ýeriň üstündäki nokadyň uzaklygyny kesgitlemek, bu ýerde ýeriň 

üstündäki iki nokadyň uzaklyklaryň tapawudy (1 - 2), olaryň 

giňlikleri (1 we 2) we aralygy () sferiki kosinusyň sferiki 

teoremasy boýunça kesgitlenilýär. Formula aşadaky ýaly berilýär: 

Cos  = Sin 1 Sin 2 + Cos 1 Cos 2 Cos(1 - 2). 

3) Iki nokadyň arasyndaky aralygy olaryň belli geografiki 

uzaklyklary we giňlikleri boýunça kesgitlemek; 4) ýeriň üstündäki 

nokatlaryň giňliklerini we uzaklyklaryny olaryň arasyndaky aralyk 

we iki sany belli nokadyň giňlikleri we uzaklyklary boýunça 

kesgitlemek; 5-6) Bir ýeriň azimutyny beýlekisiniň gatnaşygy 

boýunça kesgitlemek; 7) Ýeriň töwereginiň uzynlygyny kesgitlemek, 

beýik akyldar bu ýerde gorizontyň ýapgytlyk burçuny () we dagyň 

beýikligini (h) ölçemek bilen ýeriň radiusyny aşakdaky formula 

boýunça kesgitleýär: 

;
1 



Cos

Cos
hr




 
8-9) Ýer şarynyň parallelleri we ―7 klimatlar‖ barada; 10) 581 

şäheriň we beýleki punktlaryň geografiki giňligi we uzaklygy berlen 

tablisa; 11) ―okatmakda hödür edilýän mysallar barada‖ ýaly 

maglumatlary girizýär.
1
   

Akyldar 1025-1037-nji ýyllarda has hem döredijilikli işläpdir. 

Alymlar şu döwri Birunynyň döredijilik işeňňirligiň has ýokary galan 

ýyllary hasap edilýär. Ol ―Geodeziýa‖, ―Hindistan‖, ―Gnomika‖, 

―Ýyldyzlar hakynda‖ we ―Masudyň kanuny‖ ýaly uly kitaplardan 

başga-da kiçiräk traktatlarynyň onlarçasyny ýazypdyr. 

Şu döwürde Abu Reýhan al-Birunynyň ýene-de bir örän oňat 

iş edendigini bellemek mümkin. Ol Abu Bakr Muhammet ibn 

Zakiriýa ar-Razynyň işleriniň bibliografiýasyny (―Fihrist‖) düzüpdir. 

Bu nötänden däldir. Gündogaryň filosofiýasynyň hem ylmynyň 

taryhçylarynyň IX asyryň tutuş ahyryny we X asyryň başlaryny ―Ar-

Razynyň zamanasy‖ diýmäge doly haklary bar. Çünki progressiw 

filosofik hem ylmy pikirleriň ösmeginde onuň roly dişseň uly 

bolupdyr. 

Zakiriýa ar-Razynyň ebedileşdirilmeginde Abu Reýhan al-

Birunynyň ―Fihrist‖ diýen işiniň uly ähmiýeti bardyr. Ol ar-Razynyň 

köp eserlerini, aýratyn hem himiýa, medisina hem filosofiýa 

degişlilerini ýygnapdyr. ―Fihrist‖ diňe bir himiýa ylmyna degişli 

traktatlardyr beýleki işleriň 21-siniň ady tutulýar. Şu ýygyndy-da 

Biruny ar-Razynyň medisinadan ýazan eserleriniň 56-syny ýatlap 

geçipdir. Bu kitapda ar-Razynyň eserleriniň 184-siniň sanawy hem 

ýerleşdirilipdir.
1
 

 

 
 

Minerallaryň udel agramyny ölçemek üçin Birunynyň gaby. 

             

Bir gezek ýaş alym Abul Fazl Sarahsi ―Masudyň kanuny‖ 

boýunça astronomiýany öwrenýär we düşünmedik ýerlerini soramak 

maksady bilen uzak ýol söküp Abu Reýhan al-Birunynyň ýanyna 

gelýär. Ýaş alym gelen wagtynda Biruny bir ylmy tejribäniň üstünde 

                                                 
1
 Тимофеев Игор. Бируни. Москва ―Молодая гвардия‖ 1986. 

işläp oturan bolýar. Edip oturan işini ahyryna çenli ýerine ýetirmese 

kanagat tapmaýan goja alym al-Sarahsyny sowuk garşylaýar. Emma 

onuň birnäçe farsah ýoly geçip beýik alym bilen duşuşmak maksady 

bilen gelendigini eşidip gaharyny ýuwudýar we al-Sarahsyny öýüne 

goýberýär.  

Ýaş alym bilen halypanyň gürrüňi uzaga çekipdir. Soňra olar 

bile agşamlyk edinipdirler. Wagt giç bolansoň, Abu Reýhan Biruny 

ýaş alymy düşlän kerwensaraýyna goýbermändir. Abul Fazl Sarahsy 

beýik akyldaryň öýünde bir gijesini geçiripdir. Biruny irden turup iş 

otagyna barsa, ol tanar ýaly däl eken. Hemma ýeri tämiz, hemme 

zady ýerbe-ýer, jaýyň poly ýuwlup, kitaplar öl esgi bilen süpürilgi 

eken. Bu ýagdaý goja alymyň göwnünden turupdyr. Şeýlelikde 

türkmen topragyndan Gazna baran ýaş alym, ady dünýä belli 

akyldaryň okuwçysy hem kömekçisi bolup, tä al-Biruny aradan 

çykýança onuň ýanynda bolupdyr. Alymlar Abu Reýhan Birunynyň 

aradan çykan wagtyny hem Abul Fazl al-Sarahsynyň galdyryp giden 

maglumaty bilen kesgitläpdirler.
1
                     

Minerallaryň udel agramyny ölçemek üçin Birunynyň 

gaby. Abul Fazl Sarahsy Abu Reýhan al-Birunydan sferiki 

astronomiýa, matematika, trigonometriýa we ş.m. ylymlaryna degişli 

bolan birnäçe leksiýalary alýar we beýik alymyň ömrüniň soňky 

günlerine çenli ýanynda galýar. Ol beýik alymyň köp sanly golýazma 

eserlerini okap berýär, ýazuw-göçürme işlerine kömek berýär.  

2-nji tablisa 

Gymmatbaha daşlaryň we minerallaryň udel agramlarynyň  

deňeşdirme tablisasy  

Mineral-

laryň  

atlary 

Al-

Biruny 

Häzirki 

döwrüň 

maglum. 

Mineral- 

laryň atlary 

Al-

Biruny 

Häzirki 

döwrüň 

maglumat

y 

Altyn 19.08 19.25 Ýakut daşy 3.96 3.97-4.12 

Simap 13.55 13.55 Lagyl 3.85 3.94-4.08 

Kümüş 10.42 10.50 Göwher 2.75 2.67-2.77 

Mis 8.71 8.03 Dag 2.55 2.59-2.66 

                                                 
1
 Тимофеев Игор. Бируни. Москва ―Молодая гвардия‖ 1986. 

billury 

Gurşun 11.47 11.34 Ýantar 0.85 1.05-1.10 

Demir 7.06 7.96    

 

Abu Reýhan al-Biruny Abul Fazl Sarahsynyň kömegi bilen, 

Gürgençden getirilen köp sanly metallar we gymmat bahaly daşlar 

baradaky ylmy işlerini yzygiderlikde tertibe getirýär. Entek, Gürgenç 

şäherindekä Biruny gymmat bahaly daşlaryň udel agramyny 

kesgitlemek maksady bilen birnäçe tejribeleri geçirýär. Ol şol ýerde 

islendik metalyň udel agramyny kesgitlemek üçin ýörite gurluşy 

(terezini) hem ýasaýar.
1
  

Abu Reýhan al-Biruny özüniň ―Mineralogiýasyny‖ şeýle hem 

iň soňky kitaby bolan ―Farmakognosiýasyny‖ ýazanda, Abulfazyl al-

Sarahsynyň kömeginden peýdalanypdyr. Özüniň adaty boýunça ýeke 

işlemäge öwrenen, töwreginde dost-ýar hem köp bolmadyk al-Biruny 

ýaşy 70-e ýakynlaberende güýçden gaçyp başlapdyr. Onuň gulagy 

ýaramaz eşidip, gözi hem çala görüpdir. Emma akyl-huşy ýerinde 

ýatkeşligem, diýseň oňat bolupdyr. Ýöne ozal bir günde edýän işi 

üçin indi iki-üç ondan hem köp gün gerek bolupdyr. Işiň haýal 

ilerlemegi akyldaryň sabyr-takatyny elinden alypdyr, onuň gaharyny 

getiripdir. Çünki onuň entek ýazjak zady köp eken. 

Biruny ―Gymmatlygy tanamak üçin maglumatlary 

ýygnamak‖ ýa-da ―Mineralogiýany‖ XI asyryň 40-njy ýyllarynda 

ýazýar. Bu kitap iki sany deň bolmadyk bölekden ybarat. Olaryň 

birinjisi ―Gymmat bahaly daşlar baradaky‖, beýlekisi bolsa  

―Metallar baradaky‖ maglumatlary öz içine alýar. Işleriň birinji 

bölümi özüniň göwrümi boýunça has uludyr. Bu bölekde özüne belli 

bolan gymmat bahaly minerallar barada anyk ýazgy berýär. Şu ýerde 

hem organiki gelip çykyşy bolan käbir zatlara: gagat, asfalt, ýantar 

ýaly, şeýle-de emeli ýol bilen alynýan: aýna, farfor, emal we glazur 

ýaly elementler barada gymmatly maglumatlar berilýär  Ikinji 

bölümde dürli metallaryň we olaryň garyndysynyň gurluşy, şu ýerde 

hem udel agramlary ölçemek bilen baglanyşykly tejribeler getirilýär.  

                                                 
1

Abu Reýhan al-Biruny 1048-nji ýylda özüniň ―Mineralogiýa‖ 

kitabyny doly ýazyp gutarýar.  

Kitabyň ikinji bölüminde Abu Reýhan al-Biruny simap, mis, 

kümüş, altyn, gurşun hem galaýy ýaly metallar, gymmatbaha zatlar 

hakynda käbir maglumatlary belläpdir. 

Al-Biruny minerallary olaryň gatylygy, reňki, tagamy, udel 

agramy boýunça toparlara bölüpdir. Ol köp minerallaryň hem 

metallaryň udel agramyny dünýäde ilkinji gezek şeýle takyk, dogry 

kesgitläpdir. Onuň kesgitlän himiki elementleriň udel agramy häzirki 

zaman hünärmenlerini hem haýran galdyrypdyr. Abu Reýhan al-

Birunynyň ylmy işlerini öwreniji alym G. Umarow metallaryň we 

minerallaryň beýik akyldar tarapyndan kesgitlenen udel agramy bilen 

häzirki döwrüň ylmy-nyň gazananlaryny deňeşdirýär we oňa degişli 

tablisa düzýär.  

 

 
 

Abu Reýhan al-Birunynyň 1048-nji ýylda ýasan terezisi.
1
 

 

Bu sanlar hem geňeşdirmeler goşmaça düşündirişi talap 

etmeýär. Mundan on asyr ozal ýaşap geçen alymyň ylmy üçin eden 

hyzmatynyň biçak uludygy ýokatky tablisadan hem görnüpdur. Abu 

Reýhan al-Birunynyň hasaplamalarynyň häzirki döwrüň ylmynyň, 

                                                 
1

 206 

barlag serişdeleriniň ykrar eden görkezijilerinden daşda däldigini bu 

tablisa açykdan-açyk habar berýär. 

Abu Reýhan al-Birunynyň minerallaryň bir toparynyň udel 

agramyny ilkinji bolup dogry kesgitlemegiň aýratyn hem fizika we 

alhimiýa ylymlary üçin bahasyna ýetip bolmajak ähmiýeti bolupdyr. 

Bu meseläniň ilkinji gezek iş ýüzünde, tejribede çözmek bilen beýik 

dana minerallary tapawutlandyrmagyň täze usullaryny açypdyr.          

Abu Reýhan al-Biruny özüne belli derman otlary barada kitap 

ýazjagyny Abu Hamid Nahşaýa gürrüň berýär. Abu Hamid öz 

döwründe gazna keselhanasynyň baş dermançysy bolup işläpdir. 

Birunynyň düýpli farmokognostika işini ýazmak pikiriniň örän 

dogrudygyny we özüniň doly goldaýandygyny aýtmak bilen, bu 

barada birnäçe pikirleri gürrüň berýär. Abu Hamidiň beren ýerlikli 

pikirleri öz gezeginde işi ýazmakda anyk ugry we amaly manysyny 

saýlap almaga mümkinçilik berýär. 

Biruny özüniň ―Formokognoziýa‖ işinde ýatlaýan 

awtorlarynyň sany 250-ä ýakynlaýar. Olaryň içinde beýik alym: 

Ýahýa ibn Masaweýhany, Masarjaweýhany, Huneýn ibn Ishakyny, 

Ibn al-Bitrikany, Abul Hasan al-Ahwazini, Abu Zeýda al-

Arradjanyny, Aly ibn Rabbana at-Tabaryny, öz gürgençli dostlary 

Abu Saýlýa al-Masihini we Ibn al-Hammaryny, elbetde Gündogaryň 

beýik lukmany Abu Bakr ar-Razyny ýokary derejede belleýär. 

Abu Reýhan al-Birunynyň bu işiniň mazmuny 1500 ýylyň 

dowamynda farmakologiýadan ýygnalan maglumatlaryň esasynda 

ýazylýar. Beýik alymyň bu işi 1116 bölümden ybarat bolup, Onda 

750-ä ýakyn derman otlary (ösümlükleri), 101 sany haýwan 

organizmlerinden, 107 sany mineral önümlerinden we 30 çylşyrymly 

dermanlary barada maglumatlar berilýär. Bu dermanlar keseliň 

garşysyna göreş çärelerini amala aşyrmak we dietiki serişdeler 

hökmünde ulanmaga niýetlenilýär.
1
 

Sözümizi jemläp aýdanda Abu Reýhan al-Biruny özüniň 75 

ýaşynyň içinde 150-ä ýakyn ylmy eserleriň awtory hasaplanylýar. 

                                                 
1
Бируни, Минералогия – Абу Рейхан Мунаммет ибн Ахмед ал-Бируни, 

Собрание сведений для познания драгоценностей (Минералогия), перевод А. 

М. Бленецского, Москва, Изд-во АН СССР, 1963. 

Olary ylymlaryň pudaklary boýunça alsak onda: astronomiýa - 70-e 

ýakyn, şonuň bilen birlikde(olaryň içinden) umumy astronomiýa we 

hronologiýa degişli eserler – 37, meteorlar we kometalar – 6, 

astronomiki gurallar – 9, aýan etmek we astrologiýa boýunça gysgaça 

soraglara – 18 eseri degişli hasaplanylýar. Al-Birunynyň matematika 

degişli bolan ylmy işleri 20-ä ýakyny bolup, olaryň içinden 

arifmetika-8, geometriýa – 7, stereometriýa – 4, trigonometriýa – 1 iş 

degişlidir. 

Galan işleri ylymlaryň dürli pudaklaryna degişli bolup, olar 

aşakdaky: ýagny, 1) matematiki geografiýa we geodeziýa–8; 2) 

kartografiýa – 4; 3) klimatologiýa we meteorologiýa – 3; 4) 

mineralogiýa – 3; 5) fizika – 1; 6) farmokologiýa - 1; 7) taryh, 

etnografiýa we diniň taryhy - 15; 8) filosofiýa-4; 9) edebiýada, 

bibliografiýa, edebi ýadygärliklere terjimeler – 18 ýaly berilýär.
1
 

Görnükli rus alymy P. A. Bulgakow: ―akyldaryň ýazan 

eserleriniň hemmesini biziň döwrümizde neşir etsek, olar hersiniň 

möçberi 35 çap sahypadan ybarat bolan 40 tomluk kitap bolardy‖ 

diýip belleýär.   

Abu Reýhan al-Birunynyň ýokarda bellenen ägirt ylmy 

mirasyndan biziň günlerimize diňe 27 sanysy gelip ýetipdir, galanlary 

bolsa diňe ylmy çeşmeleriň hasabyna ylma aýan bolupdyr.                   

1048-nji ýylyň dekabr aýynyň 11-nde ertir irden Abu Reýhan 

al-Birunynyň ýagdaýy erbetleşip başlaýar. Ol ýanyna Abul Fazl al-

Sarahsyny çagyrýar we dessine gyssagly Abu Hamidi getirmegi 

haýyş edýär.  

Dünýä ylmynyň ösmegi üçin önjeýli goşant goşan beýik alym 

doly aňynda, ýygnanan dostlarynyň we ýakynlarynyň her birine 

ölmezinden ozal  gowy sözler aýdyp aradan çykýar. 

 

 

 

 

 

                                                 
1
 Захидов, Геодезия – В. Ю. Захидов, Геодезия, в сборнике ―Бируни‖, М. – Л., 

1950, стр. 30-54. 

ABU ALY IBN SINA  

 

Müň ýyl mundan ozal meşhur Mährijan baýramçylygynyň öň 

ýanynda, 980-nji ýylyň awgust aýynyň 16-nda Buhara şäheriniň 

ýakynyndaky Afşana obasynda ajaýyp adam dünýä inýär. Onuň 

kakasynyň adyna Abdylla, ejesine bolsa Sitara diýer ekenler. Ibn Sina 

gelip çykyşy boýunça gurply maşgaladan bolýar.
1
 

 

 
 

Abu Aly ibn Sina. 

 

Merkezi Aziýada Ibn Sina barada dürli rowaýatlar aýdylýar. 

Musulman ýurtlarynyň kitaphanalarynda akyldaryň galdyran 

golýazmalary oňat ýagdaýda saklanyp, olar diňe sanagly adamlar 

üçin elýeterlidir. Emma onuň köp sanly ylmy işler biziň günlerimize 

taryhy çeşmelerden gelip ýetýär. Akyldaryň aradan çykanyna 100 

ýyla ýakyn wagt geçenden soňra, Bagdat şäheriniň esasy 

                                                 
1
 Якубовский, Ибн Сина – Я. Ю. Ибн Сина в кн.: Ибн Сина, Материалы 

научной сессии АН Уз ССР, посвященной 1000 летнему юбилею Ибн Сины, 

Ташкент, 1953, стр.5-29. 

meýdançasynda gozgalaňçylar (fanatlar) alymyň köp sanly 

kitaplaryny oda ýakýarlar. Ýüzlerçe ýyldan soňra, onuň Ýewropada 

uly meşhurlyga eýe bolan ―Lukmancylyk ylmynyň kanuny (al-Kanun 

fi-t-tibb)‖ atly kitaby çap edilýär.
1
  

Beýik alymyň işleriniň hemmesi diýen ýaly arapçadan 

dünýäniň beýleki dillerine terjime edilýar. Ýewropada XV asyrda 

kitap çap etmegiň usuly oýlanyp tapylan badyna Bibliýadan soňra, 

ilkinjileriň hatarynda alymyň bäş tomluk ―Lukmançylyk ylmynyň 

kanuny‖ çapdan çykýar.  

Kiçijik Hüseýin ýaşlykdan beýleki çagalardan 

tapawutlanypdyr. Ol hemme zady biljek bolup gyzyklanýan galjaň 

çaga bolupdyr. Bir gezek toýundan ýasalan oýunjagyny tötänlikde 

elinden gaçyrýar, oýunjak döwülýär. Onda kiçijik Hüsýin ilkinji 

gezek özüne ―Näme üçin?‖ diýen soragy berýär. Şol günden başlap 

beýik alym bu sözleri ençeme gezek öz durmuşynda gaýtalaýar.
2
 

Çagajygyň köp zatlary ýadynda saklap we pikirlenip 

bilýändigi hemmeleri geň galdyrypdyr. Hüseýin barada bir wakany 

ýatlaýarlar. Hyzmatkär aýal kiçijik Hüseýine ýüzügi görkezýär we 

bilmezlikde içi däneli halta gaçyrýar. Şol wagt hem hyzmatkär aýaly 

Hüseýiniň ejesi bir iş bilen çagyrýar. Emma hyzmatkär aýal bolsa 

ýüzügi ýadyndan çykarýar. Şol wagtda hem öýüň hyzmatkärleri 

haltany däneden dolduryp ambara eltip goýýarlar. Ertesi gün 

gymmatly ýüzük ejesiniň ýadyna düşýär. Öýüň ähli ýerini dörüp 

çykýarlar, emma ýüzük tapylmaýar. Bu wakada Hüseýiniň ejesi 

hyzmatkär aýaly günäkär edýär. Hyzmatkär aýaly ogurlukda aýyplap 

öýünden kowýar. Muny görüp duran kiçijik Hüseýin eljagazlaryny 

bulaýlaşdyryp, gaty sesi bilen bir zatlar diýip aglaýar. Onuň näme 

üçin keýpiniň bözulandygyny hiç kim bilip bilmändir. Ol düşnüksiz 

bir zatlary gaýtalap iki günläp aglaýar, emma oňa hiç kim 

düşünmeýär. Birnäçe gün geçenden soňra çagajyk ulular düşüner 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 
2
 Internet ulgamyndan alnan maglumatlar. 

ýaly, şol bir sözleri gaýtalap gürläp başlaýar. Onuň ilkinji sözi 

hyzmatkär aýal, ýüzük we adalatsyzlyk barada bolýar.  

Ulular haýran galmak bilen içi däneli haltany ambardan 

getirýärler, ýere dökýärler, oglanjygyň aýdýanynyň ýöne däldigini 

görýärler. Ertesi gün irden hyzmatkär aýaly tapýarlar, ötünç 

soraýarlar, sylag hem berýärler, emma ol yzyna gaýdyp gelmändir. 

 

 
 

Orta asyrlar Gündogarynyň formokologiýa boýunça 

traktatyň miniatýurasy.
1
 

 

Ibn Sinanyň ýaşlygy barada ýene-de bir waka seredip geçeliň. 

Kiçijik Hüseýiniň kakasy Abdyllanyň ýanyna daýysy myhmançylyga 

                                                 
1
 Internet ulgamyndan alnan maglumatlar. 

gelýär. Garaňky düşýär öýde çyra ölügsije ýanyp jaýyň içine ýagty 

saçyp dur. Jaýda halynyň üstünde Abdylla we myhmanlar otyrdylar. 

Abdyllanyň ýanynda bolsa kiçijik Hüseýin oturdy. Ol ýuwaşja oturyp 

gelen myhmanyň we kakasynyň gürrüňini diňleýärdi. Kakasy kiçijik 

oglunyň eýýäm birnäçe sözi gürläp bilýändigini myhmana guwanmak 

bilen gürrüň berýärdi. Ulular entek ýaňy ýörjen-ýörjen bolan 

oglanjygyň näme diýip biljekdigi gyzyklandyrýardy. Daýysy özüniň 

haýsydyr bir tanyşy barada gürrüň berjek bolup Rudakynyň 

goşgusyndan setirleri getirýär. Emma şahyryň goşgusynyň ―Kimde – 

kim ömür ýaşap, durmuşdan akyl öwrenmese‖ diýen setirini aýdyp, 

indikisini ýadyndan çykarýar, we huşuna getirjek bolup synanyşýar, 

ýadyna düşmeýär. 

Birdenkä kiçijik Hüseýinjik: ―Dünýäde hiç bir mugallym hiç 

zat öwredip bilmez‖ diýip goşgyny dowam etdirýär. ―Beýik şahyr 

Rudaky edil şeýle-de ýazýar‖ diýip daýysy tassyklaýar. Daýysy 

oglanjygyň beýle ukybynyň bardygyna guwanyp uýasy Sitarany 

gutlaýar.  

Hüseýin her bir musulman çagasynyň bilmeli mukaddes 

kitaby Gurhany heniz çagalykda okaýar. Oglanyň mugallymy berk 

talap ediji bolýar we Hüseýiniň berýän: ―Asmanda ýyldyzlar nireden 

peýda bolýar?‖, ―Adamlar näme üçin ölýärler?‖ diýen soraglaryna, 

―Gurhany oka, ol ýerde hemma zat barada ýazylan‖ diýip jogap 

berýär. Mugallymynyň talabyna jogap edip kiçijik Hüseýin Gurhany 

gije we gündiz diýmän, jan edip okaýar.
1
 

Birnäçe aý geçenden soňra kiçijik Hüseýin mollasyna: ―Men 

Gurhanyň ähli süresini ýat tutdum, indi men sorag bersem 

bolýarmy?‖ diýip ýüzlenýär.  

- Sen mugallymyňy näme üçin aldaýarsyň – diýip molla 

soraýar.  

- Gurhany uzak ýyllaryň dowamynda okaýarlar, emma diňe 

käbir adamlar ony ýatdan bilýär. Olara hormatly hafiz diýen ady 

berýärler. 

                                                 
1

- Diýmek, men hafiz – diýip Hüseýin jogap berýär – näme 

üçin diýende men Gurhanyň ähli sürelerini ýat tutdum diýip 

begenýär. 

Molla oglanjykdan synag alyp başlaýar we süreleriň ählisini 

diýen ýaly ýeke-ýekeden sorap başlaýar. Ol her bir süräniň nokadyny 

hem galdyrman jikme-jik jogap berýär. Şular ýaly derejede Gurhany 

Hüseýniň mollasy hatib Ubaýdyň özi hem bilmeýär eken  (Internet 

ulgamyndan alnan maglumatlar).       

Kiçijik Hüseýin? – ―Men size öz soraglarymy berip 

bilerinmi?‖ - diýip molladan sorapdyr. 

- Men bilemok – diýip garry molla aljyramak bilen jogap 

berýär.  

- Men kakaňa: ―Şu günden beýläk, seni mekdebe bilim 

almaga goýberme‖ - diýjek. Sen dogrudan hem hafiz derejesine 

ýetdiň. Men hem ýaşlyk döwrümde öz mollama şular ýaly soraglary 

beripdim. Mollam meni-de gynanmak bilen ugradypdy. Şol günden 

bäri bu soraglaryň ählisiniň Gurhanda bardygyna ynanyp özüme we 

beýlekilere sorag bermämi goýupdym. Şol günden başlap kiçijik 

Hüseýin mekdebe Gurhan okamaga gatnamasyny bes edýär we başga 

bir molla gatnap başlaýar.
1
  

Hüseýin dessine başga bir molladan (mugallymdan) 

grammatikany, stilistikany, poetikany, arifmetikany we algebrany 

öwrenip başlaýar. Öýe gelip sapak berýän mugallym Abu Adallah 

an-Natili logikany, Ýewklidiň geometriýasyny we Ptolomeýiň 

―Almagastyny‖ okadypdyr. Emma köp wagt geçmänkä Abu Adallah 

an-Natili alaçsyz özüniň okuw materiallarynyň tamamlanandygyny 

we oglanjygyň ylymlary öwrenmek ukybyny kanagatlandyryp 

bilmejekdigini boýun alýar.  

Soňra kiçijik Hüseýin ylym öwrenmegi özbaşdak dowam 

etdirýär. Ol aýratynda tebigy ylymlary we medisinany uly 

gyzyklanma bilen öwrenmäge başlaýar.  

―Adam näme üçin ýaşaýarka? – diýip gijelerine Hüseýin pikir 

edipdir.  

– Ölmek üçinmikä? Onda ol näme üçin begenýär we 

gynanýar? Näme üçin alymlar bütin ömrüni bilim we ylym 

öwrenmek üçin harçlaýarlar. Olar ýeterlik bilimlerini alanyndan 

soňra hem aradan çykýarlar? Näme üçindir olar bütin ömrüni bilim 

agtaryp geçýärler, näme üçindir olar alan bilimlerini we ylymlaryny 

özleri bilen gabryna alyp gidýärlerkä? Men näme üçin bu dünýäde 

ýaşaýaryn?‖ Şeýle soraglary kiçijik Hüseýin gije-gündiz gaýtalapdyr. 

Hüseýin öz içinden ―Men şu günki günde esasy pikir bilen 

ýaşamalydyryn‖ diýip birnäçe gezek gaýtalapdyr. Bu pikir bolsa 

oglanjygyň ýüregini agyrdypdyr. Emma ol bu pikir bilen hiç haçan 

ylalaşmandyr. ―Eger-de adam ýeriň üstünde näçe islese, şonça-da 

ýaşasa...Meniň uzak ýaşasym gelýär‖ diýen ýaly pikirler oglanjygy 

elmydama biynjalyk edipdir. Medisina ylmy adamyň ömrüni 

uzaltmak üçin gerek. Elbetde kimdir biriniň hemişelik ýaşasy geler. 

Belki-de ömrüňi uzaldýan derman eýýäm bardyr, ol adamyň ömrüni 

hemişelik uzaltmaga ukyplydyr!  

Şu pikirler    bilen    Hüseýin gijelerine uklamaýar. ―Men  

ölümiň düwünini çözerin! – diýip Hüseýin pikir edipdir – Munuň 

üçin ýaşasa bolar. Meniň esasy borjum adamlary uzak ýaşar ýaly 

derejä ýetirmek.
1
  

Hüseýin barada aşakdaky ýaly rowaýaty gürrüň berýärler. Ol 

ýaşlyk döwründe özüniň duýgurlugy bilen ―Adamyň saçyny kyrk 

sany deň topara bölmäge‖ ökde eken. Bir gezek ýoldaşlary onuň 

ukybyny barlamak isleýärler. Okuwçylaryň köp sanlysy Hüseýinden 

öň mekdebe gelipdirler we onuň elmydama oturýan halyjygynyň 

aşagyna kagyzyň sahypasyny goýýarlar. Sapak başlanýar, 

okuwçylaryň ählisi kiçijik Hüseýiniň özüni alyp barşyna syn 

edýärler. Hüseýin özüni bir hili oňaýsyz duýýar. Ol kellesini jaýyň 

üçegine(potologyna) tarap göretýär, birden hem aşak düşürýär. Soňra 

haýran galmak bilen: ―Bilemok weli biziň mekdebimiziň üçegi aşak 

düşüpdir ýa-da pol biraz ýokaryk galypdyr, emma jaýyň beýikligi 

üýtgäpdir‖ diýýär.  

Hüseýin lukmançylyk baradaky kitaplary köp okapdyr. Şol 

bir wagtda lukmançylyk tejribesi bilen hem meşgullanýar, garyp 

hassalary mugtuna bejerýär. 

Ibn Sina 17 ýaşyndaka eýýäm Buhara şäherinde lukman 

hökmünde ýokary abraýdan peýdalanýar uly hormata eýe bolýar.  

Buharanyň hökümdary Nuh ibn al-Mansur keselleýär, 

köşkdäki lukmanlaryň hiç birisi onuň keseliniň dermanyny tapyp 

bilmeýärler. Ol Ibn Sinanyň lukman we alym hökmünde şan – 

şöhratyny eşidip köşge çagyrylýar.
1
  

Käbir adamlar:   

- Eşitdiňizmi, Ony hökümdary (emiri) bejermäge getiripdirler 

– diýip adamlar hymyrdaşypdyrlar – Elbetde ol biziň ýaly ölüm 

ýassygynda ýatany halas eden adam emiri hem bejerer - diýip bir-

birine gürrüň beripdirler. Ol bizi ýeňil bejerdi, sebäbi biz sada 

adamlar diýenler hem tapylypdyr. Beýik adamyň – keseli hem beýik 

bolýar! Çaga öz kellesinden dynar! - diýen hem bolupdyr.            

    -Bu oglanjyk lukmançylygyň belli bilgirlerine akyl satjak 

bolýarmyka! – diýşip, köşk lukmanlary kellelerini ýaýkapdyrlar.              

Ibn Sina gysga wagtyň içinde hökümdaryň keselini bejermek 

başardýar. Ýaş alym hökümdardan köşk kitaphanasynda bar bolan 

kitaplardan peýdalanmaga rugsat bermegini soraýar. 

- Men düşünýärin, meniň haýyşym örän uly. Kitaphana örän 

baý we älemde deňi taýy ýok diýip biz eşidýaris! – diýip Ibn Sina 

hökümdara ýüzlenýär. 

Hökümdar - Sen köşk lukmany wezipesine bellenilýärsiň we 

sakçylaryň goragynda köşkde ýaşamaly bolarsyň - diýýär.                   

Şol günden başlap Hüseýin ýeke-täk pikir bilen, ýagny 

kitaphana bilen ýaşaýar. Köp ýyl geçenden soňra okuwçysy Juzjana 

öz terjimehalyny gürrüň berende, bu kitaphana barada: ―Men bu 

kitaphanadan şeýle bir kitaplary tapdym, olar barada bilmändim we 

hiç haçan eşitmändim. Men olaryň köp sanlysyny okap çykdym we 

durmuşda her bir alymyň ornunyň bardygyny duýdum. Meniň 

öňümde şeýle bir çuňňur ylymlaryň gapylary açyldy, men olar barada 

hiç wagt pikir hem etmändim‖ diýip ýatlaýar.  

Ibn Sinanyň ýaşan döwründe köpleriň: emirleriň, halyflaryň, 

soltanlaryň, wezirleriň ylym, poeziýa bilen meşgul bolandyklaryny, 

uly-uly kitaphanalary saklandyklaryny biz bilýäris. Nemes alymy 

Brentesler bu barada oňat subutnamalary getirýär. Mysal üçin, Şapur 

ibn Ardaşir X asyryň ahyrynda bäş gezek wezir bolupdyr. Ol öz 

hasabyna Akademiýa açypdyr. Bu döwlet işgärleriniň şanyna öwgüli 

odalar ýazan şähyrlaryň sany 15-den hem geçipdir. Reýiň (häzirki 

Tähran şäheri) emiri Ibn Amidiň kitaphanasyny göçürmek üçin ýüz 

düýe ýüki gerek bolupdyr. Onuň mirasdary Ibn Apbadyň 

kitaphanasyndaky kitaplaryň sany bolsa Ibn Amidiňkiden hem dört 

esse köp bolupdyr.
1
            

Abu Alynyň şu kitaphanada üznüksiz işlemegi netijesinde 

onuň ylmy düşünjeleri has-da giňelýär. Ol bu kitaphanada bar bolan 

ylmy eserleriň kömegi bilen logikany, tebigy ylymlary, medisinany, 

astronomiýany, matematikany we beýelki ylymlary öwrenýär. Ol 

şonuň bilen birlikde, goşgy hem ýazyp başlaýar. 

Buharada agyr döwürler başlanýar. Gijelerine garakçylar 

köpelip, talaňçylyk artyp ugraýar. Garakçylar Buharanyň dünýä 

meşhur kitaphanasyny hem oda berýärler. 

Bir gezek Ibn Sinanyň öýüne gelen tanymal myhman: ―Şeýle 

baýlyk oda ýandy. Sen ol ýerde köp wagtdan bäri meşgullanyp, köp 

zatlary bildiň‖ diýýär. 

- Kop zady – diýip, Hüseýin baş egýär. – Emma ýeterlik däl. 

- Onda sen meniň üçin şol öwrenen kitaplaryňdan kitap düzüp 

berermiň, onda ähli ylymlar barada ýazylan bolsun. Men düşünýärin, 

bu zatlary amala aşyrmak seniň üçin kyn bolar. Biz seniň bu bitirjek 

işleriňe eçilip tölemäge ýagdaýymyz hem ýok. Emma seniň şu günki 

günde ýerine ýetirjek işiň halk üçin gymmatly, bahasy bolmadyk 

baýlykdyr.  

Onda Hüseýin:  

- Bu mümkin däl. Bu müň sany kitapda näme saklanýanyny 

aýtjak bolsaň, onda ýene-de edil şolar ýaly müň kitaby ýazmak 

gerekdir. Elbetde men köp kitaplaryň mazmunyny ýatdan bilýärin we 

dikeldip hem bilerdim, emma onuň üçin ömür gerek diýip jogap 

berýär. 

Uzak haýyşlardan soňra Hüseýin ahyr soňy razy bolýar. Bu 

bolsa belli bir derejede gün - güzeran görmek üçin serişdedi. Ol 

kitaphanada özüniň okan kitaplarynyň mazmunyny dikeltmek 

maksady bilen örän köp zähmet çekýär. Iş örän uly göwrümli, galyň 

kitap bolýar. Onda kitaphanada bar bolan ähli ylymlar baradaky 

maglumatlar jemlenipdir. Käbir halatlarda Ibn Sina saklanyp bilmän 

gadymy awtorlar bilen jedelleşip başlapdyr. Edilen jedeller hem şu 

ýygyndy-da girizilýär. Kitap şonuň üçin ―Ýygyndy (kitab an-naja)‖ 

diýlip atlandyrylýar.
1
 

Hüseýin entek birinji kitabyny ýazyp ýetişmänkä, eýýäm 

etika barada ikinji kitaby ýazmaly diýen haýyş gelip gowuşýar. Bu 

kitap ―Haýyrly işler we günäler kitaby‖ diýlip atlandyrylýar. Ibn Sina 

kitaby ýazmaga uly höwes we bar ünsüni işe gönükdirmek bilen 

başlaýar. Emma Buharada durnukly ýagdaýyň bolmazlygy we 

kakasynyň ölümi, onuň bu şäheri terk edip gitmegine mejbur edýär. 

Şondan hem başlap Ibn Sinanyň her bir güni sergezdançylykda 

geçýär. Emma beýik alym şu şertlerde hem ylmy işini we 

lukmançylyk tejribesini bes etmeýär. 

Horezm şasynyň agşamlarynyň birinde alym – lukman al-

Masihi ýaňy ýazylyp gutarylan medisina işinden bir bölegini okap 

berýär. Ähli çykyş edýänler kitaby öwýärler. Emma Masihiniň özi 

weli razy däldi (nedowolen). ―Abu Bakr ar-Razi medisina kitabyny 

ýazypdyr, onuň göwrümi 20 tom. Olary bir ýerden beýleki ýere 

göçürmek üçinem bir sany düýe gerek‖- diýip Masihi Ibn Sina gürrüň 

berýär. ―Ondan daşary hem bu kitapda köp sanly kemçilik bar. Şeýle-

de işiň mazmuny grek alymlary Galen we Gippokratyň işinden pikir 

etmezden göçürilip alnypdyr. Emma halka başga kitap gerek, ony 

bolsa entek hiç kim ýazjak hem bolanok. Men hem ýazyp biljek däl. 

Ol kitap mazmunyna medisinanyň ähli pudagyny alyp, göwrümi 

boýunça hem kiçi bolsa gowy boljak. Şular ýaly kitaby çuňňur 

ýatkeşligi, ýiti akyly we ýalynly ýüregi bolan beýik dana ýazyp 

biljek. Maňa bular ýaly kitaby ýazmak miýesser etmez.‖ diýip al-

Masihi belleýär. Hüseýin özüniň medisina kitabynyň meýilnamasy 

barada Masihä gürrüň berjek bolýar, emma näme üçindir saklanýar. 

Köplenç olar al-Masihi bilen bilelikde hassalary kabul 

edýärler. Al-Masihi Ibn Sinanyň hassalaryň çalaja bildirýän 

keselleriniň häsiýetlerine seredip, anyklap biliş ukybyna haýran 

galýar. Al-Masihi bilen bilelikde olar hirurgiýa operasiýalaryny hem 

geçirýärler. Şeýle-de olar Arrakdaky himiki tejribehanasynda hem 

işleýärler. Ol ýerde dürli görnüşli himiki tejribeleri geçirýärler. Abu 

Reýhan al-Biruny bilen bilelikde astronomiýa bilen hem meşgul 

bolýarlar. 

Köp ýyllaryň ýadawsyz zähmetiniň netijesinde Ibn Sinanyň 

―Logika boýunça ortaça gysgaltmalar‖, biraz soňrak ―Gözegçilikleriň 

toplumy‖ we filosofiýa boýunça ―Ýüze cykmak we gaýdyp gelmek‖ 

kitabyny ýazýar. Ol özüniň esasy we baş kitaby bolan ―Lukmancylyk 

ylmynyň kanuny‖ atly eserini ýazmaga başlaýar.  

Günler geçip dur. 1012-nji ýylda daňdan ir bilen turup iýip-

içenden soňra ―Lukmancylyk ylmynyň kanuny‖ atly işini ýazyp 

başlaýar. Gündizine öz okuwçylaryny okadýar we hassalary bejerýär. 

Agşamlaryna bolsa duşuşyklar we gürrüňdeşlikler gecirýär. Agşam 

ýene-de kitabyny ýazýar. Şu tertipde Ibn Sina durmuşda ýaşamagyny 

dowam etdirýär.
1
                                                       

Ibn Sinany hemmeler gowy görüpdirler we sylapdyrlar. Ony 

islendik adamyň keselini bejerýän, köplenç keselleri pulsuz mugt 

bejerýän örän ýumşak, adalatly we ajaýyp adam hökmünde 

hormatlapdyrlar. Alymyň adamlaryň kesellerini bejermekde örän 

täsin usullary ulanýandygyny hem belleýärler. Ibn Sinanyň danalygy 

barada birnäçe rowaýatlar halk arasynda saklanyp galypdyr.                       

Bir gezek Ibn Sinany hökümdäryň ýanyna çagyrýarlar. 

Hökümdaryň ogly uzak wagtlap kesel ýatan bolýar. Bu hassanyň 

köşk lukmanlarynyň hiç biri däri-dermanyny tapyp bilmeýär. Bu 

çakylyga Ibn Sina razy bolýar. Onuň hassanyň keselini bejerişi 

üýtgeşik bolýar. Alym hökümdaryň ogluny seýilgählere aýlaýar, 

baglaryň kölegesinde oturup gürrüňleşýär. Oňa diňe umumy berkidiji 

däri-dermanlar içirýär. Oglan bilen köp gezelenç edýär, ertir ir bilen 

köşge gelip, hökümdaryň ogluny bedenterbiýe maşklary bilen 

mesgullanmaga mejbur edýär. Ibn Sina howzuň dübündäki hapa-

haşallary aýyrmagy hyzmatkärlerden haýyş edýär. Howdan bagyň 

ortasynda ýerleşip, ol uzak ýyllaryň dowamynda suwdan 

doldurylmandyr. Abu Aly oglanjyga suwda ýüzmegi öwredýär. 

Birnäçe aý geçenden soňra oglanjyk bütinleý sagalýar. 

―Lukmançylyk ylmynyň kanuny (al-Kanun fi-t-tibb)‖ işi örän 

haýal ýazylýar. ―Eger-de bäş-alty ýyl oňat dynç durmuş bolsady‖ – 

diýip, Ibn Sina içinden pikir edýär. Emma dynç durmuş bolman, 

eýsem ol ýene-de bu şäher bilen hoşlaşyp, 1012-nji ýylda Gürgenç 

şäherinden gitmeli bolýar. 

Ibn Sina özüniň şägirdi Juzjana ýüregiň pulsy barada puls – 

ýürek urgusy hakda gürrüň berýär. ―Puls – bu damarlaryň hereketidir, 

ol ýüregiň gysylmagyndan we giňelmeginden döreýär‖ -  diýip, Abu 

Aly belleýär. ―Köp wagtlap men gysylmagyň döwrüni (periodyny) 

sanap bilmeýardim.  Ýüregiň ähli häsiýetlerini duýanymdan soňra 

tejribämi dowam etdirdim. Ondan soňra meniň öňümde ýuregiň 

pulsuny düýmagyň gapysy açyldy duruberdi. Men ýüregiň deň we 

deň däl üruş aýratynlyklaryny tapawutlandyrmagy başarýaryn 

(Jüzjany uludan demini alyp, berlen gürrüňleriň ählisini ýatda 

saklajak bolup synanyşýar). Ýüregiň urşy tolkun görnüşli, aýlaw 

şekilli, iki urguly, uzak, titreýji, gysga, ýuwaşja, garynja(murawinyý) 

ýöreýşine meňzeş bolup-da biler. Bularyň her birini tapawutlandyryp 

bilmeli. Şeýle-de, puls ýumşak, dartgynly, nerwli, pes, byçgy 

görnüşli (piloobraznyý) we boş bolup bilýär‖ diýip alym belleýär.
1
 

―Men bu zatlara lukmançylyk kitabynda duş gelmedim‖ – 

diýip Jüzjany haýran galýar. ―Kitaplarda bu zatlar barada ýok‖ – 

diýip Abu Aly razylaşýar. ―Ýüregiň urşy dogrusynda men aýratyn iş 

ýazaryn, bu bolsa ―Kanuna‖ girer. Emma men az sanly lukmanlaryň 

damarlaryň hereketini bilmeýändigine gynanýaryn. Men käbir gizlin 

keselleri öňünden ýüregiň urşunyň kömegi bilen kesgitleýärin. 

Ýüregiň urşy tebigatyň sazlaşygy bilen meňzeşdir. Ýüregiň urşunyň 

sazlaşygynyň bozulmagy keseliň syryny agtarmaga ýardam berýär‖ 

diýip Ibn Sina belleýär.   

Bir gezek goňşy ýaşaýan bir ýetginjek keselleýär. Ol hiç zat 

iýmän - içmän, diwara seredip ýatypdyr, gün-dünden saralyp - solup 

başlapdyr. Öý eýesi dessine Ibn Sinany çagyrmagy makul bilýär. Ol 

gelip hassa üns bilen seredýär, onuň elinden tutýar, ýüregiň urşuny 

diňlemek bilen, Buharanyň ähli kwartallarynyň atlaryny sanap 

ugraýar. Soňra söwda kwartallarynyň köçelerini sanap ugraýar. Bir 

köçäniň adyny aýdanda ol ―Ine, bize köçesi belli‖ diýip şol köçede 

ýaşaýan gyzlaryň atlaryny ýeke-ýekeden sanap başlaýar we ol 

―Dilara‖ diýen gyzda saklanýar. Öý eýesine seredip ―Onuň keseliniň 

ady – Dilara‖. Ol uly söwda kwartalynda hammamyň ýanyndaky täze 

jaýda ýaşaýar. Gyzyň kakasy ony seniň ogluňa bermäge razy däl, 

Dilarany gizläp saklaýar. Siz çaltrak toý etmeli‖ diýip jogap berýär. 

Şonda ýatan hassa: - Siz muny nähili bildiňiz – diýip haýran galýar. – 

Men bu syry seniň öz ýüregiňden açdym! – diýip, Ibn Sina jogap 

berýär. Haçanda sen özüňe ýakyn sözi eşideniňde, onuň uruş kadasy 

bozuldy – diýýär.
1
 

Ibn Sina barada ýene-de bir rowaýat bar: Bu waka onuň at - 

abraýynyň köp ýurtlara baryp ýeten wagtlarynda bolup geçýär. Ibn 

Sina şöhrat zerur däldi. Ol öz ömrüniň köp bölegini hassalary 

bejerýär, olaryň sany hiç haçan azalmandy. Beýik alymy şäherlere 

çagyrýardylar, obalara baryp görmegi haýyş edýärdiler. Onuň ähli 

hassalary gözden geçirmäge mümkinçiligi bolmandyr. Şonda ol 

adamlara: ―Goý obanyň ähli hassalary ellerine ýüpüň bir ujuny 

alsynlar, beýlekisini bolsa maňa getirip bersinler. Ýüpüň çekilişi, 

onuň ýylylygy we titreýşi boýunça ýüpiň beýleki ujunda duran 

hassanyň keselini anyklaýyn‖ diýenmiş.  

Bir obada hilegär ýaramaz aýal Ibn Sinany synamagy 

ýüregine düwüpdir. Aýalyň hiç hili keseli ýok eken, emma ol ýüpi 

özüniň ýaňy dogan pişiginiň aýagyna daňýar we beýleki ujuny Ibn 

Sina berýär. Abu Aly köp sanly hassalara seredýär we olaryň 

kesellerini aýdýar, gezek pişikli aýala gelip ýetýär. Ol ýüpüň bir 

ujuny eline alanda haýran galmak bilen, ýene-de bir gezek ýüpi elläp 

görýär. Onda Ibn Sina: ―Bu hassa bäş gün mundan özal ýedi sany 

pişigi dünýä inderipdir. Pişik örän ýadaw görünýär, dessine süýt 

içirmeli. Oňa başga hiç hili däri - derman gerek däl‖ diýip jogap 

beripdir. 

Ibn Sina dürli görnüşli operasiýalary geçiripdir. Ol aýratyn 

hem: çykyklary dogrulamak, aýagyň we eliň egriligini düzetmek, 

siýdik haltadan daş aýyrmak ýaly birnäçe operasiýalary geçirýär. Göz 

operasiýalaryna ol aýratynda guwanýardy: ―Men göz barada hökman 

―Kanunda‖ ýazgy bermelidirin – diýip, ol gündizki sapakda 

okuwçylaryna gürrüň berýär,  - her bir lukman şu operasiýany 

geçirmegi öwrenmelidir‖ diýýär.
1
  

Agşamlaryna Ibn Sina ―Kanuny‖ ýazmagy dowam etdirse  

Jüzjany bolsa göçüripdir. Ibn Sina bir wagtyň özünde birnäçe kitaby 

ýazmagy başarypdyr. Ol bir gezek Jüzjanydan Aristoteliň kitaplaryna 

özüniň düşündirişini ýazmagy ýa-da okap bermegini soraýar (Internet 

ulgamyndan alnan maglumatlar).                                                

―Sen görýärmiň, men boş däl. Men bir kitaby ýazmagy 

ýüregime düwdim, bu kitap biziň hemmämize peýdalydyr. Men 

özümiň bilýän zatlarymyň hemmesini şu kitapda ýerleşdirmäge 

çalşaryn. Şol ýerde meniň beýik grek alymy Aristotele bolan 

garaýşym beýan ediler‖ diýip jogap berýär. Bu kitap ―Kitab-uş-şifi‖  

diýlip atlandyrylyp – türkmen diline ―Ruhuň abatlanyş kitaby (Kitab 

aş-şifa)‖ ady bilen terjime edilýär. 

Ibn Sina özüniň ―Abatlanyş kitabyny‖ 17 jiltden ybarat bolar 

diýip hasaplaýar. Şol döwrüň: geologiýa, geofizika, meteorologiýa, 

fizika we optika, alhimiýa, botanika, zoologiýa ylymlarynyň 

gazananlaryny şu kitaba girizmek isleýär. Beýik alym matematika 

ylmynyň we sazyň nazaryýetiniň ýeten derejesini bolsa aýratyn 

eserde seretmegi ýüregine düwýär.  

                                                 
1
 Якубовский, Ибн Сина – Я. Ю. Ибн Сина в кн.: Ибн Сина, Материалы 

научной сессии АН Уз ССР, посвященной 1000 летнему юбилею Ибн Сины, 

Ташкент, 1953, стр.5-29. 

Abu Aly daňdan Gün çykmanka ukudan turup ―Abatlanyş 

kitabynyň‖ iň bolmanda iki sahypasyny ýazypdyr. Gündizine bolsa 

ýene-de öňükisi ýaly okuwçylary kabul edipdir. Onuň öýüniň 

öňündäki kiçijik meýdança elmydama adamdan doly bolupdyr. Bu 

ýere tanymal baý adamlar, köpräk garyp daýhanlar, senetçiler we 

söwdegärler gelipdirler. Olaryň aglabasy kesel bolup, döwrüň beýik 

lukmany Abu Aly Ibn Sinanyň elinden sagalmaga garaşýan 

ynsanlardy. Bejermek üçin däri-dermanlaryň her birini alymyň özi 

dermanlyk otlardan, däne tohumlaryndan we şepbikden ýasapdyr. 

―Abatlanyş kitaby‖ esasan dört bölekden ybarat. Olar 

aşakdaky ýaly tertipde berilýär: - I) logika, II) tebigy ylymlar (fizika, 

biologiýa, psihologiýa), III) matematiki ylymlar (geometriýa, 

astronomoýa, sanlaryň we sazyň nazaryýeti), IV) metafizika  - 

hemmesi bilelikde 18 sany kitapdan ybarat bolýar.
1
                                    

Medisina bilimleriniň toplumyny bir eserde bermäge Ibn 

Sinadan ozal hem synanyşanlar köp bolupdyr. Olaryň arasynda has 

irkiräk zamanlarda işlänlerem, Ibn Sinanyň döwürdeşlerinem 

ýatlamak bolar. Wizantiýa imperiýasynda 326-402-nji ýyllarda ýaşap 

geçen görnükli lukman Oribaziý şol hili adamlardan bolupdyr. Ol 

özüniň ―Sinopsis‖ atly ýygyndysyny ýazypdyr. Bagdatda keselhana 

açyp, oňa-da ýolbaşçylyk eden Aly Ibn Apbas (990-njy ýa-da 994-nji 

ýylda aradan çykan) ―al-Kitap al-Meliki‖ - ―Tebipçilik sungaty 

hakynda mertebeli kitap‖ atly eserini döredipdir. Abu Bekr ar-

Razynyň ýazan 30(käbir maglumatlarda 20) tomluk ―al-Kitap al-

Hawi‖ - ―Hemme zady öz içine alýan kitaby‖ welin, ―Kanunyň‖ öň 

ýanyndaky iň uly eser hasap edilýär. Bu kitaplary bir ýerden beýleki 

ýere äkitjek bolsak bir düýe (düýe ýüki) gerek bolupdyr. Bu ylmy 

işde Gippokrat, Galen, Oribaziý we Pawel Eginskiý ýaly medisina 

ylmyna hem amalyýetine köp goşant goşan akyldarlaryň 

maglumatlary hem-de ar-Razynyň öz barlaglarynyň netijeleri 

ýerleşdirilipdir. 

Ýokarda görkezilen kitaplaryň hersi öz döwri üçin uly 

üstünlik bolan bolsa-da, olarda kemçilik hem ýetmezçilik hem bardy. 

                                                 
1
 Ибн Сина, Канон, II – Абу Али Ибн Сина (Авиценна), Канон врачебной 

науки, II, Ташкент, Изд-во АН УзССР, 1956. 

Abu Bekr ar-Razynyň kitaby has uly göwrümli bolmak bilen, onuň 

käbir kemçilikleri hem bolupdyr. Emma ―Kanunyň‖ döremeginde 

olaryň-da uly ähmiýeti bolupdyr. Ibn Sina Galen bilen ar-Razynyň 

işlerindäki kemçilikleri düzetmegi öz öňünde wezipe edip goýdy we 

üstünlik bilen onuň hötdesinden gelipdir. ――Kanun‖ doly we bir 

wagtyň özünde gysga‖ diýip, B. D. Petrow ―Abu Aly Ibn Sina beýik 

Merkezi Aziýanyň alymy - ensiklopediýaçysy‖ diýip belleýär. Ibn 

Sina ――Kanuny‖ döredeiji‖ diýip, öz makalasynda belleýär. 

Ibn Sinanyň poeziýa bilen ýazan ylmy eserleriniň köp 

bolandygyny biz bilýäris. Ol özüniň medisina degişli işleriniňem köp 

sanlysyny goşgy arkaly beýan edýär. Ibn Sina: ―Gadymy 

lukmanlaryň hem filosoflaryň yzy bilen medisina bilimleriniň ähli 

bölümlerini öz goşgularyma siňdirip, adamlara hyzmat etmegi 

ýüregime düwdüm‖ - diýip, özüniň adamkärçilikli maksadyny beýän 

edipdir. Akyldaryň pikirine görä, şygyr arkaly berilýän pikiri adamlar 

ýeňil kabul edýärler. Ol poeziýada ýazan eserlerini ―Uruzja‖ diýip 

atlandyrypdyr. Ine olaryň käbiri: ―Anatomiýa boýunça uruzja (Uruzja 

fil-bah)‖, ―Lukmançylyk boýunça uruzja (Uruzja fist-tibb)‖, 

―Tebipçilik hakynda maslahat (Manzuma fit-tibb)‖ we beýlekiler. 

Akyldaryň ―Lukmançylyk boýunça uruzjanyň‖ şygyr bilen 

ýazan iň ulularynyň biri bolandygyny, onda 1326 bendiň ýa-da 2652 

setiriň bardygyny hem bellemek mümkindir. Bu eser 

lukmançylykdan okuw kitaby hökmünde ýazylypdyr. Gürrüňi edilýän 

kitapda nazary meseleler bilen birlikde tebipçiligiň amaly işleri hem 

göz öňünde tutulýar. Bu uruzjany ―Kanunyň‖ goşgy bilen ýazylan 

ilkinji kitaby diýip hasaplanylýar.
1
 

Beýik akyldaryň bir günki işi barada Jüzjany: ―Halypam 

ýazmak üçin kagyz we syýa golçasyny sorardy. Soňra ol bir top 

kagyzy öz öňünde goýup her bir meselä aýratyn düşündiriş ýazardy. 

Her gün 50 sahypa iş ýazardy. Islendik işi ýazanda hiç hili gollanma 

maglumat çeşmesine seretmezdi, ähli zady ýatdan ýazardy‖ diýip 

ýatlaýar.  

                                                 
1

Emma täze ýagdaýlar onuň bu işlerini wagtlaýynça 

togtatmaga mejbur edipdir. Näbelli adamyň arz etmegi bilen tussag 

edilip zyndana atylypdyr.  

Bu ýerde Ibn Sina hojaýynyň keselini bejerýar. Minnetdarlyk 

hökmünde zyndanyň hojaýyny Abu Alyny zynjyrdan boşadýar, Abu 

Aly bolsa öz gezeginde gaçmajakdygyna söz berýär.  

Zyndanyň hojaýyny Ibn Sina kagyz, galam perosyny we syýa 

golçasyny öz kanselýariýasyndan getirip berýär. Gijelerine hojaýyn 

özüniň uzyn durmuş ýoly, obadaky ýaşlyk döwürleri barada gürrüň 

bermegi gowy görer eken. 

Ibn Sina dört aý zyndanda bolan döwründe özüniň ―Dogry ýol 

barada kitap‖ diýen işini we ―Sanjylar barada kitabyny‖ gaýtadan 

düzedýär. Şol ýerde hem Ibn Sina özüniň ―Uklaman çykýanyň diri 

ogly‖ atly bir filosofiki powestini ýazýar. Powestiň ady zyndan 

hojaýynynyň adynyň, ýagny Haýi Ibn-Ýakzan sözüniň türkmen 

diline terjimesidir.        

Bu kitaby köp adamlar okaýarlar onuň her sahypasy filosofiki 

pikirlerden doly bolýar. Iki ýüz ýyl çemesi wagt geçenden soňra 

ýazyjy Ibn Tufaýl edil şular ýaly at bilen öz romanyny ýazýar. Onda 

berilýän wakalar edil Ibn Sinanyň eserindäki ýaly. Edebiýatçylaryň 

aglabasy ölmezek Dante hem özüniň ―Hudawy komediýa‖ eserini 

Abu Aly Ibn Sinanyň işiniň täsirinde ýazypdyr diýen pikire 

gelýärler(Internet ulgamyndan alnan maglumatlar).
1
  

Ibn Sina özüniň dünýäde uly meşhurlyga eýe bolan 

―Lukmançylyk ylmynyň kanuny‖ atly işini 1024-njy ýylda doly 

ýazyp gutarýar. Adamzadyň lukmançylyk ulgamy boýunça ýygnalan 

ähli bölümleri, şu kitaba siňdirilýär. Bu kitaplar Ibn Sinanyň kyn 

günlerinde ýazylýar.                     

Eseriň birinji kitaby – ―lukmançylyk ylmynyň nazaryýeti‖ 

diýlip atlandyrylýar. Onda medisinanyň ylym hökmünde 

kesgitlemesi, ylmyň ýerine ýetirýän meseleleri, derman serişdelerini 

we işjeňligi öwrenmek barada mysallar getirilýär. Şeýle-de kitapda 

gysga anatomiki ýazgylar, käbir keselleriň görnüşleri, olary 

                                                 
1
 Internet ulgamyndan alnan maglumatlar. 

bejermegiň umumy düzgünleri, ir-iýmişler barada, saglygy 

goramagyň dürli usullary we ş.m. barada maglumatlar berilýär. 

Ikinji kitapda dermanlara ýazgy berilýär. Bu ýerde islendik 

kökiň, islendik agaç gabygynyň kesele garşy göreşmek ukybynyň 

bardygy aýan edilýär.  

Ibn Sina özüniň ―Lukmançylyk ylmynyň kanuny‖ atly 

eseriniň ikinji kitabynda takmynan 800-e ýakyn ösümlik, haýwan we 

mineral gelip çykyşly ýönekeý dermanlaryň atlaryny getirýär. Şeýle-

de, olardan dürli görnüşli däri-dermanlary ýasamagyň usullaryny we 

ulanmaga degişli maslahatlar berýär. Bu kitabyň baý mazmuny bize 

diňe ylmy medisina bilen tanyş etmän, eýsem halk lukmançylygy 

bilen hem tanyş edýär.        

―Lukmançylyk ylmynyň kanuny‖ eseriniň üçünji we dördünji 

kitaplary adam organizminiň ähli kesellerini başdan aýak anyk öz 

içine alýar.
1
  

Işiň bäşinji kitaby farmakologiýa bagyş edilýär. Onda dürli 

çylşyrymly dermanlary taýýarlamak we ulanmak usullary beýan 

edilýär. Oňa derman serişdeleriniň 37-si degişli edilýär. ―Bu 

dermanlary beýik grek alymy Galen ulanypdyr, - diýip Ibn Sina 

ýazýar, emma bu hindileriň meşhur dermanlary hasaplanylýar. Olary 

men esaslandyrdym‖ diýip belleýär. 

Abu Aly Ibn Sinanyň ―Kanunynda‖ öň medisinada mälim 

bolmadyk täze maglumatlar hem bir sahypasynda duş gelýär, olara 

mysal hökmünde, göze görünmeýän wiruslar baradaky 

maglumatlaryň berilişini bellemek bolar. 

Ýewropa alymlary wiruslar baradaky gipotezany ilkinji gezek 

ibn Sinanyň döwründen takmynan 800 ýyl geçenden soňra, fransuz 

alymy Pasteriň ady bilen baglanyşdyrýar.     

Ibn Sinanyň bu düýpli işi 200 çap sahypasy möçberinde. Ol 

eýýäm XII asyrda arap dilinden latynça terjime edilýär we dünýäniň 

dürli künjegine, göçürme ýoly bilen ýaýraýar. Neşir stanogy oýlanyp 

tapylandan soňra, dünýäde ―Kanun‖ ilkinji çap edilen köp tiražly 

kitaplaryň biridir. Çap etmegiň möçberi boýunça Bibliýa bilen deň 

hatarda ýaryşyp biler. ―Lukmançylyk ylmynyň kanuny‖ latyn diline 

ilkinji gezek Gerard Kreminski (1114-1187-nji ýyllarda ýaşan) 

tarapyndan terjime edilip, 1473-nji ýylda latyn dilinde, arapçasy 

bolsa 1543-nji ýylda çap edilýär.  

Orta asyrlarda Lukman hekimiň ―Kanuny‖ Ýewropada latyn 

dilinde 30 gezek çapdan çykýar we XVII asyryň ahyryna çenli diňe 

talyplaryň esasy okuw kitaby bolman, eýsem lukmanlaryň hem 

gollanmasy hasaplanypdyr.  

Onuň rus dilindäki ilkinji terjimesi 1954-1960-njy ýyllarda 

çapdan çykýar. 

Ibn Sinanyň medisina ylmyna goşan doşandy, bu ugurda eden 

açyşlary adamzat biliminiň bu pudagynyň geljekki ösüşüniň esasy 

ýollaryny kesgitläpdir, tebigat bilimleriniň taryhynda ilkinji gezek 

göz anatomioýasynyň hem görüş hadysasynyň mehanziminiň dogry 

ýazgysyny bermek, şol esasda-da görüş hadysasynda setçatkanyň 

(gözüň ýagrylyk kabul edýän içki bardasy) oýnaýan hakyky roluny 

görkezmek we şekiliň hrustalik arkaly däl-de, eýsem setçatka 

tarapyndan berilýändigini subut etmek – bular eýsem alymyň 

depesini göge ýetirjek pikirler dälmidir näme?! Galeniň pikirine görä, 

göreç, görmeklik gözlerden çykýan şöhleler arkaly amala 

aşyrylýarmyşyn. Ibn Sina bu taglymaty kabul etmändir. Akyldar 

―nerw dokumalarynyň‖ hemmesiniň jemlenýän ýeri bolan beýniniň 

merkez hökmünde oýnaýan roluna hem baha beripdir. 

Abu Aly Ibn Sina profilaktiki medisina köp üns beripdir. Ol 

bu işde bedenterbiýäniň aýgytly roluny görüpdir. Şonuň üçin hem, 

bedenterbiýäni saglygy saklamagyň we berkitmegiň esasy diýip 

hasaplapdyr. Beden terbiýesi toplumlaýyn berilmelidir, onda fiziki 

maşklar, suw proseduralarynyň düzgüni, iýmit we uky göz öňünde 

tutulmalydyr (Internet ulgamyndan alnan maglumatlar).
1
 

Umuman medisinanyň haýsy ugruna seretseň, şol ýerde beýik 

dananyň ―eli bar‖. Bejeriş serişdeleri hakyndaky işleri, traktatlary 

täze farmokologiýanyň döredilendigini aňladýardy. Ibn Sinanyň 

farmokologiýa baradaky gazanan üstünlikleriniň hem ―Kanunda‖ 

ýerleşdirilmegi bu kitabyň abraýyny ýene-de bir gez ýokary göteren 

bolsa gerek. ―Kanunda‖ ýazyp giden bejeriş serişdeleri beýle bir täze-

de bolmandyr. Emma, olaryň ýazylyşy hem olary taýýarlamagyň 

reseptleri san taýdan hem köp bolupdyr. Olary ulanmagyň we täsir 

etmegiň usuly boýunça-da özünden öňkülerden ýokarda bolupdyr.                         

Ibn Sinanyň medisinadan ýazan eserleriniň köpdügini biz 

bilýäris. Olaryň arasynda ―Ýürek dermanlary‖ diýen kitaby bardyr. 

Abu Ubeýda Jüzjanynyň şaýat bolmagyna görä, alym bu kitabyny 

Hemedan şäherine baran wagty, ýagny 1015-nji ýyllar töwereginde 

ýazypdyr. Bu kitapda ýürek keselini bejermegiň usullary hem 

ýollary, serişdeleri hakynda gürrüň edilýär. Lukman medisinanyň 

taryhynda ilkinji bolup, ýürek kesellerini bejermekde ulanylýan ähli 

dermanlara häsiýetnama beripdir. Ýürek kesellerini bejerende özüniň 

ulanan örän çylşyrymly dermanlarynyň 10-sy barada giňişleýin ýazgy 

galdyrypdyr. Adamyň ýatkeşligini hem akyl ukybyny güýçlendirýän 

serişdeler hakynda-da ilkinji bolup pikir ýöreden akyldar Ibn Sinadyr.          

Ibn Sina köp ýyllaryň dowamynda özüniň has gymmat 

hasaplaýan filosofiki eseri bolan 20 jiltlik ―Adalatlygyň kitaby (Uýun 

al-hikma)‖ atly işini ýazýar. Bu kitabyň ilkinji göçürmesini, şägirdi 

Jüzjany taýýarlaýar. Bu kitap Ibn Sina aradan çykandan soňra, näbelli 

sebäplere görä ýitýär ýa-da haýsy hem musulman kitaphanalaryň 

birinde, näbelli golýazmalaryň içinde şu günki güne çenli saklanyp 

galan bolmagy mümkin. Bu kitabyň 20 jiltlini hem Ibn Sinany talan 

garakçylar öz ýanlary bilen alyp gidýarler.  

Ibn Sina özüniň ýeňil bolmadyk durmuşyna seretmezden 

geljekki nesillere örän baý ylmy mirasyny galdyrmagy başarypdyr. 

Alymlaryň  hasaplamagyna görä Ibn Sina 456 sany arap we 23 sany 

pars dilnde ýazylan ylmy işleriň awtorydyr. Ol işleriniň 20 jiltli 

―Adalatlyk (Ynsap) kitaby (Kitab al-insaf)‖ işi hem bolupdyr. Bu 

kitap, awtoryň bellemegine görä, takmynan 28000 meseläniň 

çözgüdini öz içine alypdyr.
1

―Наука‖, Москва 1983. 



 227 

Ibn Sina matematika ylmyna degişli bolan birnäçe işlerini 

ýazýar. Olardan: ―Gysgaldylan Ýewklid (Muhtasar Uklidis)‖, 

―Arifmetikanyň gysgaldylan kitaby (Muhtasar kitab al-arismatiki)‖, 

―Geometriýanyň başlangyjyny derňemek (Tahkik mabadi al-

handasa)‖, ―Geometriýa barada traktat (Risala dar handasa)‖, 

―Gysgaldylan Almagest (Muhtasar al-Madžusti)‖, ―Burçy derňemek 

barada traktat (Risala fi tahkik azza-wiýa)‖ we ş.m. işlerini bellemek 

bolar. 

Abu aly Ibn Sina astronomiýa ylmyna degişli hem birnäçe 

eserleri ýazýar. Olar aşakdaky: ―Gözegçilik gurallary (al-Alat ar-

rasdiýýa)‖, ―Ýyldyzlaryň hökümini inkärlemek barada traktat (Risala 

fi ibtal ahkam an-nydžum)‖, ―Asman jisimleri barada traktat (Risala 

al-adžsam as-sama wiýýa)‖, ―Ýagtylgyçlaryň gije we gündiz 

görünmekleri barada traktat (Risala fi ruýa al-kawakib bu-l-laýl la bi-

i-nahar)‖, ―Astronomiýa ylmy barada gysgaça (al-Muhtasar fi ilm al-

haýa)‖, ―Uzaklyk we giňlik (at-Tul wa-l-ard)‖, ―Täze ýyl barada 

traktat (Risala niruziýýa)‖, ―Asman we alem barada (De celo at 

mundo)‖ we ş.m. mysal getirmek bolar.
1
 

Ibn Sina özüniň saz sungatyna degişli bolan birnäçe eserlerini 

hem ýazýar. Olardan: ―Saz ylymy (Ilm al-musyka)‖, ―Saz barada (Fi-

l-musyka)‖ we ―Saz sungatynyň ylmy (Ilm sina a musyka)‖ ýaly 

işlerini mysal getirmek mümkindir.               

Abu Aly ibn Sinanyň işleriniň köp sanlysy ýitip ýok 

bolupdyr. Ol işleriň içinde 20 tomluk ―Kitab-al-Insaf (Adalatlyk 

kitaby)‖ kitaby hem bar. Bu kitap awtoryň bellemegine görä, 

takmynan 28000 meseläniň çözgüdini öz içine alypdyr.   

Abu Nasr al-Farabynyň, Abu Abdallah al-Horezminiň, Abu 

Aly Ibn Sinanyň, Abu Reýhan al-Birunynyň we ş.m. ylmy arkaly 

Ýewropa alymlary Platonyň, Aristoteliň, şeýle-de Gippokratyň we 

Galeniň medisina baradaky ylmy işleri bilen tanyş bolýarlar. 

Ibn Sina özüniň ―Asman giňişligine gözegçilik edilýän guraly 

ýasamagyň usullary barada kitap‖ atly ylmy işinde, täze astronomiki 

guralyny ýasamagyň usulyny hödürleýär.  

Abu Aly Ibn Sinanyň ýasan guraly asman ýagtylgyjynyň 

islendiginiň koordinatlaryny kesgitlemäge (ölçemäge) niýetlenilen, ol 

şol wagtlarda ulanylýan astrolýabiýany çalyşmalydy. Gural iki sany 

çyzgyçdan ybarat bolup, olaryň biri görizontal ýagdaýda ýerleşip, 

özüniň haýsy hem bolsa bir ahyrynda aýlanmaga ukyply bolupdyr, 

beýlekisi bolsa wertikal tekizlikde birinji çyzgyja ýapgyt ýerleşmeli 

we asman ýagtylgyjyna seretdirilipdir. Çyzgyçlaryň arasyndaky burç 

onuň tangensi bilen tapylýar we ýagtylgyjyň beýikligini ölçeýär. 

Emma gorizontal çyzgyjyň ugry bolsa onuň azimutyny kesgitleýär. 

Anyklamak üçin şu ýerde ilkinji gezek Nonusyň prinsipi berilýär.  

Bu guralyň görnüşi şu günki günde teodolit diýilýän 

geodeziki guralynyň sadaja konstruksiýasyny ýadyňa salýar. Häzirki 

zaman teodeolitleriniň kömegi bilen bir wagtyň özünde görizontal we 

wertikal tegeleklerden hasaplary almak bilen asman 

ýagtylgyçlarynyň köördinatlaryny ýokary takyklyk bilen kesgitlemek 

bolar.
1
 

Ibn Sinanyň ―Şams al-Malynyň gyzy Zarrin gyza iberlen 

ýüzlenme‖ diýen ylmy işi Gürgeniň geografiki koordinatlaryny 

anyklamaga degişli. Bu iş Abu Reýhan al-Birunynyň ―Geodeziýa‖ 

kitabynda ýatlanyp geçilýär. Ylmy iş Gürgen hökümdarynyň gyzyna 

bagyşlanýar. Hökümdaryň köşgünde dürli wagtlarda Abu Reýhan al-

Biruny we Ibn Sina işleýärler. Al-Birunynyň ýazmagyna görä Zarrin 

gyz, ondan Gürgeniň merkeziniň geografiki uzaklygyny anyklamagy 

talap edipdir. Emma Ibn Sina adaty usuldan peýdalanyp bilmeýär. Bu 

usulyň düýp mazmuny Aýyň tutulmagyny bir wagtyň özünde iki sany 

şäherden gözegçilik etmekden durýar. Bu ýagdaýda şäherleriň biriniň 

geografiki koordinatlary öňünden belli bolmalydy. Işi geçirmek üçin 

Aýyň tutulmagyna bir wagtda gözegçilik etmek zerur. Bu bolsa 

geografiki uzaklygy öňünden belli bolan beýleki şäheriň ýaşaýjylary 

bilen, gözegçiligi geçirmek üçin ylalaşylmagy zerurdy. Şeýle-de şol 

ýyl Aýyň tutulmagy bolmandy. Ibn Sinanyň hödür eden täze usuly 

Gürgende Aýyň kulminasion beýikligini ölçemek we alnan beýikligi 

Bagdatdaky beýiklik bilen deňeşdirip sferiki trigonometriýanyň 

formulalarynyň esasynda hasaplamaga esaslanýar. Abu Reýhan al-

Biruny: ―bu usul teoretiki taýdan dogry ýol, emma netijäni almak 

örän çylşyrymlydyr‖ diýip belleýär.  

Abu Aly Ibn Sinanyň adamzadyň gymmatly hasap edýän 

eserleri: ―Sagalma‖, ―Halas bolma‖, ―Maslahatlar we görkezmeler‖, 

―Danyşnama‖ (Bilimler kitaby) we beýlekiler akyldaryň 

filosofiýadan ýazan eserleridir.  

―Filosoflaryň şasy‖ diýlen derejäniň dakylmagynda Ibn 

Sinanyň bilimleriniň giňligi, çuňlugy, olaryň ensiklopedik 

häsiýetlidigi uly rol oýnapdyr. Ol logika, fizika, matematika we 

metafizika düýpli goşant goşan ylym pälwanydyr. Dünýäniň köp 

sanly filosoflary, şol sanda: R. Bekon, R. Dekart, Spinoza, beýik söz 

ussady Dante we beýlekiler Ibn Sinanyň filosofiki garaýyşlarynyň 

täsirinde bolupdyrlar. Ibn Sina diňe filosofiýa degişli bolan 

traktatlarynyň 100 ýakynyny ýazypdyr.
1
 

Ibn Sinanyň filosofiýa degişli ýazan işleri näçe köp bolsa-da, 

―Sagalma‖ kitaby onuň filosofik eserleriniň naýbaşysydyr diýsek 

ýalňyşmarys. Ol 18 bölümden ýa-da şol wagtlar bellenişi ýaly 

―Kitapdan‖ ybarat bolup, dört sany uly bölüme bölünýär. Olar: 

logika, fizika (tebigat ylymlary), matematika hem metafizika. 

Metafizika filosofiýa bilen teologiýany öz içine alypdyr. Bu kitapda 

logikanyň köp meseleleri hakynda pikir ýöredilipdir. Mysal üçin, 

düşünje, pikirlenme, sillogizmler, delillendirme, dialektika – bu 

meseleler giňden derňelipdir. Kitabyň birinji bölüminde akyldaryň 

ritorika, poeziýa hakyndaky pikirleri, onuň logika bilen 

grammatikanyň gatnaşyklaryna garaýyşlary ýerleşdirilipdir. Ol 

ensiklopedik pikirli alym bolansoň, filosofiýa, medisina bilen 

grammatikanyň derejelerini (kategoriýalaryny) hem bir ýere 

sygyşdyryp bilipdir. Onuň dury paýhasy dil biliminden hem parasatly 

pikir aýtmaga mümkinçilik beripdir.  

Dünýägaraýşyň esasy meseleleriniň beýan edilýän kitabyny 

Abu Aly Ibn Sina ―Kitab al-işarat wa-t-tanbihat‖, ýagyny 

―Görkezmeleriň we maslahatlaryň kitaby‖ diýip atlandyrypdyr.  

Ibn Sinanyň ―Görkezmeler we maslahatlar‖ kitaby göwrümi 

boýunça onçakly uly bolmasa-da, onda gozgalan meseleler diýseň 

köp, şonuň üçin hem olaryň hersiniň üstünde durup geçmän, eýsem 

alymyň şatlyk we bagt hakdaky pikirleri bilen gysgaça tanyşalyň (Bu 

kitabyň göwrümi 153 sahypany özünde jemleýär). Bu ýerde lezzet, 

duýgy hakyndaky meselelere seredilip, awtor ―iň güýçli, has islegli 

lezzet duýgy lezzetidir, beýlekiler gowşakdyr‖ diýen düşünje bilen 

özüniň ylalaşyp bilmejekdigini nygtaýar. Bu zeýilli pikir bilen 

ylalaşyp bolmajakdygyny nygtamak bilen çäklenmän, beýik akyldar 

hakyky lezzetiň nämeden ybaratdygyny görkezipdir. Ibn Sina ―Aýşy-

eşretde bolmak, tagamly naharlary iýmek iň oňat lezzet dälmidir? 

diýip sorasanyz‖ diýip, okyja ýüzlenýär. Bu sowala özem jogap 

berýär. Küşt we nard oýunlary ýaly uly bolmadyk işde üstün çykmak 

hem ýeňijä iýmitden ýa-da gelin-gyzlar bilen aýşy-eşretde bolmakdan 

el çekdirer, özüniň ruhy ýeňşiniň lezzetini olar bilen çalyşmaga ýol 

bermez diýip alym pikir edipdir. Dindarlyga ýa-da häkimýete 

ymtylýan adama, keýpi-sapalyk ýa-da iýmit hödürleseler, özüniň 

örän sag, kuwwatly bedenine garamazdan, olardan boýun gaçyrar, ol 

edep-ekramlylygy, ahlaklylygy saklar, çünki bular adama has köp 

lezzet berýändir diýip akyldar düşünipdir.
1
 

Sahy adamlara kimdir birine sowgat etmek mümkinçiligi 

döräýse, bu ýagdaý onda uly kanagatlanma döredýär. Özüniň 

namysyny goramak barada gürrüň gidýan mahalynda, parasatly adam 

açlygy we suwsuzlygy ownuk zat hökmünde görmändir. Bu zeýilli 

adamlar esgerleriň arasynda söweşen wagtlarynda, ölüm we heläk 

bolmak gorkusyny ýigrenýärler. Olar şöhratyň hatyrasyna heläk 

boljakdyklaryny bilseler-de özleri ölensoň hem, şöhrat gazanjagyna 

daýanyp, güýçleri deň gelmese-de, howply söweşe gorkysyz girip 

bilýärler. Ine, durmuşda gabat gelýän şeýle ýönekeýje mysallaryň 

üsti bilen Ibn Sina içki lezzetiň duýgydan artykmaçlygyny 

görkezipdir. 

Ilki bilen gürrüň logikanyň maksady barada barýar. 

Akyldaryň pikirine görä, logika adamyň elindäki kanunlaşdyrylan 

ýarag ýalydyr. Şol sebäpli hem ol adamyň pikir-paýhasyna 

ýalňyşlyklaryň we nädogry hereketleriň (gylyklaryň, zatlaryň) 

aralaşmagyna ýol bermez. Bu ýerde ―akyl-paýhas‖ diýip beýik 

akyldar adamyň özüne belli bolan düşünjä geçmekligi göz öňünde 

tutýar. Logika ―Filosoflaryň şasynyň‖ düşünişine görä, adamyň öz 

paýhasyndaky düşünjeden geçmegiň usulydyr, bu düşünjelere geçiş 

düzgüniniň görnüşleriniň dogry bolan we şeýle bolmadyk sanydyr we 

onuň görnüşidir. Ine görşüňiz ýaly beýik alym ―Görkezmeler we 

maslahatlar‖ kitabynda logikanyň maksadyna şular ýaly 

düşündirilýär.           

Ibn Sina etika we dürmuşöwreniş (sosiologiýa) meselerinde 

Abu Nasr al-Faraba doly eýerýär. Häsiýet diýen zat adam diri 

mahalynda kemala gelmeli, onuň düzülmegi mümkin diýen düşünje 

beýik alymyň ikisinde-de bolupdyr. Al-Faraby  hem Ibn Sina ýaly öz 

döredijiliginde çuň filosofik pikirlenme (oýlanma) köp üns beripdir, 

akyl-paýhasyň öňünde ―dyza çöküpdir‖. Gündogaryň Ferdöwsi, 

Nyzamy, Saady, Hafyz, Jamy, Nowaýy, Magtymguly ýaly gerçekleri 

hem akyl-paýhasa uly sarpa goýupdyr. 

Abu Aly Ibn Sina saz hakyndaky traktatlary arap halyfatynyň 

ylmy merkezlerine giňden ýaýrapdyr. Şol döwürde Merkezi 

Aziýanyň saz hakynda ylmy ýewropalylaryňkydan has ýokarda 

durupdyr. Häzirki zaman iňlis alymy Farmer al-Faraby bilen Ibn 

Sinanyň saz hakyndaky traktatlaryny ýokary baha berip, olary 

―çöldäki oazisler‖ diýip atlandyrypdyr.
1
 

Al-Faraby bilen Ibn Sina saz gurallary baradaky ylmyň hem 

esasyny goýupdyrlar. Ol soňra Günbatarda ösdürilipdir. Ibn Sina 

sazyň adamlara emosional taýdan örän güýçli täsir edýändigini 

bilipdir, ol hakynda ýazypdyr. Şonuň üçin hem ol çagalara saz 

terbiýesini bermäge niýetlenen oňat maslahatlary beripdir. Gynansak-

da, Ibn Sinanyň etikasy hem, estetikasy-da ýeterlik öwrenilmändir. 

Dünýäniň bakylygyna, onuň hiç kim tarapyndan 

ýaradylmandygyna Abu Aly Ibn Sina ýene-de bir zadyň üsti bilen 

akyl ýetiripdir. Ol haýsydyr bir zat döremezinden ozal materiýa 

hökman bolaýmaly diýip düşünipdir. Alym hudaý bilen dünýäniň 

gatnaşygyny ýaradan bilen ýaradylanyň gatnaşygy hökmünde beýan 

etmeýär, eýsem sebäp hem netijä bagly bolman eýsem netijäniň 

sebäbe baglylygy zerarly, sebäp netijeden öňde barýar. Diýmek, 

hudaý özygtyýarly, özerkli ýaradyjy däldir, ol diňe zerurlygyň güýji 

arkaly ýaradyp bilýändir. Bu hakda beýik akyldaryň: ―Dünýä 

hudaýyň erki bilen däl-de, eýsem şübhesiz zerurlygyň güýji bilen 

döräpdir‖ diýen setirleri din hadymlarynyň hem, teologiýanyň-da 

lapyny keç edipdir. Çünki bu aýdylanlar, bir tarapdan, dünýäniň belli 

bir wagtda hudaý tarapyndan döredilendigi baradaky pikiri ýalana 

çykarsa, ikinji tarapdan hudaýyň azat döredijilik işi, ýagny absolýut 

erki baradaky dini-teologik taglymaty inkär edýär. Diýmek, ―Hudaý 

islese-ýaradar, islemese-de –ýok‖ diýen dini dogma badak salnyp, ol 

ýalana çykarylýar.
1
  

Akyldar materiýanyň ýok bolup gitmeýändigi we 

dargamaýandygy, maddy dünýäniň hadysalarynyň sebäpli şertliligi 

hem bir-birine garaşlylygy hakyndaky teoretik we amaly(praktik) 

taýdan bahasyna ýetip bolmajak ähmiýetli pikirleri tebigaty obýektiw 

öwrenmäge, ylmy ösdürmäge, diýmek, jemgyýetçilik hadysa – öňe 

gidişlige ýol arçapdyrlar. Bu pikirleriň ähmiýeti hakyndaky pikirleri 

dowam etdirsek, olar hudaýyň ýolunya, onuň özüne akyl etirip 

bolmaz diýen dini dogmalaryň gymmatyny gaçyrypdyr. Ýene-de bir 

ähmiýetli zat, ol hem bolsa, ylymda we filosofiýada hadysalaryň 

sebäpliliginiň we bir-birlerini şertlendirýändikleriniň beýanyny 

tassyklamak ýa-da berkarar etmek bilen akyldaryň pikirleriniň gudrat 

we gudratçylyk hakyndaky hyýaly pikirleri ýalana çykarmagydyr. 

Diýmek ―keramatlylar‖ we ―pygamberler‖ tarapyndan döredilen 

―gudratlar‖ tebigy kanunalaýyklaryň çäginden çykmaga beýlede 

dursun, eýsem olara tabyn ýagdaýda durýarlar.                                

Ibn Sinada astronomiýa ylmyna bolan höwes ýaşlykda 

döräpdir. Ol Ýewklidiň ―Başlangyç‖, Ptolomeýiň ―Almagest‖ 

kitaplaryny heniz ýetginjek mahalynda okapdyr hem-de olaryň 

manysyna düşünipdir. ―Almagesti‖ özbaşdak öwrenmek bilen 

çäklenmän, eýsem onuň örän kyn, çylşyrymly ýerlerini öz 

mugallymy Abu Abdylla Näteli hem düşündirip bilendigini biz 

bilýäris. Özüniň döredijilik işiniň bütin dowamynda akyldara 

astronomiýa bolan gyzyklanmanyň gowşamandygy hem, belki, şonuň 

üçindir. Astronomiýanyň teoretik meselelerinde ol Ptolomeýiň 

konsepsiýasyny goldap, ―Sagalma kitaby‖, ―Bilimler kitaby‖ ýaly 

ensiklopedik işlerinde onuň taglymatynyň maňzyny açyp 

görkezmäge çalşypdyr. Akyldar Ptolomeýiň ―Almagest‖ kitabyna, 

Abu Ubeýda Jüzjanynyň belleýşine görä, astronomiýadan ozal hiç 

kimiň bilmedik zatlaryny goşupdyr. Bu eserde Ibn Sina 10 sany täze 

şekil hem girizipdir.  

Gürrüňi edilýän işlerden başga-da, ol astronomiýadan 8 

traktat ýazypdyr. Olaryň käbirleriniň adyny tutup geçeliň: 

―Astronomik gural hakyndaky traktat‖, ―Älemiň merkezinde Ýeriň 

ýagdaýy hakynda‖, ―Asman sferasy we adamlaryň ýaşaýan jaýy‖, 

―Ýyldyzlaryň hökmüni ýalana çykarmak‖ we ş.m. Agzalan hem-de 

agzalmadyk beýleki eserleriň astronomiýa ylmyny ösdürmäge 

mynasyp goşant goşandyklary şübhesizdir. Ibn Sina merwli alym 

Ahmet al-Merweziniň(Maryly alym) hasaplamalaryna daýanyp, 

amaly astronomiýadan ýene-de bir ajaýyp üstünlik gazanypdyr. 

Ýagtylgyçlara gözegçilik etmek bilen ol geografik giňligini 

kesgitläpdir. Onuň çykaran netijesine görä, Bagdat bilen  Gürgeniň 

geografik giňliginiň tapawudy 920 bolupdyr.
1
                       

Abu Aly Ibn Sina alhimiýa bilen ýörite meşgul bolmadyk 

bolsa-da, bu ugurda hem onuň käbir hyzmaty bar. Alhimikleri tankyt 

etmek, alhimiki ýol bilen metallaryň ―görnüşini‖ üýtgedip 

bolmajakdygyny kesgitli aýtmak bilen akyldar himiýanyň ösmegine 

öz goşandyny goşupdyr. Onuň pikirine görä, alhimiýa tebigatdan yza 

galýar, onuň yzyndan ýetmekden ötri näçe jan etse-de, ýetip 

bilmeýär. Alhimikleriň özleriniň görnüşleri üýtgetmek baradaky 

işleriniň nähilidir bir hakyky üýtgeşiklik girizip biljekdigini 

bilmekleri gerekdir diýip, beýik akyldar pikir edipdir. Gyzyl metaly 

ak reňke boýamak bilen olar meňzeş bir zat edip bilerler, ýagny ol 

kümüşe meňzär, sary reňke boýasalar, onda ol altyna meňzär... 

Emma, bu metallaryň mazmuny üýtgemez diýip Abu Aly Ibn Sina 

kesgitli aýdypdyr. 

Görnükli özbek alymy akademik A. S. Sadykow Abu Aly Ibn 

Sinanyň tebigat baradaky bilimlerini 8 topara bölüpdir. Olar: 1) 

materiýa, hereketiň formasy; 2) dünýäniň esasyny düzýän jisim; 3) 

tebigatdaky ösüşiň we üýtgeşmeleriň meseleleri; 4) tebigat 

hadysalary; 5) organiki däl dünýä; 6) ösümlik dünýäsi; 7) haýwanat 

dünýäsi; 8) adamyň jany.
1
 

Tebigat bilimleriniň ençemesi boýunça Ibn Sinanyň örän 

gymmatly pikirleriň köpsanlysyny öňe sürendigini biz bilýäris. Alym 

şol döwürlerde fizika we himiýa ugrundan ullakan ylmy ähmiýeti 

bolan, şu wagta çenli öz manysyny (aktuallygyny) ýitirmedik peýdaly 

açyşlary edýär, olara täzelikleriň ençemesini girizýär. Ibn Sina 

tebigatyň we älemiň gizlin syrlaryna aralaşypdyr. Onuň ýagtylygyň 

we sesiň ýaýraýşynyň çaltlygy, energiýanyň we reňkiň geçişi, 

ýylylygyň sebäpleri, hereketiň saklanmagynyň beýanlary, suw, 

mineral suwlar we olaryň ähmiýeti.. hakynda orta atan pikirleri hem 

olaryň çözülişi göwnüňden turýar. Meselem, ýagtylyk bilen sesiň 

hereketiniň tizliginde tapawut bardygyna göz ýetirip bilipdir. Tupany 

görmek we eşitmek bolýar. Gök gürläp, ýyldyrym çakanda ýagtylyk 

bir wagtda görünse, ses başga bir wagtda eşidilýär. Ses howada 

hereket edip, soňra adamyň gulagyna ýetýär. Şeýle pikire gelmek 

bilen Ibn Sina materiýanyň hereketiniň iki formasynyň hereketiniň 

tapawudyny bilipdir. 

Energiýa bilen reňkiň geçişi hakynda aýdanda bolsa Abu Aly 

Ibn Sina özüniň ―Danyşnamasynda‖ ―jisimler bir-birine garşy iki ýol 

bilen hereket edýärler: 1) süýkenme (sürtülme) bilen, meselem, buz 

haýsydyr bir zat bilen galtaşsa, ony sowadýar, ol nämedir bir zat 

bilen galtaşsa, ony iterýär; 2) başga ýol bilen, meselem, gök ot öz 

garşysynda duran diwara gök reňki berende, ýa-da adamlaryň ýüzi 

synlaýjynyň gözlerinde ýa-da aýnada yz galdyranda‖ diýip ýazypdyr. 

Alymyň bu aýdanlaryndan gelip çykýan netije: a) sürtülmäniň 

netijesinde energiýanyň(ýylylygyň) hem hereketiniň sanyny 

ulanmak; b) ikinji ýagdaýda bolsa reňkiň birligini we şöhlelenmäniň 

ýüze çykmasyny görýäris.
1
 

Ibn Sina bu meselede has hem öňe gidipdir. Şunuň bilen 

baglanyşyklylykda akyldar ýylylygyň sebäplerini öwrenýär we olary 

açyp görkezýär. Ol ýylylygy üç sebäbini aýan edýär. Olar: 1) 

termodinamiki hadysalar (ýylama we sowama); 2) sürtülme – ot; 3) 

ýagtylyk we ýakmak (otlamak). Bu pikirleriň şol döwürde ylmy we 

amaly (praktikasy) üçin uly ähmiýeti bolandygyny düşündirip 

oturmagyň hajaty ýok bolsa gerek. 

Bu pikirler beýik dananyň hut özüne-de mehanikadan we 

beýleki ugurlardan birtopar täzelik açmaga hem girizmäge ýardam 

edipdirler. XIII-XVIII asyrlarda mehanikada giňden ýaýran 

―hereketiň mukdary‖, ―janly güýç‖, ―impuls‖ ýaly düşünjeler başda 

Ibn Sina tarapyndan taýýarlanypdyr. Ol hereketiň ölçeginiň üstünde-

de işläpdir. Bu meseleäniň üstünde kelle döwen alymlaryň sany 

sanardan köp bolupdyr. Dekart, Gýügens, Leýbnis, Dalambo, 

Tomson we beýleki alymlar hereketiň ölçegi meselesine öz mynasyp 

goşandyny goşan Merkezi Aziýanyň alymyna uly minnetdarlyk 

bildiren bolsalar gerek. 

Ýük götermekde we başga ýere geçirmekde ulanylýan 

maşynlaryň we mehanizmleriň, şeýle hem kombinirlenen 

mehazmleriň ençemesi hakyndaky gymmatly maglumatlary biz 

akyldaryň ―Paýhas ölçegi‖ diýen traktatynda okaýarys. Ibn Sina bu 

mehanizmleriň esasy düzüm bölegi blokdan, worotdan (ikisi hem ýük 

göteriji sada mayşyn), nurbatlardan we deňňerlerden (ryçag) 

ybaratdyr diýip nygtapdyr. Bu meselede-de ol özüniň öňki 

akyldarlaryň gozgamadyk meselelerini gozgaýar, täze 

kombinasiýalaryň birtoparyny girizýär. Merkezi Aziýanyň tä soňky 

döwürlere çenli ulanyp gelen mehanizmleriň işlemegi şu beýanlarda 

ýasalandyr. Biz jykyr, ýag çykarýan, pagtany arassalaýan, un üweýän 

juwazlary we beýlekileri göz öňümizde tutýarys. 

Ibn Sina ―Sagalma‖ we beýleki kitaplarynda geologiýa hem 

mineralogiýa özüniň garaýyşlaryny beýan edipdir. Ol bu ugurda-da 

bize gymmatly maglumatlary galdyryp gidipdir. Akyldar minerallary 

dört sany uly topara bölüpdir. Klaslara bölmegiň esasynda bolsa 

minerallary has düýpli sypatlaryny, birinji nobatda-da 

―substansiýanyň berkligini‖ goýupdyr. Daşlar ýa-da toprak 

minerallaryň birinji toparyna girizilipdir. Simaby hem öz içine alýan 

kükürtli we ýanýan maddalar üçünji; duzlar bolsa dördünji topar 

hasap edilipdir. Minerallaryň şu hili toparlara bölünişi has durnukly 

bolany üçin giçki orta asyrlarda-da Renessans zamanasynda-da 

Ýewropa mineralogiýasy tarapyndan kabul edilipdir, tä XIX asyra 

çenli minerallaryň toparlanyşynyň esasyny düzüpdir. 

Abu Aly Ibn Sinanyň geologiýasy Aby Reýhan al-

Birunynyňky bilen bilelikde yslam geologiýasynyň iň ýokary 

derejesi, çürbaşy hasap edilýär. Ol Ýer gabygynyň ewalýusiýasy 

hakyndaky teoriýasyny hem işläp düzüpdir. Alymlaryň pikirine görä, 

bu teoriýanyň deňi-taýy bolmandyr. Bu teoriýany Abu Reýhan 

Biruny-da halapdyr hem ösdüripdir.
1
  

Bu teoriýany öňe sürmek bilen Ibn Sinanyň maksady näme? 

Ol nämeleri göz öňünde tutupdyr? Akyldaryň pikirine laýyklykda, 

dünýäniň adamlar ýaşaýan böleklerinde gadym zamanlarda 

ýaşalmandyr, olar ilatsyz bolupdyr, çünki bu ýerler suwuň astynda 

ekeni. Abu Reýhan al-Birunynyň hem hut şu zeýilli pikirde 

bolandygyny biz bilýäris. Al-Biruny Müsüriň, Sudanyň, Arabystanyň 

çöllügi deňziň aşagynda bolup, soňra palçyk ýerden hem gum 

akgynlary gelipdir diýip hasap edipdir. 

Ol ýeriň ýüzündäki jisimleriň bir-birine öwrülmegi yzygiderli 

dowam edýän hadysadyr diýip tassyklaýar. Mysal hökmünde Günüň 

ýylylygynyň täsirinde guraýan topragyň we jandarlaryň jisimleşip 

daşa öwrülýändigini alypdyr. Şol sebäplere görä, ýer titremesi, suwuň 

eroziýa döretmegi, ýel zerarly daglar, jülgeler, beýiklikler we 

peslikler emele gelýärler. Şu zeýilli zatlar tiz wagtda-da ýuwaş-

ýuwaşdan, köp wagtyň dowamynda hem döräp biler. 

Ibn Sina olaryň emele gelşinde iki faktoryň roluny aýratyn uly 

ähmiýet beripdir. Ol içki hem daşky faktor bar diýip hasaplapdyr. 

Akyldar ýer titremesi zerarly döreýänleri içki faktor bilen 

baglanyşdyrypdyr. Ýeliň hem suwuň täsirini bolsa ol daşky faktor 

diýip düşünipdir. Görnükli iňlis geology Çarlz Laýel (1797-1875) 

özüniň ―Geologiýanyň esaslary‖ diýen işinde Ibn Sinanyň daglardyr 

jülgeleriň emele gelşi hakyndaky pikirlerini dogry hasap edipdir.  

Daglaryň, daşlaryň, jülgeleriň emele gelşi hakynda pikir 

ýöreden mahaly alym köplenç tejribä daýanypdyr. Ol ilkinji bolup, 

çökündi toplanyşyny, çökündi dag jynslaryň kemala gelşini we 

olaryň ýataklaryny synlapdyr, öwrenipdir. ―Sagalma‖ kitabynda 

daglaryň käbiriniň dürli gatlaklardan ybaratdygyny görmek bolaýr 

diýip Ibn Sina belleýär. Munuň beýle bolmagynyň sebäbi, Ibn 

Sinanyň aňyşyna görä, öz wagtynda palçyklar (toýun) gat-gat bolup, 

ilki bir gat, soňraky döwrüň dowamynda ýene-de bir gat peýda 

bolandyr. Şeýdibem olar emele gelipdir. Bu hakynda Ibn Sina şeýle 

ýazypdyr: ―Daglar ilkibaşda ýumşak, soňra wagtyň geçmegi bilen 

palçyk ýerden... daşa öwrülýär‖. Daşlar bolsa köplenç daglaryň 

döremegine getirýär. Edil şular ýaly pikiri XVII asyryň daniýa alymy 

N. Stenoda hem belläpdir.
1
                                   

Beýik dana Ýer, onuň gurluşy, düzümi bilen hem içgin 

meşgul bolupdyr. Onuň bu hakynda aýdan pikirleri hem üns bermäge 

mynasypdyr. ―Danyşnamada‖ akyldar: ―Ýer şarynyň ortasynda arassa 

ýer bolmaly... Şol ýeriň üstünde suwly ýer bolmaly, ýagny toýun 

(palçyk) bolmaly. Onuň üstünde käte suw, käte-de toprak agdyklyk 

edýär‖ diýip ýazypdyr. Ibn Sinanyň Horasanda meteorit ýagyşyny 

synlap, ol hakynda giňden ýazandygyny alymlar tassyk edýärler. Ol 

aýratyn hem daşyň gaçyşyny, togalanyşyny hem-de sowaýşyny 

ýazypdyr, onuň däne görnüşinde bolandygyny görkezipdir. Ibn Sina 

daşyň görnüşi, agramy hakynda maglumat beripdir, ol meteoridiň 

himiki düzümini hem seljermäge (analizlemäge) synanşyk edipdir. 

Akyldar Gün bilen Aýyň Ýere edýän täsiri hakynda-da 

gymmatly pikirleri öňe sürüpdir. Şonuň üçin ―Danyşnamadan (Daniş-

mama-ýi Alaiýýa)‖ birnäçe setiri getirmekçi bolýarys. Onda Ibn Sina: 

―Asmanyň we Aýyň hut özüniň hereketinden mese-mälim gelip 

çykýan ýagtylyk we güýç Aýyň miwäni bişmäge mejbur 

edýändiginden ybaratdyr. Özüniň şöhlesi bilen miwäniň maňzyny 

ulaldýar we deňiz daşgynyny döredýär‖ diýip yazypdyr.
1
 

Deňiz daşgynlarynyň Aýyň fazalary bilen baglanyşyklydygy 

şübhesizdir diýip akyldar hasap edýär. Ýene-de bir oňat zat, Aý 

ýagtylygyň janly organizmlere täsir edýändigi barada Ibn Sinanyň 

eden çaklamasy biziň günlerimizdäki ylmy eksperimentler 

tarapyndan tassyk bolýar. Meselem, amerikan biologlary gurallaryň 

üsti bilen doly Aý mahalynda kartoşkanyň pyntygynda hasyl 

toplamak Aýyň beýleki fazalary mahalyndakydan has çalt bolup 

geçýändigini anyklapdyrlar. Olaryň pikirine görä, gök önümiň 

öýjükleri magnit meýdanyndaky üýtgemeleri has güýçli duýýar eken. 

Ibn Sinanyň tebigat hadysalary, geologiýa, mineralogiýa, 

meteorologiýa, biologiýa degişli pikirleri esasan onuň ―Sagalma‖ 

kitabynda ýerleşdirilipdir. Bu kitaby okap otursaň, onda nähili 

ýagdaýda gar, ýagyş, jöwenek ýagýar, haýsy ýagdaýyň täsiri 

netijesinde ýere çyg düşýär – bu hadysalaryň hemmesine ylmy esasda 

jogap tapýarsyň. Mysal üçin, howanyň ýyly hem-de sowuk akymlary 

birleşen mahalynda ýel turýar, bulutlar doňan çagynda gar ýagýar. 

Ýagyş ýagyp duran wagty howa birnäme sowasa, üstüňden jöwenek 

guýup durandyr. Görüň, akyldar özüniň ylmy netijelerini nähili sada 

hem-de ynandyryjy deliller bilen ýazypdyr.  

―Sagalnamada‖ botanika we zoologiýa ylymlaryna dedişli 

gyzykly maglumatlar bar. Kitabyň 7-nji babynda akyldar 

ösümlikleriň gelip çykyşy hem iýmitlenişi hakynda gürrüň edýär. 

Aneksagor, Empedokl hem Demokrit ýaly belli alymlar ösümliklerde 

paýhas düşbülik bar diýip hasap edipdirler. Ibn Sina bolsa bu pikir 

bilen ylalaşmandyr. Ol ösümlikleri erkek we ukraça bölüp, iki jynsyň 

hem häsiýetlerini öwrenýär. Alym ösümliklerde şireleriň aýlanyşy 

hakynda hem pikir aýdypdyr. Ibn Sina näme sebäpden ösümlikleriň 

käbiriniň köküniň çuňlugyna, käbiriniň bolsa giňligine(töweregine) 

gidýändigini hem düşündiripdir. 

Tohumlaryň ösüşiniň beýanlaryny, şireleriň ösümlikleriň 

ýokary bölegine çykyş ýollaryny ýazmak, ösümlikleriň aýry-aýry 

bölekleriniň ösüşindäki aýratynlyklary görkezmek hem Ibn Sina 

başapdypdyr. Ösümlikleriň düýpleriniň funksiýalary, ýagdaýy, 

şahalaryň hem ýapraklaryň özlerini alyp barşy, ösüşi alymyň 

nazaryndan hem seljermeginden sypmandyr. Ibn Sinanyň botanika 

degişli gymmatly pikirleri, maslahatlary köpdir. Olaryň hemmesi 

hakynda ýazyp oturmagyň hajaty ýok. Emma, onuň alym hökmünde 

mertebesini ýokary göterýän bir pursady nygtamak bolar. Ibn 

Sinanyň bu barlaglarynyň iň ähmiýetli tarapy, onuň botanikanyň 

meselerini filosofik nukdaýnazaryndan yzygiderli işläp 

düzendiginden ybaratdyr. Bu meselede ol özünden öňki alymlaryň 

köpüsinden ep-esli öňe saýlanypdyr diýsek, öte geçdigimiz bolmaz. 

Çünki ozalky yslam alymlary, düzgün boýunça, botaniki barlaglary 

üzlem-saplam, belli bir sistemasyz hem dagynyk ýagdaýda alyp 

barypdyrlar.
1
 

Abu Aly Ibn Sinanyň zoologiýasynyň düýbünde Aristoteliň 

garaýyşlary ýatan bolsa-da, Merkezi Aziýanyň akyldary 

mugallymyndan köp öňe gidipdir. Şonuň üçin hem Ibn Sinanyň 

pikirleri häzirki zaman fiziologiýasyna has ýakyndyr. 

Ibn Sinanyň ylmy mirasynyň köp bölegi arap alymlarynyň 

eline düşüpdir. Bu bolsa dünýäniň halklarynyň köpüsiniň Ibn 

Sinanyň mirasy bilen tanyş bolup bilmezligine sebäp bolupdyr. Beýik 

Filosofy öwrenýän häzirki zaman arap alymlarynyň köp sanlysy 

akyldaryň mirasyna ýüzleý garaýarlar olarda çuňluk ýok. Olaryň 

birtopary Ibn Sinany häzirki zamanyň galypyna salmaga synanyşyk 

edýärler. Gynansak-da, hakyky Ibn Sina hemizem doly 

öwrenilmeýär, onuň esasy eserleri golýazmalarda dürli ýurtlaryň 

kitaphanalarynda ýatyr. Araplar Ibn Sinanyň diline düşünýän 

bolsalar-da, onuň eserlerini öwrenmäge mümkinçilik tapyp 

bilmeýärlar. 

Muňa seretmezden arap ýurtlarynda Abu Aly Ibn Sinany 

öwrenýän, onuň täsirinde işleýän alymlar sanardan köp. Olaryň 

arasynda Abdyrahman Badawyny, Anis Mansury, Apbas Mahmyt 

Akkody we beýlekileri görkezmek bolar. Beýik mugallym, danalaryň 

danasy Gündogaryň iň beýik ýyldyzy Abu Aly Ibn Sina 1037-nji 

ýylyň iýul aýynyň 18-nde aradan çykýar.
1
  

Beýik alymyň soňky günleri barada halk arasynda şeýle 

rowaýat saklanyp galypdyr. Ibn Sina bu dünýäde ýaşamaly günleriniň 

azalýandygyny duýup, ölümiň garşysyna göreşmegi makul bilýär. 

Akyldaryň gije - gündiz ýatman birnäçe dermanlyk otlary, serişdeleri 

we olaryň syrlaryny öwrenmegi biderek bolmandyr. Gowşan elleri 

bilen kyrk görnüşli derman taýýarlaýar. Dermanlaryň her haýsyny bir 

gaba, ýagny 40 sany gaba guýýar. Her bir gaba özüniň tertibini 

ýazýar. Soňra ol özüniň iň ynamly şägirdi Jüzjanyny ýanyna 

çagyrýar. 

―Meni üns berip diňle – diýip şägirdine tabşyrýar. – Meniň 

güýjüm gaçyp barýar, ähtimal ertir men ölerin. Eger-de sen şu kyrk 

sany dermany, meniň görkezişim ýaly em etseň men ölmerin‖ diýip 

dermanlary görkezýär. 

Ertesi gün beýik lukman huşuny ýitirýär. Onda Jüzjany 

alymyň aýdyşy ýaly birinji dermany agzyna guýup içirýär. Ikinjisini 

kükregine çalýar, üçünjisi bilen arkasyny süpürýär. Dördünji 

dermany aýagyna çalýar. Bäşinjini ýene-de içirýär. Şular ýaly kyrk 

dermany alymyň görkezişi ýaly em edýär. 

Ibn Sinanyň şägirdi tolgunmak bilen derman guýlan gaplary 

ýeke-ýekeden eline alyp, beýik alymyň diýşi ýaly usullary amala 

aşyryp başlaýar. Em edilýän dermanlaryň sanynyň yzygiderlikde 

artmagy bilen, garry göwre ýigdelip, gülläp barýan ýetginjege 

öwrülip başlaýar. Iň soňky kyrkynjy derman galypdy, ony içenden 

soňra Ibn Sina ýeňläp ýylgyryp ýerinden galmalydy. Kyrkynjy 

derman, içilen ähli otuz dokuz dermanyň beren güýjüni berkitmelidi. 

Kyrkynjy dermany içip Ibn Sina (Lukman Hekim) gözüni açmalydy 

we uludan demini almalydy. Muňa seredip haýran galyp duran şägirt, 

ellerini titredip, aljyrap kyrkynjy dermanly gaby elinden gaçyrýar, 

derman bolsa çägäniň üstüne dökülýär we ýere siňip gidýar. Birnäçe 

minut wagt geçenden soňra şägirdiň öňünde jansyz jeset ýatanmyş.
1
            

Abu Aly Ibn Sina Hemadan şäheriniň günorta diwarynyň 

ýakynynda jaýlanypdyr.  

Eger onuň adyny bu gün lukmana aýtsaň, onda ol bu beýik 

lukman diýip jogap berer. Matematikler: ―ol beýik astronom we 

matematik‖, emma, geologlar ―ol tebigy ylymlaryndan, aýratyn-da 

geologiýadan teoretiki alym‖ diýip jogap bererler. Şeýle-de Ibn Sina 

öz döwrüniň beýik sazandaçysy, edebiýatçysy we şahyry 

hasaplanylýar. Bu beýik adamyň doly ady Abu Aly Hüseýin ibn-

Abdyllah ibn-Hasan ibn-Aly ibn-Sinadyr. 

Ondan bäri iki ýüz, dört ýüz we ýedi ýüz, takmynan müň ýyl 

geçdi. Emma häzirem bu ýerlerden Bagdada barýan syýahatçy: ―Bu 

ýerde kim jaýlanan?‖ diýip sorasa, ýerli adamlar ýuwaşlyk bilen: ―Bu 

Abu Aly Ibn Sinanyň -  Beýik Lukmanyň, Beýik ynsanyň mazary‖ 

diýip jogap berýärler. 

OMAR HAÝÝAM 

 

Beýik Saparmyrat Türkmenbaşynyň Mukaddes 

Ruhnamasynda beýan edilişi ýaly, türkmen halky 5000 ýyllyk 

taryhynyň dowamynda her biri özüniň şan-şöhraty, medeniýeti we 

dürli üstünlikleri bilen adamzat taryhynda möhüm yz galdyran 

döwletleriň 70-den göwragyny gurupdyr. Şol döwletlerde bolsa beýik 

hökümdarlar, serkerdeler bilen bir hatarda dünýä ylmynyň ösüşüne 

uly goşant goşup, meşhurlyk gazanan we bitiren hyzmatlarynyň 

saýasynda atlary müdümilik ebedileşen alymlaryň hem onlarçasy 

ösüp ýetişipdir. Şeýle alymlaryň biri-de beýik alym, matematik, 

astronom we şahyr Omar Haýýamdyr.
1
  

 

 
 

Ebul-Feth Omar Haýýam ibn Ibrahym.
2
 

 

Omar Haýýamyň watany Horasan – Hazar deňziniň gündogar 

we günorta-gündogar tarapynda ýerleşýen sebitdir. Häzirki döwürde 

Horasanyň günorta bölegi Meşhet we Nişapur şäherleri Eýranyň 

demirgazyk, Türkmenistanyň Ahal we Mary welaýatlarynyň 

territoriýalaryny öz içine alýar. Häzirki Owganystanyň Gerat we Balh 

şäherleri bolsa Horasanyň gündogar bölegidir.            

Asyl ady Ebul-Feth Omar Haýýam ibn Ibrahym bolup, ol 

alym hem şahyrdyr. Ol şygyrlarynda Haýýam edebi lakamy bilen 

meşhurlyk gazanypdyr. Günbatarda Zeltmaher (Seltmahar) diýen at 

bilen tanalan Omar Haýýamyň doglan wagty barada anyk maglumat 

ýok. Ol hakda dürli maglumatlara duş gelmek bolýar. Mysal üçin, 

dürli taryhy we edebi çeşmelerde alymyň doglan ýylynyň 1040-njy 

ýyldygy aýdylsa, hindi alymy Swami Gowindi Tirtha goroskop 

maglumatlaryna salgylanyp geçiren hasaplamasy esasynda Omar 

Haýýamyň doglan senesi, ýagny 1048-nji ýylyň maý aýynyň 18-i 

diýip görkezýär. Bu sanlaryň nä derejede dogrudygy belli däl. Ýöne 

çeşmeleriň ählisinde alymyň XI asyryň ortalarynda Horasanyň 

Nişapur şäherinde doglandygy aýdylýar.
1
 

Nişapur şäheri Eýranyň gündogarynda bolup, gadymy 

Horasan welaýatyna degişlidir. Bu şäher merkezi XI asyrda esasy 

söwda we medeni merkezi hasaplanylypdyr. 

Omar Haýýamyň çagalyk we ýetginjeklik ýyllary Nişapurda 

geçýär. Onuň maşgalasy barada taryha belli bolan hiç hili maglumat 

saklanyp galmandyr. Haýýam lakamy ―çadyr ussasy‖ diýen manyny 

aňladýär we kakasynyň senetçi ussasy bolanlygyny görkezýär. Omar 

Haýýamyň maşgalasynyň, öz ogluna ýeterlik bilim bermäge 

mümkinçiligi bolupdyr. 

Şol döwürlerde Nişapur Gündogar ylmy merkezi 

hasaplanypdyr. Horasanyň ähli künjeklerinden we Eýranyň hemme 

ýerinden, şeýle-de arap dünýäsinden ylym we bilim öwrenmek 

maksady bilen şu ýere gelipdirler. Bu ýerde ―Almaza çarh, adama 

bolsa bilim gerek‖ diýen nakylyň döremegi ýöne ýerden däldir. Has 

tanymal we baý adamlar bolsa bu ýerlerde özleriniň kitaphanalaryny 

döretmäge çälyşýardylar. 

Omar Haýýamyň kakasy Ybraýym öz ogluny okatmak üçin 

şol döwrüň iň oňat mugallymlaryny çagyrypdyr. Tanymal alym, 

teolog, alymlaryň we ylmy-barlag bilen meşgullanýanlaryň 

ýolbaşçysy Nasyreddin Şyh Muhammet Mansur Omar Haýýamy 

okadypdyr, terbiýeläpdir. Nişapurda oňat tanalýan bu alym 

Pifagoryň: ―Adamyň asudalygy paýhasyň kanunlaryna esaslanan 

mahalynda nähili oňat bolýar‖ diýen sözlerini öwrän-öwran 

gaýtalamagy gowy görýär eken. Muhammet Mansur okatmakda 

paýhas bilen logikany aýratyn möhüm hasap edensoň, ol özüniň 

okatmak ulgamyny şu esasda gurupdyr. Onuň okuwçylary aýdýan 

sözlerini gaýtalap, mugallyma ýakymly bolar ýaly, soltanyň sözlerini 

hem gaýtalaýarmyşlar. Soňra bolsa: ―Hakyky bilimiň iň esasy şerti 

düşündirişi takyk logiki kesgitlemekden ybaratdyr‖ diýer eken. 

 

 
 

Omar Haýýam barada al-Beýhakynyň ýatlamasy (bellikleri).
1
 

                                                 
1
 Internet ulgamyndan alnan maglumatlar. 



 245 

 

Tiz wagtyň içinde Omar şol döwrüň ylymlarynyň hemmesini 

diýen ýaly ele alypdyr. Ol matematika, fizika, geometriýa, 

astronomiýa we astrologiýa, filosofiýa we geologiýa, arap we pars 

edebiýatlary, taryh we beýleki ylymlar bilen meşgul bolupdyr. XV 

asyrda ýaşap geçen ýazyjy alym Ýar Ahmet Tewrizi ―Omar Haýýam 

17 ýaşynda filosofiýanyň ähli ýaýlymyndan çuň bilim alypdyr‖ diýip 

habar berýär. Ol Omary dil bilimini, musulman hukugyny we 

taryhyny oňat bilýän adam hasap edipdir. Beýhaky käbir meselelerde 

Haýýamy Ibn Sina bilen hem deňeşdiripdir. Ol: ―Haýýam filosofiýa 

ylmynyň dürli ugurlarynda Abu Alynyň yzyna düşüpdir‖ diýip 

belleýär. 

                            

 
 

Omar Haýýamyň durmuşy we işleri bilen baglanyşykly şäherler.   

Köp adamlar baýlyk hökmünde golýazma bolsun, öwadanlap 

ýazylsa-da tapawudy ýok kitaplary gymmat bolsa-da satyn 

alýardylar. Şonüň üçin hem satyn alnan kitaplar ýöriteleşen jaýlarda 

saklanypdyr. Kitaplaryň gymmat bolandygyna garamazdan, 

kitaphanany hojaýynlar bilim aljak bolup gelýän her bir adama öz 

gapylaryny giňden açypdyrlar.
1
  

Muňa mysal hökmünde, Hişapuryň kazysy Ibn Hibban 

kitaphanaly öýini, ýaşaýyş jay bilen miras galdyrypdyr. Oňa goşmaça 

hökmünde şu ýerde meşgullanýan her bir ynsana stipendiýa tölemegi 

we mugt naharlamagy talap edipdir. IX asyryň ortalaryna Aly ibn 

Ýahýa al-Munajjim öz mülkinde ajaýyp kitaphanany gurýar we oňa 

―Akyllaryň hazynasy (Hizanatal-hikma)‖ diýip at berýär. Bu ýere 

musulman äleminiň ähli ýerinden adamlar gelip başlaýarlar. Olardan 

daşary gelen adamlaryň ähli çykdajylary, iýip-içmesi we ýatmak üçin 

jaýlary hojaýynyň hasabyna tölenipdir. Yspyhanyň bir baý dindary 

we mülk eýesi özüne kitaplary satyn almak üçin 300000 dinar(2.4 

grama barabar bolan altyn teňňesi) pul harçlaýar.  

Horasanyň bir baý danasy As Sahyp, Samanylaryň 

hökümdarynyň özüne wezir bolmak üçin eden teklibine, bu ýere 

göçüp gelmegiň kyn boljakdygy sebäpli boýun towlaýar. Onuň 

öýünde diňe dine degişli bolan kitaplary sananda 400 sany düýe 

ýüküniň boljakdygy sebäp bolýar. 

Horasanyň kazysy Abul al-Mutrif aradan çykandan soňra, 

onuň kitaplaryny bir ýylyň dowamynda satypdyrlar, 40000 dinar pul 

gazanypdyrlar. Wezir Ibn Killis özüniň hususy akademiýasyny açyp, 

ol ýerde alymlary, göçürüjileri we kitap jiltleýjileri saklamak üçin her 

hepdede 1000 dinar töläpdir. 1024-nji ýylda aradan çykan, wezir 

Ardaşir ibn Sabur ―Akyldarlaryň öýüni‖ esaslandyrýar.  

Onuň ajaýyp kitaphanasynda diňe Gurhanyň 100 nusgalygy 

saklanypdyr. Dünýä   ylymlaryna degişli, i ň  ökde  kalligroflaryň 

göçüren kitaplarynyň 10400 sanysy saklanypdyr. Horasanyň 

hökümdary halyf al-Aziziň kitaphanasynda 120000-den 200000-e 

çenli kitap saklanypdyr. 

Şol döwürde medereseleriň käbiri, ýörite döwlet gullugynda 

işlemek üçin şahsyýetleri taýýarlamak bilen meşgullanypdyr. Omar 

Haýýam öz bilimini artdyrmak maksady bilen Balh, Buhara we 

Samarkant ýaly şäherlerde okapdyr. 

Bu okuw mekdeplerinde matematika, fizika, astronomiýa, 

geografiýa, geometriýa ýaly ylymlaryň ýeten sepgitleri bilen 

gyzyklanyp, olary çuňňur öwrenmäge çalşypdyr. Olardan daşary 

Omar Haýýam filosofiýany, geosferany, Kurany öwreniş ylmyny, 

taryhy, kanunçylygy öwrenipdir.      

Özüniň janypkeşligi, öwrenmäge bolan höwesi, zehinidir 

ukyby alymyň dürli ylymlar bilen bir hatarda şygryýet äleminiň 

ussady we öz döwrüniň tanymal lukmany bolup ýetişipdir. Ol arap 

dilini we edebiýatyny hem kämil derejede bilipdir, bu dilde ýazylan 

şygyrlary okap, goşgy ýazmagyň usullaryny öwrenipdir. Haýýam 

özüniň edebi döredijiligini saz ýazmak işi bilen utgaşdyrmagyň hem 

hötdesinden gelipdir.
1
 

Omar Haýýamyň okan medresesinde okatmagyň ýokary 

derejesi hökmünde sapaklar ýatdan aýtmak däbi bolupdyr. Mutazilit 

al-Jubbai (Džubbai) 150 müň sahypalyk materialy ýazga seretmezden 

ýatdan aýdypdyr. Abu Aly al-Kali 5 tomluk kitaby ýatdan aýtmagy 

başarypdyr.  

X asyrda bolsa medreselerde sapaklary okamagyň täze usuly 

girizilýär. Onuň esasy mazmuny diňleýjileriň biri sapagyň ýazgysyny 

okapdyr, emma aram - aram kyn ýerlerini, mugallym okuwçylar bilen 

çekeleşmeler (disputlar) esasynda düşündirip geçipdir.  

Omar Haýýam arap dilinde oňat okamagy we Gurhana 

seretmezden onuň köp sanly süresini ýatdan aýtmagy başarypdyr.         

Ol takyk we tebigy ylymlaryň giň möçberini bilipdir. Omar 

Haýýam öz döwrüniň güýçli astrology, lykmany bolmak bilen şol 

wagtda saz ýazmagyň nazaryýetini has-da oňat özleşdiripdir. Ol 

Arhimediň, Ewklidiň, Aristoteliň arap diline terjime edilen işlerini 

has aýdyň öwrenipdir (Internet ulgamyndan alnan maglumatlar). 

Ýaş alymyň Nişapurdan gitmeziniň öň ýanynda onuň 

maşgalasynda örän pajagaly waka bolupdyr. 1066-njy ýylda 

Ybraýym aradan çykypdyr. Ol ogluna ajaýyp bilem berip ýetişipdi. 

Maşgalanyň maddy ýagdaýy hem öňşarlyk bardy. Omar kakasy 

pahyryň goýup giden mirasy bilen başyny çarap biljekdi, emma ol 

dünýä inen mekanyny taşlap gidipdi. Haýýamyň Mewerenahryň 

şäherlerine gitmegini kakasynyň aradan çykmaklygy bilen 

düşündirjek bolýan alymlar hem ýok däl.      

Garaz, haýsy sebäbe gorä bolsa-da, Omar Haýýamyň 

Nişapury taşlap gideni belli zatdyr. 

Omar Haýýam 18-19 ýaşlarynda bilim we ylym öwrenmek 

maksady bilen Samarkanda gelýär. Alym bu ýerde şäheriň uly 

abraýdan peýdalanýan baş kazysy Aby Tahyr Abd ar-Rahman ibn 

Alagyň goldawyndan peýdalanýar. Şäheriň kazysy ýokary derejede 

sowatly, dana adamlarynyň biri hasaplanypdyr, bu bolsa onuň 29 

ýaşynda şäheriň weziri bolmagyna sebäp bolýar. 

Takmynan 1069-1070-nji ýyllarda Garahanylar döwletiniň 

hökümdary Şams al-Mülküň çagyrmagy boýunça Omar Haýýam 

Buhara gelýär. Akyldaryň bu ýere gelmeginiň düýp sebäbi Abu 

Tahyryň, ýaş hana geljegi uly bolan alym barada gürrüň bermegi 

bolýar. Şol döwürlerde her bir hökümdar öz köşgünde tanymal dürli 

ugurdaky alymlary, şahyrlary, sazandalary, aýdymçylary we 

beýlekileri saklamak däbine eýerýär ekenler. Bu ýerde Omar Haýýam 

dürli ylmy işleri bilen meşgullanýan alymlar baştutan bolýar we ylmy 

barlaglary alyp barýar.
1
                         

Omar Haýýam Gurhany Kerimi ýatdan bilipdir, onuň islendik 

aýadyna düşündiriş bermegi başarypdyr. Şonuň üçin hem 

Gündogaryň öňde baryjy teologlary ondan maslahat almagy özlerine 

bagt bilipdirler. 

Omar Haýýamyň ylmy işleriniň esasy ugry matematika bolup 

durýar. Ol ýigrimi bäş ýaşynda ilkinji ylmy açyşyny edýär. 

―Algebranyň we almukabalanyň problemalaryny çözmek 

boýunça traktaty‖ XI asyryň altmyşynjy ýyllarynda Samarkant 

şäherinde ýazan ylmy eseridir, Ol eseri Omar Haýýama görnükli 

alym hökmünde şöhrat getirýär.  

                                                 
1
 Султанов Ш., Султанов К. Омар Хайям. Москва ―Молодая гвардия‖ 1987. 



 249 

XI asyrda Omar Haýyam öz ylmy işlerini Buharada ýazmagy, 

Garahan şasy Hakan Şams al-Mülkiň (1068-1079) köşgünde 

geçiripdir. XI asyryň şu ýyllaryna degişli ýazgylarda Buhara 

hökümdary Omar Haýýama hormat goýupdyr we öz ýanynda şa 

tagtynda oturdypdyr.  

Omar Haýýam 1074-nji ýylda Yspyhan (Isfahan) şäherine şa 

köşgüne, Mälik şanyň (1072-1092) gullugyna çagyrylypdyr.
1
    

Omar Haýýamyň durmuşynda 1074-nji ýyl iň ajaýyp, ýatda 

galjak sene bolupdyr, onuň ýigrimi ýyllyk önjeýli ylmy işleriniň 

döwri başlanypdyr.  

Şol döwürlerde Yspyhan şäheri seljuk türkmenleriniň güýçli 

döwletiniň paýtagty bolup.dyr. Bu döwlet günbatarda Orta ýer 

deňzinden başlap, gündogarda Hytaýýň araçägine çenli uzalypdyr. 

Mälik şa öz köşgüne dünýäniň hiç ýerinde bolmadyk owadanlygy we 

bezegi beripdir. Bu ýerde köp möçberdäki gullukçylar hyzmat 

edipdirler. Olaryň arasynda: ýarag göterijiler, sakçylar, şahyrlar, 

heýkeltaraşlar, ussalar, sazandalar, ýomakçylar, tebipler we ş.m. bar 

eken.  

Mälik şanyň soltanlyk eden döwründe Yspyihan şäheri 

ýurdyň merkezi bolmak bilen bu ýerde köp sanly wajyp sosial - 

dolandyryş we medeni çäreler işlenilip taýýaralanylýar we durmuşa 

ugrukdyrylýar. Döwletiň şeýle ýokary derejä galmagynda, onuň 

weziri Nyzam al-Mülküň(1018-1092) ýerine ýetiren işleri diýseň 

ajaýypdyr. Nizam al-Mülk öz döwrüniň iň sowatly şähsyýetleriniň 

biri bolman, eýsem döwleti dolandyrmaga hem tejribesi bolupdyr. Ol 

basylyp alnan ýerlerde özboluşly durnuklulygy we tertibi, şonuň 

ýaly-da adamlaryň ekerançylyk we senetçilik işleri bilen 

meşgullanmagy üçin amatly şertleri döredipdir. Nyzam al-Mülk 

ylmyň  ösmegi  üçin  goldaw beripdir, Yspyhanda we  imperiýanyň 

beýleki iri şäherleri bolan - Bagdatda, Basrada, Nişapurda, Balhda, 

Merwde, Geratda ylmy akademiýalary, ýagny weziriň öz ady bilen 

baglanyşykly ―Nizamiýalary‖ açypdyr. Nizam al-Mülk Yspyhan 

akademiýasy üçin ajaýyp binany, baş metjidiň ýanynda gurdurýar we 

Yspyhanda okatmak maksady bilen imperiýanyň beýleki 

şäherlerinden has tanymal alymlary çagyrypdyr.  

Yspyhan şäheri gymmatly golýazma kitaplarynyň toplumy we 

durnukly medeni däpleri bilen hem Gündogara meşhur bolupdyr.  

Omar Haýýam Mälik şanyň iň hormatlaýan adamlarynyň biri 

bolupdyr. Nizam al-Mülk Omar Haýýama Nişapura we onuň 

töweregindäki sebitlere  häkim bolmagy teklip edipdir, emma ol 

adamlary dolandyrmagy, ýagny buýurmagy we gadagan etmegi 

başarmaýandygyny aýdypdyr. Onda Nizam al-Mülk Omar Haýýama 

10000 altyn dinar (bu şol döwürde ägirt pul hasaplanypdyr) ýyllyk 

hak töläpdir, bu pul oňa hiç hili päsgelçiliksiz ylym bilen 

meşgullanmaga mümkinçilik döredipdir. 

Omar Haýýam Mälik şa tarapyndan Nizam al-Mülkiň teklip 

etmegi bilen köşkdäki obserwatoriýany dolandyrmak üçin 

çagyrlypdyr. Mälik şä öz köşgüne şol döwrüň iň görnükli 

astonomlaryny ýygnap, şol döwürde ulanylýan kalendary täzelemegi 

buýrupdyr. Bu işi amala aşyrmak maksady bilen obserwatoriýany 

gurmak we abzallary, enjamlary almak üçin köp mukdarda pul 

serişdesini goýberipdir. Alymlaryň egin-egne berip, birnäçe 

ýyllyaryň dowamynda çeken zähmetleriniň netijesinde döwrüň iň 

takyk kalandaryny işläp düzmeklik oňa başardypdyr.
1
            

Omar Haýýamyň döwründe astronomiýa ylmy astrologiýa 

bilen aýrylmaz baglanşykly bolupdyr. Bu ylym orta asyrlarda amaly 

maksatlar (ekerançylyk, maldarçylyk, aw-awlamak) üçin zerur 

bolupdyr.  

Yspyhanda Mälik şanyň köşgünde Omar Haýýam matematika 

bilen meşgullanmagyny dowam edýär. 1077-nji ýylyň ahyrynda ol 

―Ýewklidiň kyn ýagdaýlaryny düşündirmek boýunça traktat‖ atly 

geometriki işini tamamlapdyr. Omar Haýýamyň matematiki 

işlerinden biziň günlerimize gelip ýetenleri iki sanydyr, olardam 

birinjisi 1060-njy ýyllarda ýazylan, ýokarda agzalan algebraik 

traktaty bolup, adatdan daşary wajyp nazary netijeleri özünde 

saklapdyr. Ol matematika ylmynyň taryhynda ilkinji bolup, 

deňlemeleriň esasy görnüşleriniň: çyzykly, kwadrat, kub (hemmesi 

25 görnüşli) toparlanyşyny beripdir we kub deňlemäni çözmegiň 

teoriýasyny işläp düzüpdir. Omar Haýýam ilkinjileriň biri bolup 

geomeriýanyň algebra bilen arabaglanyşygynyň bardygyny 

esaslandyrypdyr. Omar Haýýam algebraik deňlemeleri geometriki 

usul bilen çözmegiň teoriýasyny esaslandyrypdyr, şonuň netijesinde 

bolsa matematiki ylmyna üýtgeýän ululyklar baradaky pikiriň 

girizilmegini gazanypdyr. Omar Haýýamyň ýokary algebranyň hem-

de ýewklidiki däl geometriýanyň esaslaryna degişli bolan kitaby, 

Ýewropanyň alymlaryna köp asyrlaryň dowamynda näbelli bolupdyr. 

Şonuň üçin Ýewropalylar 4-5 asyrlaryň dowamyndaky wagty talap 

edýän ýoly geçmäge mejbur bolupdyrlar. Omar Haýýamyň ýene-de 

bir ―Arifmetikanyň kynçylyklary‖ atly matematiki işinde (bu irki 

işiniň mazmuny biziň döwrümize gelip ýetmändir, ol barada 

algebraik traktatynda maglumat berýär), bitin sanlardan islendik 

derejeli kökleri almagyň usullary esaslandyrylýar. Omar Haýýamyň 

bu usulynyň esasynda soňraklar köp derejeli deňlemeleri çözmegiň 

usuly bolan Nýutonyň binomy goýlandyr. 

Omar Haýýam Yspyhanda ýaşan döwründe Ibn Sinanyň käbir 

ylmy eserlerini arap dilinden parsça geçiripdir. Şonuň bilen birlikde 

akyldar görnükli arap şahyry Abu-Alýa-al-Marriniň(973-1057) 

eserlerini öwrenmek bilen hem meşgullanypdyr.
1
 

Omar Haýýamyň Mälik şanyň köşgündäki 12 ýyllap işi 1092-

nji ýylyň ahyrlarynda üzülipdir. Näbelli ýagdaýda soltan aradan 

çykypdyr, ondan bir aý öň bolsa Nizam al-Mülk öldürilipdir.  

Omar Hayýamyň Mälik şanyň aýaly Turkan hatynyň 

köşgündäki ýagdaýy öwerlik bolmandyr. Turkan hatynyň Nizam al-

Mülki ýigrenenligi sebäpli, onuň ýakynlaryna hem ynam 

bildirmändir. Omar Haýýam Mälik şä ölenden soňra ýene-de bir az 

wagtlap obserwatoriýada işläpdir. Ol öňki ýaly goldaw, ýagny 

ýaşamak we işlemek üçin serişde almasa-da Turkan hatynyň 

köşgünde belli bir wagt aralygynda baş astrologyň we lukmanyň 

wezipesini ýerine ýetiripdir. 

Yspyhan şäheri Mälik şa öleninden soňra özüniň şalyk we baş 

ylmy merkezi ýagdaýyny ýitirýär. Omar Haýýamyň işlän 

                                                 
1
 Султанов Ш., Султанов К. Омар Хайям. Москва ―Молодая гвардия‖ 1987. 

obserwatoriýasy boşapdyr we köp wagt geçmänkä ýapylypdyr. 

Imperiýanyň paýtagty Merw(Mary) şäherine geçirilipdir.  

Taryhy maglumatlara görä Omar Haýýam Soltan Sanjar 

döwründe Merw şäherinde hem işläpdir, ol ömrüniň ahyrynda öz 

dogduk mekany bolan Nişapura gaýdyp gelýär we ömrüniň soňky 

ýyllaryny şol ýerde geçirýär. 

Omar Haýýamyň ýogalan ýyly anyk belli däl. Onuň aradan 

çykan, hakykata ýakyn senesi 1131-nji ýylyň dekabr aýynyň 11-i 

hasaplanylýar. Omar Haýýamyň ömrüniň soňky sagatlaryna degişli 

käbir maglumatlar XII asyryň edebiýatlarynda biziň günlerimize 

gelip ýetipdir. Abu-Hasan Beýhaky özüniň getirýän maglumatynyň, 

akyldaryň ýakyn garyndaşlaryndan eşidendigini belleýär. Beýik alym 

ölmeziniň öň ýanynda Ibn Sinanyň ―Sagalmagyň kitaby‖ eserini üns 

bilen okapdyr we ―Yeke-täk we köplük‖ diýen bölümine ýetip, iki 

sahypanyň arasynda diş arassalaýjyny goýup, miras galdyrmak 

maksady bilen zerur adamlary çagyrmagy sorapdyr. Şol gün ol hiç 

zat iýmändir we içmändir. 

 

Filosofiýa degişli ylmy pikirleri 

  

Omar Haýýamyň filosofiýa ylmyna degişli bolan işlerini onuň 

iki sany esasy traktatlarynda: ―Ýaşaýşyň ähliumumylygy hakdaky 

traktat‖ we ―Barlyk hakdaky traktat‖ atly ylmy eserlerinde barlyga 

we akyl-paýhasa degişli öz düşünýän maglumatlaryny berýär.
1
   

Omar Haýýam akyl-paýhas bilen jany deňeşdirip, olaryň biri-

biri bilen baglanyşygyny hem-de funksiýalaryny görkezipdir. Şu 

mynasybetli ol aşakdakyny belleýär: ―Her bir akyl üçin ruh (jan) bar, 

çünki paýhas ruhsyz bolmaýar, ruh hem paýhassyz bolup bilmez. 

Aklyň we ruhyň hersi asmanyň hökümdarlary bolup, öz asmanlaryny 

herekete getirýärler, özem ruh işi bilen akyl bolsa söýgi bilen 

hereketlenýär. Şonuň üçin hem akyl ruhdan ýkarydyr hem-de 

mertebelidir we hökman barlyga ýakyndyr‖ diýip belleýär. 

                                                 
1
Baýramsähedow N. Gündogaryň beýik danalary. Aşgabat ş. ―Magaryf‖ neşirýäty. 

1992. 

Akyldar ruh bilen paýhasyň özara gatnaşygyny asman 

hereketiniň sebäbidir diýip düşünipdir. Diňe bir maddy dünýä däl-de, 

eýsem onuň paýhasly substansiýasy hem gutarnyksyzdyr we 

çäksizdir. 

Omar Haýýamyň älemiň gurluşyna garaýşy Abu Nasr al-

Farabynyňka, Abu Aly ibn Sinanyňka meňzeş bolsa-da, Pifagory, 

Platony, Plotini we beýleki grek danalaryny okan hem bolsa, ol hiç 

birisinden hiç bir zady göz-göni göçürip alan adam bolmandyr. Älem 

baradaky şeýle pikire Dante Aligeriniň ―Hudaýyň komediýasynda 

(Божественная комедия)‖ öz beýanyny tapypdyr. 

Omar Haýýam bu kitabynda ruh bilen akyl bir bütewi 

bolanda, olaryň wezipeleri dürli-dürli diýip düşünýär. Mysal 

hökmünde, akyl ýetirmekde dana akyl-paýhasyň roluny ýokarrak 

goýýar. Ol ikisini deňeşdirip şeýle: ―Akyl ýetirilýäne düşünmekde 

akyl-paýhasyň özbaşdakdygyna, ruhyň bolsa akyl ýetirilýäniň 

hakykatyna düşünmekde akyla mätäçdigine düşün. Ruhuň zerur 

sypatlary guwanç hem-de beýiklikdir. Şu sebäpden ol akyla 

meňzeşdir. Munuň subutnamasy düşünilýän wagtynda ruh hiç haçan 

akyla göriplik etmeýär, çünki ruh düşünmäge özüniň ukyby 

akylyňkydan köp diýip hasap edýär. Emma onuň düşünişi 

takmynandyr hem-de bütinleý hakykat däldir. Ruhyň we aklyň bu 

meňzeşligi tebigydyr, onuň netijeleri duýgularda ýüze çykýar‖ diýip 

belleýär.
1
 

Akyldaryň düşünmegine görä, barlyk çylşyrymly zatdan 

(predmetden, meteriýadan) we sada elementlerden (ilkinji 

başlangyçdan, ilkinji esaslardan) ybarat. Umumy element bölünýän 

we bölünmeýän böleklerden durýar. Umumy elementi bilmek üçin 

bölekleýin zady bilmek hem zerur. Alym umumy elementiň birnäçe 

taraplaryny görkezýär. 

Omar Haýýamyň pikirine görä, aýratyn alnan bir jisim, şol 

sanda adam we haýwanlar, şeýle-de ösümlikler hem materiýanyň 

döreden predmetidir. Ol adamy tebigata, haýwanlara gapma-garşy 

goýmaýar. Alym adama barlygyň akyl-paýhasa eýe bolan kämil 

                                                 
1
 Baýramsähedow N. Gündogaryň beýik danalary. Aşgabat ş. ―Magaryf‖ neşirýäty. 

1992. 

görnüşi hökmünde seredýär. Adam diňe duýup oňmaýar, ol akyl 

ýetirmäge-de ukyplydyr, özüni akylly-paýhasly alyp-da baryp biler. 

Beýik Dana barlygyň mydama ösüşdedigini nygtaýar, ol ähli 

bar zadyň gözbaşy ahliumumy tendir diýen düşünjä gelýär. Elbetde, 

bu idealistiki düşünjedir, emma akyldaryň ähli zadyň gözbaşy hudaýy 

juda abstrakt göz öňüne getirýändigini bellemek bolar. 

Omar Haýýam örän täsin gyzykly pikirleri öňe sürýär, onuň 

göz öňüne getirişine görä, ähliumumy(wseobşiýe) ten asmandan, 

planetalardan we tebigat şalygyndan ybaratdyr. Tebigat şalygy hem 

dört sany esasy başlangyçdan: otdan, howadan, suwdan we toprakdan 

düzülýär. Ýer hem öz gezeginde minerallar we haýwanlardan we 

ösümliklerden durýar. Haýwanlar ten duýgusyna, hereket etmäge 

ukyplydyr, haýwanat dünýäsiniň çür depesinde adamzat durýär, ony 

beýleki haýwanlardan gepläp bilmek ukyby tapawutlandyrýar. Adam 

ähliumumy zada akyl ýetirip biler we akyl ýetirmelidir. Adam öz 

öňünde şeýle maksady goýmasa, ol ömürboýy tümlükde ýaşar, hiç 

haçan ösmez. 

Akyldaryň ýokarda bellenen filosofiki eserlerinden başga-da 

―Ýaşaýyş hakynda traktat‖ we ―Üç sowala jogap‖ ýaly işlerini 

ýazýar. Omar Haýýamyň filosofiýasy-da, dünýägaraýşy hem onuň 

poeziýasynda – rubagalarynda has açyk görünýär.                                              

 

Matematika degişli ylmy işleri 

 

Omar Haýýamyň matematika boýunça açyşlaryna has anyk 

seredip geçeliň. Bize belli bolan alymyň matematiki netijeleri aýratyn 

hem algebranyň esasy üç ugruna: paralleller we gatnaşyklar 

teoriýasyna hem-de sanlary öwrenmäge degişlidir.  

Algebra baradaky ilkinji arap dilindäki ylmy işi 830-njy ýylda 

Muhammet ibn Musa al-Horezmi ýazýar. Musa al-Horezminiň 

―Algebra we almukabala hasaplamalary boýunça gysgaça kitaby‖ 

onda sekilleri ölçemäge we mirasy bölmäge degişli çyzykly 

deňlemeleriň uly ýygyndysy barada maglumatlar getirilýär we ony 

iki bölege bölýar. Kitapda bir tarapdan algebraik hasaplamalaryň 

başlangyjy – algebraik üýtgetmeleriň düzgünleri we biragzalar hem-

de köpagzalar bilen tilsimler, şeýle-de deňlemäni normal ýagdaýa 

getirmek üçin ―al-jebriň‖ we ―al-mukabalanyň‖ düzgünlerini öz içine 

almak ýaly meselelere seredilýär. Soňki iki düzgün deňlemäniň 

aýrylýan agzalaryny onuň beýleki bölegine alamatyny üýtgedip 

geçirmekden, ol ýerde bolsa ters alamaty bilen goşulýar we 

deňlemäniň iki böleginde hem bir-birleri bilen deň agzalaryny özara 

gysgaltmakdan ybarat. Ondan daşary, deňlemäniň uly agzasynyň 

koeffisiýentini bire deňlemek zerurdyr. Beýleki bir tarapdan çyzykly 

we kwadrat deňlemeleriň çözülşiniň alty sany normal formasynyň 

düzgünleri berilýär. Deňlemäniň her bir üçagzaly formasyna, 

çözmegiň özboluşly geometriki netijeli düzgünleri getirilýär. Bu 

ýerde esasy düzgünler, deňlemäniň diňe položitel kökleri bolan 

ýagdaýynda ulanylýar.
1
 

Omar Haýýamyň algebraik ylmy işiniň tertibi boýunça bäş 

baba bölmek bolar: 1) giriş, 2) 1-njy we 2-nji derejeli deňlemeleriň 

çözülişi, 3) 3-nji derejeli deňlemeleri çözmek, 4) Tersine näbelli 

ululyklary saklaýan tersin deňlemeleriň görnüşine degişli 

maglumatlar, 5) goşmaça. 

Işiň ―Giriş‖ babynda algebranyň predmet hökmünde 

kesgitlemesini we usullaryny biz ilkinji gezek görýäris. Omar 

Haýýamyň bu işinde: ―algebra – bu diskret(ýa-da ―absolýut san‖ 

natural sanlar) ýa-da üznüksiz(akyldar ölçenilýän ululyklar 

hökmünde çyzyklary, üstleri, jisimleri we wagty belleýär) näbelli 

ululyklardyr‖ diýlip berilýär. 

Şol döwürlerde gündogaryň alymlary kub deňlemäni sanlar 

arkaly çözmegiň ýollaryny agtarypdyrlar. Bu ýagdaýa oňat düşünen 

Omar Haýýam şu ugurda işläpdir we öňe gidipdir. Ol deňlemäniň 

üçünji derejelisininiň dürli görnüşleri hakynda-da öz garaýyşlaryny 

beýan edipdir. Ol diňe bir birinji üç dereje däl-de, eýsem ―san, zat we 

kwadrat‖ bar, belki, bizden soňkular bulara oňat düşünip bilerler 

diýip umyt edipdir. Bu ýerde alym has irki döwürlerde algebranyň 

ulanylyşy hakynda maglumatyň galmandygyny belki, ol hakynda hiç 

zadyň ýazylanam däldigini, ýazylan bolsa-da öz dilimize 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

geçirilmändigini gynanç bilen belläpdir. Akyldar grek alymlary 

Mahany, Arhimed, Abu Japar Hazini ýaly matematikleriň adyny 

tutup, olaryň algebra bilen meşgul bolandyklaryny hem habar berýär. 

 

 
 

Omar Haýýamyň matematika traktatyna degişli bolan mysaly 

göçürmesi(Pariž kitaphanasyndaky golýazma).
1
 

                                                 
1
 Султанов Ш., Султанов К. Омар Хайям. Москва ―Молодая гвардия‖ 1987. 

Omar Haýýamyň pikirine görä matematika ylmyna uly 

hormat goýmaly. Ol algebra we almukabala sungatyny ylmy sungat 

hasaplap, onuň dersini bolsa absolýut san we ölçenilýän ululyk diýlip 

kesgitlemegi dogry hasap edipdir. ―Algebra – ylmy sungatdyr. Onuň 

dersi absolýut sandyr we näbelli bolan ölçenilýän ululykdyr‖ diýip 

gürrüňi edilýän traktatda ýazypdyr. Çünki ol şol sungatyň üsti bilen 

uçursyz köp açyşlar edip boljakdygyna ynanypdyr. 

Absolýut san we ölçenilýän ululyk näbelli, emma haýsydyr 

bir näbelli zada degişli bolup, şonuň üsti bilen näbellileri anyklap 

hem kesgitläp bolar. Bu zat san, ýa-da hiç zat bilen bagly bolmadyk 

gatnaşyk bolmaly diýip, Omar Haýýam traktatynda belleýär.  

Görnükli matematik alymy Ž. E. Mantýulo özüniň 

―Arifmetikanyň taryhy‖ atly meşhur işinde kwadrat deňlemelerde 

araplaryň has öňe gidendiklerini, şol sanda Omar Haýýamyň ―Kub 

deňlemeleriň algebrasy‖ atly golýazmasynyň hem Leýden şäheriniň 

kitaphanasynda bardygyny, emma algebra bilen gyzyklanýanlaryň 

içinde arap dilini bilmeýändiklerini gynanç bilen habar berýär. 

Professor B. A. Ýuşkýewiç hem ―Haýýamyň kitabynyň XV - XVI  

asyr Ýewropa matematikasyna mälim bolman galandygyna 

gynanmak bolar‖ diýip belleýär. B. A. Ýuşkýewiçiň pikirini dowam 

etdirip, ýewropaly alymlar Gündogar şahyrynyň, matematiginiň we 

astronomynyň eden çözgüdine ýetmek üçin köp zähmet çekmeli 

bolupdyrlar diýip ýazýar.
1
 

Eger-de Omar Haýýamyň açyşlary öz wagtynda hemmelere 

aýan bolan bolsady, onda Ýewropa alymlary onuň eýýäm açan 

zatlaryny täzeden açmak üçin köp güýç we 400 ýyl wagt sarp 

etmezdiler. Olara matematikanyň beýleki ugurlary boýunça täze 

açyşlar etmäge, netije-de bu ylmyň has oňat ösdürülmegine 

mümkinçilik köpräk bolardy.      

Omar Haýýam ―Algebranyň esasy meselesi sanly we 

geometriki näbellileri kesgitlemek bolup durýar‖ diýip ýazýar. Bu 

ýerde alym yslam yurtlarynyň matematikleriniň kub deňlemeleriň 

sanly çözgütlerini tapmak üçin çalşandyklaryny belleýär.       

                                                 
1
 Султанов Ш., Султанов К. Омар Хайям. Москва ―Молодая гвардия‖ 1987. 



 258 

Awtoryň bellemegine görä işi öwrenmegiň materiallary 

bolup, Ýewklidiň ―Başlangyç‖ we ―Berlenler‖ we Apolloniýanyň iki 

sany birinji kitaplary durýar. Ýewklidiň işleri kwadrat deňlemeleriň 

çözüliş düzgünlerini geometriki netijeleri çykarmak üçin, emma 

Apolloniýanyň eserleri bolsa kub deňlemeleriň teoriýasy üçin zerur 

bolupdyr. Bu ýerde Omar Haýýam ―üçünji derejeli deňlemeleriň 

çözgüdi sirkulyň we çyzgyjyň kömegi bilen alynmaýar‖ diýen ýaly 

matematikanyň taryhynda ilkinji pikiri aýdýar. Ol bu barada ―Şu 

görnüşli deňlemeleriň çözgüdi diňe kononik(ýönekeý) kesişmäniň 

häsiýetiniň üsti bilen subut edilip bilner‖ diýip belleýär (1637-nji 

ýylda şular ýaly pikir bilen görnükli matematik we astronom R. 

Dekart çykyş edýär, emma ýene-de iki ýüz ýyl geçenden soňra, 1837-

nji ýylda meşhur alym P. L. Wensel tarapyndan subut edilýär). 

Omar Haýýam kub deňlemeleri aşakdaky ýaly görnüşlerde 

berýär:                                            

х3+а=bx, х3+а=сх2, х3+сх2+а=bх,  

х3+bх+а=сх2, х3+а=сх2+bх. 

Şeýle-de görnükli alym kub deňlemeleriniň iki köküniň 

bardygy barada wajyp açyşy edýär.
1
    

Omar Haýýamyň algebra degişli ylmy işleriniň arasynda 

sanlardan islendik derejeli kökleri almagyň usuly barada hem eseri 

bardyr. Bu maglumatlar alymyň ―Arifmetikanyň kynçylyklary‖ atly 

işinde berilýär. Omar Haýýamyň bu usuly erkin natural görkezijiler 

üçin ―Nýutonyň binomy‖ diýilýän düzgüniň esasynda goýlan 

bolmagy mümkindir. Şular ýaly düzgüniň umumy formulirowkasyna, 

biz al-Kaşynyň işinde musulman alymlarynyň açyşy hökmünde duş 

gelýäris. Bu düzgüniň açylmagy Omar Haýýama degişli bolmagy 

hem mümkin.  

Omar Haýýamyň arifmetiki-algebraik meseleriniň içine uly 

bolmadyk ―Akyl terezisi‖ atly eseri hem degişlidir. Bu kitapda 

meşhur grek alymy Arhimediň mysalyna meňzeş bolan metalyň 

                                                 
1
 Матвиевская Г. П., Розенфольд Б. А. Математики и астрономы 

garyndysynda näçe mukdarda altynyň we kümüşiň bardygyny 

kesgitlemek boýunça klassiki meseläni çözmäge seredilýär. Görnükli 

alym bu meseläni çözmek üçin, berlen arassa metal altynyň we 

kümüşüň erkin slitkasynyň agramyny hem-de berlen garyndynyň 

agramyny howada we suwda kesgitleýär. Ol mysalyň iki sany 

çözgüdini getirýär. Birinjini gadymy gatnaşyklar teoriýasynyň 

usulyny ulanmak bilen çözýär. Beýlekisinde bolsa ―hasaplamak üçin 

has aňsat bolan‖ algebraik usulyny ulanýar.                                         

Haýýamyň ―Ýewklidiň kitabynda girişiň kynçylyklaryna 

degişli düşündiriş‖ atly ylmy işinde algebranyň we geometriýanyň 

käbir meselelerine seredilip geçilýär.     

800-nji ýyllarda Ýewkilidiň ―Başlangyjynyň‖ ilkinji arapça 

nusgasynyň döremegi yslam ýurtlarynda matematikanyň ösmegi üçin 

görnükli rol oýnaýar. Bu iş ýazylyp köpçülige ýaýran dessine, oňa 

düşündiriş berýän, soňra bolsa dessine tankyda sezewar bolýar. Omar 

Haýýamyň ýaşan döwrüne çenli, şeýle eserleriň arap dilindäki 

görnüşleriniň 30-a ýakynyny sanamak mümkin bolupdyr. Aýratynda 

işiň paralleller teoriýasyna degişli bolan V postulatyna esaslanan I 

kitabynyň aksiomatika we kesgitleme bölümleri, şeýle-de V kitabyň 

umumy gatnaşyklar teoriýasy we düşünmesi has kyn bolan X kitabyň 

kwadrat irrasionallar teoriýasy bölümleri esasy ünsi özüne çekýär.
1
 

Biz bu ylmy işiň çyzykly we kwadrat deňlemelere degişli 

bölüminde Omar Haýýam hiç hili täzelik getirmeýär. Alymyň algebra 

degişli bolan traktatlaryny derňeýji görnükli alym F. Wýopke ―Omar 

Haýýam kononiki kesişmäni saýlap almagy shematiki ýagdaýda 

geçiripdir‖ diýip belleýär. Aşakdaky shema saýlamagy gysga we 

aýdyň görkezýär. Eger-de κ, λ, μ, ν, ξ, η elementler +1 we -1 bolsa, 

bir ýagdaýda 0 deň bolmagy mümkin. Onda deňlemäniň üç 

sistemasyna degişli bolan çözgüdini gurmagyň normal formasyny 

kononik kesişmeleriň jübüti bilen aňlatmak bolar.  

I. Parabola: 

0
2

 byx  
kononik kesişme: 

02
2

 x
b

a
xky 

 
k = 0 parabola, k = 1 töwerek, k = -1 deň taraply giperbola.   

Olaryň kömegi bilen deňlemäniň çözgüdi gurulýar. 

 x2 + kbx + a = 0 

II. Parabola  y2 + кkx + kc = 0  

deňtaraply giperbola:  

0 akxy
 

Olaryň kömegi bilen deňlemäniň çözgüdi gurulýar 

x3 + kcx2 + ka = 0 

bu ýerde 
3 ak  ýa-da c  

III. Deňtaraply giperbola:  

0
b

a
bxxy 

 
Kononik kesişme: 

0
22

 








b

ac
xc

b

a
xky 

  
k = 1 töwerek, k = -1 deň taraply giperbola. 

Olaryň kömegi bilen deňlemäniň çözgüdi gurulýar 

02
2

234
 

















b
akaxkxb

ac
bxc

b

a
kx 

 
Olary bolsa x  a/b bölenden soňra aşakdaky deňlemä gelýär: 

x3  + cx2 + bx + a = 0 

bu ýerde , ,   ululyklaryň bahalary  +1 ýa-da -1 deňdir. 

 

Astronomiýa degişli ylmy işleri 

 

Biziň eýýamyzdan öňki döwürde gadymy grek alymlary 

ekerançylyk bilen baglanyşykly çäreleri amala aşyrmak üçin takyk 

kalendarlary düzmek üçin köp synanyşypdyrlar. Olar kalendarlary 

Günüň, Aýyň we beýleki asman jisimleriniň hereketlerini öwrenmek 

bilen düzmegi başarypdyrlar.
1
  

Astronomlar günleri sanamagy ýeňilleşdirmek hem-de 

beýleki kalendarlar bilen çapraz düşmezligini üpjün etmekden ötri, 

aýlaryň dowamlylygyny otuz gün diýip belläpdirler.       

Gadymy grekleriň oňat kalendar düzmek üçin eden ilkinji 

taryha belli bolan synanşygy, biziň eramyzdan öňki 434-nji ýylyna 

degişlidir. Muňa mysal edip astronom Metonyň işini almak mümkin. 

Meton 19 öwrülişikli (sikilli) kalendary dürmuşa ornaşdyrýar. 

Soňraklar bu kalendar metonyň öwrülişigi diýen ady alýar. Bu period 

özünde 6940 güni saklap, ýylyň dowamlylygy boýunça takyk 235 

sinodiki (Aý hasaby bilen) aýyna deňdir. Dogrudan hem, 6940 güni 

ýylyň dowamlylygy 235-e bölsek, onda sinodiki aýynyň ortaça 

dowamlylygy, 29,531914 güni alarys. Häzirki maglumatlara görä 

aýyň ortaça dowamlylygy 29.530588 güne deňdir. Başgaça aýdanda, 

Meton aý hasabynyň takyklygy, günüň dowamynda 2 minuta 

barabar. Meton öwrülişiginde ýylyň ortaça dowamlylygy 365.26316 

güne, bu bolsa dört asyrdan soňra öwrülişige girizilen ýulian 

ýylyndan (365.25 gün) 19 minut we 30 minut Metonyň döwründe 

ulanylan hakyky tropiki (365.2425) ýylyndan uzyndyr. Bu ýerde 

Wawilonda we Gresiýada ýyl hasaby üçin ulanlýan kalendar 

sistemasy, örän çylşyrymly bolupdyr. Gün tropiki we sinodiki aý 

ýyllarynyň kalendarlaryny bir meňzeş ölçegli bolmandygy sebäpli, 

bir-biri bilen deňeşdirmek mümkinçiligi bolmandyr.                          

1-nji tablisa 

Gün, Ay we beýleki kalendar aýlary   

Zodiak ýyldyzlar 

toparynyň aý 

hasaby  

Eýran Gün 

kelandarynyň 

aýlary 

Biziň 

kalendarymyzyň 

degişli aýlary 

Guzy Farwardin Mart-aprel 

Öküzçe Urdbihişt Aprel-maý 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 

Ekizler Hurdad Maý-iýun 

Leňňeç Tir Iýun-iýul 

Ýolbars (Şir) Murdad Iýul-awgust 

Gyz Şihriwar Awgust-sentýabr 

Terezi(Mizan) Mihr Sentýabr-oktýabr 

Içýan Aban Oktýabr-noýabr 

Keman 

(Abdalgolak) 

Azar Noýabr-dekabr 

Owlak (Dag 

tekesi) 

Daý Dekabr-ýanwar 

Gowa (Dolça) Bahman Ýanwar-fewral 

Balyk Isfandarmuz Fewral-mart 

 

Aý ýyly öz gezeginde 12 aýdan ýa-da 354 günden ybarat, ol 

bolsa öz gezeginde tropiki ýylyndan 11 gün gysgadygyny görkezýär. 

Şonuň üçin, käbir ýyllarda (takmynan her üç ýyldan) on üçünji aýy 

goşupdyrlar. Bular ýaly ýyllar özünde eýýäm 384 güni saklapdyr. 

Metonyň öwrülişik (sikil) kalendaryny düzmekde köp ýeňillikleri 

döredýär. Ol Gün ýyly bilen Aý ýylynyň arasynda sadaja 

arabaglanyşygy emele getirýär. Ondan başga-da ýyl tertibi boýunça, 

şu ýylda ähli seneleri, wagtyň geçmegi bilen olaryň gaýtalanýandygy 

sebäpli ýeňil kesgitlemek mümkin bolupdyr.
1
  

Metonyň öwrülişigi Wawilonda uzak wagtlap ulanylýar. Bu 

kelandar wawilon alymlarynyň işlerinden alnypmy ýa-da ýok, oňa 

bagly bolmazdan kesgitläpmi, belli däl. Bu öwrülişik birnäçe ýuz 

ýyllaryň dowamynda ulanylypdyr. Meton kalendary kesgitlenenden 

ýüz ýyl çemesi geçenden soňra astronom Kallipp metonyň 

öwrülişigini kämilleşdirýar. Ol 4 öwrülişigi 19 ýyldan birleşdirýär we 

olaryň jeminden 1 güni aýryp täze kalendar hasabyny girizýär. 

Kallippiň öwrülüşiginde 940 aý bolup, jemi 27759 güne deňdir. Bu 

ýerden tropiki ýylyň uzynlygyny, 365.25 güni (ýulian 

kalendaryndaky ýaly) alarys we sinodiki aýyň dowamlylygyny, 

29.530851 güni alarys, bu bolsa öz gezeginde 23 minut 

hakykysyndan uzyndyr. 

                                                 
1
 Internet ulgamyndan alnan maglumatlar.  

―Kalendar reformasyny amala aşyrmak bilen Omar Haýýam 

özüniň adyny ebedileşdiripdir‖ diýilýän pikiriň tarapynda durýanlar 

mamladyrlar. Kalendar alymyň astronomiýadan gazanan iň ajaýyp 

üstünligidir. Akyldaryň 1074-nji ýyldan başlap Merwdäki, şeýle hem 

Yspyhandaky obserwatoriýalarda işläp, astronomiýa ylymlaryna 

degişli parasatly pikirleriň ençemesini öňe sürendigini inkär edýän 

ýokdur. ―Mäligiň ýyl hasaby‖ ady bilen taryha giren kalendar 

reformasy hem şol ýyllarda ylmy esasda amala aşyrylýar.       

Omar Haýýam 1074-1092-nji ýyllarda Yspyhanda 

astronomiýa obserwatoriýasyna ýolbaşçylyk edýär. Bu 

obserwatoriýanyň esasy işleriniň biri bolup, kalendar reformasy 

durupdyr. Bu kalendar ―Mälik ýyl hasaby‖ diýlip atlandyrylyp 

görnükli Seljuk türkmen soltany Jelaletdin Mälik şaga niýetlenilýär. 

Şu kalendar barada has anyk durup geçeliň. Haýýamyň döwrinde 

seljuk-türkmenleriň döwletinde bir wagtyň özünde iki Gün we Aý 

kalendarlaryndan peýdalanypdyrlar. Gün kalendarynyň esasynda gün 

ýyly alnyp, ol bolsa Ýeriň Günüň daşyndan aýlanmak periodyna deň 

bolan wagt birligidir. Gün kalendarynyň dowamlylygy 365.2422 

güne deň bolup, wagt birliginde 365 gün 5 sagat 48 minut 46 sekunda 

deňdir. Emma Aý kelandarynyň esasynda Ýeriň daşyndan Aýyň 

aýlanmak periody goýulýar. Ol bolsa 29.5306 güne deň bolup wagt 

birliginde 354 gün 8 sagat 48 minut 36 sekunda barabardyr. Gadym 

döwürlerde Eýranyň we Merkezi Aziýanyň ýurtlarynda gün 

kalendaryndan peýdalanypdyrlar, bu bolsa zoroastriýa dininde 

goýlupdyr. Täze ýyl hökmünde ýazky deňgünlülik hasaplanypdyr. 

Eýranyň gün ýylynyň aýlary Zodiak ýyldyzlar toplumy boýunça 

alnyp, olar öz gezeginde degişli aýlarda Günüň görünýän hereketi 

bilen baglanyşyklydyr. Zodiak ýyldyzlar toparyna degişlilik-de, 

eýranyň Gün aýlary we biziň kalendarymyzyň aýlarynyň berlişini 1-

nji tablisanyň esasynda görmek mümkin(Internet ulgamyndan alnan 

maglumatlar).
1
  

Netijede ―Jelaleddiniň erasy‖ diýlip atlandyrylýan täze 

kalendar taýýar bolupdyr, ol 1074-nji ýylyň Nowruz aýynyň 15-nden, 

                                                 
1
Султанов Ш., Султанов К. Омар Хайям. Москва ―Молодая гвардия‖ 1987. 

ýagny täze ýyl baýramy – Nowruzyň öň ýanyndan girizilipdir 

(Internet ulgamyndan alnan maglumatlar).  

Aý kalendary musulmanlaryň dini kalendar hasaplanylýar. Bu 

kalenda-ryň ýyllary 622-nji ýylyň Gorkut aýynyň 16-syndan 

başlanýar. Eýranyň we Merkezi Aziýanyň halklary yslam dinini şu 

kalendar bilen kabul edipdirler, emma muňa garamazdan gadymy, 

meýdan işlerini geçirmek üçin amatly bolan eýran kalendaryny hem 

saklap galypdyrlar. Aý ýyly Gün ýylyndan 11 gün gysga bolup, ol 

ekerançylyk bilen meşgullanmaga amatly bolmandyr. Aý kalendary 

dini çäreleri geçirende we resminamalarda ulanylyp, Gün kalendary 

bolsa hojalyk işlerinde peýdalanypdyr. Gün kalendary bilen bilelikde, 

täze ýyl ―Nowruznama‖ bagyşlanan Nowruz baýramçylygy hem 

saklanyp galypdyr.     

Omar Haýýamyň kalendar reformasy barada görnükli 

musulman alymy Hasyreddin at-Tusy (1201-1274 ýý.) özüniň 

Ilhanyň(―Ilhanyň astronomiki tablisasy‖) we Muhammet Taragaý 

Ulugbekiň Guraganyň (―Guraganyň täze astronomiki tablisasy‖) 

jadidi zijlerinde maglumatlar berilýär.                          

At-Tusy täze ýyl hasabynyň uzakýyl (wysokos) ýyllarynyň 

tertibini tablisada getirýär. Ol öňkülerden dört ýyl bolmazlygy bilen 

bölünen uzakýyl ýyllaryň tertibini geçirýär (ýokarky sanlar – tertibi 

boýunça sanlar, aşakysy bolsa uzakýylyk ýyllarynyň tertibi). 

Muhammet Taragaý Ulugbek Omar Haýýamyň kalendarynyň 

1000 ýylyň dowamynda doly ýyllaryň sanyny aşakdaky tablisada 

getirýär (2-nji tablisa).   

Omar Haýýamyň kalendary boýunça 1000 ýylda 365242 güne 

deň bolup, onluk drobda bolsa 365242.534860 güne deň bolar. 

2-nji tablisa 

Mälik şanyň täze ýyl hasabynyň doly ýyllarynyň gün  

hasabynyň tablisasy 

Ýyllaryň 

sany 

Günleri Günleriň minutlary 

1 365 14 33 7 32 

2 730 29 6 15 4 

3 1 095 43 39 22 36 

4 1 460 58 12 30 8 

5 1 826 12 45 37 40 

6 2 191 27 18 45 12 

7 2 556 41 51 52 44 

8 2 921 56 25 0 16 

9 3 287 10 58 7 48 

10 3 652 25 31 15 20 

20 7 304 51 2 30 40 

30 10 957 16 33 46 0 

40 14 609 42 5 1 20 

50 18 262 7 36 16 40 

60 21 914 33 7 32 0 

70 25 566 58 38 47 20 

80 29 212 24 10 2 40 

90 32 871 49 41 18 0 

100 36 524 15 12 33 20 

200 73 048 30 25 6 40 

300 109 572 45 37 40 0 

400 146 097 0 50 13 20 

500 182 621 16 2 46 40 

600 219 145 31 15 20 0 

700 255 669 46 27 53 20 

800 292 194 1 40 26 40 

900 328 718 16 53 0 0 

1000 365 242 32 26 33 20 

 

 Omar Haýýamyň bu kelandary ulanmaga has sada bolup, ol 

33 ýyllyk periodlydyr. Onda uzakýyl ýyllary bolup 4, 8, 12, 16, 20, 

24, 28 we 33 ýyllar hasaplanylýar. Bu ýagdaýda ýylyň orta 

dowamlylygy 365+8/33+365.2424 güne deňdir. Hakyky Gün 

ýylyndan gyşarmasy 0.0002 güne deňdir. Beýle diýildigi, her 5000 

ýyldan soňra bir gün ýalňyşlyk gelýändigini aňladýar.
1
 

Deňeşdirmek maksady bilen, şu günki günde ulanýan 

grigorýan kalendarymyzyň takyklygyny alalyň. Bu kalendarda 400 

                                                 
1
 Internet ulgamyndan alnan maglumatlar. 

ýylyň dowamynda 99 sany uzakýylyny alýar. Ýylyň orta 

dowamlylygy 365+99/400+365.2425 güne deňdir. Onuň hakyky 

Gün ýylyndan tapawudy 0.0003 güne deňdir, onuň bolsa her 3333 

ýyldan bir gün ýalňyşlygyň gelýändigini görkezýär. Jemläp aýdanda 

Omar Haýýamyň düzen Gün kalendary özüniň takyklygy boýunça 

grigorýan kalendaryndan günüň dowamynda 7 sekunt takykdyr. 

Omar Haýýam we onuň kärdeşleri Yspyhan 

obserwatoriýasynda asman ýagtylgyçlaryna astronomiki 

gözegçilikleri geçirmek bilen, ýazky deňgünlülik boýunça diňe 

uzakýyllygyň (wysokos) yzygiderli döreýiş sistemasyny işleýärler. 

Emma soltan Jeleddin Mälik şaga kalendary durmuşa 

ornaşdyrypmaga, wagt näbelli sebäplere görä mümkinçilik bermeýär 

(Internet ulgamyndan alnan maglumatlar).  

Omar Haýýam 1095-1098-nji ýyllar aralygynda ―Nowruz 

nama‖ atly, täze ýylyň taryhyna degişli bolan işini ýazýar. Bu kitap 

aýratynda syýasat we propagandirlemek jähetden täsin eser bolupdyr.   

Omar Haýýam Yspyhanda ýaşan döwründe filisofiýanyň 

problemalary bilen meşgullanmagyň netijesinde has aýdyňlyk we 

ünslilik bilen Ibn Sinanyň ägirt möçberdäki ylmy eserlerini 

öwrenipdir. Ibn Sinanyň käbir ylmy eserlerini arap dilinden (ylymyň 

esasy dili hökmünde şol wagtlar arap dili ulanylypdyr) parsça 

geçiripdir. Şonuň bilen birlikde Omar Haýýam görnükli arap şahyry 

Abu-Alýa-al-Marriniň (973-1057) eserlerini öwrenmek bilen hem 

meşgullanypdyr.
1
 

Gündogar alymlarynyň arasynda akyldaryň kalendaryny 

öwrenenler, oňa baha berenler hem bardyr. Olardan ilkinji bolup 

Nasyreddin at-Tusy (1201-1274) şolaryň biri bolup durýar. Ol özüniň 

―Ylham astronomik tablisalarynda‖ Mälik şänyňky diýlip 

atlandyrylan täze ýyl hasaby hakynda maglumat berýär. Nasyreddin 

at-Tusy: ―Ýyl hasaby bagtly soltan Jelaleddin Mälik şa ibn Alp 

Arslan Çeljuk tarapyndan girizildi. Onuň ýylynyň başynyň Günüň 

Öwene giren gününden alynýandygy anyklanyldy, ýagny hakyky 

baharyň başlanýan wagtyna gabat gelýär‖ diýip ýazýar. Bu hakynda 

Merkezi Aziýanyň görnükli alymlarynyň biri soltan Muhammet 

                                                 
1
 
1
 Султанов Ш., Султанов К. Омар Хайям. Москва ―Молодая гвардия‖ 1987. 

Taragaý Ulugbek hem özüniň ―Gürgeniň täze astronomik tablisalary‖ 

diýen işinde belläp geçipdir.        

Omar Haýýam özüniň bäş kitapdan ybarat bolan uly filosofiki 

işini ýazýar. Olaryň alty sany: ―Durmuş we ýaşamak barada traktat‖, 

―Üç sany soroga jogap: dünýäde gapma-garşylygyň gerekdigine, 

determinizme we ömürlüge degişli‖, ―Ähli umumy predmet boýunça 

duýgynyň şöhlelendirilişi‖, ―Ähli umumy barlyk barada traktat‖ işini 

1080-1091-nji ýyllar aralygynda ýazýar. Soňky bäşinji ―Ahli umumy 

barlyk barada traktat‖ işini bolsa biraz soňrak, ýagny 1104-1110-njy 

ýyllar aralygynda ýazýar.  

Beýik alym ―Ýaşaýşyň ähliumumylygy hakyndaky 

traktatyny‖ takmynan 1110-njy ýyldan soňra ýazýar. Bu ylmy işini 

Muaýyt Mülküň ogluna bagyşlaýar. Şu kitabyň başynda Omar 

Haýýam şeýle diýip ýazýar: ―Men adalatly jenap Fahr Mülke, 

Muaýydyň ogluna hyzmat etmek bagtyna eý boldum, ol maňa özüniň 

mährini berdi, ol ähliumumy ylym barada ýatlama ýazmagy özüniň 

sadyk gulundan talap etdi. Bu traktat onuň haýyşyny 

kanagatlandyrmak üçin düzüldi. Eger-de alymlar we filosoflar 

adalatly çemeleşseler, şonda bu gysga ýazylan traktatyň ähli 

tomlaryndan peýdalydygyna göz ýetirerler‖. 

Bu aýdylanlardan birnäçe many gelip çykýar. Birinjiden, Fahr 

Mülküň wezir bolan döwründe Omar Haýýama ýene-de ykbalyň 

gülüp bakandygy, onuň üçin ylym bilen maşgul bolmaga 

mümkinçilik dörändigi görünýär. Ikinjiden, traktat hut weziriň 

haýyşy boýunça ýazylypdyr. Üçünjiden bolsa, iş ähliumumy ylma 

bagyşlanypdyr we gysgaça ýazylypdyr. 

Belli bolan maglumatlara görä, 1114-nji ýylda Omar Haýýam 

Merwde eken, görnükli alym Rozenfeld bilen Ýuşkewiçiň pikirine 

görä, akyldar şol ýyllarda ―Akyl terezileri‖ diýen kitabynyň üstünde 

işläpdir. Munuň şeýledigini Haýýamyň öz okuwçysy, merwli alym 

Abdyrahman al-Hazin hem habar berýär. Ol seljuklaryň döwleti 

döwründe ymam suw terezilerini öwrenýärdi diýen maglumat berýär. 

ABDYRAHMAN AL-HAZIN 

 

Abu Mansur Abd ar-Rahman al-Hazini meşhur astronom we 

fizika alymy hökmünde dünýä ylmyna bellidir. Ol soltan Sanjaryň 

köşgünde astrolog wezipesinde gulluk edýär. Alymyň gelip çykyşy 

wizantiýaly grek  hasaplanylýar. Onuň maşgala ýagdaýy barada hiç 

hili taryhy maglumat saklanyp galmandyr, emma onuň XI asyryň 

ikinji ýarymynda XII asyryň birinji ýarymynda ýaşandygy (bu 

çaklama beýik akyldar Omar Haýýam bilen Yspyhan 

obserwatoriýasynda işländigi bilen esaslandyrylýar) barada 

maglumatlar bar.
1
  

 

 
 

Gadymy terezileriň görnüşi.
2
 

 

Beýleki çeşmelere görä Al-Hazini Merwli Aly al-Hazini al-

Merweziniň guly bolupdyr. Bu beýik akyldaryň gelip çykyşy barada 

gapma-garşy gelýän käbir maglumatlara hem ylmy çeşmelerde duş 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 
2

gelinýär (muňa mysal edip, akyldaryň doglan ýeriniň Merw 

şäheridigi hakynda maglumatlary görkezmek bolar). Guluň eýesi 

meşhur alyma ýeterlik derejede bilim bermegi başarypdyr. Ol 

Merwdäki medreseleriň birinde beýik akyldar Omar Haýýamdan 

sapak alypdyr. Al-Hazini özüniň zehini, erjelligi we ukyby boýunça 

beýleki talyplardan tapawutlanýar. 

Abdyrahman al-Hazini özüniň ilkinji astronomiýa degişli 

―Soltan sanjar üçin oýlanan zij (az-Zij mutabar as-Sanjari as-sultani)‖ 

atly işini ýazýar. Bu eser jemi 12 kitapdan ybarat. Olardan: 1) 

hronologiýa, kalendarlar, wawilon, pars ahemenidleriniň we sosanid 

patyşalarynyň, hindi, Ptolomeýiň, rim we wizantiýa 

imperatorlarynyň, pars we siriýa Gün(Ýezdigerd we Selekwid 

eralary), musulman Aý we Gün, buidleriň we seljuk soltanlarynyň 

kalendarlary we hronologiki tablisalary,  2) trigonometriki tablisalar, 

olar öz gezeginde üç sany bölekden durýar. Olardan: a) tablisalar, 

çyzykly we kwadrat interpolirlenmegi, töweregiň diametrine bolan 

gatnaşygynyň dürli ýakynlaşan bahalary, b) ―Sinuslar, wektorlar we 

hordalar düzgünleri barada‖ – sinusyň, sinus – wesusyň we hordanyň 

çyzyklaryny tapmagyň düzgünleri, getirme formulalar, ç) 

―Kölegeleriň düzgünleri barada‖ – tangensiň we kotangensiň 

(―serpilen kölege‖ we ―tekiz kölege‖) çyzyklaryny, şeýle-de sekansyň 

we kosekansyň(―kölegeleriň  diagonallary‖) çyzyklaryny tapmagyň 

düzgünleri barada, 3-12) astronomiki we astrologiki tablisalary 

berilýar.
1
 

Al-Hazini özüniň şu eserine degişli bolan ýene-de ―Soltanyň 

oýlanan gysgaldylan ziji(Wajiz az-zilj al-mutabar as-sultani)‖ ady 

bilen ylmy işini ýazýar. 

Abdyrahman al-Hazini astronomiki gurallaryna degişli bolan 

―Gurallar barada traktat(Risala fi-l-alat)‖ atly işini ýazýar. Akyldaryň 

bu işi 7 sany kitapdan ybarat. Olardan: 1) trikwetr barada, 2) ―iki 

deşikli gural‖ barada, 3) ―üç tegelekli gural‖ barada, 4) kwadrant 

barada, 5) ―serpikdiriji gural‖ barada, 6) astrolýabiýa barada, 7) 

beýleki gurallar barada ýaly kitaplary bellemek mümkin. Her bir 

kitap hem öz gezeginde üç sany bölüme bölünýär. Olardan: 1) 

guralara ýazgy bermek, 2) gural bilen işlemegiň düzgünleri, 3) 

geometriki subutnamalar barada ýalylardan durýar (Internet 

ulgamyndan alnan maglumatlar). 

Abdyrahman al-Hazininiň  fizika ylmyna degişli bolan 

―Akyllar terezisi kitaby‖ atly işi 8 sany kitapdan ybarat bolup, XII 

asyryň birinji ýarymynda ýazylýar we kitaplar aşakdaky tertipde 

berilýär: 1) geometriki we fiziki predposylkalary barada(Ýewklidiň, 

Arhimediň, Meneliň, Pappyň, Ibn al-Haýsamyň, al-Kuhynyň 

agyrlyklar we ýeňillekler barada öwretmeleri), 2) Terezileri 

taýýarlamak barada(Sabit ibn Kurranyň we al-Asfizarynyň 

traktatlary), 3) ―Akyl terezileri‖ öwrenmegiň esasy predposylkalary 

barada(Abu Reýhan al-Birunynyň metallaryň udel agramlaryny 

kesgitlemek baradaky tarktatlary, Ýeriň üstüni altyn bilen doldurmak 

barada matematiki meseleler, şahmat barada), 4-5) suw terezileri 

barada – ―akyl terezileri‖ (Arhimediň, Meneliň, Zakiriýa ar-Razynyň 

terezileri, Omar Haýýamyň traktatlary, al-Asfizarynyň traktatyny 

açyp görkezmek), 6) ―Akyl terezisiniň‖ garyndylar (splawlar) 

toplumyny (komponentlerini) kesgitlemek üçin ulanylyşy barada, 

Abu Reýhan al-Birunynyň ―Mineralogiýa‖ eserinden gymmat baha 

daşlar baradaky bölümi, 7) ―menýal terezileri(wesah menýal)‖ barada 

(gatnaşyklar, proporsiýalar, terezileriň konstruksiýasynda 

deňagramlyklary goýmak boýunça, proporsiýalar teoriýasyny 

ulanmak barada, ýeriň üstüni ―ýer terezilerini‖ ulanmak bilen 

niwelirlemek), 8) ―terezi - sagatlar‖ barada(wagty astronomiki 

sagatlarda ölçeýän suw ýa-da çäge sagatlarynyň tutguçly tereziler 

bilen birleşdirilen astronomiki sagatlary barada) ýaly maglumatlary 

özünde jemleýär.
1
 

Abdyrahman al-Haziniň bu terezini, soltan Sanjaryň buýrugy 

boýunça gymmat bahaly hakyky daşlary(altyny, kümüşi), olaryň 

emeli (alhimiki) garyndylardan (reňklenen we beýleki 

görnüşlerinden) aýyrmak (tapawutlandyrmak) maksady bilen 

ýasaýar. Bu terezi özüniň takyklygy boýunça şol döwürdäki bar 

bolanlaryndan has-da ýokarda bolupdyr. 

Al-Hazini özüniň ―Akyllar terezesi kitaby‖ atly ylmy işine 

Omar Haýýamyň uly bolmadyk traktatyny goşýar. Bu kitap anyk 

alhimiki tema, has anyk aýdanda alhimikleriň garşysyna, ―gündogar 

äheňinde‖ reňkli ýazylan işdir. Bulardan daşary al-Hazini 

hasaplamalary özüniň ―algebrasynyň we almukabala (al-Jebr we al-

Mu-Kabala)‖ eseriniň üsti bilen çuňlaşdyrýar hem-de jisimiň 

düzümünde bar bolan altynyň we kümüşiň näçe mukdarynyň 

bardygyny anyklamak maksady bilen dürli çemeleşmeleri 

deňeşdirýär. 

 
 

Abdyrahman al-Haziniň ýasan terezisi.
1
 

 

Al-Haziniň bu kitaby Arhimediň(b. e. öňki 287-212-nji 

ýyllarda ýaşan) ―suw terezileri‖ atly işine ýazgy bermek bilen 

başlanýar. Ondan soňra aleksnadriýaly alym Meneliň(b. e. I asyry) 

usuly başlanýar, ondan soňra öz musulman alymlaryndan – Gündogar 

aymlarynda bar bolan maglumatlary getirýär. Şu ýerde hem 

minerallar barada has köp işlän beýik akyldar Abu Reýhan al-

Birunynyň (973-1048) işlerine ýazgy berilýär.       

 

 
 

Abdyrahman al-Haziniň himiýada ulanan öz ýasan terezisi 

(XII asyr).
1
 

 

Tereziler baradaky ilkinji ylmy resminamalar biziň eramyzyň 

ikinji müňýyllygyna degişlidir. Bu tereziler deň eginli (koromysylo) 

asma gap görnüşli bolup, olar Gadymy Wawilonda we Müsürde 

ulanylypdyr(1-nji surat). Soňraklar, deň däl eginli süýşürilýän daşly 

(girli) asma terezileri ýasalypdyr. Emma biziň eramyzdan öňki IV 

asyrda Aristotel güýçleriň momentler düzgüniniň teoriýasyny ylma 

ornaşdyrýar. Abdyrahman al-Hazininiň XII asyrda ýasan terezisi, öz 

döwrüniň ýokary takyklygy bilen tapawutlandypdyr. Bu gaply 

tereziniň kömegi bilen islendik ýüki 0.1 % takyklykda ölçemek 

mümkin bolupdyr. Birnäçe wagt geçenden soňra arap alymlary 0.005 

gram takyklyk bilen ölçeýän terezileri ýasamagy başarypdyrlar.  Bu 

tereziler dürli serişleleriň (jisimleriň) dykyzlygyny we garyndylary 

aýdyňlaşdyrmaga, ýasalan teňňe pullaryny we gymmat bahaly 

daşlary, olaryň asyl nusgalaryndan tapawutlandyrmaga mümkinçilik 

beripdir. 

Abdyrahman al-Hazininiň ýasan terezisiniň kömegi bilen 

1000 myskala çenli garyndylaryň agramyny çekmek mümkin 

bolupdyr(1 myskal 4.424 gram agyrlyk birligine deňdir).   

1586-njy ýylda Galileý ýörite gidrostatiki terezilerini 

jisimleriň dykyzlygyny kesgitlemek üçin ýasapdyr.
1
 

Al-Kuhy we Ibn al-Haýsam Arhimediň agyrlyk güýji 

giňişlikdäki merkez baradaky teoriýasynyň  üstüni gaýtadan 

doldurýarlar(modifisirleýärler), emma al-Isfizary bolsa ony bir-biri 

bilen baglanyşykly we baglanyşykly däl iki jisimiň sistemasynda 

kämilleşdirýär. Abdyrahman al-Hazini bolsa islendik möçberdäki 

agyr jisimlerde ulanmak maksady bilen umumylaşdyrýar. Şular ýaly 

agyr jisimleriň sistemasynyň alnyşyna  mysal edip, özüniň ―akyllar 

terezisini‖ ýasaýar. Terezi aşakdaky gurluşlardan: asma enjamdan(l), 

görkeziji peýkamdan(с), ýükli bäş sany gapdan(i, j, f, g, h), enjamyň 

üstünde süýşmek bilen deňagramlaşdyryjy ýükden ybarat (1-nji 

surat). Şonuň bilen birlikde ýokarda agzalan Gündogar alymlarynyň 

işlerinde hökmany ýagdaýda asma merkeziniň hereket edýän 

(peripatetiki) konsepsiýasy berilipdir.  Asma merkezi şu ýagdaýda 

güýç manysy bilen baglanyşýar we islendik jisimiň tebigy herekete 

baglylykda ―dünýäniň merkezine‖ ymtylýandygy barada düşünje 

berilýär. Şonuň bilen birlikde jisimiň agramy baradaky iki garaýşy 

(aspekti) hem birleşýär. Diýmek, şol döwürlerde hem Gündogaryň 

beýik akyldarlarynyň, merkeze ymtylýan güýç (bütin dünýä dartylma 

kanuny) barada düşünjeleri bolupdyr. Omar Haýýam we al-Hazini bu 

ýerde Arhimediň howadaky jisimleriň agramy hakyndaky 

kanunyndan peýdalanýarlar.          

Arap alymlary gadymy we orta asyrlar medeniýetini we 

ylmyny baglanyşdyryjy zynjyr hökmünde çykyş edipdirler.      

1121-nji ýylda görnükli akyldar Abdyrahman al-Hazini 

Gündogarda ilkinji bolup fizika kursuny (1115-1121-nji ýyllarda) 

ýazýar. Onda bolsa gaty we suwuk jisimleriň udel agramlary 

ýerleşdirilen tablisalar, howany çekmek baradaky tejribeler, 

kapillýarlyk hadysasyna gözegçilikler, suwuklygyň dykyzlygyny 

ölçemek üçin areometriň ulanylyşy ýaly maglumatlar berilipdir. Bu 

işde akyldar özünden öňde ýaşap geçen beýik akyldarlar: Ibn 

Korranyň (IX asyrda ýaşan alym), al-Kuhy we Ibn al-Haýsam (X 

asyrda ýaşan alymlar), Abu Reýhan al-Birunynyň (973-1048 ýý), 

Abu Aly Ibn Sinanyň (980-1037 ýý.) we beýleki danalaryň alyp 

baran işlerini hem ýerleşdirýär. Al-Hazini hem edil ýokarda bellenen 

akyldarlar ýaly aristotelizme we soňraky neoplatonizme eýerip 

materiýanyň mydamalykdygyny nygtapdyr.
1
 

Abdyrahman al-Hazini özüniň fizika kursunda Ýeriň 

merkezine ýakynlaşmagyň saýyn suwuň dykyzlygynyň artýandygy 

baradaky teoriýany hem düşündirmegi başarypdyr. XIII asyrda ýaap 

geçen ýewropaly alym Rojer Bekon bu gipotezany, al-Haziniň 

teoriýasyna esaslanmak bilen ylmy taýdan subut edýär. 

Şeýlelik bilen Abdyrahman al-Hazini özüniň ―Akyllar terezisi 

kitaby‖ atly işinde birnäçe amaly: metallaryň arassalagyny 

kesgitlemek, garyndylary tanamak, teňňe pullarynyň hakyky 

gymmatyny bahalamak, hakyky gymmat bahaly daşy onuň emeli 

görnüşinden tapawutlandyrmak ýaly meseleleri çözmegi başarýar. 

NASYREDDIN AT-TUSY 

 

Nasyreddin Abu Jafar Muhammet ibn Muhammet at-Tusy 

1201-njy ýylyň fewral aýynyň 18-ine Horosanda Meşhediň 

ýakynynda ýerleşen Tus şäherinde eneden dogulýar. Ol mongol hany 

Gulug Ilhanyň köşgünde gulluk edipdir we  ýaşapdyr.  Nasyreddin at-

Tusy astronomiýa ylmyna bolan höwesi Meragda (häzirki 

Azarbeýjanyň günortasynda ýerleşen şäher) obserwatoriýa gurmagy, 

mongol hanyny razy edýär.
1
 

 

 
 

Nasreddin at-Tusy.
2
 

 

Bu obserwatoriýada Nasyreddin at-Tusy öz kömekçileri bilen 

bilelikde Ilhanyň ziji ady bilen astronomiki tablisany düzýär. ―Ilhan 

ziji‖ atly bu astronomiki iş esasy dört sany kitaba: eralara, 

planetalaryň hereketlerine, wagty bilmeklige we astrologiýa bölünen 

bolup, täze Ulugbegiň düzedilen tablisasy döreýänçä Musulman 

Gündogarynda uly üstünlik bilen ulanylypdyr.  

At-Tusynyň ―Ilhanyň ziji‖ atly eserinde hronologiýa 

(musulman, zoroastriý, grek-siriýa, Omar Haýýamyň döreden ―Mälik 

şänyň erasy‖ we hytaý-uýgur kalendarlaryna ýazgy berilýär), 

trigonometriýa (sinuslar tablisasy, 3 altmyşlyk belgili 0-dan 45-a 

çenli her 1-dan (minutdan) alnan öwrülen  sinuslar, tangensler 3 

altmyşlyk belgili 0-dan 45-a çenli her 1-dan we 4-5 belgili 45-dan 

8950-dan her 10-dan alnan tablisalary), sferiki astronomiýa, 

Günüň, Aýyň we ýagtyltgyçlaryň hereketleri we ş.m. baradaky 

tablisalaryny özünde jemläpdir.
1
 

Maragda gurlan astronomiki obserwatoriýasy, şol döwrüň iň 

uly ylmy merkezi hasaplanypdyr. At-Tusynyň baştutanlygyndaky 

Marag obserwatoriýasy bilimiň pudaklary boýunça dürli ylmy işleri 

amala aşyrypdyr. Bu bolsa ylymlaryň  gelejekki ösüşine görnükli 

täsirini ýetiripdir. Özleriniň astronomiki gözegçilikleriniň netijesinde 

ýyllyk presessiýanyň (Ýeriň içki gurluşynyň gaty ýa-da deň 

dykyzlykly gatlaklardan tapawutlanýandygy sebäpli, Aýyň we Günüň 

täsiri netijesinde Ýeriň aýlanma okunyň asman gümmezinde gyşyk 

hereket etmäge mejbur edýär, şu herekete hem presessiýa diýilýär) 

ululygynyň 51.4 (sekunda) deňdigini kesgitleýärler.               
Nasyreddin at-Tusy öz guran obserwatoriýasynda, özünde 

400000 çenli kitaby jemleýän ajaýyp kitaphana hem bar eken. At-

Tusy Ýewklidiň ―Elementleri‖ atly kitabyna ilkinji düşündiriş 

traktaty (komentariýasy), 1594-nji ýylda Rimde: ―Euclidi 

Elementorum geometricorum libri XIII ex traditione Nassireddini 

Tussi ‖ ady bilen çap edilýär. 

 Nasyreddin at-Tusynyň ―Ýewklidiň beýany(izloženiýe)‖ 

kitabyna beren düşündürişi geometriki pikirleriň gelejekki ösüşi üçin 

görnükli rol oýnaýar. Bu eser XVI asyrda arap XVII asyrda bolsa 

latyn diline terjime edilip çapdan çykypdyr. 

Görnükli alym bu eserinde Omar Haýýamyň Ýewklidiň 

paralleller baradaky dört  gönüburçly dörtburçlugyň bolmagy (ýa-da 

tekiz üçburçlugyň içki burçlarynyň jeminiň iki sany gönüburçyň 

jemine deňdigi) baradaky  postulatynyň sebäbini düşündirýär. 

Nasyreddin at-Tusynyň bu işi Ýewropaly alymlar J. Wallisiň, J. 

Sakkeriň, A. Ležandryň we beýlekileriň işlerinde geomertiýanyň 

ösmegi üçin özüniň görnükli ornuny tapýar.  

At-Tusynyň ―Doly dört taraplylyk barada traktat‖ atly işiniň 

ýazylmagy bilen tekiz we sferiki trigonometriýa özbaşdak matematiki 

dersine öwrülýär. Bu eserde dünýäde ilkinji bolup sferiki polýar 

üçburçlugy baradaky düşünje ylma girizýär.
1

Nasreddin at-Tusynyň geometriýa degişli traktatyndan  

alnan çyzgy(Nasyreddin at-Tusynyň teoremasy).
2
 

 

Nasyreddin at-Tusynyň teoremasy. Görnükli alym B. A. 

Rozenfeldiň bellemegi boýunça ―Men Nasyreddin at-Tusynyň 

―Gönelýan egriler‖ atly eseriniň üçünji bölümindäki 33-nji teorema 

üns berdim‖ diýip belleýär. Tusynyň bu teoremasy (Tusi couple) 

―Diametri uly sferanyň ýarym diametrine deň bolan kiçi sfera uly 

sferanyň içki üsti boýunça çaýkananda kiçi sferanyň üstünde bellenen 

ilkinji galtaşma nokatda uly sferanyň diamtriniň ugry boýunça 

gönüçyzykly hereket edýär. Şelelikde, göni çyzygy iki sany sferanyň 

aýlanma hereketleriniň kombinasiýasy hökmünde göz öňüne 

getirmek mümkin‖ diýlip bellenilýär. Şonuň bilen birlikde, 

gönüçyzykly hereket edil sferalaryň iki aýlanma hereketiniň 

kombinasiýasy ýaly berilýar. Bu matematiki açyşyň ylymda uly 

konseptual bahasy bar. Ol bolsa gönüçyzykly hereket bilen sferiki 

aýlanmak hereketiniň arasynda düýpli tapawudyň ýokdugyny 

görkezýär.
1
 

Nasyreddin at-Tusy köp sanly wajyp astronomiki eserleriň 

awtory hasaplanylýar. Onuň açan teoremasynyň kömegi bilen 

Ptolomeýiň astronomiki ulgamyny, ýagny sferalaryň aýlanmagynda 

ulanylan çyzykly hereketleriň ähli ýagdaýyny has-da kämilleşdirmek 

başardýar 

Käbir taryhçy edebiýatçylaryň pikirlerine görä Hasyreddin at-

Tusy rowaýata öwrülen Ependiniň(Hoja Nasreddiniň) keşbine gabat 

gelýändigini bellemek has-da täsindir.      

Nasreddin at-Tusy Abu Reýhan al-Biruna uly hormat 

goýupdyr, onuň ýazan eserlerini jikme-jik öwrenipdir we öz işlerinde 

giňden peýdalanypdyr. Ol Maraga şäheriniň eteginde gurduran 

obserwatoriýasynda, asman jisimlerine gözegçilik edýar, şu 

gözegçilikleriň esasynda ýygnalan ylmy maglumatlary boýunça 

özüniň täze planetalar tablisalaryny düzüpdir. Tablisalarda täzelikler 

diýseň köp bolupdyr. At-Tusy Ptolomeýiň dünýä hakdaky 

sistemasyny tankydy nazardan analizläp, ony birneme 

ýönekeýleşdiripdir. Oňa düýpli üýtgeşmeler hem girizýär (Internet 

ulgamyndan alnan maglumatlar).             

Ýewropa alymlary at-Tusynyň teoremasy XVI asyrda ilkinji 

gezek Nikolaý Kopernik tarapyndan açyldy diýip belleýärler. Bu 

teorema Kopernigiň ―Asman sferasynyň aýlanmagy barada‖ atly 

eserinde berlip, ol hem öz gezeginde onuň geliosentriki ulgamynyň 

wajyp esasy bolup hyzmat edipdir. Häzirki zaman alymlarynyň köp 

sanlysy Nikolaý Kopernigi Nasyreddin at-Tusynyň eseri bilen tanyş 

bolupdyr diýip belleýärler. Muňa subutnama hökmünde Nikolaý 

Kopernigiň berýän çyzgysy bilen at-Tusynyň çyzgysynyň 

(Kopernigiň getirýän çyzgysynda ulanylýan belgilemelere çenli) 

dolulykda gabat gelmegini getirmek bolar (At-Tusynyň çyzgysynda 

ulanylýan “alif” harpynyň ýerine Kopernik “A”, At-Tusyda 

ulanylýan “ba” harpyna derek Kopernik “W” harpynyň we ş.m. 

ulanylyşyny mysal getirmek bolar. Bu çyzgylary deňeşdirmek 

maksady bilen J. Salybyň saýtyny ýa-da W. Hartner. Proc. Am. Phil. 

Soc., 1973, p. 421. nusgawy çap işini ulanmak mümkin). 

 

 
 

Hasreddin at-Tusynyň ýasan astronomiki enjamy. Onuň kömegi 

 bilen ýyldyzlaryň sferiki koordinatlaryny kesgitläpdir.
1
 

 

Nasyreddin at-Tusynyň matematika degişli bolan birnäçe 

işleri bardyr. Alymyň ―Ýewklidiň ―Geometriýadan başlangyç kitap‖ 

işi‖ (Tahrir kitab al-Ulus al-handasa li-Uklidis), Ýewklidiň 

―Başlangyçlar‖ kitabynyň işlenen 15 kitapdan ybarat eseridir. Bu 

                                                 
1

kitaplaryň düýp mazmunyny 10 postulata degerli düzedişler durýar. 

Postulatlar aşakdaky ýaly tertipde: 1) nokatlaryň, gönüleriň we 

―aýlaw‖ çyzyklaryň, tekiz we güberçek üstleriň bardygy barada, 2-3) 

iki sany çyzygyň kesişmesi – nokat, iki tekizligiň kesişmesi bolsa – 

çyzykdyr, 4) çyzykda we üstde nokatlary saýlamak, 4a) iki nokady 

göni we egri çyzyk bilen birleşdirmek (Ýewklidiň I postulatasynyň 

umumylaşdyrylan görnüşi), 5) Iki sany nokadyň arasyndaky 

nokatlarda ―olaryň ugrunyň‖ we hereketiň kömegi bilen iki nokady 

birleşdirýän göniniň emele gelmegi baradaky postulat, 6) nokadyň 

üstünden gönüni geçirmek postulady, 7) çyzygy we ugry dowam 

etmek postulady (Ýewklidiň II postulady), 8) Ýewdoks-Arhimediň 

aksiomasy, 9) soňky netijäni tükeniksiz köp sanly deň böleklere 

bölmegiň mümkin däldigi barada, 10) ýokarda bellenen 6-7 

postulatlaryň subutnamasy (Ýewklidiň V postulady) ýaly berilýär.
1
 

Hasyreddin at-Tusynyň matematika degişli bolan başga-da 

birnäçe işleri bardyr. Olar aşakdaky ýaly berilýär: ―Ýewklidiň 

―Berlenler‖ kitabyna beýannama (Tahrir kitab al-Mutaýat li-

Uklidis)‖, ―Arhimediň ―Tegelegi ölçemek‖ kitabyna beýannama 

(Tahrir kitab ad-daira li Arşidimis)‖, ―Arhimediň ―Şar we silindr 

barada‖ kitabyna beýannama (Tahrir kitap al-kura wal-ustuwana li-

Arşimidis)‖, ―Arhimediň ―Lemm‖ kitabyna beýannama (Tahrir kitab 

al-mahurat li-Arşimidis)‖, ―Awtolikanyň ―Hereket edýän sfera 

barada‖ kitabyna beýannama (Tahrir kitab al-kura mutaharrika li-

Utulukus)‖, ―Feodosiýanyň ―Sferikalara‖ kirabyna beýannama 

(Tahrir kitab al-ukar li-Sauzusýus)‖, ―Meneliň ―Sferikalar‖ kirabyna 

beýannama (Tahrir kitab al-Kurriýýat)‖, ―Banu Musanyň ―Tekiz we 

güberçek şekilleri ölçemegiň kitaby‖ eserine beýannama (Tahrir kitab 

marifa al-aşkal al-basita wal-kurriýýa li-Banu Musa)‖, ―Sabit ibn 

Kurranyň ―Garaşmalaryň kitaby‖ eserine beýannama (Tahrir kitab al-

Mafrudat li-Sabit ibn Kurra)‖ we ―Appoloniýanyň ―Koniki 

kesişmeler (Конические сечений)‖ eserine beýannama (Tahrir kitab 

al-Mahrutat li-Abulunýus)‖ we ş.m. bellemek mümkindir. 

At-Tusynyň arifmetika degişli bolan ―Synp tagtasy we 

tozanyň kömegi bilen arifmetika kitaby(Jami al-Hasib bi-t-taht wa-t-

turab)‖ atly işi esasy 3 sany bölümden ybaratdyr. Eseriň bölümleri: 1) 

tertipleşdirmek, ikiletmek amallary goşmak, aýyrmak, köpeltmek, 

kwadrat, kub kökleri almak we 9, 11 sanlaryň kömegi bilen 

barlamak,  2) sada droblaryň arifmetikasy, 3) edil hindi sanlary, 

şeýle-de harply belgileriň kömegi bilen ýazylýan alty onluk drobyň 

arifmetikasy ýaly bölümleri özünde jemleýär. 

Nasyreddin at-Tusynyň ―Köpeltmek we bölmek kitaby (Kitab 

al-darb wa-l-kisma)‖ atly işi hem 3 sany esasy: ýagny, 1) bütin 

sanlaryň arifmetikasy barada, 2) droblaryň arifmetikasy barada, 3) 

―graduslaryň we minutlaryň arifmetikasy (altmyşlyk droblaryň 

arifmetikasy)‖ ýaly bölümleri özünde saklaýar. Tusynyň bu işi 

mazmuny boýunça ýokarda bellän eserimize has-da ýakyndyr.  

At-Tusynyň ―Algebra we almukabalada hasaplama mysallary 

barada traktat (Risala fi-l-masail al-hasabiýa fi-l-jabr wa-l-

mukabala)‖ eseri iki sany bölekden ybarat. Olar: 1) ―Arifmetikanyň 

dügünleri barada‖ – birnäçe pikirleri (predposylki) we 4 sany bölümi: 

bütin sanlar bilen arifmetiki amallar barada, derejeler we ülüşler bilen 

arifmetiki amallar barada, sanlaryň razrýady barada, droblaryň 

üstünde arifmetiki amallar barada, 2) ―Näbellileri kesgitlemek 

barada‖ 12 sany bölümden: ýagny, üçler düzgüni barada, näbelli we 

onuň derejeleri barada, olary goşmaka barada, aýyrmak, ikeltmek, 

köpeltmek, bölmek, algebraic deňlemeleri kononoki ýagdaýyna 

getirmek, ―alty algebraik mysallar barada‖ (1 görnüşli çyzykly we 5 

kwadrat deňlemeler degişli), algebraic usullar bilen çözülýän 20 

arifmetiki we geometriki mysallar we ş.m. öz içine alýar.
1
 

Nasyreddin at-Tusy matematika ylmyna degişli ýene-de 

birnäçe eserlerini ýazýar. Olardan: ―Arifmetika we almukabala 

barada traktat‖, ―At-Tusynyň algebra we almukabala peýdasy‖, ―Iki 

sany täk sanlaryň kwadratlaryň jeminiň kwadrat sana deň bolup 

bilmeýändigi baradaky traktat‖, ―Ýewklidiň ―Başlangyçlaryndan‖ 

birýüz bäş mysal‖, ―Ýewklide bellikler‖, ―Algebrada we 

almukabalada ýeňişler kitaby‖, ―Sferany tekizlige teswirlemek‖, 

―Silindr‖, ―Adamlaryň öwretmegi boýunça öýde mirasy paýlamak‖, 

――Almagastyň‖ beýany‖ ýaly eserlerini bellemek mümkindir. 

Nasyreddin at-Tusy astronomiýa ylmyna degişli bolan birnäçe 

wajyp ylmy eserlerini hem ýazýar. Olardan: ―Ýewklidiň ―Asman 

hadysalary‖ kitabyna beýannama‖, ―Awtolikanyň ―Dogulmak we 

ýaşmak barada‖ kitabyna beýannama‖, ―Aristarhyň ―Günüň we Aýyň 

ululyklary we aralyklary barada‖ kitabyna beýannama‖, 

―Feodosiýanyň ―Gije we gündiz barada‖ kitabyna beýannama‖, 

―Feodosiýanyň ―Ilatly ýerler barada‖ kitabyna beýannama‖ we 

―Gipsiklanyň ―Ýokary göterilme barada‖ kitabyna beýannama‖ ýaly 

eserlerini görkezmek bolar.
1
 

Nasyreddin at-Tusynyň ―Nasyreddiniň astronomiýa boýunça 

ýatlama (at-Tazkira an-Nasiriýýa fi ilm al-haýa)‖ atly işi esasy dört 

sany bölümden ybarat. Bölümler aşakdaky ýaly tertipde: I) 

Astronomiýanyň prinsipi barada, 1) geometriýanyň prinsipi: nokat, 

çyzyk, tekizlik, güberçek we giňişlik sekiller,  

2) Fizikanyň prinsipi barada: sada we düzümli jisimler, 

hereket–onuň üznüksizligi, çäklendirilmedik bölünmek (delimost), 

başlangyjyň (naçalo) we ahyryň (kones) bardygy, hereketiň 

görnüşleri. II) Asman jisimleriň ulgamy barada: 1) Asmanyň we 

Ýeriň sferikiligi, 2) asman jisimleriniň tertibi, 3) belli uly tegelekler 

barada: töweregiň onuň diametrine bolan gatnaşygy, tegelegi 

gradusa, minuda, sekinda we tersiýa bölmek barada, asman 

jisimleriniň birinji hereketi, polýuslar, ekliptika, deňgünlülik nokady, 

ekliptikanyň ekwatoryň tekizligine ýapgytlygy, ýylyň wagty, 

zodiagyň belgileri, giňlik we uzaklyk, gorizont, Gündogar-Günbatar 

çyzygy, meridian, ýer üstüniň giňligi, zenith, azimuth, Günüň 

beýikligi, meridianyň tegelegi barada, 4) asman jisimleriniň ýagdaýy 

barada: ekliptikanyň ýapgytlyk burçunyň Gipparhyň, Ptolomeýiň, 

Banu Musanyň, we al-Mamunyň köşgündäki astronomlaryň, as-

Sufynyň, Abul-Wafa al-Buzjanynyň, al-Hazinýnyň we beýlekileriň 

ylmy işlerinde berlişi, olaryň tapawutlanmagynyň sebäpleri, 

prosessiýa we onuň Ibn Kurranyň we hindileriň işlerinde anyklanyşy 

(razýasneniýa), gozganmaýan ýyldyzlaryň sferasy – ýyldyzlaryň 

ýagdaýy, olaryň sany, Aýyň duralgasy(stoýanka), 5) dürli hereketleri 

barada: - tizlenme, haýallanma, düralgasy (ostanowka), yzygiderli 

(popýatnoýe) hereketi, 6) Günüň hereketi barada, 7) Aýyň hereketi 

barada, 8) Merkuriýniň hereketi barada, 9) galan planetalaryň 

hereketi barada, 11) käbir kynçylyklar barada: iki tegelek (aýlawly) 

hereketden gönüçyzykly hereketi almak  bilen baglanyşykly at-

Tusynyň paradoksy, 12) parallak barada, 13) Aýyň ýaşmagynda 

ýagtylygy barada, 14) planetaly sektorlar barada. III bölüm Ýer we 

onuň asman jisimleriň ýagdaýynyň üýtgemegine täsiri diýlip 

atlandyrylýar, ol aşakdaky: 1) Ýeriň şekili barada, 2) Ýer ekwatory 

barada, 3) ―Ýapgyt sfera‖ barada, 4) ekwator we polýar tegelegiň 

arasyndaky ýerler barada, 5) polýar tegelek bilen polýuslaryň 

arasyndaky aralyklar barada, 6) polýar sebitler barada, 7) goroskop 

barada, 8) gijäniň we gündiziň dowamlylygy barada, 9) daňdan we 

garaňky barada(o zare i sumerkah), 10) günüň wagtyny kesgitlemek 

barada, 11) geçmegiň, dogmagyň we ýaşmagyň graduslary barada, 

12) asman ekwatoruny we Kybla tarap ugry kesgitlemek baradaky 

maglumatlary alýar. IV bölüm jisimleriň aralyklaryny we göwrümini 

kesgitlemek barada bolup, özüne aşakdaky: 1) Ýeriň ölçegleri barada, 

2) Ýeriň merkezinden Aýa çenli aralyk, 3) Günden Ýere çenli aralyk 

barada, 4) Günüň we Aýyň ölçegleri barada, 5) Günüň we Aýyň 

ululygy barada, Wenera we Merkuriýa çenli aralyk we olaryň 

ölçegleri barada, 6) Marsa, Ýupitere we Merkuriýa çenli aralyklar we 

olaryň ölçegleri barada, 7) gozgonmaýan ýyldyzlaryň aralyklary we 

ölçegleri ýaly maglumatlary özünde jemleýär.
1
 

Nasyreddin at-Tusy ýokarda bellenen astronomiýa işlerinden 

başga-da ―Muin ad-Diniň astronomiýa boýunça traktaty (ar-Risala al-

iniýýa fi ilm al-maýa)‖, ―Asman sferasynyň astronomiki 

                                                 
1
 Матвиевская Г. П., Розенфольд Б. А. Математики и астрономы 

мусульманского средневековья и их труды (VIII-XIV вв.). Книга 2. 

Математики и астрономый время жизни которых известно. Издательство 

―Наука‖, Москва 1983. 



 284 

duýulmagynyň gory (Zubda al-idrak fi-l-haýa al-aflak)‖, ―Nasirow 

traktaty (Risala –ýi Nasiriýýa)‖ işlerini ýazýar.  

At-Tusynyň ―Astrolýabiýany tanamak barada ýigrimi bölümli 

traktat (Risala-ýi bist bab dar marifat-i asturlab)‖ atly ylmy işi 20 

sany bölümden ybarat. Eseriň bölümleri aşakdaky ýaly tertipde 

berilýär. Olardan: 1) ―Gurallaryň atlary, astrolýabiýanyň çyzyklary 

we tegelekleri‖, 2) ―Günüň we ýyldyzlaryň beýikligini kesgitlemek‖, 

3) ―Goroskopy beýiklik boýunça kesgitlemek barada‖, 4) Beýikligi 

goroskop boýunça kesgitlemek, 5) ―Deň we deňdäl sagatlaryň hem-

de olaryň bölekleriniň aýlawynykesgitlemek barada‖, 6) ―Günüň 

gyşarmasyny we onuň beýikliginiň çägini ýa-da asman ekwatoryndan 

ýagtylgyja çenli aralygyny hem-de beýikligini kesgitlemek barada‖, 

7) ―Ýer ekwatorynda we berlen ýerde zadiak belgileriniň çykmagyny 

(woshoždeniýe) kesgitlemek barada‖, 8) ― Ýigrimi eýýäni (wladyk) 

kesgitlemek barada‖, 9) ―Daňdanyň (rassweta) we agşamlygyň 

(zakata) sagatlaryny kesgitlemek barada‖, 10) ―Beýiklik boýunça 

kölegäni we kölege boýunça beýikligi kesgitlemek barada‖, 11) 

―Geçen ýylyň goroskopy boýunça geljek ýylyň goroskopyny 

kesgitlemek barada‖, 12) ―Ýeriň üstündäki nokadyň giňligini 

kesgitlemek we ony barlamak‖, 13) ―Diski bolmadyk ýeriň üstünde 

goroskopy kesgitlemek barada‖, 14) ―Polýusyň ekliptikasynyň 

beýikligini kesgitlemek barada‖, 15) ―Beýiklik we azimutyň boýunça 

beýikligini kesgitlemek barada‖, 16) ―Günüň eferemidini kesgitlemek 

barada‖, 17) ―Ýeriň üstünde ýerleşýän obýektleriň beýikligini 

kesgitlemek barada‖, 18) ―Gorizontal disk bilen işlemegi kesgitlemek 

barada: gije we gündiziň dowamynda wagty, gijäniň we gündiziň 

wagty boýunça goroskopy, wagty duran ýeriňde kesgitlemek barada‖, 

19) ―Astrolýabiýanyň dogrulygyny we gyşarandygyny kesgitlemek 

barada‖, 20) ―Asrtolýabiýada şekillendirilen käbir ýyldyzlary 

kesgitlemek barada‖ ýaly maglumatlary özünde jemleýär.
1
 

Nasyreddin at-Tusy astrologiýa ylmyna degişli bolan 

―Astrologiýa ylmy we kalendary bilmek barada gysgaça kitap 

(Muhtasar fi ilm at-tanjim wa marifa at-takwim)‖ atly işini ýazýar. 

Bu iş hem öz gezeginde aşakdaky 30 bölümi öz içine alýar. 

Bölümler: 1) harply belgilemek barada, 2) hepdäniň günleri barada, 

3) hijri erasy barada, 4) selewkid erasy barada, 5) Mälik şanyň erasy 

barada, 6) Ýezdigerd erasy barada, 7) Ýedi hereket edýän ýagtylgyç 

barada, 8) ekliptika barada, 9) ýagtylgyçlaryň uzaklyk boýunça 

hereketi barada, 10) Aýyň we planetalaryň giňlik boýunça hereketi 

barada, 11) gije we gündiz sagat we beýiklik barada, 12) ýyldyzlaryň 

görünýänleri we görünmeýänleri barada, 13) Aýyň dartgynlylygy we 

beýleki häsiýetleri barada, 14) Aýyň duralgasy (stoýankah) barada, 

15-16) planetalaryň hereketi barada, 17-30) Astrologiýa soraglary 

barada ýaly meselere seredip geçýär.
1
 

Nasyreddin at-Tusy Abu Reýhan al-Biruna uly hormat 

goýupdyr. Ol öz gurdyran obserwatoriýasynda alnyp barlan ylmy 

işleriniň esasynda täze planetalaryň tablisalaryny düzüpdir. 

Tablisalarda berilýän täzelikler köp bolupdyr. At-Tusy Ptolomeýiň 

dünýä hakyndaky sistemasyna tankydy nazardan analizläp, ony biraz 

sadalaşdyrypdyr. Oňa düýpli üýtgeşiklik hem girizipdir. 

Azerbeýjanda ýaşap geçen bu beýik alym hem al-Birunynyň ylmy 

mirasyndan peýdalanypdyr, horezmli alyma ―ussat‖ diýip 

ýüzlenipdir. 

At-Tusy ýokarda bellenen astronomiki işlerinden başgada, 

oňa degişli  birnäçe ylmy eserlerini ýazýar. Olardan: ―Kalendary 

duýmak barada otuz bölümli traktat‖, ―Sinus-kwadrant barada 

traktat‖, ―Muin ad-Diniň traktatyna goşmaça traktat‖, ―Muin ad-

Diniň traktatynyň kynçylygyny çözmek‖, ―Düzgün‖, ―Kyblanyň 

azimuty barada traktat‖, ―Tebriziň kybla azimuty barada traktat‖, 

―Ýewklidiň ―Optika‖ kitabyna beýannama‖, ―Ýagtylyk şöhlesiniň 

serpikmegi we döwülmegi barada traktat‖, ―Älemgoşar‖, ―Yssy we 

sowuk barada traktat‖ ýaly eserlerini bellemek mümkin. 

Nasyreddin at-Tusy ylymlaryň beýleki pudaklaryna degişli 

birnäçe eserlerini hem ýazýar. Olaryň arasynda ―Saz barada kitap‖ 

diýen eseri saz baradaky seredir. Onda sazyň tebigaty dogrusynda 

käbir gymmatly maglumatlar berilýär.  

Alymyň ―Ilhan mineralogiýasy‖ atly eserinde dürli gymmat 

bahaly daşlar (minerallar) barada birnäçe maglumatlary belleýär. 

Olary häsiýetlerine, emele gelişine we duş gelýän görnüşlerine 

seredilip geçilýar. 

Ýokarda bellenenlerden başga-da Nasyreddin at-Tusy özüniň 

―Nasyr etikasy‖, ―Bilim almagyň esaslary‖, ―Görkezmelere‖ 

düşündiriş‖, ―Görkezmeleriň‖ kynçylyklarynyň çözülişi‖, ―Maliýe 

barada traktat‖ we ş.m. eserlerini ýazýar. 

Olardan başga-da Nasyreddin at-Tusy teologiýa ylmyna 

degişli bolan eserlerini hem ýazypdyr.           

Görnükli alym Nasyreddin at-Tusy Bagdat şäherinde köp 

ýyllaryň döwamynda ylmy işleri alyp barýar. Merkezi Aziýanyň 

meşhur alymy 1274-nji ýylyň iýul aýynyň 25-ne aradan çykýar. 

KYÝASEDDIN JEMŞIT AL-KAŞY 

 

Kyýasetdin Jemşid ibn Masud al-Kaşy(al-Kaşany) takmynan, 

XIV asyryň ikinji ýarymynda Eýranyň demirgazygynda ýerleşýän 

Kaşan sebitinde eneden dogulýar. Öz döwrüniň beýik astronomy we 

matematigi bolan bu alymyň ýaşlygy barada taryha mälim bolan hiç 

hili maglumat saklanyp galmandyr. Ol 1413-1414-nji ýyllarda 

―Hakan ziji‖ atly Nasreddin at –Tusynyň ―Ilhan zijiniň‖ gaýtadan 

işlenen eserini ýazýar. Bu ylmy iş ―Hakana (hanlaryň hany)‖ Demir 

agsagyň (Temirlanyň) ogly, Geratyň hökümdary Şahruha 

bagyşlanýar. 1416-njy ýylda ―Astronomiki gurallary‖ ady bilen 

Şahruhyň ýegeni, Günbatar Eýranda türkmeniň Garagoýunlylar 

dinastiýasynyň Yspyhandaky hökümdary soltan Iskendere 

bagyşlanylýar. 1417-nji ýylda beýik alymy şol döwrüň ýaşajyk 

hökümdary Muhammet Taragaý Ulugbek Samarkanda gulluga 

(işlemäge) çagyrýar.
1
  

Al-Kaşy Samarkanda gelip Ulugbegiň astronomiki mekdebini 

gurnaýar. Ol bu mekdebiň esasy (baş) alymy bolup, Samarkantda 

obserwatoriýany gurmaga we onda dürli gözegçilikleri geçirmäge 

hem ýolbaşçylyk edýär.  

Jemşit al-Kaşy matematika degişli bolan ―Arifmetikanyň 

açary (Mifatih al-hasab)‖ atly ylmy eserini ýazýar. Alym özüniň bu 

eserini Ulugbege bagyşlaýar.  Beýik alymyň bu işi onuň 

mazmunyndan, ―Arifmetikanyň kesgitlemesi barada, sanlar we onuň 

görnüşleri‖ ýaly girişden ybarat bolup 5 kitaby özünde jemleýär. 

Işiň birinji kitaby ―Bitinleriň arifmetikasy barada‖ diýlip 

atlandyrylyp, ol hem öz gezeginde 6 bölümden durýar. Bölümler: 1) 

―Sanlary ýazmak (―Hindi sanlarynyň‖ kömegi bilen) we olaryň 

razrýadlary barada‖, 2) ―Ikeltmek, iki esse kemeltmek 

(razdwoýeniýe), goşmak we aýyrmak barada‖, 3) ―Köpetmek 

barada‖, 4) ―Bölmek barada‖, 5) ―Derejäniň esasyny kesgitlemek 

barada (Ruffini-Horneriň, Nýutonyň binomy, Nýutonyň binomynyň 

kömegi bilen ýakynlaşan kökleri almak)‖, 6) ―Meril barada‖ ýaly 

bölümleri özüne birleşdirýär. 

Ikinji kitap ―Droblaryň arifmetikasy barada‖ diýlip 

atlandyrylyp, ol aşakdaky 12 bölümi öz içine alýar. Olardan: 1) 

―Droblary kesgitlemek we olaryň görnüşleri barada (bu ýerde dünýä 

arifmetikasyna ilkinji gezek onluk droblar girizilýär)‖, 2) ―Drobda 

sanlary ýerleşdirmegiň usullary barada‖, 3) ―Sanlaryň kratnylygyny, 

ölçegliligini (soizmerimost) we ölçegliliginiň ýoklugyny 

(nesoizmerimost) kesgitlemek‖, 4) ―Ülüşlere bölmek we bitewileri 

tapawutlandyrmak‖, 5) ―Maýdalawjylary (znaminatel) birleşdirmek 

barada‖, 6) ―Çylşyrymly droblary gysgaltmak barada‖, 7) ―Ikeltmek, 

iki esse gysgaltmak(razdwoýeniýe), goşmak we aýyrmak barada‖, 8) 

―Köpeltmek barada‖, 9) ―Bölmek barada‖, 10) ―Derejäniň esasyny 

kesgitlemek barada‖, 11) ―Drobyň bir maýdalawjysyndan beýlekisine 

üýtgetmek barada‖, 12) ―Danglary, tasujlary, şairleri biri-birine 

köpeltmek barada (dang = 1/6 birlik, tasuj 1/4 dang şair = 1/4 tasuj) 

bölümleri özüne birikdirýär (Ýewropada onluk droblary ilkinji gezek 

1586-njy ýylda golland matematigi S. Stewin tarapyndan girizilýär).
1
 

Kyýaseddin Jemşit al-Kaşy onluk droblaryň sistemasyny 

işleýär, olar bilen işlemegiň düzgünlerini hem esaslandyrýar. Beýik 

alym ýokary derejeli deňlemeleri çözmegiň ýakynlaşan düzgünlerini 

hem berýär. Beýik akyldaryň ady bilen, dördünji derejeli natural 

sanlaryň hataryny jemlemegiň düzgüni baglanyşyklydyr.         

Jemşit al-Kaşynyň üçünji kitaby ―Astronomlaryň hasaplamak 

usullary barada‖ diýlip atlandyrylýar we alty bölümi özüne 

birleşdirýär. Bölümler aşakdaky ýaly tertipde: 1) ―Jumala sanlary 

kesgitlemek we olary ýazmagyň (şekillendirmegiň) usullary barada 

(alty onluk droblary we 1 hem-de 59 sanlaryň harply belgilemeginiň 

we nulyň kömegi bilen alty onluk sistemasynda bitin sanlary ýazmak 

barada)‖, 2) ―Ikeltmek, iki esse kemeltmek(razdwoýeniýe), goşmak 

we aýyrmak barada‖, 3) ―Köpeltmek barada‖, 4) ―Bölmek barada‖, 5) 

―Derejäniň esasyny kesgitlemek barada‖, 6) ―Alty onluk sanyny hindi 

sifrlerine we tersine öwürmek barada‖ ýaly maglumatlar berilýär. 

Al-Kaşynyň dördünji kitaby ―Ölcegler barada‖ diýlip 

atlandyrylyp, ol 9 bölümi ozüne birleşdirýär. Iş girişden: ölçegleriň 

we ulanylýan adalgalaryň kesgitlemeleri (nokadyň, çyzygyň, üstüň, 

jisimiň we Ýewklidiň parallel çyzyklarynyň, Arhimediň pikiriçe 

göniniň we ş.m.) we bölümlerden durýar. Bölümler: 1) 

―Üçburçluklary ölçemek barada‖, 2) ―Dörtburçlugy ölçemek barada‖, 

3) ―Köpburçluklary ölçemek barada‖, 4) ―Tegelegi we onuň 

böleklerini ölçemek barada(şonuň bilen birlikde segmenti, sektory, 

halkany we beýleki tegelegiň dugalary bilen çäklenen tekiz şekilleri, 

sinuslar tablisasy barada)‖, 5) ―Beýleki tekiz şekilleri ölçemek 

barada(basgançak, dişli we ş.m.)‖, 6) ―Tegelek üstleri ölçemek 

barada(silindriň, konusyň, şaryň, şaryň segmentiniň üstlerini)‖, 7) 

―Jisimleri ölçemek barada (silindiri, konusy, şary, 5 dogry we 2 

ýarym dogry kopgranlyklary we beýleki jisimleri ölçemek barada)‖, 

8) ―Käbir jisimleriň göwrümlerini, agramlaryny we tersine 

kesgitlemek barada (30 serişdäniň udel agramlary berilýän tablisa 

berilýär)‖, 9) ―Jaýlary we binalary ölçemek barada(arkalary, 

gümmezleri we stalaktit üstleri)‖ ýaly bölümlerden ybarat(Internet 

ulgamyndan alnan maglumatlar).
1
 

Kyýaseddin Jemşit al-Kaşiniň bäşinji kitaby ―Algebranyň we 

almukabalanyň kömegi bilen näbellileri kesgitlemek hem-de iki 

ýalňyşlyk usuly we beýleki arifmetiki düzgünler barada‖ diýlip 

atlandyrylýar. Bu ylmy eser özünde jemi 4 bölümi birleşdirýär. 

Bölümler aşakdaky ýaly tertipde:  

1) ―Algebra we almukabala barada (algebraik derejeler we 

köpagzalar bilen tilsimler, kwadrat we oňa getirilen deňlemeleri 

çözmek)‖, 2) ―Näbellileri iki ýalňyşlyk usuly kesgitlemek barada (iki 

ýalan ýagdaýlar usuly)‖, 3) ―Näbellileri kesgitlemekde zerur bolan 

käbir arifmetiki düzgünleri beýan etmek barada‖ öz içine radikallar 

bilen işlemegiň 50 düzgün bilen jemlenýän bölümdir.  

Bu bölümde aşakdaky ýaly meselelere seredilip geçilýär. 

Kökleriň häsiýetlerine: 

algebraik toždestwalaryna: 

(a + b)2 = a2 + 2ab + b2; 

(a + b)(a - b) = a2-b2.  
seredilip geçilýär. Dördünji bölüm ―Mysallar barada‖ atlandyrylyp, 

onda algebraik deňlemelere getirilýän 25 mysal (ýagdaý) ünsüňi 

özüne çekýär. 

Jemşid al-Kaşy matematika degişli bolan ――Açaryň‖ gysgaça 

beýany (Talhis al-miftah)‖ atly işini ýazýar. Onuň ―Töwerekler 

baradaky traktatynda (Risala al-muhitiýýa)‖ atly eseri (pi) sanyň 

derejesini içinden we daşyndan çyzylan 3228 (800335168 
köpburçluk) taraply dogry burçluklary hasaplamak baradaky 

traktatdyr. Hasaplamak aşakdaky formulanyň esasynda geçirilýär: 

)2(
1 crr ici


 ; 

Bu ýerde Ci- töweregiň  bölegini ýarymtöwerege çenli doldurýan 

goşmaça horda, Co = r – tegelegiň radiusy. Taraplaryň sany ―radiusy 

Ýerden gozganmaýan ýyldyzlara çenli aralyga deň‖ tegelegiň içinden 

we daşyndan çyzylan köpburçluklaryň perimetrleriniň tapawudy 

―atyň gylyndan inçe‖ bolar ýaly şertden saýlanylýar. Alnan netije alty 

onluk drobda hasaplanylýar we onluk droba geçirilýär(Jemşit al-Kaşi 

tarapyndan ilkinji gezek girizilen). Şeýlelikde  sanyň bahasy 17 
onluk belgä çenli takyklykda, ýagny 3.14159265358979325 

kesgitlenilýär. Edil şular ýaly  sanyň bahasy Ýewropada 1597-nji 

ýylda tapylýar.
1
  

Jemşit al-Kaşy özüniň başga bir işinde, Sinus trigonometriki 

funksiýanyň sin 1o = 0.017452406437 283571 bahasyny 18 belgä 

çenli takyklykda kesgitlemegi başarýar (bu kesgitlemäniň ahli 

bahalary dogrudyr). Bu bolsa Abu Reýhan al-Birunynyň kesgitlän 

bahasyndan takmynan iki esse takykdyr. Görkezilen bahany görnükli 

alym aşakdaky däňlemäniň iterasion köküni tapmak bilen kesgitleýär: 

x2 + 0.7850393433644006 = 45x  

Samarkant obserwatoriýasynda sinuslar tablisasynyň 0o-dan 

45o -a çenli interwalda 1/  takyklyk bilen dokuz onluk belgide 
hasaplamagy başarypdyrlar. Ýewropada bolsa şular ýaly takyklyk, 

takmynan birýarym asyrdan soňra alnypdyr (Internet ulgamyndan 

alnan maglumatlar).
1
             

Jemşit al-Kaşynyň ―Geometriki düzgün bilen bir graduslyk 

sinusy kesgitlemek baradaky traktaty (Risala fi istihraj jaýb daraja 

wahida ala kawa id handasiýýa)‖ sin 1 kub deňlemeleri yzygiderli 

ýakynlaşmak usuly bilen çözmäge esaslanýar. Deňlemeler aşakdaky 

ýaly berilýär: 

4x3 + q = 3x.  

Bu ýerde x = sin 1, q = sin 3. Onda yzygiderli ýakynlaşmak 

aşakdaky ýaly geçirilýär: 

Kyýaseddin Jemşit al-Kaşynyň matematika degişli bolan 

ýene-de bir işi, ýagny ―köpeltmegi tagtanyň we tozanyň kömegi bilen 

geçirmegiň usullary (Wujuh al-a,al ad-darb fi-t-taht we t-tyrab)‖ we 

―4 matematiki traktat‖ atly ylmy eserlerini bellemek 

mümkindir.(Internet ulgamyndan alnan maglumatlar) 

Al-Kaşynyň astronomiýa degişli ylmy işlerinden: 

―Astrolýabiýany gurmak barada traktat (Risala dar saht-i asturlab)‖, 

―Hakan ziji‖ - Nasreddin at-Tusynyň Kämilleşdirilen ziji (Zij-i 

Hakani takmili-i ziji Ilhani)‖, ―Al-Kaşynyň ziji (Zij al-Kaşy)‖ we 

―Zijiň arapça terjimesi (Tarib az-ziji)‖-bu ylmy iş Ulugbekiň 

tablisasy bolýar. Görnükli akyldar ziji düzmäge hem işeňňir 

gatnaşýar.      

Astronomiýa ylmyna degişli Kyýaseddin al-Kaşi özüniň 

―Kamalew traktatyny (Risala Kamaliýýa)‖ ýazýar. Bu işe dolulykda 

arap alymy Hajy Halif tarapyndan ýazgy berilýär. Onuň mazmuny 7 

kitapdan ybaratdyr. Kitaplar aşakdaky ýaly tertipde berilýär: 1) 

Esaslar barada, 2) Aýyň we planetalaryň aralyklar barada, 3) Güne 

çenli aralyk barada, 4) Ýokary sefra çenli aralyklar barada, 5) Asman 

ýagtylgyçlaryna çenli aralyklar barada, 6) Gözganmaýan ýyldyzlara 

çenli aralyklary barada, 7) Asman ýagtylgyç jisimleriniň göwrümi 

barada ýaly maglumatlary özünde jemleýär. Bu ylmy eser 1407-nji 

ýylda dolulykda ýazylyp gutarylýar we Samarkandyň weziri Kemal 

ad-Din Mahmuda bagyşlanýar.
1
 

Ýokarda agzalan işleriň köp sanlysy iňlis, fransuz, nemes, rus 

we beýleki dillere terjime edilýär. Jemşit al-Kaşy trigonometriki 

hasaplanmalary has-da kämilleşdirýär, asman jisimlerine çenli 

aralyklary kesgitlemegiň usulyny dünýä ylmyna berýär, şeýle-de 

planetalaryň ýagdaýyny öwrenmek üçin niýetlenen, ―guşaklyklar 

diski‖ diýilýän guraly oýlap tapýar. Bu guralyň kömegi bilen asman 

ýagtylgyjynyň giňligini we uzaklygyny, şol döwür üçin ýokary 

takyklyk bilen ölçemek mümkin bolupdyr(döwründen birnäçe asyr 

öňe gitmegi başarypdyr). Bu açyşlaryň bir bölegini, birnäçe asyrlar 

geçenden soňra Ýewropa alymlary amala aşyrýarlar. 

Kyýasetdin Jemşit al-Kaşy Ýewropa alymlarynyň XVI asyryň 

ahyrlarynda ýeten dürli görnüşli hasaplamalary geçirmegiň 

sepgitlerine ýetmegi başarypdyr. Ol kub deňlemeleri iterasiýanyň we 

trigonometriki usul bilen çözýär. Ol umumy algebraik deňlemeleriň 

ýokary derejeli çözüliş usullaryny hem bilipdir. Bu usul şu günki 

günde Gorheriň shemasy ady bilen algebrada bellidir. Şeýle-de, beýik 

alym adaty sanlardan ýokary derejeli kökleri almagyň usullaryny 

hem umumylaşdyrýar. Onuň işlerinde islendik bitin položitel 

görkezijiler üçin binomyň formulasy berilýär. 

MUHAMMET TARAGAÝ ULUGBEK 

 

Muhammet Taragaý Ulugbek 1394-nji ýylyň mart aýynyň  

22-nde Samarkant şäherinde eneden dogulýar. Onuň kakasy Şahruh 

Demir agsagyň (Temirlanyň) ogly bolýar. Ulugbek 1409-nji ýylda 

(15 ýaşynda) Samarkant şäheriniň, emma 1447-nji ýylda bolsa 

Temiriler dinastiýasynyň hökümdary bolýar.
1
  

 

 
 

Muhammet Taragaý Ulugbek.
2
 

 

Ulugbek ylym bilen ýaşlykdan meşgul bolýar. Onuň ylmy 

pikiriniň artmagyna aýratynda kakasy Şahruhyň baý hususy 

kitaphanasynyň bolmagy täsir edýär. Ol özüniň ähli wagtyny diýen 

ýaly şol ýerde geçirýär. Ulugbek poeziýany göwy görüpdir, taryh 

bilen meşgullanypdyr. Emma, onuň esasy ünsüni  astronomiýa ylmy 

özüne çekipdir. Ulugbek hökümdarlyk edýän döwründe, şol 

wagtlarda musulman dünýäsinde meşhur bolan alymlary gulluga 

çagyrýar. Olaryň kömegi bilen Samarkantda tanymal 

obserwatoriýany gurýar. Bu obserwatoriýanyň täze enjamlary we 

geçirilen işleriň netijeliligi boýunça Ulugbekiň döwründe we ondan 

birnäçe asyrlar soňky wagtlara çenli (XVII asyra çenli) deňi 

bolmandyr. Alymyň alyp baran ylmy we hökümdarlyk işleri 

dindarlaryň we ters pikirli(reaksion) feodallaryň arasynda 

nägilelikleri döredipdir. Ony dinden çykan hasaplap dönüklik bilen 

öldürýärler. Onuň gurduran obserwatoriýasyny bolsa ýumurýarlar 

(Internetden ulgamyndan alnan maglumatlar ). 

Ulugbegiň kakasy Sahruhyň syýasaty, ýurtda köp 

kynçylyklary emele getirýär. Şonuň üçin hem Ulugbek hökümdarlyk 

wezipesine geçenden soňra ilki bilen 1510-njy ýylda Samarkantda 

uly medresäni gurdurýar. Gündogaryň bu iň uly medresesinde dini 

bilimleri, şonuň bilen bir hatarda dünýewi bilimlere degişli köp sanly 

dersler hem okadylypdyr.  

 

 
 

Muhammet Taragaý Ulugbegiň Samarkant obserwatoriýasynyň  

binasynyň galyndysy. 

Ulugbek ýaşlykdan astronomiýa bilen gyzyklanyp, asman 

ýagtyltgyçlary, aýratynda ony matematika degişli meseleler 

gyzyklandyrypdyr. Obserwatoriýanyň alymlary Ulugbegiň 

ýolbaşçylygynda gysga wagtyň içinde ―Astronomiki zijini‖ 

döredýärler. Bu zij tiz wagtyň içinde latyn diline terjime edilýär we 

dünýä astronomiýa alymlarynyň arasynda uly meşhurlyga eýe bolýar.  

Bu zij Klawdiýa Ptolomeýiň ―Almagesti‖ we Kostilýanyň koroly 

Alfonsyň astronomiki tablisasy bilen bilelikde XVII asyra çenli wagt 

aralygynda Ýewropanyň ähli obserwatoriýalarynda maglumatnama 

hökmünde ulanylýar.
1
  

 

 
 

Muhammet Taragaý Ulugbegiň ýyldyzlara tarap ýoly. 

 

Ulugbekiň has kämil Samarkant obserwatoriýasyny haçan 

gurup başlandygy näbellidir. Bu bina aýratyn gurluş hökmünde uly 

kwadrant (burçy ölçemegiň has kämilleşdirilen guraly) goşulupdyr. 

Onuň kömegi bilen gözegçiligiň netijelerini ýokary takyklyk bilen 

almak mümkin bolupdyr. Ulugbek bilen 1430-njy ýyla çenli 

hyzmatdaşlyk eden astronom Kyýaseddin Jemşit al-Kaşi 

obserwatoriýanyň içinde bar bolan enjamlara we gurallara degişli 

doly ýazgy berlmändir(näbelli sebäplere görä).  

Görnükli rus alymy W. L. Wýatkiniň 1908-nji ýylda başlan 

gazuw-agtaryş işleriniň netijesinde, bu ajaýyp binagärçilik we 

astronomiki ýadygärligiň hakyky görnüşi aýan bolýar. 

Obserwatoriýanyň galyndysyny 1908-nji ýylda rus arheolog 

alymy W. M. Wýatkin tapýar we 1948-nji ýylda gutarnykly ýagdaýda 

gazuw-agtaryş işlerini doly tamamlaýarlar. Silindr keşpindäki bu 

binanynyň gümbeziniň diametri 48 metr,  beýikligi 30 metrden 

gowrakdyr. Obserwatoriýanyň aşaky böleginiň tegelek zalynyň 

galyndysynyň diametri 46 metre deň. Onda meridianal tekizlikde 

ornaşdyrylan radiusy 40.2 metre barabar bolan ägirt mramor sektanty 

(kwadrantyň bolmagy ähtimal) ýerleşdirilipdir. Burç ölçeýli guralyň 

diňe aşaky böleginiň 32-a çenli aralygy, her bir gradusdan bölünen 
kesimdäki dugasy saklanylyp galypdyr.

1
 

Ulugbek özünden soňky nesillerine baý ylmy mirasy 

galdyrmagy başaran alymdyr. Onuň ―Sinusyň bir gradusyny 

kesgitlemek barada traktaty‖ sinus trigonometriki funksiýasynyň her 

bir gradusdan berlen bahasyny saklaýan tablisadyr. 

Dünýä ylmynda özünde 1018 sany ýyldyzyň astronomiki 

koordinatlaryny häzirki bahalary bilen deňeşdirende 030 takyklykda 

saklaýan ―Ulugbegiň ziji‖ uly şan-şöhrata eýe bolýar.  

Bu ylmy iş jemi dört sany esasy bölekden ybarat. Onuň  

I bölegi mazmuny ýedi sany bölümi özünde jemleýär. Olardan:  

1) musulman Aý kalendary barada, 2) grek-siriýa Gün 

kalendary barada, 3) Eýran Gün kalendary barada, 4) şu üç 

kalendaryň arasyndaky gatnaşyklar barada, 5) Haýýam tarapyndan 

döredilen Eýran kalendary barada, 6) Hytaý-uýgur kalendary barada, 

7) dürli kalendarlarda belli seneler baradaky bölümleri özünde 

jemleýär. 

Eseriň II bölegi aşakdaky bölümleri öz içine alýar: 1) 

tablisalaryň interpolýasiýasy hakynda, 2) Sinus we sinus-wersus 

barada, 3) ―kölegler‖ (Tangens we kotangens) barada, 4) 4-14) asman 

sferasynyň we ýagtyltgyçlarynyň koordinatlaryny we olaryň biri 

bilen beýlekisini kesgitlemek, 15-17) Ýeriň üstündäki nokatlaryň 

geografiki koordinatlaryny we azimutyň giňligini kesgitle-mek, 18) 

ýagtyltgyçlaryň arasyndaky sferiki aralygy kesgitlemek barada, 19) 

Kybla tarap ugry kesgitlemek barada, 20-22) ýagtylgyjyň beýikligi 

boýunça goroskopy tapmak we tersine sagat boýunça kesgitlemek.
1
 

III bölek özünde 13 bölümi saklaýar. Olar aşakdaky ýaly: 1) 

günüň(24 sagadyň dowamynyň) deňlemesini kesgitlemek barada, 2) 

Günüň, Aýyň we planetalaryň orta uzaklygyny kesgitlemek barada, 

3) Güniň, Aýyň we planetalaryň efemeridli hereketleri barada, 4) 

Aýyň we planetalaryň giňligi barada, 5) Günüň we Aýyň ―älemiň 

merkezinden‖ daşlygy barada, 6) Planetalaryň göni we aýakbasdy 

hereketleri barada, 7) ýagtylgyçlaryň efemerid interpretasiýasy 

barada, 8-11) ýagtylgyçlaryň birleşmegi we gapma-garşylygy barada, 

Günüň we Aýyň tutulmagy, parallekslar barada, täze Aýyň döremegi 

barada we planetalaryň döremegi we ýitmegi barada, 12) Öýleriň 

ekwalizasiýasy barada, 13) durnukly ýyldyzlaryň diňligi we uzaklygy 

baradaky maglumatlar berilýär. 

IV bölegi özünde iki bölümi saklaýar. Olardan:  

1) tablisalar: trigonometriki funksiýalaryň (sinusyň 5 altmyş 

belgili her 1-dan, tangensiň 5 altmyş belgili her 1-dan 45-a çenli, 

her 10-dan 45-dan 7950-a çenli alnan tablisasy) jetwelleri, 2) 

sferiki astronomiýanyň funksiýalaryny (ekliptiki koordinatlardan 

ekwatoriala geçmeklik, Günüň, Aýyň we planetalaryň hereketiniň 

tablisasy, 240 sany ilatly punktlaryň gografiki koordinatly tablisasy, 

1018 sany ýyldyzyň ekliptiki koordinatlary, astrologiki tablisa) 

berilýär.  

Ulugbekiň trigonometriki tablisasy 1665-nji ýylda Angliýada 

Oksford uniwersitetiniň çaphanasynda iňlis dilinde neşir edilýär. 

Muhammet Taragaý Ulugbegiň Samarkantdaky 

obserwatoriýasyndaky kalendar.
1
 

 

Muhammet Taragaý ýokarda agzalan ylmy işlerinden başga-

da ―Ulugbegiň traktaty‖ diýen işini hem ýazýar. 

Ulugbegiň ýolbaşçylygyndaky astronomiýa mekdebi, onuň 

gatnaşmagy bilen işlemegini 30 ýyllap dowam etdirýar.   

Ulugbegiň ýasan guraly özüniň ajaýyplygy bilen 

tapawutlanypdyr. Onuň meridianal dugasynyň bir gradusynyň 

uzynlygy 70 santimetrden hem köpräk bolupdyr. Ol bolsa öz 

gezeginde Günüň we planetalaryň astronomiki koordinatlaryny 

ýokary takyklyk bilen kesgitlemäge esas döredipdir. 

 

 
 

Ulugbekiň Buharada gurduran medresesi. 

 

Muhammet Taragaý Ulugbegiň maglumatlaryna görä bir 

ýyldyz ýylynyň dowamlylygy 365 gün 6 sagat 10 minut 8 sekunda 

deňdir. Bu ululyk Nýukomyň (1900-nji ýyl) maglumatyndan bary-

ýogy 1 minut (+58 sekunt ýalňyşlyk bilen) tapawut edýär.(Internet 

ulgamyndan alnan maglumatlar). 

Ulugbekiň obserwatoriýasynda sin 1 bahasy kesgitlemek kub 

deňlemäniň çözülmegine getirilýär. Nusgalyk iterasion usuly sin 1 

ululygyny altmyş onluk sistemasynda: sin 1o = 01/601 + 02/602 + 

49/603 + 43/604 + 11/605 + 14/606 + 44/607 + 16/608 + 26/609 17 

belgä çenli takyklykda almaga mümkinçilik berýär. Muhammet 

http://www.orexca.com/img/monuments/bukhara/ulugbek_madrassah1-1.jpg

Taragaý ulugbekiň trigonometriki tablisasy 10-9 belgili takyklyga 
çenli dogrudyr.

1
  

Samarkant obserwatoriýasynyň has işeňňir işlän döwri 

Ulugbegiň aradan çykmagy bilen tamamlanýar. Bu bina öz döwrüniň 

ylmyndan birnäçe asyrlap öňe gidendigini subut edýär. 

Obserwatoriýa wagtyň geçmegi bilen ýumrulýar. Emma 

Samarkant obserwatoriýasynyň ýerine ýetiren esasy ylmy işleri halas 

edilýär. Muhammet Taragaýyň esasy kömekçileriniň biri, Kyýasetdin 

Jemşit al-Kaşy Samarkandy şol wagtlar terk edip Stambula gelýär. Ol 

ýerde Aýa Sogiýa metjidinde ýerleşen medresede professor, soňra 

bolsa rektory derejesine bellenilýär. Onuň kerweninde Ulugbekiň 

ýyldyzlar katalogynyň göçürmesi bar eken. 

 

 
 

Muhammet Taragaý Ulugbegiň Samarkantda gurduran medresesi. 

Ulugbekiň kämilligi we zehinligi barada akyldaryň halypasy 

we onuň bilen obserwatoriýada bile işlän, ýakyn egindeşi beýik 

matematik we astronom Kyýasetdin Jemşit al-Kaşy özüniň kakasyna 

ýazan hatynda ―Onuň aly hezretleri (Ulugbek) Gurhanyň ahli 

sürelirini ýatdan bilýär. Her bir ýagdaýda ol Gurhanyň gerek 

ýerlerinden degerli süreleri aýdyp berýär. Ol her gün Mukaddes 

kitabyň iki bölümini ekspertleriň (Gurhany ýatdan bilýän adamlaryň) 

gatnaşmagynda aýdypdyr. Bu ýagdaýda akyldar hiç hili 

ýalňyşmandyr. Ulugbek matematikany kämilleşen derejede bilýän 

adam. Onuň bu ugurdan ukyby şeýle bir derejä ýetdi, ýagny bir gezek 

atly gezelenç döwründe kesgitlenen senäniň haýsy Gün ýylyna 

degişlidigini bilmek isläpdir. Şol gün 818-nji ýylyň Rejep aýynyň baş 

güni eken. Ol gün Rejep aýynyň onunjy we onbaşinji günleriniň 

aralygynda bolupdyr. Şu berlenleriň esasynda atyň eýeriniň üstünde 

oturan ýerinden Günüň uzaklygyny duganyň iki minut takyklygy 

bilen hasaplady‖ diýip belleýär. 

 

 
 

Muhammet Tragaý Ulygbekiň obserwatoriýasynyň maketi. 

http://www.afrosiyobpalace.com/images/Ulugbek.jpg

Muhammet Taragaý Ulugbegiň ýatkeşligine degişli hakykat 

ýene-de bir gyzykly ýagdaýyň üsti bilen düşündirilýär. Ol aw 

etmegiň ölemen höwesgäri bolupdyr. Onuň kitaphanasynda ýörite 

kitap saklanylypdyr. Beýik akyldar bu kitaba köp ýyllaryň 

dowamynda geçiren awlarynyň senesini, her bir awyň ýerlerini, 

şeýle-de atlylan guşlarynyň sanyny belleýär eken. Bir gezek awa 

çykanlarynda bu kitaby, kitaphanaçy tötänlikde ýitirýär. Kitaphanaçy 

bu wakany hökümdara gynanmak bilen habar berýär. Emma Ulugbek 

oňa gynanmagyň gerek däldigini, rahatlanmaly-dygyny aýdýar we 

kitabyň mazmunynyň ýadynda galandygyny belleýär. Beýik akyldar 

şeýle hem edýär. Haçan-da ýitirilen kitap tapylanda, Ulugbekiň dört 

ýa-da bäş sany ýalňyşlyk goýberendigi belli bolýar.                               

Ýyldyz katalogynyň ilkinji uly bolmadyk bölegi Angliýanyň 

Oksford uniwersitetiniň professory J. Griws tarapyndan 1648-nji 

ýylda çap edilýär. Biraz soňrak bolsa ýyldyz katalogynyň käbir 

mysallary birnäçe gezek gaýtadan çapdan çykýar. 

Muhammet Taragaý Ulugbegiň düzen 8 golýazmaly ýyldyzlar 

katalogy Beýik Britaniýanyň kitaphanalarynda saklanylýar. Bu 

astronomiýa degişli bolan uly ylmy iş 1917-nji ýylda ABŞ-da E. B. 

Nobl tarapyndan çap edilýär.
1
   

Dindarlar görnükli astronom we matematik Muhammet 

Taragaýyň garşysyna öz ogly Abdullatify öjükdirýärler. Netijede, 

beýik alym Mekgä haja gitmäge razylyk berýär. Ulugbek 

Samarkandan Buhara barýan ýolda tutulyp, 1449-njy ýylyň 

Garaşsyzlyk aýynyň 27-ne öldürilýär. Ol Temirileriň Samarkantdaky 

Gur-Emiriň göri mawzeleýinde jaýlanylýar.   

PIRI REÝIS IBN HAJY MUHAMMET 

  

1929-njy ýylda Konstantinopolyň gadymy imperatoryň 

köşgünden köpleri tolgundyran karta tapylýar. Ol pergamente 

(gözeliň (jereniň) derisine) çyzylypdyr we oňa 919-nji ýyl diýilýän 

hijri musulman kalendarynynyň senesi ýazylypdyr. Karta grigorýan 

ýyl hasaby bilen 1513-nji ýyla degişli bolýar. Onda türk flotynyň 

admiraly Piri Reýis ibn Hajy Muhammediň (Muhuddiniň) goly 

goýlup, bu şähsyýet häzirki döwürd uly meşhurluga eýe bolan Türk 

flotunyň admiraly Piri Reýisdir.
1
    

 

 
 

Türk-osman flotunyň admiraly Piri Reýis.     

 

Bu karta öwrenijileriň uly ünsüni özüne çekipdir. Kartanyň 

düzülen senesine ser salsaň, onda onuň Amerika materikleri 

şekillendirilen iň irki kartografiki şekili diýmek mümkin. Kartanyň 

degişli hünärmenler (ekspertler) tarapyndan derňelmegi, XVI asyra 

çenli mälim bolan Amerika we Afrika materikleriniň şekillendirilen 

kartalarynyň içinde özüniň takyklygy boýunça  düýpgöter 

tapawutlanýandygyny görkezdi. Bu kartada Günorta we Demirgazyk 

Amerika hem-de Afrika materikleriniň uzaklyk boýunça anyk(takyk) 

degişlikde ýerleşendigi anyklanyldy. Bu takyklygy, XVI asyra çenli 

döwürde, entek deňizde ýüzüjilerde geografiki uzaklygy kesgitlemek 

maksady bilen takyk gurallarynyň bolmadyk wagty, nähili 

gazanandyklaryny, şu günki günüň hünärmenleri (alymlary) ylma 

düşündirip bilenoklar. 

Muhuddin Piri Reýis XV asyryň ahyrlarynda Osman-

Türkmen döwletiniň Akdeňizdäki, ýagny Ortaýer deňzindäki deňiz 

güýçleriniň - goranma admirallarynyň biri Kemal Reýisiň doganynyň 

ogly bolupdyr. «Piri» ady onuň türkmen bolandygyna şübhelenmäge 

hiç hili ýer goýmaýar. Adynyň yzyna tirkelen «Reýis» ady bolsa 

onuň harby derejesidir. Muhyddin Piri takmynan 1465-1470-nji 

ýyllarda türk deňizçiliginiň meşhur merkezleriniň biri bolan 

Geliboluda dünýä inipdir (emma bu maglumat käbir maglumat 

çeşmelerinde 1480-nji ýyl diýlip bellenilýär). Kakasynyň ady Hajy 

Mämmet bolupdyr. Kakasynyň agasy Kemal Reýis şol döwrüň 

meşhur kapitany bolupdyr. 
1
 

Piri Reýisiň kakasy Mehmet Piri hem deňizçi bolupdyr. Ol 

Garamandan Gelibola göçüp gelipdir. Piriniň deňizçi bolup 

ýetişmeginde Kemal Reýisiň hyzmaty uludyr. Ol ony 11 ýyllap 

Geliboluda okadypdyr. Ýigit çykan Pirini Kemal Reýis özüniň üç 

bogaldakly uly gämisine alyp, ýöriş kätibi edipdir. Piri Reýis agasy 

bilen birlikde Ortaýer deňzine (Akdeňiz) ençeme ýörişlere çykypdyr. 

Ol 14 ýyllap agasy bilen Ortaýer deňziniň ençeme ýerlerini 

aýlanypdyr, gäminiň labyr taşlan ýerlerinde, ol ýerleri üns bilen 

öwrenip, olaryň kartasyny çyzypdyr. 1486-njy ýylda Piri Reýis 

Ispaniýanyň kenarýaka şäherlerini, Alžiri aýlanypdyr. Kemal Reýis 

bilen bilelikde alty ýyllap Ispaniýanyň musulmanlaryny gämi bilen 

göçürip alyp gaýtmaga gatnaşypdyr. Bu aňsat bolmadyk işde ençeme 

sapar söweşmeli bolupdyr. 1495-nji ýylda Kemal Reýis resmi 

ýagdaýda Osman türkmenleriniň döwletiniň tabynlygyna geçipdir. 

1499-njy ýylda Osman döwletiniň derýa kapitany Dawut paşşa 

Kemal we Piri Reýisleri Ortaýer deňziniň flotynyň kapitanlygyna 

belläpdir. Uzaga çeken osman-wenesiýa söweşlerinde 1511-nji ýylda 

Kemal Reýis wepat bolupdyr. Özüni çagalygyndan ýetişdiren, 

deňizçilikde özi üçin täze gözýetimleri açan agasynyň aradan 

çykmagy Piri Reýis üçin ruhy taýdan uly urgy bolupdyr. Ol Gelibola 

dolanyp, kitap ýazmak we karta çyzmak bilen materiallary 

ýygnamaga girşýär.    

 

 
 

Piri Reýisiň Dünýäniň portalan kartasynyň bir bölegi.
1

Piri Reýis 1511-nji ýylda agasy aradan çykansoň deňiz 

ýörişlerini bes edip, Gelibola dolanypdyr we karta çyzmak işi bilen 

meşgullanyp başlapdyr. Biraz soňra ol meşhur türk deňizçisi 

Haýreddin Barbarosyň (1476-1546) gullugyna durupdyr. Piri Reýis 

Okean deňzinde osman - portugal gapma - garşylyklary ýitileşen 

mahalynda - - 1547-nji ýylda Piri Reýis Osman - Türkmen 

döwletiniň Gyzyl deňizdäki we Hind okeanyndaky deňiz güýçleriniň 

baştutany edip bellenýär. Şol döwürde portugallar Adeni (Efiopiýa) 

eýeläpdirler. Osman döwleti Piri Reýise Hind okeanyň kapitany 

derejesini berip, oňa Adeni yzyna almagy tabşyrypdyr. 1548-nji 

ýylda Piri Reýis Adeni yzyna alypdyr. Soňra ol Hind okeanynyň 

kenarlaryndaky ýeňişlerini dowam etdiripdir.  

Piri Reýis osman türkmenleriniň Müsüri boýun egdiren 

söweşinde (1516-1517) özüniň serkerdelik eden gämileri bilen 

amatly deňiz berkitmesi bolan Aleksandriýanyň eýelenmeginde uly 

başarjaňlyk görkezipdir. Bu başarjaňlygy onuň Osman soltany, 

«Ýowuz» lakamly we Selim I bilen (1512-1520) tanyşmagyna we 

1513-nji ýylda Gelibolyda çyzyp gutaran dünýä kartasyny, 1517-nji 

ýylda oňa gowşurmagyna sebäp bolupdyr.
1
 

Müsür ýörişinden soň Piri Reýis Gelibola dolanypdyr we 

«Kitaby Bahriýeniň» üstünde işlemäge başlapdyr. Soltan Selim 

aradan çykandan soň (1520) Piri Soltan Süleýman I-nyň (1520-1566) 

flotynda gulluk edip başlapdyr(Internet ulgamyndan alnan 

maglumatlar).  

Piri Reýisiň nesillerine galdyran mirasy onuň diňe bir 

serkerdelik ussatlygy bilen çäklenmeýär. Piri Reýis öz döwrüniň 

deňizçilik ylymlaryndan hem oňat baş çykarypdyr. Ol öz döwrüniň 

ökde kartografy hem-de deňizçilik ylmy boýunça meşhur hünärmen 

bolupdyr. Piri Reýis «Kitaby Bahriýe» (Deňizçilik kitaby) atly 

geografiki atlasyň hem-de iki sany kartanyň awtorydyr. Ilki bilen Piri 

Reýisiň düzen kartalary hakda gürrüň edeliň.  

Piri Reýisiň ilkinji düzen kartasy onuň 1513-nji ýylda 

Gelibola şäherinde çyzan ilkinji dünýä kartasydyr. Piri Reýis özüniň 

kartasyny 1517-nji ýylda Osman-Türkmen soltany Selim I-ä (1512-

1520) onuň Müsüri boýun egdiren wagtynda – Müsürde 

gowşurlypdyr. Bu karta Stambuldaky Topkapy köşgi gadymy 

eserleriň muzeýine öwrülen mahalynda Milli Muzeýler müdiri Halyl 

Edhem tarapyndan 1929-njy ýylda tapylyp, Türkiýe Respublikasynyň 

ilkinji baştutany Atatürke görkezilipdir. Atatürk öz ünsüni çeken bu 

kartany dessine öwrenmegi we neşir etmegi tabşyrypdyr. Halyl 

Edhem bu kartany şol döwürde Stambulda myhman bolan german 

gündogarşynasy professor Kahle bilen bilelikde öwrenipdir. 

Professor Kahle bu barlaglaryň netijesini 1931-nji ýylyň Sentýabr 

aýynda Leýdende ýygnanan Gündogarşynaslaryň XVIII Kongresinde 

habar beripdir. Türk we nemes alymlarynyň bu barlaglary geografiýa 

bilen gyzyklanýanlaryň ünsüni bada-bat özüne çekipdir. Professor 

Kahleniň bu doklady italýan we ispan dillerinde terjime edilip, neşir 

edilipdir. Wena uniwersitetiniň professory Oberhammer tarapyndan 

1931-nji ýylda Wena Akademiýasynda bu karta düşündiriş çap 

edilipdir.
1
 

Käbir türk we daşary ýurt gazetleri Kolumbyň we Piri 

Reýisiň kartasynyň nogsanly taraplaryny gözläp çykyş edip 

başlansoň, Türk taryhy barlaglar jemgyýeti olary düzetmek maksady 

bilen Londonda çykýan «The Illustrated London News» atly žurnalda 

makala, Piri Reýisiň kartasyndan we «Bahriýe» atly kitabyndan 

suratlary iberipdir. Bu makala we suratlar agzalan žurnalyň 1932-nji 

ýylyň Iýul aýynyň 23-ndäki sanynda çap edilýär.  

Nemes professory A.Deismann Berlinde 1933-nji ýylda Piri 

Reýisiň kartasy barada makala bilen çykyş edipdir. Şol ýylda 

professor Kahle «1513-nji ýyldaky türkçe bir dünýä kartasynda 

Kolumbyň ýiten kartasynyň şöhlenenmegi» diýen kitapçasyny neşir 

etdiripdir.  

Öz döwründe Türk flotunyň admiraly Piri Reýis ulanylan 

çeşmeler dogrusynda başga bir gyzykly pikiri aýdýar. Ol özüniň 

kartalaryny düzmekde Aleksandr Makedonskiniň döwrüne degişli 

bolan, anyk matematiki esasly düzülen ýigirmä ýakyn kartalaryň 

ulanandygyny belleýär. Piri Reýsiň 1930-njy ýylda tapylan 

kartalaryny öwrenen alymlar bu boýun almany ynançly kabul edip 

bilmändirler. Emma häzirki döwürde olaryň hakykylygy öwrenilýär. 

 

 
 

Piri Raýisiň dünýäniň portolan kartasynyň Demirgazyk  we Günorta 

Amerikanyň, Afrikanyň bir böleginiň şekillendirilen kartasy. 

 

Birnäçe wagt geçenden soňra kartalara bolan jemgyýetçilik 

pikirleri kem – kemdem gowşaýar we alymlar “Kalumbyň 

kartasynyň” analogy diýmegi inkär edýärler we karta 1956-njy ýyla 
çenli ýatdan çykarylýar. 1956-njy ýylda Woşingtonda bu kartalara 

bolan gyzyklanma tötänleýin ýüze çykýar. Türkiýäniň deňiz 

serkerdesi Amerikanyň deňiz gidrografiki guramasyna peşgeş 

berilýär. Karta şol wagt hem deňiz ştabynyň kartografy M. I. 

Uoltersa ugradylýar.  

M. I. Uolters hem öz gezeginde bu kartany öz dosdy, gadymy 

kartalar boýunça hünärmen we arheologiýa bilen sepleşip täze ugruň 

emele gelmeginiň sebäpkärine berilýär. 

Milli taryha aýratyn üns beren Türkiýe Respublikasynyň 

ilkinji baştutany Mustafa Kemal Atatürk Piri Reýisiň kartasyny 

Ankara getirdip, onuň üstünde ylmy barlaglary alyp barmagy, hem-

de onuň Döwlet Neşirýatynda basylmagyny emr edipdir. Netijede 

Piri Reýisiň birinji neşiri Türkiýede 1935-nji ýylda ýokary hilli edilip 

çykarylypdyr.  

Piri Reýisiň kartasy 90x60 sm ölçegindäki pergamentiň 

ýüzüne (pergament – gözeliň derisinden edilen ýazuw materialy), 

reňkli edilip, örän ykjam we dykgatly ýerine ýetirilipdir. Piri Reýisiň 

kartasy dünýä kartasynyň bir bölegidir. Piri Reýisiň mundan 493 ýyl 

öň düzlen kartasy dolulygyna bize gelip ýetmändir. Ýöne onuň şol 

döwürde dünýäniň mälim bolan materiklariniň, ýagny Ýewropanyň, 

Aziýanyň, Afrikanyň hem-de Amerikanyň syýahat edilip, öwrenilen 

ýerlerini öz içine alandygy mälimdir.
1
  

Piri Reýisiň düzen kartasy düşündirişlidir. Onuň dürli 

ýerlerinde bölek ýazgylar — düşündirişler bar. Şolaryň birinde 

kartany düzüji özüniň gözden geçiren kartalaryny beýan edipdir. 

Meselem, ol Antil adalarynyň kenarlaryny we onuň töweregindäki 

adalary beýan edýän bölekde Hristofor Kolumbyň kartasyny 

ýatlaýar. Piriniň agasy Kemal Reýisiň ýanynda ýesirlikde bolan, öň 

üç gezek Kolumbyň ýanynda Amerika giden bir ispanlynyň 

ýatlamalaryny getiripdir. Günorta Amerikanyň kenarlaryna degişli 

böleklerde Piri dört sany portugally tarapyndan düzülen kartany 

peýdalanandygyny ýazypdyr. Düzüjiniň sözlerine görä ol bu kartany 

döretmek üçin Isgender Zülkarneýin zamanyndan bäri döredilen 

kartalary görüp çykypdyr. Türk alymy Sewim Tekeliniň 

maglumatyna görä, Piri Reýis bu kartasyny çyzmak üçin 34 sany 

kartadan peýdalanypdyr. Şolardan 20-siniň haçan çyzylandygy belli 

däldir, 8-si musulman geograflarynyň, 4-si portugallaryň çyzan 

kartalarydyr. Galan biri bolsa «Kitaby Bahriýe» atly geografiki 

atlasynda nygtalyşy ýaly, Kolumbyň kartasydyr. Onuň Kolumbyň  

1498-nji ýylda çyzan we Ispaniýa ýollan kartasydygy çaklanylýar. 

Emma häzirki wagtda bu kartanyň ne asyl nusgasy, ne-de göçürme 

nusgalary saklanyp galypdyr. Kolumbyň kartasyndan peýdalanyp 

çyzylan ýeke-täk karta Piri Reýisiň şu kartasydyr. Piri Reýisiň ylmy 

mirasyny öwrenen alymlar Kolumbyň kartasyndan täsirlenip çyzylan 

ýeke-täk kartanyň Piri Reýisiň şu kartasydygyny nygtaýarlar.  

 

 
 

Piri Reýisiň duran nokadynyň geografiki giňligini astrolýabiýanyň  

kömegi bilen kesgitleýşi.
1
 

 

Piri Reýisiň kartasynda karta düzmek üçin zerur bolan şertler 

saklanypdyr. Ol şertli belgileri ussatlyk bilen ulanmagy başarypdyr. 

Ol şäherleri we galalary gyzyl hatlar bilen, ilatsyz, adam ýaşamaýan 

ýerleri gara hatlar bilen, daşlyk ýerler gara nokatlar, çökündili we 

gumluk (çägelik) ýerler gyzyl nokatlar, deňiz asty gizlin gaýalar 

atanak alamaty bilen görkezipdir. Karta ösümlik we haýwanat 

dünýäsini görkezýän suratlar bilen hem bezelipdir. Gämileriň suraty 

arkaly syýahatçylaryň açan ýerleri görkezilipdir. Meselem, Santanio 

adasynyň ýakynynda çekilen gäminiň gapdalyndaky ýazgyda bu 

adanyň Naton atly genuýaly syýahatçy tarapyndan açylandygy hakda 

ýazgy edilipdir. Kartada geografiki koordinatlar bolan giňligi we 

uzaklygy görkezýän meridianlarynyň ýerine demirgazykda we 

günortada iki sany kompasyň suraty goýlup, olardan 32 sany göni 

çyzyk polýuslardan biri-birine tarap uzapdyr. Piri Reýis «Kitaby 

Bahriýe» atly geografiki atlasynda kartanyň örän inçelik bilen 

çyzylandygyny nygtap, kartalarda ýalňyşlyk goýberilmeli däldigini, 

hernäçe kiçi ýalňyşlyk bar bolsa-da, ol kartalary ulanmagyň dogry 

däldigini belläpdir. Munuň özi alymyň her bir işe örän dykgatly 

çemeleşendiginiň şaýadydyr.
1
  

Piri Reýisiň kartasynda ünsüňi çekýän zatlardan birisi onuň 

Afrikanyň Günbatar kenaryndaky ýerlere berlen atlardyr. Piri Reýisiň 

Afrikadaky ýerlere Babadagy, Akburun, Ýaşylburun, Gyzylburun, 

Kozlukburun, Altynyrmak (Altynderýa) Güzelkörfez (Owadan aýlag) 

ýaly türkmençe atlalary dakmagy haýran galdyrýar.  

Gynansak-da, Piri Reýisiň düzen kartasynyň diňe bir parçasy 

biziň günlerimize çenli gelip ýetipdir. Kartanyň diňe Atlantik 

okeanynyň basseýnindäki ýerleri saklanyp galypdyr. Ýagny onda 

Afrikanyň we Ýewropanyň günbatar kenarlary hem-de Merkezi we 

Günorta Amerikanyň gündogar kenarlary beýan edilipdir. Kartanyň 

gopan(ýyrtylan) beýleki bölekleri ýitipdir. Eger şeýle bolmadyk 

bolsa-dy, onda 1513-nji ýylda düzülen Köne (Ýewraziýa, Afrika) we 

Täze dünýäni (Amerika) bir ýerde görkezen türkmen kartasy biziň 

elimizde bolardy. Hristofor Kolumbyň syýahatlarynyň XIV asyryň 

ahyrynda – XV asyryň başynda bolandygyny göz öňünde tutsak (ol 

dördünji saparyndan 1504-nji ýylda dolanypdyr), Piri Reýisiň kartasy 

Amerikanyň açylmagynyň yzysüresi düzülen, dünýänyň ähli 

kontinentlerini jemläp görkezen ilkinji kartadyr.  

 

 
 

1532-nji ýylda Orenteus Fineus tarapyndan düzülen  

Dünýäniň kartasynda Antarktida meterigi (Taryha belli bolan 

maglumatlarda bu materik 1818-nji ýylda açylýar). 

Piri Reýis kartasynyň gyrasyndaky ýazgylarda Hristofor 

Kolumbyň we portugallaryň kartalaryndan peýdalanandygyny 

ýazýar. Eýsem, Kolumbyň we portugallaryň kartasy ildeşimiziň eline 

nähili düşüp ýörkä?! Bu barada Türk Taryh Kurumynyň neşir eden 

«Piri Reis Haritasi hakkynda Izahname» (2 basky.–Ankara, 1999 ý.) 

– «Piri Reýisiň kartasy barada düşündirişnamada» şeýle diýilýär: 

«Kolumbyň şu çaka çenli tapylmadyk kartasy barada gürrüň 

edilmegini şeýle düşündirmek bolar: Türkmen-türk deňizçileri 

Ortaýer deňziniň Günbatar basseýninde 1501-nji ýylda eden bir deňiz 

söweşinde ispan gämilerini gark edipdiler. Olar bu gämileriň birinden 

Amerikadan getirilen zatlary tapypdyrlar. Mälim bolşuna görä 

Hristofor Kolumb üçünji syýahatyndan 1500-nji ýylda dolanyp 

gelipdir. Bu maglumata görä Kemal Reýis tarapyndan ispan 

gämisinden alnan zatlaryň arasyndan Hristofor Kolumbyň kartasy 

hem tapylan bolmaly».
1
 

Amerika eden syýahatlarynyň netijesinde Kolumbyň düzen 

kartasynyň şu wagta çenli tapylmandygyny göz öňünde tutsak, Piri 

Reýisiň düzen kartasyny Kolumbyň kartasyna tarap açar diýip 

düşünmek bolar. Nemes professory Kahle uzak barlaglardan soňra 

dogrudanam Piri Reýisiň «Kolumbyň kartasyny peýdalandym» 

diýmeginiň dogrudygyny subut edýär. Piri Reýis öz kartasynda 

Kolumbyň düzen kartasyndan peýdalanandygyny aýtman, ähli zady 

özüniň düzendigini aýdyp hem bilerdi. Emma ol beýtmändir. 

Özünden öňki karta düzen deňizçileriň zähmetlerine uly sarpa goýup, 

olaryň atlaryny hormat bilen ýatlapdyr. Eger Piri Reýisiň kartasyndan 

peýdalanylmadyk bolsa, Kolumbyň düzen kartasyndan adamzat, 

belki, şu güne çenli hem bihabar galardy. 

Piri Reýisiň kartasynda jemi 24 sany bölek bellik (fasyl) we 

düşündiriş bar. Olar kartanyň demirgazyk-günbatar çüňkünde günorta 

we gündogara tarap, soňra-da aýlanyp merkeze tarap belgilenipdir. 

Kartanyň dördünji bölegindäki ýazgyda Piri Reýis bu kartany haçan 

çyzandygy hakda maglumat berýär: «Bu kartany Kemal Reýisiň 

doganynyň ogly Piri ibn Hajy Mämmet 919-njy ýylyň Muharreminde 

(ýagny, miladynyň 1513-nji ýylynyň Nowruz aýynyň 9-y bilen 

Gurbansoltan aýynyň 7-si aralygynda) Gelibolada düzdi». Piri 

Reýisiň kartasyndaky ýazgylaryň ählisini bolmasa-da, birentegini 

köne ýazgylary okamak boýunça türk hünärmeni Hasan Fehmä 

okamak başardypdyr. Piri Reýis kartasynda Kolumbyň Amerikany 

nähili açandygynyň hem gysgaça beýanyny beripdir.
1
  

 

 
 

Antarktidanyň häzirki zaman kartasy. 

 

Piri Reýisiň kartasynyň VI böleginde bu kartanyň nähili ýol 

bilen düzülendigini beýan edýär. Kartany düzmek üçin nähili 

zähmetler çekendigini, özüniň düzen bu kartasynyň ynamdar, 

ygtybarly kartadygyny, öz çeken zähmetine buýsanýandygyny 

ýazýar. Bu bölekde hususanda şeýle diýilýär: «Şu zeýilli karta asyryň 

içinde kimsede ýokdur. Bu pahyryň (Piri Reýisiň) elinde düzülip, 

bina boldy. Hususanda ýigrimiden gowrak karta mälimdir we 

Isgender Zülkarneýiniň zamanynda düzülen kartalarda adam ýaşaýan 

ýerleriň dörtden biri mälimdir. Arap taýpasy ol karta Jaferiýe diýýär. 

Şonuň ýaly sekiz jaferiýeden, bir Araby Hindi kartasynda we dört 

sany portugalyň indi düzülen kartalaryndan Sind, Hind we Çin 

diýarlary geometriki ýol bilen gizlin ýagdaýda görkezilipdir. We 

ýene-de Kolumbyň günbatar tarapda döreden kartasyndan 

peýdalanylyp, bu karta hasyl boldy; bu diýaryň kartasy deňizçiler 

üçin nähili derejede hakyky(original) we ynamdar bolsa, şu karta 

hem ýene ýedi derýa (deňiz göz öňünde tutulýar) barada hakyky we 

ynamdar kartadyr».
1
 

Piri Reýisiň häzirki wagtda Stambulyň Topgapy köşgünde 

saklanýan, 1528-nji ýylda çyzylan Amerikanyň kartasynda Atlantik 

okeany, Amerikanyň demirgazyk kenarlary, Grenlandiýadan Florida 

ýarymadasyna çenli aralykdaky kenarlar açyk şekillendirilipdir.  

Piri Reýisiň dünýä deňizçilik ylmyna goşan uly goşandy onuň 

ýazan «Deňizçilik kitaby» («Kitaby Bahriýe») atly kitabydyr. 

Ýokarda Piri Reýisiň osmanlaryň Müsüri boýun egdirmek üçin guran 

ýörişine gatnaşandygyny nygtapdyk. Müsür ýörişinden soň Piri Reýis 

Gelibola dolanypdyr we «Kitaby Bahriýeniň» üstünde işlemäge 

başlapdyr. Alym bu kitaby ýazmak üçin öňräkden hyýallanandygyny 

onuň ýygnan maglumatlaryndan hem görünýär. Şol döwürde 

Müsürde ýüze çykan gozgalaňy basyp ýatyrmak üçin Piriniň 

ýolbaşçylyk edýän floty Pargaly Ybraýym paşşany Müsüre äkidipdir. 

Ýolda gaý turup, gämiler Rodos adasyna sowulmaga mejbur 

bolupdyrlar. Bu saparyň dowamynda Piri Ybraýym paşşa bilen 

ýakyndan tanyş bolupdyr. Piriniň boş wagtlary birnäçe zatlary ýol 

depderine bellik etdirmegi, ýagny «Kitaby Bahriýe» üçin 

taýynlyklary Ybraýym paşşanyň ünsüni çekipdir. Ol Pirä bu 

ýazgylary hökmany suratda kitap etmekligi teklip edipdir. Piri Reýis 

bu kitabyny tamamlap, ony Ybraýym paşşanyň araçyllygy bilen 

soltan Süleýmana gowşurypdyr. «Kitaby Bahriýe» hökümdaryň 

göwnünden turupdyr. 

Piri Reýis «Kitaby Bahriýe» geografiki atlasyny 1525-nji 

ýylda ýazypdyr. Ýawuz Senemogly «Kitaby Bahriýäni» Aýasofýa 

kitaphanasyndaky №2612 belgide saklanýan nusgasyndan terjime 

edipdir. Piri Reýis kitabyň başynda onuň ýazylmagynyň sebäbi hakda 

şeýle setirleri ýazypdyr: «Dünýä patyşasynyň jennet mysaly paýtagt 

şäherine we onuň sahawat gapysyna dünýäniň iň kämil kişileri bolan 

alymlar dürli ylymlara degişli kitaplary sowgat getirip, döwletli 

patyşanyň merhemeti we hümmeti bilen olar atlaryny dünýäde 

ebedilik galdyrypdyrlar.
1
 

 

 
 

Orta Asyrlarda gämili ýüzmekde ulanylýan kompas. 

 

Gullaryň ejizi bolan men, Hajy Mämmet ogly Gazy Kemal 

Reýisiň doganynyň ogly (Piri Reýis) şu umyt bilen patyşanyň 

peleklere deň bolan gapysyna güýjümiň ýetdiginden bir sowgat bolar 

ýaly deňizçilik ylmyndan we gämiçilik senedinden bir kitap 

ýadygärlik etdim. Biziň döwrümize çenli şeýle ähmiýetli kitap hiç 

kim tarapyndan ýazylyp, sowgat gowşurylmandyr. 

Men şu maksat bilen Ortaýer deňziniň we adamlaryň gülläp ösen we 

harap bolan ýerlerini, gämi-güzerlerini, suwlaryny, deňizdäki    

daşlyk we     çökündili ýerlerini Kemal Reýis we beýleki reýisler 

bilen bilelikde gezdim. Bu ýerlerde gören zatlarymyň ählisini karta 

geçirmek aňsat däldir we ol mümkin hem däldir. Şonuň üçin olaryň 

üstünde soňra gaýtadan işlenildi. Şonuň üçin hem karta çyzmak bilen 

meşgullanan hünärmenler bu işi sirkul bilen amala aşyryp, mil 

hasabyny ulanypdyrlar. Ol hasaby deriniň üstüne çyzsalar on mil 

hasap edilen ýere kartanyň içinde diňe üç nokat (nokat – osmanlyja 

ýazgysynda bir ölçeg birligi bolup, onda karta çyzýanyň galamynyň 

ujunyň galyňlygy hem göz öňünde tutulypdyr) ýer berlipdir».
1 

 

 
 

Ibn Majit tarapyndan ýasalan kompas (XV asyr).  

 

Piri Reýis kartalaryň ulanmaga amatly bolar ýaly kiçi 

ölçegdäki derilere çyzylýandygy hakda şeýle ýazýar: «Kartalaryň has 

uly ölçegdäki derilere çyzylmandygynyň sebäbi olary ulanmak 

amatsyz bolupdyr. Men mundan öň hem bir karta çyzdym, onda diňe 

Hindi we Hytaý deňizlerini görkezdim, sebäbi günbatarda täze 

çyzylan kartalarda hiç kim ony bilmeýärdi. Olaryň hemmesini karta 

geçirip jaýy jennet bolan rahmetli soltan Süleýman han hezretlerine 

gowşuranymda ol oňa ýarapdy».   

Piri Reýis kitaby ýazyp tamamlaýşy, emma ony birbada 

hökümdara gowşuryp bilmän ýaýdanyşy hakda kitabynda şeýle 

ýazýar: «…kitaby has anyklygy(jikme-jiklikler) bilen pygambermiziň 

hijretiniň 932-nji ýylda (miladynyň 1525-nji ýyly) ýazyp 

tamamladym. Ähli teklipleri we düşündirişleri Gelibolada bir ýere 

jemledim. Şeýlelikde, bu kitap emele geldi. Bulary bir ýere jemlän 

mahalym Gelibolanyň ýakynyndaky Soltaniýe we Kilitbahr diýlen 

galalardadym. Bu kitaby patyşa gowşurmak meniň üçin iň bir kyn 

meseledi. Şol sebäpli ony arassalama geçirmedim. Men pahyra bu 

kitaby arasssalama geçirmek baradaky Emr Sadrazam, döwletiň 

güneşi we aýy Ybraýym paşşa tarapyndan berildi. Menem ol emre 

uýup, Allanyň ýardamy bilen bu kitaby arassa göçürip, tamamladym. 

Patyşanyň göwnüne ýaramagyny Alladan dileg edýärin».    

Piri Reýis «Deňizçilik kitabyny» goşgy bilen kyssany 

garyşdyryp beýan edipdir. Goşgularynda deňizdäki hadysalary tebigy 

kanunalaýyklyga laýyklykda ussatlyk bilen düşündirmegi Piri 

Reýisiň diňe bir alym deňizçi bolman, eýsem onuň ýokary 

şahyrçylyk ussatlygynyň alamatydyr. Meselem, ol deňizdäki 

daşgynlaryň we gaýtgynlaryň sebäbiniň Aýyň hereketi bilen 

baglanyşyklydygyny düşündirmegi hasam gyzyklydyr. Alym aý 

dolsa suwuň köpelýändigini, aý kiçelse suwuň yzyna gaýdýandygyny 

nygtaýar.  

Piri Reýis deňiz gaýlarynyň sebäbiniň käbir ýyldyzlar bilen 

baglydygyny nygtaýar. Alym gözýetimiň dört esasy tarapy bilen 

bagly ýelleriň adyny garaýel, şoluk, lodos, poýraz diýip belleýär. Ol 

ýeller öz gezeginde ýene aralyk dört ýele, olar hem ýene kiçi aralyk 

ýellere (ýyldyz, garaýel, günbatar, lodos, kybla, şolok, gündogar, 

dabur) bölünipdir. Kybla ýyldyz ýeliniň garşysyna, gündogar ýeli 

günbataryň, garaýel şologyň garşysyna öwsüpdir. Poýraz ýeli lodos 

şemalynyň öňüni alypdyr. Alym kitabynda komposyň hem beýanyny 

beripdir. 

Piri Reýis kitabynda kartanyň deňizçilik işindäki ähmiýeti 

hakda has anyk durup geçipdir. Ol kartada ulanylýan şertli belgiler, 

reňkler hakda hem düşündiriş berýär. Kartada we komposda esasy 

daýanç nokadynyň demirgazyk ýyldyzy bolup, onuň gara reňkde 

berilýändigini nygtaýar.
1
 

Piri Reýis dünýäniň dörtden üç böleginiň suwdan 

ybaratdygyny, iň uly ýedi sany deňziň bardygyny (Bahry-Çin, Hind 

deňzi, Eýran deňzi, Bahry-Zenji (Hebeşistanyň ýakynynda), 

Günbatar deňzi, Uly deňiz, Bahry-Rum, Bahry-Gulzum) ýazýar. 

Ähli deňizleriň gözbaşy Uly deňiz bolup, galan deňizler onuň 

şahalarydyr(Internet ulgamyndan alnan maglumatlar). 

Piri Reýisiň «Deňizçilik kitabynda» orta asyrlarda Ýewropa 

döwletleriniň deňizlerde alyp baran baknalyk syýasaty hakda hem 

gymmatly maglumatlar bar. Kitapda portugallaryň Hind okeanyna 

aralaşmagynyň sebäpleri goşgy setirleri bilen berlipdir. Ol 

portugallaryň Hindistana barýan deňiz ýolunyň açary bolan Hoş umyt 

burnuny portugallaryň dokuz ýylyň dowamynda tapandygyny ýazýar. 

Piri Reýisiň «Deňizçilik kitabynda» esasan Mermer, Egeý we 

Ortaýer deňzindäki adalar, onuň kenarlaryna ýanaşýan ýurtlar barada 

gymmatly maglumatlary berýär. Alym hususanda, Taşoz, Egriboz, 

Midilli, Foja, Sakyz, Sisam, Nakşa, Krit, Kipr, Rodos, Malta, 

Korsika, Sardiniýa ýaly uly adalardan başga-da has kiçi adalara 

çenli häsiýetnama beripdir. Olaryň aglabasyny baryp, öz gözi bilen 

gören Piri Reýisiň bu adalar baradaky ýazgylary has ynandyryjydyr. 

Ol bu adalar hakda geografiýa jähetden zerur bolan maglumatlary 

dolulygyna bermäge çalşypdyr. Alym adalaryň ýerleşýän ýeri, tutýan 

meýdany (mil hasabynda), golaýynda ýerleşýän adalar bilen ýa-da 

Anadolynyň kenarlary bilen aradaşlygy, ýer üstüniň geografiki 

elementleri (daglary, derýalary, çaýlary, süýji suw çeşmeleri), 

ösümlik we haýwanat dünýäsi, tebigy baýlyklary, öndürilýän 

önümler, adany dolandyryjylar, onuň galasy, adanyň ýakynyndaky 

gämigüzerleri, olaryň saýlygy ýa çuňlugy, näçe gämi düşlemäge 

ukyplydygy, öwüsýän ugurdaş we garşydaş ýelleriň gämileriň 

hereketine täsiri, gämileriň ol adalara tarap hereketinde päsgelçilik 

döredýän zatlar we başga-da ençeme zatlar hakda giňişleýin durup 

geçýär. Alym öz kitabynda adalaryň halky, adynyň gelip çykyşy we 

beýlekiler hakdaky rowaýatlary hem ussatlyk bilen ulanypdyr 

(Internet ulgamyndan alnan maglumatlar). 

 Piri Reýisiň «Deňizçilik kitaby» osman türkmenleriniň dilinde, 

arap hatynda ýazylyp, onuň birnäçe göçürme nusgalary Türkiýäniň 

dürli kitaphalarynda saklanýar. Olardan 1521-nji ýyl taryhly (hijri 

927) nusgasy Topgapy köşgüniň Hazyna kitaphanasynda (№575), 

Topgapy köşgüniň kitaphanasynda (№337), Nurosmaniýe 

kitaphanasynda (№2290, 2297, taryhy 1628 (1039), Köprülü 

kitaphanasynda (№172), Deňiz muzeýiniň kitaphanasynda (№50, 59, 

3538/990); 1525-nji ýyl taryhly (hijri 932) nusgasy Aýasofýa 

kitaphanasynda (№2612), Uniwersitet kitaphanasynda (№4654), 

Köprülü kitaphanasynda (№171), Topgapy köşgüniň Rewan 

kitaphanasynda (№18/163), Hysrow paşşa kitaphanasynda (№264, 

göçürilen nusgasy 1770 ý.), Deňiz muzeýiniň kitaphanasynda (№47-

48), Millet kitaphanasynda (№338), Nurosmaniýe kitaphanasynda 

(№2989, 3004), Aşyr Efendi kitaphanasynda (№227), Ýeni Jami 

kitaphanasynda (№790) saklanýar.  

Piri Reýisiň agzalan kitaby 1935-njy ýylda Türkiýede H. 

Alpagut we F. Kurtogly tarapyndan ilkinji gezek, 1973-nji ýylda 

Ýawuz Senemogly tarapyndan ikinji gezek neşir edilipdir. Ý. 

Senemoglynyň maglumatyna görä, «Kitaby Bahriýeniň» Piri Reýisiň 

öz eli bilen 1525-nji ýylda ýazan nusgasy Fransiýanyň muzeýi 

(Bibliothegue Nationale) tarapyndan satyn alnypdyr. Alym 

pergamentiň ýüzüne ýazylan bu kitabyň eýesiniň ony pul zerurlygy 

zerarly satandygyny eşidendigini ýazýar. 
1
 

«Kitaby Bahriýeniň(Geografiki atlasynyň)» daşary ýurtlarda 

hem birnäçe nusgalary saklanýar. Olardan Drezdende (göçürilen 

taryhy 1544 ý., 1926 ý. P. Kahle onuň bir bölegini neşir etdiripdir), 

Bolonýa uniwersitetiniň kitaphanasynda (№3612-3613, olaryň diňe 

birinde 1574 ý. göçürilendigi hakda maglumat bar), Berliniň Döwlet 

kitaphanasynda, Parižiň milli kitaphanasynda (№220, 965, olaryň 

birinde göçürme senesiniň 1578 ý. barada maglumat bar), Wenada 

(göçürme taryhy ýok), Londonyň Oksford uniwersitetiniň 

kitaphanasynda saklanýar (maglumatlar aşakdaky kitapdan alyndy: 

Afetinan A. Piri Reis’in Hayatý ve Eserleri. Amerikanýn en Eski 

Haritalarý. 4 baský. –Ankara, 1992, 72-73 s.).  

«Kitaby Bahriýeni» türkmen diline terjime etmek üçin ozaly 

bilen onuň has dolurak we ygtybarly nusgasyny saýlap almaly. Onuň 

üçin ilki bilen kitabyň golýazmasyndan göçürme nusgalarynyň 

Türkiýäniň kitaphana larynda saklanýan nusga-laryny görüp 

çykmaly. Soňra mümkin bolsa, onuň daşary ýurtlardaky nusga-laryny 

görmeli. Eger Ý. Senemoglunyň maglumatyndan çen tutsak, «Kitaby 

Bahriýeniň» asyl nusgasy Fransiýa giden bolmaly. Şonuň üçin onuň 

Fransiýadaky nusgasyny hökmany suratda görmeli. «Kitaby 

Bahriýeniň» türkmen diline terjime ediljek nusgasyny saýlamak üçin 

taryhçy we golýazma bilen işlejek hünärmenleriň Türkiýä we daşary 

ýurtlara gysga wagtlyk iş saparlaryny guramaly.
1
  

 „Kitaby Bahriýeniň(Geografiki atlasynyň)‖ Piri Reýisiň eli 

bilen ýazylan nusgasy (1525 ý. ýazylan) Fransiýa myzeýi tarapyndan 

(Bibliothegue Nationale) satyn alnypdyr. Eşidişimize görä, ol çaý 

(parşömen-tirşe) kagyzynyň ýüzüne ýazylypdyr. Golýazmanyň 

eýesi ýeter-ýetmezçilikden ony satypdyr.   

Kitabyň nusgalary Berlinde, Watikanda, Polşada, Drezdende 

saklanýar. Onuň nusgalary häzirki wagtda Türkiýäniň ençeme 

kitaphanalarynda, Drezden kitaphanasynda, Bolonýa uniwersitetiniň 

kitaphanasynda, Parižiň Milli kitaphanasynda saklanýar. Agzalan 

kitapda Akdeňiz we onuň töwereginde ýerleşen şäherler we ýurtlar 

barada maglumatlar, çyzgylar, deňizçilige, gämiçilige degişli birtopar 

maglumatlar berlipdir.  

XV asyryň ahyrlarynda Ýewropa döwletleriniň baý ülkä 

öwrülmeginiň sebäbi deňiz söwdasy bilen baglanşyklydy. Deňiz 

ýollarynyň hojaýyny, entek beýlekileriň bilmedik täze ülkelerini açan 

ýewropalylardy. Hut şol sebäpli ispanlar täze dünýäniň 

açylmagyndan, has takygy Hristafor Kolumbyň syýahatyndan başlap 

çyzylan kartalary Sewilýa arhiwinde berk gözegçilikde saklamaga 

başlapdyrlar. Şol kartalaryň diňe az sanlysyny ispanlaryň ynanan 

kapitanlaryna nusgasyny almaga rugsat berlipdir. Meşhur 

syýahatçylaryň, aýratynam Kolumbyň, Kortesiň, Magellanyň 

kartalarynyň ne nusgasy alnypdyr, ne-de işiň ýa-da 

kagyzyň(planşetiň) ýüzüne geçirlipdir, ne-de çap edilipdir. Elde bar 

bolanlary bolsa gözden gaçanlarydy. Şu döwürde köp sanly karta we 

geografiýa kitaplary neşir edilipdir. Emma olaryň köpüsi 

ýalňyşlardan doludugy hem-de gizlin maglumatlary äşgär edýändigi 

sebäpli ispan hökümdarlary tarapyndan ýakdyrlypdyr. XVI asyrda 

Amerikanyň ispanlar tarapyndan çyzylan ýalňyşsyz kartasy üçin 

fransuzlar we iňlisler 40 külçe altyn berjekdiklerini aýdypdyrlar.  

Sewilýa arhiwindäki kartalaryň ýok bolmagy bilen Amerikanyň 

iň köne kartasy 1492-nji ýylda Kolumb bilen bile Amerika giden 

Juan dela Kosanyň 1500-nji ýylda çyzan kartasydyr. Bu kartada 

Amerika Aziýanyň gündogar kenarlary hökmünde görkezilipdir. 

Beýleki iki karta bolsa ispan asylly Kantinonyň we Koperionyň 

kartalarydyr (1508). Kolumbyň ogly Bartolomeonyň krokisi 

(Kroki(Кроки)[fransuz – croguis -ýer üstüniň çalt düzülen çyzgysy] – 

ýer üstüniň böleginiň, wajyp elementleri suratlandyrylan, göz çeni 

bilen surata almak netijesinde ýerine ýetirilen çyzgysy. Bu söz 

abrisiň bir manysydyr) hem üns çekilipdir.  

Amerikanyň ilkinji kartasyny Kontarini neşir edipdir. Onda 

bu materigiň täze açylan kenarlary Aziýanyň bölegi hökmünde 

görkezilipdir. 1507-nji ýylda Martin Woldsemýuller uly ölçegli 

dünýä kartasyny çyzypdyr. Koperionyň 1502-nji ýyldaky kartasyna 

daýanýan bu kartada Amerika Aziýadan aýratyn materik hökmünde 

görkezilip, onuň ýüzüne “Amerika” ady ýazylypdyr. Draýburg 

uniwersitetinde bilim alan M. Woldsemýuller bu kartasyny çyzanda 

Amerigo Wespuççiniň (1454-1512) “Cosmographiae Introductio” 

atly kitabyndan peýdalanypdyr hem-de Günorta Amerikanyň 

kartasyna Wespuççiniň hormatyna onuň adyny goýupdyr. Biraz soňra 

Woldsemýuller ýalňyşlyk goýberendigini bilip kartasyndan Amerika 

adyny aýrypdyr.
1

HOJA AHMET 

   

Hoja Ahmediň 1559-njy ýylda düzen dünýä kartasy öz 

döwrüniň iň bir kämil kartalarynyň biri hasaplanylýar. Bu karta 

aýratyn hem gündogar we günbatar ýarym şarlary şekillendirýändigi 

bilen düýpgöter tapawutlanýar. Gündogar ýarym şaryň kartasynyň 

esasynda şol döwrüň geograflaryna elýeterli bolan meridianlar 

ýatýar. Bu materiallar Klawdiý Ptolomeý we beýleki ylma näbelli 

geograflaryň kartalaryndan alnypdyr.
1
  

Kartada Ortaýer deňziniň sudury şol döwrüň döwrebap 

portulanlaryndan alynman, eýsem Klawdiý Ptolomeýiň kartasyndan 

göçürilipdir. Afrikanyň kenar ýakasynyň şekillendirilişiniň takyklygy  

boýunça Piri Reýisiň 1513-nji ýylda düzen kartasyndan pesde durýar. 

Gündogar ýarym şaryň şekillendirilişi pes derejede bolsa-da, 

onuň tersine günbatar ýarym şaryň suratlandyrylyşynda işler 

düýbünden başgaça gurnalan. Bu ýerde kartografyň öz garamagynda 

birnaçe ilkinji çeşmeleriň – kartalaryň (adaty bolmadyk, şol döwrüň 

kartograflaryna belli bolmadyk kartalaryň) ulanylan bolmagynyň 

ähtimaldygyny bellemek bolar. Kartada Demirgazyk we Günorta 

Amerikanyň formalarynyň häzirki zamanyň kartalaryna, aýratyn-da 

olaryň günbatar kenarýakalarynyň meňzeşdigi (gabat gelýändigi) 

täsindir.   

Görnükli kartograf alymy Hoja Ahmet özüniň dünýä 

kartasyny düzmek bilen, döwründen 200 ýyl öňe gitmegi başarypdyr. 

Ondan başga-da kartada görkezilen materikler hakyky sferiki 

proýeksiýada (ýeriň şar şekillidigini göz öňünde tutýan) gurlupdyr. 

Kartada ABŞ-nyň tutýan meýdany häzirki zaman kartalaryna diýseň 

ýakyndyr.              

Kartada Günorta we Demirgazyk Amerika meterikleriniň 

Ýuwaş okean bilen serhetleşýän kenarlary has-da anyk, meňzeş 

derejede berilýär. Elbetde, şular ýaly takyklygyň XVI asyryň 

ortalarynda gazanylmagy diýseň geň galdyryjy hadysadyr. Kartada 

ýene-de bir täsinlik, ýagny Alýaska bilen Sibiriň arasyndaky köpriniň 

bardygydyr. Kartadaky gury ýeriň bu böleginiň, elbet-de, buzlulyk 

eýýamyna degişli bolan bolmagy ähtimal. Emma kartada bu ýerleriň 

giň bolandygyny, meridional ugurda müň mile çenli uzynlygynyň 

bardygyny görmek bolýar (1 mil - 1852 metr).                         

Hoja Ahmediň kartasyny has anykrak analizlemek bilen 

aşakdaky ýaly täsin faktlaryň üsti açyldy. Kartadaky koordinata tory 

onuň takyklygyna hiç hili şübhe döretmeýär. Onuň sferiki 

proýeksiýasy ellipsoid görnüşini alýar. Bu proýeksiýany gurmak 

üçin, ilki bilen birnäçe ýokary derejedäki matematiki hasaplamalary 

geçirmegiň zerurlygy mälimdir.
1
   

 

 
 

Hoja Ahmediň 1559-njy ýylda düzen dünýäniň kartasy. 

Maridianlaryň diňe birisiniň nolynjy, ýagny başlangyç 

meridiandygyny görmek bolýar. Ol Demirgazyk polýusdan Günorta 

tarap geçýär we Afrika materiginiň günbatar kenaryna ýakyn geçýär. 

Galan meridianlar her 10-lyk interwal bilen geçirilen.  Giňlik 

parallelleri hem bir polýusdan beýlekisine tarap her 10-lyk 

interwaldan geçýär. Başlangyç meridian häzirki kartalaryň 20-lyk 
günbatar uzaklygyna ýakyn ýerden geçirilen. Şeýlelikde, ýeriň 

üstündäki islendik nokadyň geografiki uzaklygyny kesgitlemek üçin 

başlangyç hökmünde 20-lyk günbatar uzaklygy almaly bolýarys. 

Eger-de berlen nokat günbatarda ýerleşen bolsa, onda artýan, tersine 

gündogarda ýerleşen bolsa, onda kemelýän ýagdaýynda alynýar.
1
  

Alymlar Hoja Ahmediň kartasynda bar bolan birnäçe ilatly 

punktlaryň geografiki koordinatlaryny kesgitleýärler we häzirki 

zaman maglumatlary bilen deňeşdirýärler. Hoja Ahmediň kartasynda 

berlen punktlaryň geografiki koordinatlarynyň takyklygy, başlagyç 

(nolunjy) meridaina ýakyn ýerlerde häziki zaman kartalary bilen 

deňdir. Emma uzaklygyň takyklygy başlangyç meridiandan 

daşlaşdygyň saýyn kemelýär.          

Hoja Ahmediň kartasynda Antarktidanyň ölçegleri görnetin 

ýagdaýda ulaldylypdyr. Onuň sebäbini 80-lyk paralleliň antarktiki 
Polýar tegelegi bilen gabat gelmegi we belli bir ýoýulmalaryň emele 

gelmegi bilen düşündirmek mümkin. 

Kartanyň gyralarynda emele gelýän ýoýulmalary polýar 

sebitleriň Gerard Merkatoryň islendik proýeksiýasynda 

şekillendirilişi bilen beýan etmek bolar. Gerard Merkatoryň 

Antarktida materiginiň şekillendirilen kartasyny tapmak örän kyndyr. 

Emma kimde - kim gören bolsa, onda bu proýeksiýada demirgazyk 

Polýar sebitleriň ölçegleriniň ulaldylandygyny görendir. Şular ýaly 

kartalarda Grenlandiýa adasy Günorta Amerikanyň ölçeglerine, 

takmynan deňdir. Şular ýaly proýeksiýalarda meridianlar bir - birine 

parallel bolýarlar we bir nokatda, ýagny polýuslarda kesişmeýärler. 

Hoja Ahmediň düzen dünýäniň kartasy öz döwrüniň takyk 

kartografiki eseridir. Alym öz döwründen takmynan 200 ýyla ýakyn 

                                                 
1
 Internet ulgamyndan alnan maglumatlar. 



 326 

öňe gitmegi başarypdyr. Kartanyň takyklygy we berilýän geografiki 

obýektleriniň sanawy, şu günki günde öwrenilmäge mynasypdyr. 

 

 
 

Hoja Ahmediň 1559-njy ýylda düzen dünýä kartasynyň asyl nusgasy  

(kesilen bölegi). 

 

Kartalaryň göçürilen we asyl nusgasyndan görnüşi ýaly Hoja 

Ahmet öz düzen dünýä kartasynda Merkezi Aziýanyň hem 

territoriýasynyň görkezmegi başarypdyr. Kartadan Hazar  deňziniň 

territoriýasynyň şekillendirilişini, edil Kladiý Ptolomeýiň dünýäniň 

kartasynda berlişi ýaly parallelleriň ugruna süýndürilen görnüşinde 

görkezipdir. Ondan tapawutlylykda görnükli alym kartalarda ilkinji 

gezek Aral deňzini şekillendirýär. 

Hoja Ahmediň kartasynda Merkezi Aziýanyň iri şäherleri 

bolan: Buhara, Samarkant, Marw, Amul, Dehistan, Gürgen ýaly 

şäherleri hem görkezýär. Iri derýalardan Oks, Ýaksart, Zarawşan, Ak 

derýa we beýlekiler şekillendirilipdir.
1

ORTA ASYRLAR ÇEPERÇILIK SUNGATY WE  

HÄZIRKI ZAMAN YLMY MOZAIKASY 

 

Yslam dünýäsiniň oýlap tapyjylyk syrlary özleriniň 

owadanlygy, ajaýyplygy, çyzyklaryň gaýtalanmaýan derejede 

seplenmegi, reňkleriň, ýagtylygyň we kölegäniň gaýtalanmaýan 

ýagdaýda bir – birlerine öwüşgün bermegi häzirki döwrüň ýokary 

sungatynyň muşdaklaryny, ylmy – barlagçylaryny haýran galdyrýar.  

Orta asyrlaryň alymlary biziň döwrümizden has öňe gitmegi 

başarypdyrlar. Emma biz bolsa matematikanyň we 

kristallografiýanyň ýeten sepgitleri häzirki döwrüň gazananlary diýip 

hasap edýärdik. Görüp otursak bu beýle däl eken, ýagny bu zatlar 

biziň pikir edişimizden has öňler, ýagny orta asyrlarda bolup geçen 

eken. Şeýle-de, häzirki zaman ylmyny iň ýokary derejä matematikler 

ýetirmän, eýsem sadaja suratkeşler(hudožnikler) ýetiren ekenler.
1
 

 

 
 

1424-nji ýylda gurlan türk metjidiniň girelgesindäki nagyşlar(surat 

W. B. Denniniňki). 

Iňlis metamatigi Rojer Penrouz(Roger Penrose) 1973-nji 

ýylda aýratyn geometriki şekillerden ybarat bolan mozaikany oýlap 

tapýar (açýar). Alymyň bu oýlap tapmasy ylyma Penrouzyň 

mozaikasy ady bilen ornaşýar. Onuň näme aýratynlygy barka geliň, 

şoňa seredip geçeliň! 

Penrouzyň mozaikasy keşde görnüşinde bolup, ol kesgitlenen 

iki formaly (bir-birinden tapawutlanýan romblar) plitalardan durýar. 

Olaryň kömegi bilen tekizlikde tükeniksiz möçberde, aralarynda 

boşluk (probel) goýmazdan şekilleri ýasamak (çyzmak) mümkin 

bolýar.
1
 

           

 
 

Penrouzyň öz döreden mozaikasy. Bu nagyş iki hili görnüşli rombdan 

durýar. Birinjisi - 72°-lyk, beýlekisi bolsa 36°-lyk burçly ýygnanan. 

Ondan alnan surat simmetriki häsiýetli bolup, periodiki däldir. 

 

Alnan şekiller (suratlar) edil ―ritmiki (sazlaşykly)‖ opnament 

– görnüşli surat bolup, ol translýasion simmetriýasyna eýedir. 

Simmetriýanyň bu görnüşinde keşdäniň haýsy hem bolsa bir ýerinden 

bölejik saýlap alyp, ony tekizlige göçürenden soňra, bu göçürmäni 

(dublikaty) bir-biri bilen parallel geçirmek (hiç hili aýlamazdan we 

ulaltmazdan) bilen gabatlaşdyrmak mümkin. 
Emma ünsli seretmek bilen, bu ýerde Penrouzyň keşdesiniň 

gaýtalanýan strukturasynyň ýokdugyny, ýagny  periodiki däldigini 

görmek bolýar. Bu ýerde gürrüň optiki aldawda bolman, eýsem 

mozaikanyň haotiki däldigi: ýagny aýlanma simmetriýasynyň bäşinji 

derejesine eýýedigini bellemek bolar.
1
         

 

 
 

Kwazikristallaryň mysallary - AlMnPd we Al60Li30Cu10 splawlary 

(Paul J. Steinhardtyň illýustrasiýasy). 

 

Bu ýerde berlen şekili 360° / n gradusa deň bolan minimal 

burça aýlasak (öwürsek), onda n = 5 bolanda öwrülmek burçy  

üýtgetmeýär. Degişlikde öwrülme burçy 360° /5 =  72 gradusa kratny 

bolýar. Rojer Penrouzyň pikiri on ýyllyklaryň dowamynda iň aýaýyp 

matematiki abstraksiýa hasaplanýar. Emma Izraýylyň tehnologiýa 

institutynyň (Technion) professory Den Şeýhman (Dan Shechtman) 

1984-nji ýylda alýumin-magniýli (алюминиево - магниевого) 

splawynyň gurluşuny öwrenmek bilen meşgullanýar. Alym bu ýerde  

serişdäniň atom gözeneginde (атомной решѐтке) difraksiýanyň 

bolýandygyny ýüze çykarýar. 

                                                 
1
 Internet ulgamyndan alnan maglumatlar. 

Gaty jisimleriň fizikasynda öňler bar bolan düşünjeler, şeýle 

mümkinçiligi aradan aýyrýardy. Ýagny, difraksion kartinasynyň 

(görnüşiniň) düzümi, bäşinji derejeli simmetriýa eýe diýilýärdi. Onuň 
böleklerini parallel geçirmek bolmaýar. Diýmek, bu hadysa kristala 

degişli däl. Emma difraksiýa gözenekli kristallara häsiýetlidir diýlip 

bellenilýärdi. 
Bu ýerde nähili bolmaly? Sorag ýönekeý däldir, şonuň üçin 

hem alymlar berlen mysaly, serişdäniň (weşestwanyň) aýratyn 

ýagdaýy hökmünde - kwazikristal diýip atlandyrmagy makul 

bilýärler. 

Siziň öňünden duýşuňyz ýaly açyşyň ajaýyplygy, onuň üçin 

bir eýýäm matematiki modeliniň taýýarlanmagydyr. Siziň düşünişiňiz 

ýaly bu bolsa Penrouzyň mozaikasydyr. Emma bu hadysanyň 

açylanyndan bäri onlarça ýyllar geçmän, eýsem has köpräk, ýagny 

orta asyrlarda döredilendigi taryhy subutnamalar aýan edýär. Ol bolsa 

biziň döwrümizde, ýagny XXI asyryň başlarynda aýan bolýar. 

Penrouzyň modeli biziň çak edýän döwrümizden has irräk, ýagny 

orta asyrlaryň 1000 - 1200-nji ýyllaryna degişlidigi  ylmy taýdan 

tassayklanýar. 
 

 
 

Bu ýerde gadymy nagyş XV asyryň arap manuskriptesinde orta 

asyrlar plitkalarynda çyzylypdyr. Reňkleriň kömegi bilen 

alymlar(barlagçylar) gaýtalanýan ýaýlymlary tapawutlandyrypdyrlar. 

Şu bäs sany elementiň esasynda orta asyr arap ussalary ähli 

geometriki nagyşlary ýasapdyrlar(Lu we Stenhardtyň öwrenen 

nagyşlary). Görşüňiz ýaly gaýtalanýan elementleriň plitkalaryň 

serhetleri bilen gabat gelmegi hökmany däl eken 

(Peter J. Lunyň illýustrasiýasy) 

Kwazikristal‖ diňe bir binagärçilikde(arhitekturada) öz ornuny 

tapman, eýsem ol başga ýerlerde hem uly gyzyklanmalary döredýär. 

Suratda siz 1306-1315-nji ýyllarda Gurhany Kerimiň ýüzüne çekilen 

nagyşlaryny we geometriki fragmentlerini keşde görnüşde 

görýärsiňiz. Görkezilen suratlaryň ikisi hem Penrouzyň 

gözeneklerine degişli däldir. Emma bu ýerde bäşinji derejeli aýlanma 

simmetriýany görýärsiňiz(Peter J. Lunyň illýustrasiýasy). 

 

Garwardly (Harvard University) fizik Piter Lu (Peter J. Lu) 

we  Prinstonly (Princeton University) öz kärdeşi Pol Steýnhardt (Paul 

J. Steinhardt) bilen bilelikde, 2007-nji ýylda Science žurnalynda 

Penrouzyň mozaikasyna bagyşlanan makalany neşir edýärler. Seredip 

otursak bu ýerde, uly bolmadyk açyş bar ýalydy, emma 

kwazikristallaryň açylmagy alymlaryň arasynda uly gyzyklanma 

döredýär we ylmy pressalarda köp sanly publikasiýalaryň peýda 

bolmagyna getirýär. 

Piter Lu özüniň Merkezi Aziýa eden syýahatynda, Orta 

asyrlarda şu sebitlerde gurlan metjitleriň gümmezlerine we 

diwarlaryna çekilen keşdelere üns berip synlaýar we olaryň käbirini 

surata alýar. Bu ýeňil tanalýan suratlar (keşdeler) mozaiki plitkalarda 

ýasalypdyr. Olara girihi (girihi arap sözi bolup türkmen diline 

“düwün” diýen manyda terjime edilýär) diýlipdir. Ol yslam 
sungatyna mahsus bolan köp burçly figuralardan durýan geometriki 

ornament hasaplanypdyr.
1
 

 

 
 

Bu nusga has soňraky wagtlarda, ýagny 1622-nji ýylda Hindistanyň 

metjitlerinden alynýar. Bu ýerde hem Penrouzyň keşdelerini 

(gözeneklerini) görmek bolýar (surat M. W. Meisteriňki, 

illýustrasiýasy Peter J. Lunyňky). 

 

Uzak wagtlaryň dowamynda bu keşdeler çyzgyç we sirkulyň 

kömegi bilen döredilýär diýip hasap edilipdir. Emma iki ýyl mundan 

ozal Piter Lu Özbegistan döwletinde syýahatda bolýar we Ýerli orta 

asyrlar binagärçiliginiň mozaikasy bilen gyzyklanýar hem-de onda 

käbir tanyş zatlaryny görýär. 

                                                 
1
 Internet ulgamyndan alnan maglumatlar. 

Piter Lu Garwarda gaýdyp gelenden soňra, alym 

Özbegistanyň, Owganystanyň, Türkmenistanyň, Türkiýäniň, 

Azerbeýjanyň, Eýranyň, Yragyň gadymy, orta asyrlar binalaryndaky 

bar bolan mozaikalaryň motiwlerini deňeşdirip görýär. 

 

 
 

Bu suratlar dürli metjitlerden alnan hem bolsalar birmeňzeş ýaýlymly 

ýerler tapawutlandyrylandyr(Peter J. Lunyň illýustrasiýasy). 

 

 
 

1304-nji ýyldaky Eýran mawzoleýiniň ornamentiniň mysaly 

(frangmenti). Sagda girihleriň rekonstruksiýasy (Peter J. Lunyň 

illýustrasiýasy). 

 

Türkmenistanyň territoriýasynda alnyp barlan gazyw-agtaryş 

işleriniň netijesinde Penrouz gözneklerine degişli bolan plitka 

bölejikleriniň köp sanlysy gadymy Merw we Köneürgenç 

şäherleriniň sebitlerinden tapylýär. Elbetde Penrouzyň göznekleri  

bilen Mahmut Gaznalynyň, Seljuk we Horezm soltanlarynyň 

köşkleri, metjitleri, binalary bezelipdir. Emma bu ymaratlar mongol-

tatar çozuşlary döwründe ýer bilen ýegsan edilýär.   

         

 
 

YspyhandaYmam Derbi aramgähiniň (swetilişasy) portaly. 

 Bu ýerde bir-biriniň üstüne girihleriň iki hili sistemasy goýlandyr 

(surata alanlar K. Dudley, M. Elliff, illýustrasiýasy Peter J. Lu.) 

Piter Lu suratlarda shemalaryň hemmesinde birmeňzeşligi 

kesgitleýär we bu ýerde ähli geometriki ornamentlerde girihleriň 

esasy elementlerini tapýar. Ondan daşary hem, ol gadymy 

manuskriptlerde bezelen diwarlaryň ýanyndan hudožniklariň 

özboluşly şpargalka hökmünde ulanan şekilleriniň çyzgylaryny hem 

tapýar. Bu nagyşlary döretmek üçin sada bolmadyk, tötänleýin 

pikirlenen sudurlar alynman, eýsem kesgitlenen tertipde ýerleşen 

figuralar alnypdyr. 
Yslam dünýäsinde haýwanlaryň we adamlaryň suratyny 

çekmek gadagan edilendir. Şonuň üçin hem jaýlaryň, binalaryň 

diwarlaryny bezemekde geometriki ornamentler uly meşhurlyga eýe 

bolýar. Orta asyr ussalary (senetçileri) edýän bezeglerini dürli 

görnüşli çyzmaga çemeleşipdirler. Emma bu ýerde nähili syryň 

bardygyny hiç kim bilmeýär? Keşdeleri çyzmakda esasy syr bolup, 

elmydama simmetrik galýan, tekizligi gowy doldurýan we 

gaýtalanmaýan ýörite mozaikalaryň ulanylmagy durýardy.
1
  

Şekillendirmegiň ýene-de bir ―fokusy‖ hökmünde, 

suratkeşleriň şular ýaly shemalaryň, çyzygylaryň dürli metjitleriň 

gümmezlerini we diwarlaryny bezemekde ulanylmagynyň esasy syry 

hökmünde ―göçürmegiň‖ netijesinde ýoýulmaly çyzmaklaryň 

gutulgysyz bolmagydyr. Emma suratda şular ýaly ýoýulmalar 

minimal bolupdyr.    
Girihleri ýygnamak üçin bäş görnüşli plitkalar ulanylypdyr 

(onburçluk, bäşburçluk we kebelekler). Mozaikada plitkalary bir-

biriniň aralarynda boş ýerleri goýmazdan seplemek mümkin 

bolupdyr. Olardan döredilen mozaikalar, dessine bäşinji derejeli 

aýlanma we translýasion simmetriýasyny alypdyr (ýagny Penrouzyň 

mozaikasy alnypdyr).      
Piter Lu we Steýnhardt yslam suratkeşlik sungatynyň ýüzden 

gowrak suratlaryny barlamak bilen şular ýaly nagyşlaryň (suratlaryň, 

keşdeleriň) XI-XII asyrlara degişlidigini subut edýärler. 

Yzygiderlikde bu usul has uly meşhurlyga eýe bolup, XV asyrda iň 

ýokary derejesine ýetipdir diýlip tassyklanylýar.      

                                                 
1
 Internet ulgamyndan alnan maglumatlar. 



 336 

Amerikanyň ―Science‖ ylmy – populýar žurnalynda orta 

asyrlar Gündogar binagärleriniň öňler mälim bolmadyk ýeten 

sepgitleri baradaky makala çap edilýär. Bu bolsa dünýäniň ylmy – 

çaply gurşawynda giň rezonans döredýär. Makala dünýäniň 117 öňde 

barayjy gazet žurnallarynda çap edilýär. Olardan amerikanyň 

Associated Press, National Post, britaniýanyň Reuters, The Times, 

Guardian, şeýle-de hindi, rürk, katar we beýleki döwletleriň 

çaphanalarynda neşir edilýär.                     

Kwazikristal düzümleriň iň ideal nusgasy hökmünde alymlar 

(barlagçylar), Eýranyň Yspyhan şäherindäki Ymam Derbi aramgähini 

(swýatilişesi) hasap etdiler. Bu metjit 1453-nji ýylda gurlan 

hasaplanylýar.        

Bu açyş ylmyň ösüşüne goldaw beriji Amerikan 

assosiasiýasynyň köp sanly agzasyny haýran galdyrýar. Olar bu 

barlaglaryň netijelerine şatlanyp pars, arap we türk dillerinde press-

relizler gurnaýarlar.
1
 

Ýokarda bellän delillerimiz orta asyrlarda yslam sungatynda 

matematikanyň, astronomiýanyň, trigonometriýanyň we beýleki 

takyk ylymlaryň ornunyň örän ýokary bolandygyny subut edýär.   

 

 

 

 

 

 

 

 

 

 

 

 

 

 

 

                                                 
1
 Internet ulgamyndan alnan maglumatlar. 

SÖZSOŇY 

 

Biz bu kitapda Merkezi Aziýanyň beýik akyldarlarynyň 

(danalarynyň) köpüsi hakda gürrüň etdik. Olaryň Gündogar Gaýtadan 

döreýän zamanasynyň iň görnükli wekilleri bolandyklaryny okyjylara 

görkezmäge çalyşdyk. Munuň özi bu akyldarlaryň bütin adamzadyň 

öňünde bitiren hyzmatlaryny türkmen okyjylaryna ýetirmek üçin 

edilen ilkinji synanyşyk-laryň üstüni ýetirmek isledik. Bu 

synanyşyklaryň ilkinjisini, görnükli türkmen alymy, filosofiýa 

ylymlarynyň doktory Türkmenistan Ylymlar akadamiýasynyň 

habarçy agzasy Nursähet Baýramsähedow özüniň 1992-nji ýylda 

çykan ―Gündogaryň beýik akyldarlary‖ atly kitabynda amala aşyrdy. 

Onuň mazmunyna Merkezi Aziýanyň beýik akyldarlary  Muhammet 

Musa al-Horezminiň, Abu Nasr al-Farabynyň, Abu Reýhan al-

Birunynyň, Abu Aly Ibn Sinanyň we Omar Haýýamyň durmuş 

ýollary we ylmy işleri girizilen ekeni.  

Şu kitaby ýazmaklygymyzyň düýp maksady gadymy 

döwürlerde dünýäniň beýleki sebitleri bilen bir hatarda Merkezi 

Aziýada-da ylmyň, medeniýetiň ösendigini okyjylar köpçüligine aýan 

etmekdir.    

Men bu kitapda akyldarlaryň ylymlaryň dürli pudaklary, 

aýratynda astronomiýa we matematika, geodeziýa, kartografiýa, 

geografiýa, geologiýa, fizika, himiýa, medisina degişli bolan 

açyşlaryny we işlerini mümkingadar doly, giňräk görkezmäge 

çalyşdym. 

Kitapda Muhammet Musa al-Horezminiň, Abu Reýhan al-

Birunynyň Merkezi Aziýanyň, aýratynda Türkmenistanyň 

territoriýasyna degişli bolan ilatly punktlarynyň geografiki 

koordinatlary getirilen tablisalaryny, akyldarlaryň aglabasynyň 

suratlaryny(11 suraty gaýtadan reňkli işlemek bilen) getirdim. 

Kitapda getirilen akyldarlaryň portretleri häzirki döwrüň orta 

mekdepleriniň islendik synpyny bezäp biler. Muhammet Musa al-

Horezmi dünýä matematikasyna arap sanlaryny, algebrany we arap 

geografiýasyny beripdir. Abu Nasr al-Faraby Gündogaryň taryhynda 

ilkinji bolup filosofik sözlügi we terminologiýany girizipdir. Abu 

Reýhan al-Biruny dünýä ylmyna trigonometriýany, geodeziýany, 

matematiki kartografiýany, astronomiýany beripdir. Abu Aly ibn 

Sina bolsa dünýä ylmyna ―Tebipçilik ylmynyň kanuny‖ atly XVII 

asyra çenli Ýewropanyň ýokary okuw mekdeplerinde okuw kitaby 

hökmünde ulanylan ensiklopediki eserini beripdir. Omar Haýýamyň 

düzen ýyl kalendary (häzirki ulanylýan grigorýän kalendarynda 3333 

ýyldan 1 günlük, emma Omar Haýýamyň düzen kalendarynda 5000 

ýyldan bir gün ýalňyşlyk berýän, ýagny günüň dowamynda 7 sekunt 

takyk kalendary düzýär) özüniň takyklygy bilen dünýäni haýran 

galdyrypdyr. 

Merkezi Aziýanyň alymlarynyň geodeziýada ulanylýan 

gurallaryň gurluşlarynyň has-da kämilleşmeginde bitiren işleri diýseň 

uludyr.    

Meniň pikirimçe gelejekki nesillerimiziň her biriniň, biziň 

döwrümizden birnäçe asyrlar öňräk ýaşan beýik akyldarlarymyzyň 

her biriniň bilmegi örän wajypdyr.  

